
Монгол Улсын Их Хурлын 2019 оны намрын ээлжит чуулганы 
10 дугаар сарын 24-ний өдөр /Пүрэв гараг/-ийн 
нэгдсэн хуралдааны товч тэмдэглэл
 
Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.
 
Хуралдаанд ирвэл зохих 75 гишүүнээс 41 гишүүн ирж, 54.7 хувийн ирцтэйгээр хуралдаан 10 цаг 36 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.
 

Чөлөөтэй: Ж.Батзандан, О.Батнасан, Ц.Даваасүрэн, Б.Дэлгэрсайхан, Б.Жавхлан, С.Жавхлан, Ц.Мөнх-Оргил, Ш.Раднаасэд, Г.Тэмүүлэн, Н.Цэрэнбат, Б.Энх-Амгалан, Д.Эрдэнэбат;

Эмнэлгийн чөлөөтэй: Д.Лүндээжанцан, Д.Тэрбишдагва;

Тасалсан: Б.Наранхүү, Ц.Цогзолмаа;

Хоцорсон: О.Баасанхүү – 40 минут, Ё.Баатарбилэг – 1 цаг 16 минут, С.Батболд – 1 цаг 50 минут, Ж.Мөнхбат – 27 минут, Н.Номтойбаяр – 2 цаг 22 минут, М.Оюунчимэг – 2 цаг 58 минут, О.Содбилэг – 15 минут, Ч.Улаан – 37 минут, Ч.Хүрэлбаатар – 58 минут, Д.Цогтбаатар – 1 цаг 06 минут, Л.Энх-Амгалан – 50 минут, С.Эрдэнэ – 2 цаг 06 минут.
 

Хэлэлцэх асуудалтай холбогдуулан Улсын Их Хурлын гишүүн Б.Пүрэвдорж үг хэлж, Улсын Их Хурлын гишүүн Л.Болд хэлэлцэх асуудлын дарааллын тав дахь асуудал буюу Монгол Улсын Хүний эрхийн Үндэсний Комиссын тухай хуулийн төсөл болон хамт өргөн мэдүүлсэн хуулийн төслүүдийг дөрөв дэх асуудлын өмнө оруулж хэлэлцүүлэх гэсэн горимын саналыг гаргав.
 
Г.Занданшатар: Улсын Их Хурлын гишүүн Л.Болдын гаргасан горимын саналыг дэмжье гэсэн санал хураалт явуулъя.  
 
Зөвшөөрсөн: 
16
Татгалзсан:

29
Бүгд: 


45
35.6 хувийн саналаар горимын санал дэмжигдсэнгүй. 
 

Нэг. Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2019.03.20-ны өдөр өргөн мэдүүлсэн, хэлэлцэх эсэх, үргэлжилнэ/
 
Хэлэлцэж буй асуудалтай холбогдуулан Уул уурхай, хүнд үйлдвэрийн сайд Д.Сумъяабазар, Уул уурхай, хүнд үйлдвэрийн сайдын зөвлөх Р.Батгэрэл, мөн яамны Хүнд үйлдвэр, газрын тосны бодлогын хэрэгжилтийг зохицуулах газрын Хүнд үйлдвэрийн хэлтсийн дарга С.Сүхбат, Хүнд үйлдвэр, газрын тосны бодлогын хэрэгжилтийг зохицуулах газрын Хүнд үйлдвэрийн хэлтсийн мэргэжилтэн Д.Төмөрбаатар, Стратеги, бодлого төлөвлөлтийн газрын ахлах шинжээч Т.Чимэгсанаа, Үндэсний хөгжлийн газрын Судалгаа шинжилгээний газрын дарга А.Мөнхболд, Хүнс, хөдөө аж ахуй, хөнгөн үйлдвэрийн яамны Хөнгөн үйлдвэрийн хөгжлийн бодлого, зохицуулалтын газрын ахлах мэргэжилтэн Д.Оюун-Эрдэнэ нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, референт Б.Ууганцэцэг нар байлцав.
 
Г.Занданшатар: Байнгын хорооны саналаар Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Газрын тухай хуульд нэмэлт оруулах тухай, Үйлдвэрлэлийг дэмжих тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Үл хөдлөх эд хөрөнгийн бүртгэлийн албан татварын тухай хуульд нэмэлт, өөрчлөлт оруулах тухай, Газрын төлбөрийн тухай хуульд өөрчлөлт оруулах тухай хуулийн төслүүдийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
34
Татгалзсан:

11
Бүгд: 


45
75.6 хувийн саналаар Байнгын хорооны санал дэмжигдлээ. 
 
Хуулийн төслүүдийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 
 
Уг асуудлыг 10 цаг 49 минутад хэлэлцэж дуусав. 
 
Хоёр. Зарим иргэдийн тэтгэврийн хэмжээг нэмэгдүүлэх тухай хуулийн төсөл /Улсын Их Хурлын гишүүн Ц.Гарамжав 2019.10.01-ний өдөр өргөн мэдүүлсэн, хэлэлцэх эсэх/
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ш.Ариунжаргал, референт Б.Болортуяа нар байлцав.
 
Хууль санаачлагчийн илтгэлийг Улсын Их Хурлын гишүүн Ц.Гарамжав, хуулийн төслийн үзэл баримтлалыг хэлэлцэх эсэх талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн Д.Оюунхорол нар танилцуулав. 
 
Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн С.Бямбацогт, Б.Бат-Эрдэнэ, Х.Баделхан нарын тавьсан асуултад хуулийн төсөл санаачлагч, Улсын Их Хурлын гишүүн Ц.Гарамжав, Нийгмийн бодлого, боловсрол, соёл, шинжлэх ухааны байнгын хорооны дарга Д.Оюунхорол, Хөдөлмөр, нийгмийн хамгааллын сайд С.Чинзориг нар хариулж, тайлбар хийв. 
 
Төслийн талаар үг хэлэх Улсын Их Хурлын гишүүн гараагүй болно. 
 
Г.Занданшатар: Байнгын хорооны саналаар Зарим иргэдийн тэтгэврийн хэмжээг нэмэгдүүлэх тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
29
Татгалзсан:

16
Бүгд: 


45
64.4 хувийн саналаар Байнгын хорооны санал дэмжигдлээ. 
 
Хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв. 
 
Уг асуудлыг 11 цаг 16 минутад хэлэлцэж дуусав. 
 
Гурав. Таримал ургамлын үр, сортын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2019.06.07-ны өдөр өргөн мэдүүлсэн, хэлэлцэх эсэх/ 
 
Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Ч.Улаан, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга М.Энх-Амар, Газар тариалангийн хөгжлийн бодлого, зохицуулалтын газрын дарга Ц.Болорчулуун, Хуулийн хэлтсийн дарга Э.Цолмонжаргал, Хөрс, ургамал хамгаалал, үр сортын хэлтсийн дарга Д.Есөн-Эрдэнэ, Бодлого, төлөвлөлтийн газрын Газар тариалангийн бодлогын асуудал хариуцсан мэргэжилтэн Б.Уранчимэг, Нэгдсэн Үндэстний Байгууллагын Хүнс, хөдөө аж ахуйн байгууллагын “Монгол ногоо” төслийн 4 дүгээр бүрэлдэхүүн хэсгийн зохицуулагч Б.Алтанцэцэг нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх С.Эрдэнэчимэг, референт Г.Алтанцэцэг нар байлцав.
 
Хууль санаачлагчийн илтгэлийг Хүнс, хөдөө аж ахуй, хөнгөн үйлдвэрийн сайд Ч.Улаан, хуулийн төслийн үзэл баримтлалыг хэлэлцэх эсэх талаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг Улсын Их Хурлын гишүүн Б.Батзориг нар танилцуулав. 
 
Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн М.Билэгт, Г.Мөнхцэцэг нарын тавьсан асуултад Хүнс, хөдөө аж ахуй, хөнгөн үйлдвэрийн сайд Ч.Улаан, Хүнс, хөдөө аж ахуй, хөнгөн үйлдвэрийн яамны Газар тариалангийн хөгжлийн бодлого, зохицуулалтын газрын дарга Ц.Болорчулуун нар хариулж, тайлбар хийв. 
 
Төслийн талаар Улсын Их Хурлын гишүүн Ж.Энхбаяр, Б.Батзориг, М.Билэгт нар үг хэлэв.
 
Улсын Их Хурлын дэд дарга Л.Энх-Амгалан 11 цаг 40 минутаас хуралдааныг даргалав.
 
Л.Энх-Амгалан: Байнгын хорооны саналаар Таримал ургамлын үр, сортын тухай хуулийн шинэчилсэн найруулгын төсөл болон хамт өргөн мэдүүлсэн Таримал ургамлын үр, сортын тухай хуулийг хүчингүй болсонд тооцох тухай, Тариалангийн тухай хуульд нэмэлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт оруулах тухай, Таримал ургамлын үр, сортын тухай хуулийг дагаж мөрдөх журмын тухай хуулийн төслүүдийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
30
Татгалзсан:

18
Бүгд: 


48
62.5 хувийн саналаар Байнгын хорооны санал дэмжигдлээ. 
 
Хуулийн төслүүдийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв. 
 
Уг асуудлыг 11 цаг 45 минутад хэлэлцэж дуусав. 
 
Дөрөв. Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төсөл /Улсын Их Хурлын гишүүн Х.Болорчулуун нарын 24 гишүүн 2019.10.11-ний өдөр өргөн мэдүүлсэн, хэлэлцэх эсэх/
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Хонгорзул, Б.Баярмаа,  референт П.Хулан нар байлцав.
 
Хууль санаачлагчийн илтгэлийг Улсын Их Хурлын гишүүн С.Бямбацогт, хуулийн төслийн үзэл баримтлалыг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Х.Нямбаатар нар танилцуулав. 
 
Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүү, Ж.Энхбаяр, М.Билэгт нарын тавьсан асуултад Улсын Их Хурлын гишүүн Х.Болорчулуун, С.Бямбацогт, Хууль зүйн байнгын хорооны дарга Х.Нямбаатар нар хариулж, тайлбар хийв. 
 
Төслийн талаар Улсын Их Хурлын гишүүн Л.Мөнхбаатар, А.Сүхбат, Д.Хаянхярваа, Б.Бат-Эрдэнэ нар үг хэлэв.
 
Улсын Их Хурлын дарга Г.Занданшатар 12 цаг 35 минутаас хуралдааныг даргалав.
 
Г.Занданшатар: Байнгын хорооны саналаар, Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
30
Татгалзсан:

18
Бүгд: 


48
62.5 хувийн саналаар Байнгын хорооны санал дэмжигдлээ. 
 
Хуулийн төслүүдийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 
 
Уг асуудлыг 12 цаг 40 минутад хэлэлцэж дуусав. 
 
Тав. Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2019.10.08-ны өдөр өргөн мэдүүлсэн, хэлэлцэх эсэх/
 
Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хүний эрхийн Үндэсний Комиссын дарга Ж.Бямбадорж, Хууль зүй, дотоод хэргийн яамны Төрийн нарийн бичгийн дарга Г.Билгүүн, мөн яамны Хууль зүйн бодлогын газрын дарга П.Сайнзориг, мэргэжилтэн Б.Анхбаяр,  Хүний эрхийн Үндэсний Комиссын Ажлын албаны дарга Ч.Алтангэрэл, Шүүхийн шийдвэр гүйцэтгэх ерөнхий газрын Хүний эрх, хууль зүйн асуудал хариуцсан ахлах мэргэжилтэн Д.Сандаг нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль зүйн байнгын хорооны ажлын албаны ахлах зөвлөх М.Үнэнбат, референт Ч.Батбямба нар байлцав.
 
Хууль санаачлагчийн илтгэлийг Хууль зүй, дотоод хэргийн сайд Ц.Нямдорж, хуулийн төслүүдийн үзэл баримтлалыг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Н.Оюундарь нар танилцуулав.
 
Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Л.Болд, Л.Мөнхбаатар, С.Эрдэнэ, Ж.Энхбаяр, Б.Бат-Эрдэнэ нарын тавьсан асуултад Хууль зүй, дотоод хэргийн сайд Ц.Нямдорж, Хүний эрхийн Үндэсний Комиссын дарга Ж.Бямбадорж нар хариулж, тайлбар хийв. 
 
Төслийн талаар Улсын Их Хурлын гишүүн О.Баасанхүү, Б.Бат-Эрдэнэ, С.Эрдэнэ, Л.Болд, Н.Оюундарь нар үг хэлэв. 
 
Үдээс өмнөх хуралдаан 3 цаг 21 минут үргэлжилж, 75 гишүүнээс 59 гишүүн ирж, 78.7 хувийн ирцтэйгээр 13 цаг 57 минутад завсарлав. 
 
Үдээс хойших хуралдаан 15 цаг 31 минутад эхлэв. 
 
Чөлөөтэй: Ж.Батзандан, О.Батнасан, Ц.Даваасүрэн, Б.Жавхлан, Ц.Мөнх-Оргил, Л.Оюун-Эрдэнэ, Ш.Раднаасэд, Г.Тэмүүлэн, Н.Цэрэнбат, Б.Энх-Амгалан, Д.Эрдэнэбат;

Эмнэлгийн чөлөөтэй: С.Батболд, Д.Тэрбишдагва;

Тасалсан: О.Баасанхүү, Б.Батзориг, Д.Ганболд, Д.Дамба-Очир, Ж.Мөнхбат, Б.Наранхүү, Н.Номтойбаяр, Я.Санжмятав, Д.Сарангэрэл, Ц.Цогзолмаа;

Хоцорсон: Ж.Бат-Эрдэнэ – 1 цаг 15 минут, М.Билэгт – 1 цаг, Ж.Ганбаатар – 40 минут, Ц.Гарамжав – 15 минут, С.Жавхлан – 1 цаг 20 минут, Л.Мөнхбаатар – 28 минут, Д.Мурат – 50 минут, Д.Оюунхорол – 40 минут, Д.Сумъяабазар – 28 минут, Б.Ундармаа – 1 цаг 19 минут, Д.Хаянхярваа – 24 минут, С.Чинзориг – 37 минут, Б.Чойжилсүрэн – 16 минут, Л.Энх-Амгалан – 15 минут, С.Эрдэнэ – 1 цаг, Ж.Эрдэнэбат – 1 цаг 40 минут. 
 
Улсын Их Хурлын дарга Г.Занданшатар “Улсын тэмдэгтийн хураамжийн тухай хуулийн төслийг буцаах тухай” Улсын Их Хурлын тогтоол, “Эрүүл мэндийн тухай хуульд нэмэлт оруулах тухай” хууль, “Хуулийн төсөл буцаах тухай” Улсын Их Хурлын тогтоолын эцсийн найруулгыг тус тус уншиж танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /15:33 цагт/
 
Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг үргэлжлүүлэн хэлэлцэв. 
 
Г.Занданшатар: Байнгын хорооны саналаар, Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн Төрийн албаны тухай хуульд нэмэлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай, Хууль хүчингүй болсонд тооцох тухай, Захиргааны ерөнхий хуульд нэмэлт оруулах тухай хуулийн төсөл, Тогтоол хүчингүй болсонд тооцох тухай Улсын Их Хурлын тогтоолын төслийн үзэл баримтлалыг  хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
22
Татгалзсан:

20
Бүгд: 


42
52.4 хувийн саналаар Байнгын хорооны санал дэмжигдлээ. 
 

Хууль, тогтоолын төслүүдийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв.
 
Уг асуудлыг 15 цаг 42 минутад хэлэлцэж дуусав. 
 
Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн Монгол Улсын нэгдсэн төсвийн 2020 оны төсвийн хүрээний мэдэгдэл, Монгол Улсын 2020 оны төсвийн тухай, Засгийн газрын тусгай сангийн тухай хуулийн төслүүд нь хугацаатай асуудал учраас Монгол Улсын иргэн гадаадад зорчих, цагаачлах тухай хуулийн төсөл болон Архив, албан хэрэг хөтлөлтийн тухай хуулийн төслүүдийг хэлэлцсэний дараа хэлэлцүүлэх гэсэн горимын саналыг гаргав. 
 
Г.Занданшатар: Улсын Их Хурлын гишүүн Д.Тогтохсүрэнгийн гаргасан горимын саналыг дэмжье гэсэн санал хураалт явуулъя.  
 
Зөвшөөрсөн: 
27
Татгалзсан:

14
Бүгд: 


41
65.9 хувийн саналаар горимын санал дэмжигдлээ. 
 

Зургаа. Монгол Улсын иргэн гадаадад зорчих, цагаачлах тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төсөл /Засгийн газар 2019.10.08-ны өдөр өргөн мэдүүлсэн, хэлэлцэх эсэх/ 
 
Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Билгүүн, мөн яамны Хууль зүйн бодлогын газрын дарга П.Сайнзориг, мэргэжилтэн Т.Нарантунгалаг, Гадаад харилцааны яамны Консулын газрын захирал Л.Мөнхтүшиг, мөн яамны Консулын газрын хоёрдугаар нарийн бичгийн дарга С.Энхцэцэг, Гадаадын иргэн харьяатын газрын дэд дарга Д.Түвшинтөр, Хил хамгаалах ерөнхий газрын Хилийн боомтын аюулгүй байдал, шалган нэвтрүүлэх газрын өмнөд хилийн боомт хариуцсан ахлах офицер О.Сувд-Эрдэнэ, Шүүхийн шийдвэр гүйцэтгэх ерөнхий газрын Хуулийн хэлтсийн ахлах мэргэжилтэн Д.Сандаг, Цагдаагийн ерөнхий газрын Хуулийн хэлтсийн ахлах мэргэжилтэн Д.Мөнхтуяа нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Хонгорзул, референт П.Хулан нар байлцав.
 

Хууль санаачлагчийн илтгэлийг Хууль зүй, дотоод хэргийн сайд Ц.Нямдорж, хуулийн төслийн үзэл баримтлалыг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Б.Пүрэвдорж нар танилцуулав.
 
Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Л.Болд, Б.Бат-Эрдэнэ нарын тавьсан асуултад Хууль зүй, дотоод хэргийн яамны Төрийн нарийн бичгийн дарга Г.Билгүүн, Гадаад харилцааны яамны Консулын газрын захирал Л.Мөнхтүшиг нар хариулж, тайлбар хийв. 
 
Төслийн талаар Улсын Их Хурлын гишүүн Л.Болд үг хэлэв.
 
Г.Занданшатар: Байнгын хорооны саналаар, Монгол Улсын иргэн гадаадад зорчих, цагаачлах тухай хуулийн шинэчилсэн найруулгын төсөл болон хамт өргөн мэдүүлсэн Зөрчлийн тухай хуульд өөрчлөлт оруулах тухай, Иргэний улсын бүртгэлийн тухай хуульд өөрчлөлт оруулах тухай, Монгол Улсын иргэн гадаадад хувийн хэргээр зорчих, цагаачлах тухай хууль хүчингүй болсонд тооцох тухай хуулийн төслүүдийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
28
Татгалзсан:

16
Бүгд: 


44
63.6 хувийн саналаар Байнгын хорооны санал дэмжигдлээ. 
 
Хуулийн төслүүдийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 
 
Уг асуудлыг 16 цаг 12 минутад хэлэлцэж дуусав. 
 

Долоо. Архив, албан хэрэг хөтлөлтийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2019.10.08-ны өдөр өргөн мэдүүлсэн, хэлэлцэх эсэх/
 
Хэлэлцэж буй асуудалтай холбогдуулан Улсын Их Хурлын гишүүн, Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Билгүүн, мөн яамны Хууль зүйн бодлогын газрын дарга П.Сайнзориг, мэргэжилтэн Д.Баясгалан, Архивын ерөнхий газрын дарга С.Энхбаатар, Архивын ерөнхий газрын Захиргааны удирдлагын газрын дарга Л.Уянга, мөн газрын Хяналт, шинжилгээ, үнэлгээ, дотоод аудитын газрын дарга Ч.Оюунчимэг нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Хонгорзул, Б.Баярмаа нар байлцав.
 
Хууль санаачлагчийн илтгэлийг Хууль зүй, дотоод хэргийн сайд Ц.Нямдорж, хуулийн төслийн үзэл баримтлалыг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Л.Мөнхбаатар нар танилцуулав.
 
Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Лүндээжанцангийн тавьсан асуултад Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Билгүүн нар хариулж, тайлбар хийв. 
 
Төслийн талаар үг хэлэх Улсын Их Хурлын гишүүн гараагүй болно. 
 
Г.Занданшатар: Байнгын хорооны саналаар Архив, албан хэрэг хөтлөлтийн тухай хуулийн шинэчилсэн найруулгын төсөл болон хамт өргөн мэдүүлсэн Хууль хүчингүй болсонд тооцох тухай, Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай, Төрийн болон албаны нууцын тухай хуульд өөрчлөлт оруулах тухай, Соёлын өвийг хамгаалах тухай хуульд нэмэлт, өөрчлөлт оруулах тухай, Компанийн тухай хуульд нэмэлт оруулах тухай, Төрийн бус байгууллагын тухай хуульд нэмэлт оруулах тухай, Ус, цаг уур, орчны хяналт, шинжилгээний хуульд өөрчлөлт оруулах тухай, Тагнуулын байгууллагын тухай хуульд өөрчлөлт оруулах тухай, Аж ахуйн нэгжийн тусгай зөвшөөрлийн тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт оруулах тухай хуулийн төслүүдийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
29
Татгалзсан:

18
Бүгд: 

61.7 хувийн саналаар Байнгын хорооны санал дэмжигдлээ. 
 
Хуулийн төслүүдийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 
 
Уг асуудлыг 16 цаг 28 минутад хэлэлцэж дуусав. 
 

Найм. Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуульд өөрчлөлт оруулах тухай хуулийн төсөл /Засгийн газар 2019.09.26-ны өдөр өргөн мэдүүлсэн, хэлэлцэх эсэх/
 
Хэлэлцэж буй асуудалтай холбогдуулан Улсын Их Хурлын гишүүн,  Сангийн сайд Ч.Хүрэлбаатар, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлого, төлөвлөлтийн газрын дарга Ж.Ганбат, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Хөгжлийн санхүүжилтийн газрын дарга И.Батхүү, Хууль, эрх зүйн газрын дарга З.Энхболд, Төсвийн бодлого, төлөвлөлтийн газрын Нэгдсэн төсвийн төлөвлөлтийн хэлтсийн дарга Г.Золбоо, Төсвийн бодлого, төлөвлөлтийн газрын Зарлагын хэлтсийн дарга М.Санжаадорж, Төсвийн бодлого, төлөвлөлтийн газрын Орлогын хэлтсийн дарга Б.Тэлмүүн, Санхүүгийн хөрөнгийн удирдлагын хэлтсийн дарга З.Анар нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам, референт Г.Нарантуяа нар байлцав.
 
Хууль санаачлагчийн илтгэлийг Сангийн сайд Ч.Хүрэлбаатар, хуулийн төслийн үзэл баримтлалыг хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Б.Баттөмөр нар танилцуулав.
 
Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Гарамжав, Д.Оюунхорол, Л.Энх-Амгалан, Ж.Ганбаатар, С.Эрдэнэ нарын тавьсан асуултад Сангийн сайд Ч.Хүрэлбаатар хариулж, тайлбар хийв. 
 
Төслийн талаар Улсын Их Хурлын гишүүн Д.Оюунхорол, Д.Хаянхярваа, С.Эрдэнэ нар үг хэлэв. 
 
Г.Занданшатар: Байнгын хорооны саналаар Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
30
Татгалзсан:

18
Бүгд: 

62.5 хувийн саналаар Байнгын хорооны санал дэмжигдлээ. 
 
Хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 
 
Уг асуудлыг 17 цаг 29 минутад хэлэлцэж дуусав. 
 

Ес. Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай хуулийн төслүүдтэй хамт өргөн мэдүүлсэн хуулийн төслүүд /Засгийн газар 2019.09.26-ны өдөр өргөн мэдүүлсэн, хэлэлцэх эсэх/
 
Хэлэлцэж буй асуудалтай холбогдуулан Улсын Их Хурлын гишүүн,  Сангийн сайд Ч.Хүрэлбаатар, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлого, төлөвлөлтийн газрын дарга Ж.Ганбат, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Хөгжлийн санхүүжилтийн газрын дарга И.Батхүү, Хууль эрх зүйн газрын дарга З.Энхболд, Төсвийн бодлого, төлөвлөлтийн газрын Нэгдсэн төсвийн төлөвлөлтийн хэлтсийн дарга Г.Золбоо, Төсвийн бодлого, төлөвлөлтийн газрын Зарлагын хэлтсийн дарга М.Санжаадорж, Төсвийн бодлого, төлөвлөлтийн газрын Орлогын хэлтсийн дарга Б.Тэлмүүн, Санхүүгийн хөрөнгийн удирдлагын хэлтсийн дарга З.Анар нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам, референт Г.Нарантуяа нар байлцав.
 
Хууль санаачлагчийн илтгэлийг Сангийн сайд Ч.Хүрэлбаатар, хуулийн төслийн үзэл баримтлалыг хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Б.Баттөмөр нар танилцуулав.
 
Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Л.Энх-Амгалан, Б.Бат-Эрдэнэ, Г.Тэмүүлэн, Ц.Гарамжав, Б.Баттөмөр нарын тавьсан асуултад Сангийн сайд Ч.Хүрэлбаатар, Хөдөлмөр, нийгмийн хамгааллын сайд С.Чинзориг нар хариулж, тайлбар хийв. 
 
Төслийн талаар үг хэлэх Улсын Их Хурлын гишүүн гараагүй болно. 
 
Г.Занданшатар: Байнгын хорооны саналаар Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай хуулийн төслүүдтэй хамт өргөн мэдүүлсэн Газрын төлбөрийн тухай хуульд нэмэлт, өөрчлөлт оруулах тухай, Газрын төлбөрийн тухай хуульд өөрчлөлт оруулах тухай хууль хүчингүй болсонд тооцох тухай, Газрын тухай хуульд нэмэлт, өөрчлөлт оруулах тухай, Тусгай хамгаалалттай газар нутгийн тухай хуульд өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай, Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай, Жолоочийн даатгалын тухай хуулийн зарим хэсэг заалт хүчингүй болсонд тооцох тухай, Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд нэмэлт, өөрчлөлт оруулах тухай, Ажилласан жил, тэтгэврийн даатгалын шимтгэлийг нөхөн төлүүлэх тухай хууль хүчингүй болсонд тооцох тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Хөнгөлөлттэй нөхцөлөөр эрт тэтгэвэр тогтоолгосон зарим эхчүүд, эмэгтэйчүүдийн тэтгэврийн хэмжээг нэмэгдүүлэх тухай хуулийн төслүүдийн үзэл баримтлалыг хэлэлцэх нь зүйтэй гэсэн саналыг дэмжье гэсэн  санал хураалт явуулъя. 
 
Зөвшөөрсөн: 
28
Татгалзсан:

15
Бүгд: 

65.1 хувийн саналаар Байнгын хорооны санал дэмжигдлээ. 
 
Хуулийн төслүүдийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 
 
Уг асуудлыг 18 цаг 18 минутад хэлэлцэж дуусав. 
 

Арав. Засгийн газрын тусгай сангийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2019.09.26-ны өдөр өргөн мэдүүлсэн, хэлэлцэх эсэх/
 
Хэлэлцэж буй асуудалтай холбогдуулан Улсын Их Хурлын гишүүн,  Сангийн сайд Ч.Хүрэлбаатар, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлого, төлөвлөлтийн газрын дарга Ж.Ганбат, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Хөгжлийн санхүүжилтийн газрын дарга И.Батхүү, Хууль, эрх зүйн газрын дарга З.Энхболд, Төсвийн бодлого, төлөвлөлтийн газрын Нэгдсэн төсвийн төлөвлөлтийн хэлтсийн дарга Г.Золбоо, Төсвийн бодлого, төлөвлөлтийн газрын Зарлагын хэлтсийн дарга М.Санжаадорж, Төсвийн бодлого, төлөвлөлтийн газрын Орлогын хэлтсийн дарга Б.Тэлмүүн, Санхүүгийн хөрөнгийн удирдлагын хэлтсийн дарга З.Анар нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, зөвлөх С.Доржханд, референт С.Дунжидмаа нар байлцав.
 
Хууль санаачлагчийн илтгэлийг Сангийн сайд Ч.Хүрэлбаатар, хуулийн төслүүдийн үзэл баримтлалыг хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Б.Баттөмөр нар танилцуулав.
 
Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Б.Бат-Эрдэнэ, Б.Пүрэвдорж, Л.Энх-Амгалан, М.Оюунчимэг нарын тавьсан асуултад Сангийн сайд Ч.Хүрэлбаатар хариулж, тайлбар хийв. 
 
Төслийн талаар үг хэлэх Улсын Их Хурлын гишүүн гараагүй болно. 
 
Г.Занданшатар: Байнгын хорооны саналаар, Засгийн газрын тусгай сангийн тухай хуулийн шинэчилсэн найруулгын төсөл болон хамт өргөн мэдүүлсэн Засгийн газрын тусгай сангийн тухай хууль хүчингүй болсонд тооцох тухай, Ирээдүйн тэтгэврийн нөөц сангийн тухай хуулийг хүчингүй болсонд тооцох тухай, Өрийн удирдлагын тухай хуульд өөрчлөлт оруулах тухай, Төсвийн тухай хуульд өөрчлөлт оруулах тухай, Үйлдвэрлэлийг дэмжих тухай хууль хүчингүй болсонд тооцох тухай, Агаарын бохирдлын төлбөрийн тухай хуульд өөрчлөлт оруулах тухай, Агаарын тухай хуулийн зарим зүйлийг хүчингүй болсонд тооцох тухай, Зээлийн батлан даалтын сангийн тухай хуульд өөрчлөлт оруулах тухай, Тариалангийн тухай хуульд нэмэлт, өөрчлөлт оруулах тухай, Усны тухай хуульд нэмэлт, өөрчлөлт оруулах тухай, Байгаль орчныг хамгаалах тухай хуульд өөрчлөлт оруулах тухай, Ойн тухай хуульд өөрчлөлт оруулах тухай, Тамхины хяналтын тухай хуульд өөрчлөлт оруулах тухай, Аж ахуйн нэгжийн орлогын албан татварын тухай хуульд өөрчлөлт оруулах тухай, Засгийн газрын тусгай сангийн тухай хууль /Шинэчилсэн найруулга/-ийг дагаж мөрдөх журмын тухай хуулийн төслүүдийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
28
Татгалзсан:

16
Бүгд: 


44
63.6 хувийн саналаар Байнгын хорооны санал дэмжигдлээ. 
 
Хуулийн төслүүдийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төсвийн байнгын хороонд шилжүүллээ. 
 

Бусад. Улсын Их Хурлын гишүүн Б.Дэлгэрсайханы урилгаар Дорноговь аймгийн 13 сумын малчдын төлөөлөл, Улсын Их Хурлын гишүүн Л.Оюун-Эрдэнийн урилгаар Хэнтий аймагт хэрэгжсэн “Малчдын хөдөлмөр эрхлэлтийг дэмжих хөтөлбөр”-ийн малжуулах төсөлд хамрагдсан малчдын төлөөлөл, Улсын Их Хурлын гишүүн М.Энхболдын урилгаар Төв аймгийн Баянцагаан сумын ахмадын төлөөлөл, Улсын Их Хурлын гишүүн Ж.Эрдэнэбатын урилгаар Сэлэнгэ аймгийн Ерөө сумын ахмадын төлөөлөл, Улсын Их Хурлын гишүүн О.Баасанхүүгийн урилгаар Дотоод хэргийн их сургуулийн Хилийн албаны эчнээгийн дамжааны оюутан сурагчид, Улсын Их Хурлын гишүүн Ё.Баатарбилэгийн урилгаар Архангай аймгийн боловсролын салбарын ажилтан, албан хаагчдын төлөөлөл, Улсын Их Хурлын гишүүн Г.Мөнхцэцэгийн урилгаар Мянган малчны чуулганд оролцож байгаа Говьсүмбэр аймгийн малчдын төлөөлөл, Улсын Их Хурлын гишүүн С.Бямбацогтын урилгаар Ховд аймгийн Алтай, Буянт, Мөст, Үенч сумын малчдын төлөөлөл, Засгийн газрын Хэрэг эрхлэх газрын урилгаар Баян-Өлгий аймгийн төвийн болон 13 сумдын удирдлагууд, Улсын Их Хурлын гишүүн Ж.Бат-Эрдэнийн урилгаар Булган аймгийн Булган сумын улсын тэргүүний 2 дугаар цэцэрлэгийн багш нар, Төр, засгийн үйлчилгээг эрхлэх газрын урилгаар аймаг, нийслэлийн нийтлэг үйлчилгээний газрын үйлчилгээний нэгжийн удирдлагууд, Улсын Их Хурлын гишүүн Л.Оюун-Эрдэнэ, Б.Бат-Эрдэнэ нарын урилгаар Хэнтий аймгийн Биндэр сумын иргэдийн төлөөлөл, Улсын Их Хурлын гишүүн Л.Элдэв-Очир, М.Билэгт, Г.Занданшатар нарын урилгаар Баянхонгор аймгийн малчдын төлөөлөл, Улсын Их Хурлын гишүүн С.Эрдэнийн урилгаар Улаанбаатар хотын Баянгол дүүргийн 22 дугаар хорооны иргэдийн төлөөлөл Төрийн ордон, Улсын Их Хурлын чуулганы үйл ажиллагаатай танилцав. 
 

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Р.Дэлгэрмаа, М.Номиндулам нар хариуцан ажиллав.  
 
 
Хуралдаан 6 цаг 40 минут үргэлжилж, 75 гишүүнээс 53 гишүүн ирж, 70.7 хувийн ирцтэйгээр 18 цаг 50 минутад өндөрлөв.

 МОНГОЛ УЛСЫН ИХ ХУРЛЫН
2019 ОНЫ НАМРЫН ЭЭЛЖИТ ЧУУЛГАНЫ
10 ДУГААР САРЫН 24-НИЙ ӨДӨР /ПҮРЭВ ГАРАГ/-ИЙН
НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 
Г.Занданшатар: Улсын Их Хурлын эрхэм гишүүд ээ, 
 
Та бүхний энэ өдрийн амгаланг айлтгая. 
 
Улсын Их Хурлын гишүүдийн ирц хангалттай бүрдсэн. Улсын Их Хурлын 2019 оны намрын ээлжит чуулганы 10 дугаар сарын 24-ний нэгдсэн хуралдаан нээснийг мэдэгдье. 
 
Чуулганы нэгдсэн хуралдаанаар хэлэлцэх асуудлыг танилцуулъя. 
 
Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд. Энийг үргэлжлүүлэн хэлэлцэнэ. 
 
Хоёр, Зарим иргэдийн тэтгэврийн хэмжээг нэмэгдүүлэх тухай хуулийн төсөл. Ц.Гарамжав нарын гишүүдийн өргөн мэдүүлсэн хуулийн төсөл байгаа.
 
Таримал ургамлын үр, сортын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. 
 
Дөрөв, Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төсөл. Энэ бол нөгөө малын хулгайтай тэмцэх талаарх хуулийн төсөл байгаа. Х.Болорчулуун нарын 25 гишүүн өргөн барьсан. 
 
Тав, Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. 
 
Зургаа, Монгол Улсын иргэн гадаадад зорчих, цагаачлах тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төсөл. 
 
Долоо, Архив, албан хэрэг хөтлөлтийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. 
 
Найм, “Төрөөс мөнгөний бодлогын талаар 2020 онд баримтлах үндсэн чиглэл батлах тухай” Улсын Их Хурлын тогтоолын төсөл. 
 
Ес. Мэргэжлийн нэгдсэн холбооны эрх зүйн байдлын тухай хуулийн төсөл. 
 
Арав. Чөлөөт бүсийн тухай хуульд өөрчлөлт оруулах тухай хуулийн төсөл. 
 
Арван нэг. Давс иоджуулж иод дутлаас сэргийлэх тухай хуулийг хүчингүй болсонд тооцох тухай хуулийн төсөл болон хамт өргөн мэдүүлсэн Зөрчлийн тухай хуульд өөрчлөлт оруулах тухай хуулийн төсөл. 
 
Арван хоёр. Шинжлэх ухааны академийн эрх зүйн байдлын тухай хуульд нэмэлт, өөрчлөлт оруулах тухай хуулийн төсөл. Б.Баттөмөр нарын 6 гишүүн өргөн барьсан. 
 
Арван гурав. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл болон хамт өргөн мэдүүлсэн Хөдөлмөрийн тухай хуульд нэмэлт оруулах тухай хуулийн төсөл. 
 
Арван дөрөв. “Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төсөл. 
 
Арван тав. “Тогтоол хүчингүй болсонд тооцох тухай” Улсын Их Хурлын тогтоолын төсөл. 
 
Арван зургаа. “Монгол Улсын Үндсэн хуульд оруулах нэмэлт, өөрчлөлтийн төслийг гурав дахь хэлэлцүүлэгт бэлтгэх үүрэг, хугацаа тогтоох тухай” Улсын Их Хурлын тогтоолын төсөл. 
 
Арван долоо. Усны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн “Тогтоолын хавсралтад нэмэлт оруулах тухай” Улсын Их Хурлын тогтоолын төсөл. 
 
Арван найм. Орон сууц, гэр хорооллын дунд өмчлөлийн эд хөрөнгө болон сууц өмчлөгчдийн эрх зүйн байдлын тухай хуулийн төсөл болон хамт өргөн мэдүүлсэн Сууц өмчлөгчдийн холбооны эрх зүйн байдал, нийтийн зориулалттай сууцны байшингийн дундын өмчлөлийн эд хөрөнгийн тухай хууль хүчингүй болсонд тооцох тухай хуулийн төслүүд хэлэлцэнэ. 
 
Хэлэлцэх асуудалтай холбогдуулан саналтай гишүүн байна уу? Алга байна. Энэ хэлэлцэх асуудалтай холбоотой асуудлыг дээш доош оруулах л санал хэлэх юм билээ шүү. Ингээд Л.Болд гишүүнээр тасаллаа. Б.Пүрэвдорж гишүүн. 
 
Б.Пүрэвдорж: Тэгэхээр би энэ хамгийн сүүлд нь нэг асуудлыг хэлэлцэх асуудлын жагсаалтаас хасахыг горимын санал гаргана. Тэрнээс өмнө бас энэ хөдөө орон нутгаар явсан хүмүүсийн үгийг бас хэлье гэж бодож байна. 
 
Тэгэхээр зарим томоохон аймгуудын 10 мянгаас дээш хүн амтай сумуудаар явж уулзалт хийж байгаа. Тэгээд өчигдөр Цогтцэций суман дээр уулзалт хийсэн. Энэ уулзалт дээр бас зарим хүмүүс тодорхой санал гаргасан. Энийг дамжуулж өгөөч ээ гэж хүссэн байгаа. Тэгэхээр энэ н.Энхбаатар гэдэг хүн гүний усаар нүүрс угааж байна. Энэ бол одоо маш их өндөр. Энэ бидний ирээдүйг маш хүнд нөхцөл байдалд оруулах нь. Энэ асуудлыг бас тодорхой хэмжээгээр шийдэх шаардлага байна. 
 
Тэгээд Өмнөговьд гадаадын иргэд, ялангуяа Бүгд Найрамдах Хятад Ард Улсын иргэд маш ихээр орж ирж монгол иргэдийн асуудлыг бас зөрчиж байна. Тийм учраас энэ гадаад иргэд хариуцсан ажилтан ажиллуулах талаар бас Засгийн газарт хэлж өгөөч ээ гэж. 
 
Н.Нинжбадгар гэдэг эмэгтэй энэ усны төлбөр, агаарын орчны бохирдлын төлбөр улсын төсөв рүү ороод буцаад ерөөсөө энэ суманд өөдтэй ирэхгүй байна. Энд бохирдож байгаа ус хэрэглэж чадахгүй хохирч байгаа, агаар орчин бохирдож хохирч байгаа тэр хүмүүсийн эрүүл мэндийн асуудлыг энэ суманд буцаж ирсэн мөнгөнөөс тодорхой хэмжээгээр эрүүл мэндийн асуудлыг шийдвэрлэхийг хүсэж байна. 
 
Н.Баатархүү гэдэг хүн энэ жижиг Тавантолгой бол маш үр ашигтай ажиллаж байгаа. Энэ том том дарга нар гадаад руу явж, Чили рүү явж их судалгаа хийх юм. Тэрний оронд энэ жижиг Тавантолгой дээр ажиллаад ямар бага зардлаар ямар үр ашигтай ажиллаж, орон нутагтаа ямар их татвар төлдгийг харах хэрэгтэй. Ер нь энэ “Эрдэнэс Тавантолгой” энэ хажуу талынхаа жижиг Тавантолгойгоос суралцах нь хамаагүй дээр гэж. Үүний үр дүнд Өмнөговь аймгийн иргэд 500 мянган төгрөгийн хувьцааны ашиг авч байна. Дээрээс нь айлууд 3 тонн нүүрс өгч байна гээд нийгмийн хариуцлагын асуудалд нэлээн үр ашигтай ажиллаж байгаа ийм зүйлүүд байна. 
 
Тийм учраас энэ жижиг Тавантолгойгоос суралц гэдэг асуудал. 
 
Г.Занданшатар: Хэлэлцэх асуудалтай холбогдуулж.
 
Б.Пүрэвдорж: Хамгийн сүүлд нь хэлэлцэх асуудалтай холбоотой нэг санал байна. Өөрөөр хэлбэл малын хулгайтай холбоотой асуудлыг З.Нарантуяа гишүүн, дээрээс нь Засгийн газар Х.Болорчулуун нарын 3 хууль байгаа. Энийг нэгтгэж хэлэлцүүлж ажлын хэсэг байгуулж нэг мөсөн хэлэлцүүлэхийг хүсэж байна. Тийм учраас хэлэлцэх асуудлын жагсаалтаас хасаж нэгтгэж оруулж өгөхийг Хууль зүйн байнгын хороонд үүрэг болгох юм. 
 
Г.Занданшатар: Лувсанвандангийн Болд гишүүн. 
 
Л.Болд: Тэгэхээр хэлэлцэх асуудлын дарааллыг одоо бидэнд тараасан, даргын уншсан хоёр их зөрж байна. Тийм учраас энийг бидэнд шинээр тарааж өгмөөр байна. Олон асуудал байна. Бараг 20-иод асуудал байна. Тэгэхээр энийг дарааллыг нь хармаар байна. 
 
Дараалал дээр өчигдөр Байнгын хороон дээр хэлэлцэхдээ Хууль зүйн байнгын хороо уржигдар тэр Хүний эрхийн комиссын тухай хуулийг энэ Малын хулгайн тухай энэ Эрүүгийн хуульд оруулах өөрчлөлтийн өмнө хэлэлцэхээр санал гараад шийдвэрлээд өмнө нь хэлэлцсэн юм. 
 
Тэгэхээр чуулган дээр ингэж бас өмнө нь хэлэлцэх шаардлагатай гэж үзэж байгаа юм. Яагаад ингэж үзэж байгаа гэхээр Байнгын хороон дээр бид нар санал гаргаад өнөөдөр энэ Хүний эрхийн комиссын асуудал, энэ хүний эрхийн асуудал үнэхээр олон түмний анхаарлын төвд байна. Энэ асуудалд өнөөдөр тэргүүлэх ач холбогдол өгөх нь өнөөдөр ард иргэд та биднийг сонгосон сонгогчдын хүсэн хүлээж байгаа зүйл гэж харж байгаа. Энэ цаг үед одоо хүн болгон анхаарч байгаа нэг асуудал бол энэ эрүүдэн шүүсэн асуудал байгаа. Энэ эрүүдэн шүүсэн асуудал өнөөдөр дэлхийн парламентаар ч гэсэн тодорхой шийдвэр, дүгнэлтүүд нь ирчихсэн. Одоо энэ бүгдийг өнөөдөр бид одоогийн энэ Хүний эрхийн Үндэсний Комисс байсаар, ажилласаар байтал ийм болсон. Тэгэхээр ийм нөхцөлд өртөхгүй гэсэн баталгаатай Монгол Улсын иргэн нэг ч байхгүй. Одоо бид энэ комиссыг үнэхээр тэр шүдтэй арслан, шүдгүй арслан гээд Засгийн газар дээр ярьдаг байсан бол одоо энэ комисс чинь бүр шүдгүй муур байгаа байхгүй юу. Тэгэхээр энэ Комиссоо өнөөдөр бид нар иргэдээ хамгаалах хэмжээнд хүний эрхийнхээ асуудлаар үнэхээр бүрэн эрхийг нь нэмэгдүүлэх чиглэлээр үнэхээр томоохон өөрчлөлтүүд оруулах шаардлагатай байгаа юм дарга аа.
 
Тийм учраас энэ Хүний эрхийн Комиссын тухай асуудлыг нааш нь оруулж өгөөч. Энэ Ёс зүйн дэд хорооны асуудал өнгөрсөн долоо хоногт, тэрний цаад долоо хоногт хэлэлцэгдээд орхигдсон. Одоо Ёс зүйн дэд хороо чинь ингээд улс төрийн байгууллага шиг болж эхэлж байна шүү дээ. Сонгуульд ялагдсан хүмүүс, эсвэл хэн нэгэн Их Хурлын гишүүний сонгуульд санаархалтай хүмүүс өнөөдөр Ёс зүйн дэд хороог ашиглаж ажиллахгүй байж байсан комисс гэнэтхэн ажиллангуутаа шууд гишүүдийнхээ нэр төрд халдаад. Тэгээд хууль бусаар хөрөнгөжсөн гэж гишүүдээ үзэж байгаа юм бол тэгээд тэр хуулийн байгууллагад нь өг л дөө. Яагаад болохгүй байгаа юм. Тэгэхэд чинь улс төр хийгээд л. Тайлбар өгсөөр байтал энэ гишүүдээ улам олон түмний өмнө зориуд эвгүй байдалд оруулаад л. 
 
Г.Занданшатар: Ёс зүйн дэд хорооны асуудлыг бүлгүүд саналаа маргаашийн чуулганд оруулж ирэхээр төлөвлөж байгаа. 
 
Зочид танилцуулъя. Улсын Их Хурлын гишүүн Б.Дэлгэрсайханы урилгаар Дорноговь аймгийн 13 сумын малчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. 
 
Та бүхэнд эрүүл энх, сайн сайхныг гишүүдийн нэрийн өмнөөс хүсэн ерөөе. 
 
Л.Болд гишүүн энэ Малын хулгайтай тэмцэх тухай хуулийг хойшлуулаад Үндэсний Комиссыг урагшлуулъя гэсэн ийм санал гарсан. Б.Пүрэвдорж гишүүн энийг хасъя гэсэн санал гаргасан. 
 
Тэгэхээр нэгтгэж хэлэлцэх асуудал бол энэ Б.Пүрэвдорж гишүүний санал бол дэгийн хуультай нийцэхгүй байгаа учраас санал хураалгахгүй. Яагаад гэхээр хэлэлцэх эсэхийг шийдсэний дараа хуулиудыг нэгтгэж хэлэлцүүлэх асуудлыг Байнгын хороод дээр шийдвэрлэдэг. Тэгэхээр Засгийн газраас өргөн барьсан хууль. Энийг хэлэлцэх эсэхийг нь шийдчихээд дараа нь хэлэлцүүлнэ. 
 
Л.Болд гишүүний санал бол энэ дөрөв, тав хоёрт дээр доороо л байгаа юм байна даа. Тэгэхдээ горимын санал гаргасан учраас. Санал хураалтаа явуулъя. 
 
Хүний эрхийн Үндэсний Комиссын тухай хуулийн шинэчилсэн найруулгын төсөл тавдугаарт байгааг дөрөвт буюу энэ Эрүүгийн хуульд өөрчлөлт оруулах тухай хуулийн төсөлд. Нэгд оруулах бололцоогүй. Нэгд үргэлжлүүлээд хэлэлцэх асуудал. Энэ асуудлыг урагшлуулъя гэсэн горимын саналаар санал хураалт явуулъя. Шуурхай л явчихвал дөрөв, тав ялгаагүй л дээ. 
 
Санал хураалтад 45 гишүүн оролцож, 35.6 хувиар санал дэмжигдсэнгүй. 
 
Тэгээд ч гэсэн долоо, найм, арваад хүний санал байгаа учраас нэг хүний саналаар материаллаг өөрчлөлт орохгүй учраас. Хэлэлцэх асуудал танилцуулж дууслаа. Хэлэлцэх асуудалдаа орно. 
 
Нэг. Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг хэлэлцэнэ. 
 
Засгийн газраас өргөн мэдүүлсэн төсөл байгаа. Энэ танилцуулга, асуулт хариулт, дэмжсэн дэмжээгүй санал хэлээд дууссан. Одоо санал хураалт явуулах юм. 
 
Засгийн газраас өргөн мэдүүлсэн асуудал. Хэлэлцэх асуудлыг үргэлжлүүлж хэлэлцэнэ. Ажлын хэсгийн гишүүдийг оруулаарай. Гишүүд асуулт асууж, үг хэлж дууссан. 
 
Одоо Байнгын хорооны саналаар Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Газрын тухай хуульд нэмэлт оруулах тухай, Үйлдвэрлэлийг дэмжих тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Үл хөдлөх эд хөрөнгийн бүртгэлийн албан татварын тухай хуульд нэмэлт, өөрчлөлт оруулах тухай, Газрын төлбөрийн тухай хуульд өөрчлөлт оруулах тухай хуулийн төслүүдийг хэлэлцэх нь зүйтэй гэсэн саналын томьёоллоор санал хураалт явуулна. Санал хураалт. 
 
75.6 хувийн саналаар энэ санал дэмжигдлээ. 
 
Хуулийн төслүүдийг хэлэлцэх нь зүйтэй гэж гишүүдийн олонх үзсэн тул төслүүдийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлж байна. Дараагийн асуудалд орно. 
 
Хоёр. Зарим иргэдийн тэтгэврийн хэмжээг нэмэгдүүлэх тухай хуулийн төслийг хэлэлцэх эсэх асуудлыг хэлэлцэнэ. 
 
Хууль санаачлагчийн илтгэлийг Улсын Их Хурлын гишүүн Цэдэнгийн Гарамжав танилцуулна. Ц.Гарамжав гишүүнийг индэрт урьж байна. 
 
Ц.Гарамжав: Улсын Их Хурлын дарга, эрхэм гишүүд ээ, 
 
Зарим иргэдийн тэтгэврийг нэмэгдүүлэх тухай хуулийн төслийг танилцуулж байна. 
 
1990 оны Тэтгэврийн тухай хуулиар хөнгөвчилсөн нөхцөлөөр хүүхдийн тоогоор болон тэтгэврийн наснаасаа эрт тэтгэвэрт гарсан иргэдийн судалгааг Нийгмийн даатгалын ерөнхий газраас гаргуулж үзэхэд энэхүү нөхцөлөөр тэтгэврээ тогтоолгосон иргэдээс үлдсэн, одоо үргэлжлүүлэн тэтгэврээ авч байгаа иргэд өнөөгийн нөхцөлд буюу 2019 оны дундаж хэмжээнээс бага тэтгэвэр авч байгаа юм. 
 
1990 оны Бүгд Найрамдах Монгол Ард Улсын тэтгэврийн тухай хуульд заасан хөнгөлөлттэй нөхцөлөөр эрт тэтгэвэр тогтоолгох эрх нь тэднийг нас ахих үед ажилгүйдэлд өртөж ажилгүй болохоос хамгаалах сайн талтай байсан ч 35-аас 45 насандаа хөдөлмөр хийж олох байсан илүү орлогоо алдсан, ар гэрийн амьжиргаанд нь сөргөөр нөлөөлсөн, хүүхэд төрүүлсэн нөхцөлд хүүхдээ асрах хугацааны шимтгэл төлөгдөхгүй үлдсэн, тэтгэвэр нь харьцангуй бага тогтоогдсон зэрэг нийгмийн баталгаа нь алдагдах, хүүхэд төрүүлж өсгөсөн хөдөлмөр нь үнэлэгдэхгүй үлдэх зэрэг олон сөрөг талтай байжээ. 
 
2019 оны 2 дугаар сард Улсын Их Хурал дахь нэр бүхий эмэгтэй гишүүдийн хамтаар төрүүлсэн болон үрчлэн авсан 4 ба түүнээс дээш хүүхдээ өсгөж хүмүүжүүлсэн эмэгтэйчүүдийн тэтгэврийг нэмэгдүүлэх зорилгоор Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт оруулах тухай хуулийн төслийг өргөн мэдүүлсэн юм. Уг хуулийн төслийн хэлэлцүүлгийн явцад олон хүүхэдтэй нөхцөлөөр тэтгэвэр тогтоолгосон эмэгтэйчүүдээс гадна 32 жил ажилласан 55 нас хүрсэн эрэгтэйчүүд8 27-гоос дээш жил ажилласан эмэгтэйчүүдийн тэтгэврийг мөн адил нэмэгдүүлэх санал гаргасны дагуу хуулийн төслийн хамрах хүрээг өргөтгөж нэмэгдүүлж Зарим иргэдийн тэтгэврийг нэмэгдүүлэх тухай хуулийн төслийг дахин боловсрууллаа. 
 
Уг хуулийн төсөл нь 3 зүйлээс бүрдэж байгаа бөгөөд 1997 оны 2 дугаар сарын 01-нээс өмнө буюу нийгмийн даатгалын багц хуулийн төсөл хэрэгжиж эхлэхээс өмнө хөнгөлөлттэй нөхцөл 4 төрлөөр тэтгэвэр тогтоолгосон нийт иргэдийн тэтгэврийг нэмэгдүүлэхээр тусгалаа. 
 
Нийгмийн даатгалын ерөнхий газраас гаргасан судалгаагаар 2019 оны 4 дүгээр сарын 01-ний байдлаар дээрх нөхцөлөөр тэтгэвэр тогтоолгон авч байгаа 21.2 мянган иргэдийн 85.8 хувь нь буюу 18.2 мянган эхчүүд, 14.2 хувь буюу 3 мянга орчим эрэгтэйчүүд байна. 
 
Эдгээр тэтгэвэр авагчдын 80.2 хувь буюу 17 мянган хүн улсын дундаж тэтгэвэр буюу 374.8 мянган төгрөгөөс доогуур буюу хэт бага тэтгэвэр авч байгаа юм. 
 
Иймээс эдгээр иргэдийн тэтгэврийн асуудлыг тусгайлан авч үзэж өнөөгийн нөхцөлд буюу тэтгэврийн дундаж хэмжээнд хүргэж олгох нь шударга ёсны зарчимд нийцэх тул энэхүү хуулийн төслийг санаачилсан болно. 
 
Холбогдох судалгаа тооцооноос үзэхэд хуулийн төслийн зохицуулалтад хамрагдах 21.2 мянган иргэдийн тэтгэврийг 50 мянган төгрөг орчмоор нэмэгдүүлэх бөгөөд тэтгэврийн нэмэгдэлд улсын төсвөөс 12.7 тэрбум төгрөг энэ эх үүсвэрийг улсын төсвөөс санхүүжүүлэхээр тусгалаа. 
 
Хуулийг хэрэгжүүлэхэд шаардлагатай хөрөнгийг шийдвэрлэхэд шаардлагатайг харгалзан тооцоолж хүчин төгөлдөр болох хугацааг 2020 оны 01 дүгээр сарын 01-ний өдрөөс эхлэхээр тусгалаа. 
 
Улсын Их Хурлын дарга, эрхэм гишүүд ээ, 
 
Зарим иргэдийн тэтгэвэр, тэтгэмжийг нэмэгдүүлэх тухай хуулийн төслийг хэлэлцэх эсэх асуудлыг хэлэлцэж хуулийн төслийг дэмжиж өгнө үү хэмээн хүсэж байна. 
 
Анхаарал тавьсанд баярлалаа. 
 
Г.Занданшатар: Төслийн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Д.Оюунхорол танилцуулна. 
 
Д.Оюунхорол: Улсын Их Хурлын дарга, эрхэм гишүүд ээ,
 
Улсын Их Хурлын гишүүн Ц.Гарамжаваас 2019 оны 10 дугаар сарын 01-ний өдөр Улсын Их Хуралд өргөн мэдүүлсэн Зарим иргэдийн тэтгэврийн хэмжээг нэмэгдүүлэх тухай хуулийн төслийг хэлэлцэх эсэх тухай асуудлыг тус Байнгын хороо 2019 оны 10 дугаар сарын 15-ны өдрийн хуралдаанаараа хэлэлцлээ. 
 
1990 онд батлагдсан Тэтгэврийн тухай хуулиар олон хүүхэд төрүүлж, өсгөсөн гэх үндэслэлээр 35-аас 45 насандаа эхчүүд мөн 32-оос дээш жил ажилласан 55 насанд хүрсэн эрэгтэйчүүд өөрөөс нь үл хамаарах шалтгаанаар ид хийж бүтээж, хөдөлмөрлөх насандаа тэтгэврээ тогтоолгосон байдаг. 
 
Дээрх хөнгөлөлттэй нөхцөлүүдээр тэтгэвэр тогтоолгосон, улсын дундаж тэтгэврийн хэмжээнээс доогуур тэтгэвэр авч байгаа 21 мянга 200 гаруй иргэдийн тэтгэврийг нэмэгдүүлэх зорилгоор энэхүү хуулийн төслийг санаачилжээ. Эдгээр иргэдийн тэтгэврийн нэмэгдэлд зориулж 2020 онд 12.7 тэрбум төгрөгийн санхүүжилтийг улсын төсөвт тусгасан болно. 
 
Байнгын хорооны хуралдаанаар хуулийн төслийг хэлэлцэх үед Улсын Их Хурлын гишүүн Д.Сарангэрэл тухайн үед дээрх нөхцөлөөр тэтгэвэр тогтоолгосон иргэдээс одоо хэчнээн хүн, хэдэн төгрөгийн тэтгэвэр авч байгаа талаар, Улсын Их Хурлын гишүүн Г.Мөнхцэцэг улсын төсвөөс санхүүжих тооцоо, судалгаагаа нарийвчлан хийсэн эсэх, Улсын Их Хурлын гишүүн Д.Оюунхорол 1990 оны Тэтгэврийн тухай хууль нь олон мянган ээжүүдийн хөдөлмөрлөх эрхийг хязгаарласан шийдвэр байсан тул дээрх хөнгөлөлттэй нөхцөлөөр тэтгэвэр тогтоолгосон эхчүүдийн асуудлыг эмэгтэй гишүүд анхааран ажиллаж байгаа тухай, Улсын Их Хурлын гишүүн М.Оюунчимэг олон хүүхэд төрүүлснийхээ төлөө эхчүүд хохирч байгаа учраас цаг алдалгүй шийдвэрлэх нь зүйтэй талаар санал хэлж, асуулт асууж, хариулт авлаа. 
 
Байнгын хорооны хуралдаанд оролцсон гишүүд санал нэгтэй уг хуулийн төслийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ. 
 
Улсын Их Хурлын эрхэм гишүүд ээ, 
 
Зарим иргэдийн тэтгэврийн хэмжээг нэмэгдүүлэх тухай хуулийн төслийг хэлэлцэх эсэх талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Г.Занданшатар: Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байна уу? Х.Баделхан гишүүнээр тасаллаа. 
 
Энэ чинь одоо төсөвт 50 мянган төгрөгөөр нэмэгдүүлэхээр шийдсэн асуудал байгаа шүү дээ. Тэгэхээр асуулт хариулт, санал багатай шууд явуулчихмаар байгаа юм шүү. Сандагийн Бямбацогт гишүүн асуулт асууна. 
 
С.Бямбацогт: Төсөвт 50 мянган төгрөг нэмэхээр шийдсэн байгаа гэж байна л даа. Гэхдээ хуульгүй бол тэр мөнгийг чинь зарцуулж болдоггүй шүү дээ. Төсвийн хуульд зүйл, зориулалт, зарцуулалт нэг бүрээр нь батлаад түүнийг төсвийн ерөнхийлөн захирагч нар нэг бүрчлэн хэрэгжүүлэх ёстой. Хооронд нь гүйлгэх эрхгүй. Хууль зөрчдөг, огцордог тохиолдлууд ч бас байж байгаа. 
 
Тийм болохоор би одоо Ц.Гарамжав нарын гишүүд энэ хуулийн төслийг санаачлаад энэ төсөв хэлэлцэх үеэр бас яаралтай батлах ёстой гэж үзэж байгаа. Дэмжиж байгаа. 
 
Гэхдээ хэд хэдэн асуулт байгаад байгаа юм. Нийтдээ үндсэндээ 20 гаруй мянган иргэн хэт бага. Нийт тэтгэврийн дундаж хэмжээнээс буюу 374 мянгаас бага тэтгэвэр авдаг 20 гаруй мянган иргэн байгаа юм байна гэж үзэж болох уу? Таны энэ хуулиар чинь 20 орчим мянган иргэн хамрагдах гээд байна л даа. Цаана нь үлдчих вий дээ. Тийм ээ. Энэ тал дээр хэрхэн яаж тооцоо судалгаа хийсэн бэ? Яах аргагүй 1990 онд 35 настай, 40 настай тэтгэвэрт гарсан эхчүүдийнхээ асуудлыг бид нар бодох ёстой. Түүнээс гадна үүнээс хойш тодорхой хэмжээгээр өөрсдийн ойлголт муутайгаас, бас өөртөө анхаарал тавьдаггүйгээс тэтгэврийнхээ хэмжээг бага тогтоолгосон олон иргэд байгаа. Түүнд эрэгтэй иргэд ч бас байгаа. Эрэгтэй хүмүүс ч бас байж байгаа. 
 
Тэгэхээр эдгээр иргэдийг хэрхэн яаж хамруулах вэ? Энэ дээр ямархуу бодлого явуулахаар болж байгаа юм бэ? Энд үндсэндээ төрүүлсэн, үрчилж авсан 4 ба түүнээс дээш, 6 настай бол 15-аас доошгүй жил гэсэн асуудалд орж байгаа юм байна. 27-гоос дээш жил ажилласан нас харгалзахгүй нөхцөлөөр бол одоо эмэгтэй хүнийг оруулъя. 32-оос дээш 55 нас хүрсэн бол эрэгтэйг оруулъя гэсэн ийм хуулийн төсөл болж байгаа юм байна л даа. Гэхдээ хамгийн гол нь цаана нь орхигдох вий дээ. 50 мянгаар нэмэгдсэнээрээ үндсэндээ улсын дундаж тэтгэврийн хэмжээнд хүрэх үү? Сар болгоны тэтгэвэр нь. Дээр нь орхигдохгүй одоо үндсэндээ бага тэтгэвэр авдаг хүмүүсийн маань асуудал бүрэн шийдэгдэж чадах уу? Энэ дээр тодорхой хариулт өгөөчээ6 
 
Үүнтэй адилхан бид нарт бас дахиад хэлмээр асуудал байгаа юм. Хүүхдийн мөнгөний асуудал. Бид нар хүүхэд болгонд хүүхдийн мөнгө өгнө гээд амласан. Энэ амлалтаа бид нар биелүүлэхгүй байгаа. Төсөв дээр мөнгө суусан. Бас бололцоо боломж нь гарч магадгүй гэдэг байдлаар Засгийн газар хандаж байгаа. Гэтэл бүтэн жил болж байна. Хүүхэд болгонд хүүхдийн мөнгө олгоё гэдэг хуулийн төслийг санаачлаад Улсын Их Хурал хэлэлцэн шийдээд бүтэн жил болж байгаа. Яг үүнтэй адилхан бас энэ төсөв хэлэлцэж байх үед энэ асуудлыг шийдээд уг нь хүүхэд болгонд хүүхдийн мөнгө өгөх амлалтаа бас биелүүлчихмээр байна шүү. Энийг манай Их Хурлын удирдлагууд бид нар анхааралдаа авах ёстой шүү гэдгийг энд сануулж хэлье. Баярлалаа. 
 
Г.Занданшатар: Хууль санаачлагчаас асуусан уу? Хууль санаачлагч Ц.Гарамжав гишүүн асуултад хариулъя. 
 
Ц.Гарамжав: Асуултад хариулъя. Тэгэхээр 1990-1991 онд Бүгд Найрамдах Монгол Ард Улсын тэтгэврийн хуулиар тэтгэвэрт гарсан иргэд 1990-1991 онд 288 мянга орчим иргэд тэтгэвэр авч байсны 133 мянга нь ямар нэг нөхцөлөөр наснаасаа эрт тэтгэвэрт гарсан иргэд байсан байна. Энэний 83 мянга нь эмэгтэйчүүд байжээ.
 
1987 оны байдлаар эдгээр иргэд бол 44 орчим мянга байсан байгаа юм. Тэгээд эдгээр иргэдэд энэ тэтгэвэр хөнгөвчилсөн нөхцөлөөс тэтгэвэрт гарсан учраас тухайн үед нь энэ тэтгэврийг нөхөн олговорт шилжүүлж тэтгэврийн нас хүртэл нь 2017 он хүртэл нөхөн олговрыг олгож байсан байгаа юм байна. 
 
Тэгээд өнөөдрийн нөхцөлөөр эдгээр иргэдээс маань одоо байгаа нь 21.2 мянган иргэд байна. Энэнээс 18.2 мянга нь эмэгтэйчүүд, эхчүүд. Тэр 3 ба 4 үрчилсэн хүүхэд болон олон хүүхэдтэй нөхцөлөөр наснаасаа эрт тэтгэвэрт гарсан. Мөн 55 нас хүрсэн. Бас наснаасаа эрт тэтгэвэрт гарсан, тогтоолгосон эрэгтэйчүүд байгаа. Энэ хөнгөвчилсөн нөхцөлөөр тэтгэврээ тогтоолгосон эрэгтэйчүүдээс одоогийн байдлаар 3 мянга орчим. 
 
Ингээд эхний хэлэлцүүлэг дээр нийт зөвхөн олон хүүхэдтэй нөхцөлөөр биш нийт хөнгөвчилсөн нөхцөлөөр гарсан иргэдээ хамааруулъя гэсэн учраас одоо энэ 4 заалтаар 1990 онд гарсан иргэдээс үлдсэн, яг тэр нөхцөлд хамрагдаж байсан 21.2 мянган иргэн өнөөдрийн энэ хуульд хамрагдаж байгаа юм. 
 
Зүгээр үлдсэн хөнгөвчилсөн нөхцөлтэйгөөр биш, наснаасаа эрт тэтгэвэрт гарсан, мөн тэтгэврийн наснаасаа доогуур байсан иргэд бас тэтгэврийн дундаж хэмжээнээс доогуур тэтгэвэр авч байсан иргэд байгаа. Энэний судалгааг одоо Хөдөлмөр, нийгмийн хамгааллын яаман дээр бодлогыг нь хэрхэн цааш нь явуулах талаар бас боловсруулж судалгаа хийж байгаа. 
 
Г.Занданшатар: Би энд нэмээд тодруулаад хариулчихъя. Улсын төсөвтэй хамт өргөн мэдүүлсэн 32 хуулийн төслийн нэг нь энэ хөнгөлөлттэй нөхцөлөөр тэтгэвэр тогтоолгосон эхчүүдийн тэтгэвэр, тэтгэмжийг нэмэгдүүлэх тухай хуулийн төсөл байгаа юм. Тэгэхээр энийг өнөөдөр Төсвийн байнгын хороо энэ дагалдах хуулиа хэлэлцэх хэрэгтэй байгаа. 
 
Тэгэхээр 12.00 цагаас хуралдах уу? 5 цагаас. Төсвийн байнгын хорооны бүх гишүүд энд оролцоод. Тэгээд энэ хууль хэлэлцэх эсэхийг шийдсэний дараа тэнд хамт хэлэлцэгдээд явна шүү. Тэрийг анхаараарай. 
 
Би Төсвийн байнгын хороог өнөөдөр 12.00 цагаас гэж зарлах болж байна. 12.00 цагаас гээд зарласан. 
 
Зочин танилцуулъя. Улсын Их Хурлын гишүүн Лувсаннамсрайн Оюун-Эрдэнийн урилгаар Хэнтий аймагт хэрэгжсэн “Малчдын хөдөлмөр эрхлэлтийг дэмжих хөтөлбөр”-ийн малжуулах төсөлд хамрагдсан малчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. 
 
Та бүхэндээ эрүүл энх, сайн сайхныг Улсын Их Хурлын гишүүдийн нэрийн өмнөөс хүсэн ерөөе. 
 
Д.Оюунхорол гишүүн нэмэлт 1 минут тодруулъя. Нэмэлт 1 минут тодруулж хариулна. 
 
Д.Оюунхорол: Зарим иргэдийн тэтгэврийн хэмжээг нэмэгдүүлэх тухай хуулийн төсөл дээр Улсын Их Хуралд сонгогдсон 13 эмэгтэй гишүүн ер нь олон нийтийн зүгээс, иргэдийн зүгээс тэтгэврийн зөрүүг арилгаж өгөөч, эмэгтэйчүүд эрт 4 хүүхэд гаргасныхаа төлөө хөдөлмөрийн байр чөлөөлөх нэрээр тэтгэвэрт эрт суусан. Энэ бол хөдөлмөрлөх эрхийг нь хязгаарласан ийм маш хатуу хууль байсан. Энэний золиосонд олон жил хөдөлмөрлөх эрхээ хязгаарлуулж үр хүүхдээ тэжээх, амьдрах энэ нөхцөл боломжоо бас хомсдуулсан гэж, эдийн засгийн хохирол амссан гэж ингэж үздэг. 
 
Тэгэхээр энэ 4 төрлийн ангилалд хамрагдсан хүмүүс энэ хуулийн хамрах хүрээнд орсон байдаг юм. Энд төрүүлсэн болон 3 хүртэлх настайд нь үрчлэн авсан 4, түүнээс дээш хүүхдээ 6 настай болтол нь өсгөж хүмүүжүүлсэн 15-аас доошгүй жил ажилласан, 50 насанд хүрсэн нөхцөлөөр өндөр насны тэтгэвэр тогтоолгосон эмэгтэйчүүд энэ 50 мянган төгрөгийн тэтгэврийн нэмэгдэл дээр одоо…/минут дуусав/
 
Г.Занданшатар: Дараагийнх дээр хариулчихъя. Бадмаанямбуугийн Бат-Эрдэнэ гишүүн асуулт асууна.
 
Б.Бат-Эрдэнэ: Баярлалаа. Тэгэхээр зэрэг энэ асуудал бол олон жил яригдсан, олон парламентын бүрэн эрхийн хугацаанд яригдсан ийм асуудал. 1990 онд иргэдээ, тэр тусмаа эмэгтэйчүүд, ээжүүдээ олон хүүхэдтэй гэдэг нэрийн доор хоморголоод хөдөлмөрлөх эрхийг нь хязгаарласан. Энэ мэдэхгүй. Одоо Монголоос өөр оронд байдаг юм уу, үгүй юу. Энэ бол одоо хэлмэгдэл гэж хэлэхэд болно. Тийм учраас харин энэ Их Хурлын үед энэ асуудлыг шийдвэрлэхээр манай гишүүд санаачлаад хуулийн төсөл оруулж ирж байгаа явдалд бид бүгдээрээ дэмжиж байгаа. 
 
Өнөөдөр Засгийн газраас өргөн барьсан улсын төсвийн тухай хуульд энэ хөрөнгийнх нь эх үүсвэрийг нь суулгаад өгсөн юм байна. Ер нь 50 мянган төгрөг гэдэг бол өнөөдрийн инфляцтай харьцуулаад, мөнгөний ханшийн уналттай харьцуулах юм бол энэ бага мөнгө шүү. Тийм учраас ирэх он жилүүдэд шат дараалалтайгаар энийг үргэлжлүүлэн нэмэгдүүлээд тэгээд тэтгэврийн дундажтай зөрүүг нь ойртуулах тийм бодлого барих ёстой. Миний санал бол ийм санал байна. 
 
Нөгөө талаар ер нь тэтгэвэрт гарсан, өөрийнхөө залуу халуун насаа мэргэжил, мэдлэг, хөдөлмөрөө улс нийгмийнхээ төлөө зориулсан энэ ахмадууд. Энэ чинь нийгмийн шилжилтийн өмнө ажилласан. Ихэнх нь ийм хүмүүс байна шүү дээ. Тэгээд тэр хүмүүсийн энэ тэтгэврийг нэмэгдүүлэхтэй холбоотой бодлогыг Засгийн газар ямар бодлого чиглэлтэй байна вэ? Энийг нэг тодорхой хариултыг өгөх бололцоо байна уу? Хэрвээ Засгийн газар хариулж болохооргүй байгаа бол Байнгын хорооноос энэ дээр нэг тодорхой хариултыг өгөөч ээ. 
 
Өнөөдөр маш олон иргэд надтай байнга өдөр болгон утсаар ярьж байна, холбогдож байна. Энд Ц.Нямдорж сайдаас эхлээд хамгийн сайн мэдэх н.Рашцэвэг гуай гэж одоо шүүгч хүн байна. Манай Хэнтий аймагт 30 гаруй жил шүүхийн дарга хийсэн. Шударгаар хөдөлмөрлөж зүтгэсэн энэ хууль, шүүхийн байгууллагад ажилласан ийм өвгөн байна. 80 гарсан настай. Хоёр нүд нь хараа байхгүй. Тэгээд тавин хэдхэн мянган төгрөгийн тэтгэвэртэй. Би бол зөвхөн нэг хүний жишээ хэлж байна шүү. 
 
Тэгэхээр ийм асуудлуудыг улс одоо нэг хүний асуудал гээд хойш нь орхихгүйгээр нийтлэгээр нь үзээд судлаад нэг бодлого чиглэлтэй шийдвэрлэхийн төлөө бид нар бүгдээрээ ажилламаар байна. Өнөөдөр 1990 онд энэ хоморголоод тэтгэвэрт гаргасан ээжүүдийн асуудал бол бүх тойргуудад, нийслэл, хөдөө адилхан байгаа. Энэ бол бид нарын бүгдээрээ хүлээж авсан шийдэж чадахгүй шийдлээ хүлээгээд өнөөдөртөө золгосон ийм асуудал. Харин улсын эдийн засагт бас тодорхой хэмжээний эерэг өөрчлөлт гарч байгаа учраас бид нарт ийм боломж байна. Тэгээд энийг зүй зохистойгоор манай Их Хурал дахь эмэгтэй гишүүд энэ хуулийн төслийг санаачлаад ингээд өргөн барьж ирсэн. Энд бид нар бүгдээрээ санал нэгтэй энийг нь маш хурдан түргэн шуурхай шийдвэрлээд ингээд явах хэрэгтэй байна. Би бол санал хэллээ. Баярлалаа. 
 
Г.Занданшатар: Санал хэллээ. Баярлалаа. Д.Оюунхорол гишүүн. Энэ Байнгын хороо, хууль санаачлагч л асуултад хариулна. Д.Оюунхорол гишүүн.
 
Д.Оюунхорол: Б.Бат-Эрдэнэ гишүүн бол маш чухал асуулт асууж байна. Өнөөдөр Монгол Улсын Засгийн газар бас мэдрэмжтэй энэ хуулийн төслийг хандаж оруулж ирсэн. Улсын төсвийн 2020 оны төсөлд 12.7 тэрбум төгрөгийг энэ тэтгэврийн зөрүү арилгах зорилготойгоор дагуулж хуулиа өргөн барьсан. Тэгэхээр Ц.Гарамжав гишүүний өргөн барьсан хуультай хамтатгаад энэ хуулийг хэлэлцэх нь зүйтэй юм гэж Нийгмийн бодлогын байнгын хороо үзсэн. 
 
Таны саяын хэлдгээр өнөөдөр ер нь энэ инфляцийн түвшин өссөн байгаатай холбоотойгоор иргэдийн амьжиргаанд тэтгэврийн мөнгө нь хүрэхгүй байна. Энийг нэмэх чиглэлээр ямар арга хэмжээ авах вэ, ер нь тэтгэвэр чинь бага байна, амьжиргаанд хүрэхгүй байна гэж байгаатай бидэнд ч гэсэн ийм саналууд олон ирж байгаа. Тэгээд өнөөдөр бид нар хөнжлийнхөө хэрээр хөлөө жийнэ. Эдийн засгийн өсөлттэйгөө уялдуулаад тэтгэвэр, тэтгэмжийг 2020 онд 8 хувиар нэмэгдүүлнэ гэж орж ирсэн. Өнөөдөр бүрэн тэтгэврийн доод хэмжээ бол 270 мянган төгрөг байгаа. Бүрэн тэтгэврийн хэмжээ нь 310 мянга, хувь тэнцүүлсэн тэтгэвэр нь 270 мянга байгаа. 
 
Тэгэхээр одоо энэ тэтгэврүүдийг 2020 онд 8 хувиар нэмнэ гэж үзвэл дундаж тэтгэврийн хэмжээ 25 мянган төгрөгөөр өснө гэж тооцож байгаа. Хэрвээ эдийн засаг өшөө өсөлттэй, орлого нэмэгдэх юм бол саяын таны Б.Бат-Эрдэнэ гишүүний хэлдэг шиг ер нь энэ инфляцтайгаа уялдуулаад түрүүлж урд нь гарч нэмэх иргэдийн амьжиргаанд нөлөөлж болохуйцаар орлого нэмэгдүүлээч ээ гэж байгаа энэ саналыг бид нар сайдтай ярьж байгаа. С.Чинзориг сайдын хувьд тэтгэврийн шинэчлэлийн асуудлаар маш сайн реформуудыг хийж намын хөтөлбөр, Засгийн газрын мөрийн хөтөлбөрт суусан ажлуудаа үндсэндээ манай нийгмийн хамгааллын салбар бараг 90 хувь биелүүлсэн ийм үр дүнтэйгээр орж байгаа. 
 
Манай С.Бямбацогт гишүүн яриад байгаа. Хүүхэд бүрт олгох мөнгөн тэтгэлгийн хэмжээг нэмэгдүүлээч ээ гэж. Тэгээд энэ асуудлыг бас үлдэгдлээр нь өргөдөл гаргасан хүүхэд бүхэнд олгох чиглэлээр тодорхой шийдвэр гарах байх гэсэн ийм бодолтой байгаа. 
 
Г.Занданшатар: Х.Баделхан гишүүн асуулт асууна. 
 
Х.Баделхан: Баярлалаа. Энэ тэтгэврийн зөрүүг арилгах асуудал бол олон жил яригдсан. Харин манай гишүүд өнөөдөр Монгол Улсын эдийн засаг эрүүлжиж байгаа үед бас ийм хуулийн төсөл өргөн бариад ингээд дэмжээд хэлэлцэж байгаад талархаж байна. 
 
Хөдөө очиход сая яг Б.Бат-Эрдэнэ гишүүнтэй адилхан одоо ахмад настай хүмүүс их гомдол хэлдэг юм. Тухайлбал, 1997 оноос өмнө тэтгэвэр тогтоолгосон хүмүүс адилхан нөхцөлд ажиллаж байгаа хүмүүс. Тухайлбал, багш нар. Тэр үед тогтоолгосон тэтгэвэр, өнөөдөр тэтгэвэрт гарч байгаа хүмүүсийн хооронд асар их ялгаа байна. Адилхан 30 жил ажилласан багш тэр үед тогтоолгосон тэтгэврийн хэмжээ өнөөдрийн багш нарын тогтоолгосон тэтгэврийн хэмжээ бол маш их зөрүүтэй байна. 
 
Нөгөө талаар өнөөдөр тэтгэвэрт гарсан хүмүүс бас нэг удаагийн тэтгэлэг авч байгаа. Тийм учраас энэ асуудлыг анхаарч өгөөч ээ гэсэн асуудлыг их ярьдаг юм. Энэ асуудал ингээд яригдаж байгаатай бас их талархаж байна. 
 
Тэгээд энэ зарим иргэдийн тэтгэврийн хэмжээг нэмэгдүүлэх тухай хуулийн төсөл дөрвөн төрлөөр ингээд нэмнэ гэж ярьсан юм байна л даа. 4-өөс дээш хүүхэдтэй, 32 жилээс дээш ажилласан эрэгтэй, 27 жилээс дээш ажилласан эмэгтэйг энэ удаа хамааруулна гэж. 
 
Тэгээд миний асуух гэж байгаа асуулт бол тэр 1997 оноос өмнө тэтгэвэр тогтоолгосон хүмүүсээс хөнгөлөлттэй нөхцөлөөр одоо саяны дөрвөн нөхцөлөөр энэ удаа хамааруулахад цаана нь үлдсэн хүмүүс байна уу? Үлдсэн хүмүүс байвал тэр хүмүүсийн тэтгэврийн зөрүүг хэзээ арилгах вэ гэсэн асуудлыг би асуумаар байна. Баярлалаа. 
 
Г.Занданшатар: Энэ 1990 оны 11 дүгээр сарын 07-ны өдрийн Бага хурлын тогтоолоор хөнгөлөлттэй нөхцөлөөр тэтгэвэр тогтооно гээд 130 мянган хүн тэтгэвэрт гарсан. Одоо 21 мянга 200 үлдсэн. 21.2 мянган үлдсэн байгаа л гэж тоо. С.Чинзориг сайд хариулъя. 
 
С.Чинзориг: Х.Баделхан гишүүний асуултад хариулъя. Тэгэхээр энэ 1991 онд ажлын байр чөлөөлнө гэдэг нэрийдлээр тухайн үедээ энэ тэтгэврийн авах насанд хүрээгүй эхчүүдийг голцуу эрт тэтгэвэр тогтоогоод, 1996 онд тэтгэврийн нас хүрээгүй байна гээд ингээд зогсоогоод нөхөн олговор болгосон. Нийтдээ 44 мянган иргэд хамаарсан гэж тооцдог. Одоогийн байдлаар бол 21 мянган иргэд байгаа. Эдгээр иргэдийн тэтгэврийг 50 мянган төгрөгөөр, суурь тэтгэврийг нь 50 мянган төгрөгөөр нэмэгдүүлье. Тэгээд энэ 50 мянган төгрөгөөр нэмэгдсэн тэтгэврийг нь цаашдаа нөгөө инфляцийн түвшинтэй уялдуулж тэтгэвэр нэмэгдүүлэх арга хэмжээндээ хамруулаад явна гэсэн ийм байдлаар Засгийн газар төсвийн төсөлд тусгаж, хуулийн төсөл бас дагалдуулан өргөн барьсан байгаа. 
 
Тэгээд энэ эмэгтэй гишүүдийн төслийг дэмжвэл Төсвийн тухай хууль дагалдуулж өргөн барьсан хуулийн төслүүдтэй хамтатгаад хэлэлцээд явчих нь зүйтэй гэсэн ийм бодолтой байгаа. 
 
Ер нь тэтгэврийн зөрүү арилгах арга хэмжээ бас иргэдийн зүгээс маш их гардаг асуудлын нэг. Тэтгэврийн зөрүүг итгэлцүүрийг шинэчлэн тогтоох замаар тэтгэврийн зөрүүг арилгамаар байна. Гэхдээ өргөх санхүүгийн хувьд 500 тэрбум төгрөг шаардлагатай байна гэсэн ийм тооцоо судалгаа гараад байгаа. Итгэлцүүрийг нэмэгдүүлээд тэтгэврийн зөрүүг арилгах юм бол 500 тэрбум төгрөг шаардлагатай байна гэсэн ийм тооцоо байгаа. Хэдийгээр ийм хэрэгцээ шаардлага бас байгаа ч гэсэн бид энэ хөрөнгө санхүүгийн боломжоосоо хамаараад 2020 онд тэтгэврийн зөрүүг итгэлцүүр хэрэглэх, шинэчлэн тогтоох замаар тэтгэврийн зөрүүг арилгах арга хэмжээг төсвийн төсөлд оруулж ирж чадаагүй. 
 
Ер нь тэтгэврийн зөрүү гэдэг нь хүн болгоны тэтгэврийг ижил ойролцоо түвшинд хүргэе гэдэг асуудал биш. Тэтгэвэрт гарсан хугацаанаасаа үл хамаараад л ойролцоо ижил албан тушаал хашиж байсан иргэдийн тэтгэвэр, ойролцоо тэтгэвэр авах тухай асуудлыг бид тэтгэврийн зөрүү арилгах арга хэмжээ гэж ойлгож ингэж яриад байгаа юм. 
 
Тийм учраас бид 2020 онд чадахгүй нь. Зүгээр цаашдаа төсөв санхүүгийн байдал дээрдэх юм бол тэтгэврийн зөрүүг арилгах арга хэмжээг бас үе шаттайгаар авч хэрэгжүүлнэ гэсэн ийм бодолтой байгаа Х.Баделхан гишүүн ээ. 
 
Г.Занданшатар: Тэр С.Бямбацогт гишүүний түрүүний хэлсэн хүсэлт гаргасан хүүхэд болгонд хүүхдийн мөнгө олгох асуудал бол өмнөх Улсын Их Хурлын тогтоолд санаа нь суусан байгаа. Тэр талаар хэлэлцүүлгийн үеэрээ С.Чинзориг сайд анхаараад бодлогоо нэгтгээд хэлэлцэх эсэх асуудлаа шийдээд явчхаарай гэж. 
 
Гишүүд асуулт асууж, хариулт авч дууслаа. Үг хэлэх гишүүн байна уу? Дэмжээгүй, дэмжсэн. Алга байна. Тасаллаа. Одоо санал хураалт явуулна. 
 
Зарим иргэдийн тэтгэврийн хэмжээг нэмэгдүүлэх тухай хуулийн төслийг хэлэлцэх нь зүйтэй гэсэн саналын томьёоллоор санал хураалт явуулна. Гишүүд. 
 
Зарим иргэдийн тэтгэврийн хэмжээг нэмэгдүүлэх тухай хуулийн төслийг хэлэлцэх нь зүйтэй гэсэн саналын томьёоллыг дэмжье гэсэн томьёоллоор санал хураалт явуулна. 
 
64.4 хувийн саналаар санал дэмжигдэж, хуулийн төслийг хэлэлцэх нь зүйтэй гэж гишүүдийн олонх үзсэн тул төслийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ. 
 
Дараагийн асуудалд орно. 
 
Гурав. Таримал ургамлын үр, сортын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг шийдвэрлэнэ. 
 
Хууль санаачлагчийн илтгэлийг Хүнс, хөдөө аж ахуй, хөнгөн үйлдвэрийн сайд Чүлтэмийн Улаан танилцуулна. Төслийн талаарх Байгаль орчин, хөдөө аж ахуйн байнгын хорооны санал, дүгнэлтийг дараа нь танилцуулна. Бэлдэж байгаарай. Ч.Улаан сайдыг индэрт урьж байна. 
 
Ч.Улаан: Улсын Их Хурлын дарга, эрхэм гишүүд ээ, 
 
Монгол Улсын Их Хурлын 2015 оны 104 дүгээр тогтоолоор баталсан Төрөөс хүнс, хөдөө аж ахуйн талаар баримтлах бодлогын 3.1.5, Монгол Улсын Их Хурлын 2016 оны 45 дугаар тогтоолоор баталсан Монгол Улсын Засгийн газрын 2016-2020 оны үйл ажиллагааны хөтөлбөрийн 2.41 болон Монгол Улсын Их Хурлын 2017 оны 11 дүгээр тогтоолоор баталсан Монгол Улсын хууль тогтоомжийг 2020 он хүртэл боловсронгуй болгох үндсэн чиглэлийн 194 дэх заалтад Таримал ургамлын үр, сортын тухай хуулийг шинэчлэн найруулах гэж тус тус заасан нь хуулийн төслийг боловсруулах эрх зүйн үндэслэл боллоо. 
 
Одоо хүчин төгөлдөр мөрдөгдөж буй Таримал ургамлын үр, сортын тухай хууль 1999 онд батлагдаж хоёр удаа нэмэлт, өөрчлөлт орсон байна. Энэ хууль нь таримал ургамлын удмын санг хамгаалах, шинэ сорт бүтээх, түүнийг сорих, нутагшуулах, бүртгэх, шинэ сортыг өмчлөх, ашиглах, таримал ургамлын удмын санг хамгаалах, ашиглах болон үрийн тариаланд эрхлэх, сортын цэвэршилт, үрийн чанарыг хянах, баталгаажуулах, үрийн нөөц бүрдүүлэх, захиран зарцуулахтай холбогдсон харилцааг цогц байдлаар зохицуулж чадахгүй байна гэж үзэж байсан. 
 
Хуулийн давхардал, хийдэл, зөрчлийг тогтоох, арилгах чиглэлээр 2011, 2016 онуудад хийсэн судалгаагаар энэ хууль нь давхардал, зөрчил ихтэйгээс гадна таримал ургамлын шинэ сорт бүтээх, ашиглах болон үр үйлдвэрлэлтэй холбогдсон харилцааг бүрэн хамарч зохицуулахгүй байгаа нь тогтоогдсон байдаг. 
 
Шинээр боловсруулсан уг хуулийн төсөл нь 31 зүйлтэй бөгөөд хуулийн зорилго нь таримал ургамлын үрийн салбарын хөгжлийг дэмжих, үрийн салбарын судалгаа, шинжилгээ, инновацийг хөгжүүлэх, үрийн шударга худалдааг төлөвшүүлэх, таримал ургамлын генетикийн нөөцийг хамгаалах, тогтвортой ашиглах, шинэ сорт бүтээхийг дэмжих, таримал ургамлын гаралтай хүнсний аюулгүй байдлыг хангахтай холбогдсон харилцааг зохицуулахад чиглэгдэж байна. 
 
Хуулийн төсөл нь нийлэг үндэслэл, үр үйлдвэрлэл, өрийн чанарын хяналт, баталгаажуулалт, үрийн худалдаа, сортын бүртгэл, таримал ургамлын сортын бүтээгчийн эрх, хүнс, хөдөө аж ахуйн ургамлын генетикийн нөөцийн сан, таримал ургамлын үр сортын үйл ажиллагааг хэрэгжүүлэх гэсэн бүлгүүдээс бүрдэж байгаа. 
 
Үрийн чанарын хяналт, баталгаажуулалт, үрийн худалдааг эрхлэх, үрийн импорт, экспорт, үндэсний сортын бүртгэлийг шинээр зохицуулахаар тусгалаа. 
 
Мөн таримал ургамлын шинэ сортын хамгаалалт, сортын зохиогчийн эрхийг олгох нөхцөлийг тусгаж өгсөн. Таримал ургамлын шинэ сорт бүтээхийг төрөөс дэмжих, шинэ сортын мэдүүлэг гаргах, мэдүүлгийг шалгах, түр зуурын хамгаалалт, шинэ сортын зохиогчийн эрх олгох асуудлыг ургамлын шинэ сортыг хамгаалах олон улсын конвенцийн зарчимд нийцүүлэн боловсрууллаа. 
 
Түүнчлэн таримал ургамлын үр, сортын тухай хуулийн төсөл боловсруулах хэрэгцээ шаардлагыг урьдчилан тандан судалсан тайлан болон уг хуулийн зохицуулалтад хамаарал бүхий хуулиудын давхардал, хийдэл, зөрчлийн судалгааны тайланд тулгуурлан зарим нэр томьёо, зохицуулалтыг олон улсын сайн туршлага, жишигт нийцүүлэх, хуулийн зүйл, заалтын давхардал, хийдэл, зөрчлийг арилгах зохицуулалтыг тусгасан болно. 
 
Таримал ургамлын үр, сортын тухай хуулийн төслийн хэлэлцүүлгийг эрдэмтэн судлаачид, иргэд, төр хувийн хэвшлийн төлөөллийг оролцуулан хийсэн бөгөөд 2017 оны Тариаланчдын улсын зөвлөгөөнд танилцуулсан. Мөн Хүнс, хөдөө аж ахуй, хөнгөн үйлдвэрийн яамны цахим хуудсанд 2018 оны 01 сарын 04-ний өдрөөс өнөөдрийг хүртэл хуулийн төслийг байршуулан олон нийтийн саналыг хүлээн авч байна. Хуулийн төслийг хууль тогтоомжийн тухай хуульд заасан шаардлагын дагуу боловсруулсан бөгөөд Монгол Улсын Үндсэн хууль, Тариалангийн тухай хуульд нийцүүлэн бусад хууль тогтоомжтой уялдуулан боловсрууллаа. 
 
Монгол Улсын Засгийн газрын 2019 оны 5 сарын 01-ний өдрийн хуралдаанаар Таримал ургамлын үр, сортын тухай хуулийн шинэчилсэн найруулгын төслийг хэлэлцэн Улсын Их Хуралд өргөн мэдүүлэхээр шийдвэрлэсэн. Иймд Таримал ургамлын үр, сортын тухай хуулийн шинэчилсэн найруулгын төслийг хэлэлцэн шийдвэрлэж өгөхийг хүсье. 
 
Анхаарал тавьсанд баярлалаа. 
 
Г.Занданшатар: Баярлалаа. Ч.Улаан сайдад. Төслийн талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Б.Батзориг танилцуулна. Индэрт урьж байна. 
 
Б.Батзориг: Улсын Их Хурлын дарга, Улсын Их Хурлын эрхэм гишүүд ээ, 
 
Монгол Улсын Засгийн газраас 2019 оны 06 дугаар сарын 07-ны өдөр Улсын Их Хуралд өргөн мэдүүлсэн Таримал ургамлын үр, сортын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг Байгаль орчин, хүнс, хөдөө аж ахуйн байнгын хороо 2019 оны 10 дугаар сарын 15-ны өдрийн хуралдаанаар хэлэлцлээ. 
 
Хуулийн төсөлд Монгол Улсын нутаг дэвсгэр дээр таримал ургамлын шинэ сорт бүтээх, сорих, нутагшуулах, түүнийг бүртгэж хамгаалах, ашиглах, таримал ургамлын удмын санг хамгаалах, хадгалах, ашиглах, үрийн тариалан эрхлэх, тарих үрийн чанарыг хянах, баталгаажуулах, үрийн худалдаа эрхлэх, үрийн нөөц бүрдүүлэх, зарцуулахтай холбогдсон харилцааг зохицуулахаар тусгажээ. 
 
Байнгын хорооны хуралдаанаар хуулийн төслийг хэлэлцэх эсэх асуудлыг хэлэлцэх үед Улсын Их Хурлын гишүүн А.Сүхбат, Б.Бат-Эрдэнэ, Г.Мөнхцэцэг, Б.Батзориг, Х.Болорчулуун нар хууль санаачлагчаас асуулт асууж, хариулт авсан. 
 
Улсын Их Хурлын гишүүн Б.Батзориг дотоодын эрдэмтэн, судлаачдыг дэмжих, үрийн удмын санг шинэчлэх, Улсын Их Хурлын гишүүн Х.Болорчулуун Ургамал, газар тариалангийн хүрээлэнг дэмжих, техник технологийг сайжруулах, цаашид уг хүрээлэнг Хүнс, хөдөө аж ахуй, хөнгөн үйлдвэрийн яам харьяалалдаа авах талаар анхаарч ажиллах зэрэг санал хэлсэн болно. 
 
Байнгын хорооны хуралдаанд оролцсон гишүүдийн олонх хуулийн төсөл болон хамт өргөн мэдүүлсэн хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэхийг дэмжсэн болно. 
 
Улсын Их Хурлын эрхэм гишүүд ээ, 
 
Таримал ургамлын үр, сортын тухай хуулийн шинэчилсэн найруулгын төсөл болон хамт өргөн мэдүүлсэн Таримал ургамлын үр, сортын тухай хуулийг хүчингүй болсонд тооцох тухай, Тариалангийн тухай хуульд нэмэлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт оруулах тухай, Таримал ургамлын үр, сортын тухай хуулийг дагаж мөрдөх журмын тухай хуулийн төслийн хэлэлцэх эсэх талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээсээ хүсье. 
 
Анхаарал тавьсанд баярлалаа. 
 
Г.Занданшатар: Баярлалаа. Зочид танилцуулъя. Улсын Их Хурлын эрхэм гишүүн Миеэгомбын Энхболдын урилгаар Төв аймгийн Баянцагаан сумын ахмадын төлөөлөл Улсын Их Хурлын үйл ажиллагаа, Төрийн ордонтой танилцаж байна. 
 
Та бүхэнд Улсын Их Хурлын гишүүдийн нэрийн өмнөөс эрүүл энх, сайн сайхныг хүсэн ерөөе. 
 
Ажлын хэсгийн гишүүдийг танилцуулъя. Ч.Улаан Хүнс, хөдөө аж ахуй, хөнгөн үйлдвэрийн сайд, М.Энх-Амар Бодлого, төлөвлөлтийн газрын дарга. Тус яамны. Ц.Болорчулуун Газар тариалангийн хөгжлийн бодлого, зохицуулалтын газрын дарга, Э.Цолмонжаргал Хуулийн хэлтсийн дарга, Д.Есөн-Эрдэнэ Хөрс, ургамал хамгаалал, үр сортын хэлтсийн дарга, Б.Уранчимэг Бодлого, төлөвлөлтийн газрын Газар тариалангийн бодлогын асуудал хариуцсан мэргэжилтэн, Б.Алтанцэцэг Нэгдсэн Үндэстний Байгууллагын Хүнс, хөдөө аж ахуйн байгууллагын Монгол ногоо төслийн 4 дүгээр бүрэлдэхүүн хэсгийн зохицуулагч. 
 
Одоо хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байна уу? М.Билэгт гишүүнээр тасаллаа. Г.Мөнхцэцэг, Х.Болорчулуун гишүүнээр тасаллаа. 
 
Магваны Билэгт гишүүн асуулт асууна. 
 
М.Билэгт: Гишүүдийнхээ энэ өдрийн амрыг эрье. Бид жил бүр л одоо өвлийн бэлтгэлд бэлтгэх гэж байна гээд Хүнс, хөдөө аж ахуй, хөнгөн үйлдвэрийн яам одоо баахан өвс тэжээл, өвс гаднаас импортоор авахаар ийм мөнгө төсөвлөдөг. Ер нь төсөвлөдөг. 
 
Тэгэхээр зэрэг хөдөө орон нутагт усалгаатай тариаланг хөгжүүлэх бүрэн боломж байна. Тэр царгас гэж тариалалтын ургамал хөдөө орон нутагт аль ч суманд хийгээд тэгээд тухайн сумандаа өөрөөр хэлбэл ажлын байр бий болоод тухайн сумын малчид өвөл тэжээл өвс төвөөс татахгүйгээр орон нутгаа хангах хэмжээнд усалгаатай тариалалт хийх боломж байдаг юм билээ. Тийм учраас энэ талаар ер нь өвсийг өвөл малчид хэрэв өвс хэрэглэхээр болох юм бол тухайн сумандаа тэр усалгаатай тариалалтыг бий болгох талаар манай намын мөрийн хөтөлбөрт ч байгаа. Тэгэхээр яам ямар бодлого барьж байгаа вэ? 
 
Ер нь цаашдаа өвсийг гадаадаас биш зөвхөн дотооддоо энэ усалгаатай тариаланг бий болгоод тухайн сумыг хэсэгчлэн тэндээс нь, орон нутгаас нь хангах. Хооронд нь мэдээж малчдаас малыг нь тэр өвс тариалсан улсуудаар нь бартер хийх байдлаар зохицуулах бүрэн боломж байгаа байхгүй юу. Тэгэхээр энэ талаар ямар бодлого баримталж байгаа вэ? Тэд нарт санхүүгийн хөнгөлөлттэй санхүүжилт олгох бас ямар боломж байгаа вэ? Нэлээн сайн гүний худаг гаргачхаад л усалгаатай тариалалт хийхэд боломж байдаг юм билээ гэдгийг би хэлэх гээд байна л даа. Тэгэхээр Ч.Улаан сайдаас асуулт асууя. 
 
Г.Занданшатар: Ч.Улаан сайд асуултад хариулна. 
 
Ч.Улаан: Баярлалаа. М.Билэгт гишүүний асуултад хариулъя. 
 
Өвс, хадлан бэлдэхээр гадаадаас хөрөнгө мөнгө энэ жилийн хувьд тусгагдаагүй. Энэ жил гаднаас өвс хадлан авна гэсэн бодлого байхгүй. Энэ жилийн өвс хадланг орон нутагтаа бэлдэх ийм бодлого, чиглэлтэй. Ингээд аймгууд өвс хадлангийнхаа бэлтгэл ажлыг хуваарь гаргаад 8 сараас хойш хөөцөлдөж ажиллаад одоо үндсэндээ шувтарч байна. Хадлан бэлтгэх ажил 80-аад хувьтай явж байгаа. 
 
Хадлангийн нөөц багатай газруудад харин бусад аймгийн нутгуудад хадлан бэлтгэх боломж олгох. Мөн бусад аймаг, сумдын нутагт бэлдсэн хадланг худалдан авах энэ ажлыг зохион байгуулж байна. Ингээд энэ өвс хадлан бэлтгэх ажил дотоодын хүчээр зохион байгуулагдаж байгаа. Ер нь цаашдаа ч гэсэн гаднаас худалдаж аваад байх шаардлага байхгүй. Дотроо хангах бололцоотой гэж бид үзэж байгаа. 
 
Урьд нь нэг удаа нэг ийм арга хэмжээ зохион байгуулсан. Түүний сөрөг үр дагавар өнөөдөр хүртэл арилаагүй, өр төлбөр нь дуусаагүй бас ийм хэрүүл маргаан хууль шүүхийн байгууллагаар явж байгаа асуудлууд байгаа. 
 
Цаашдаа ер нь тэжээлийн ургамлыг дотооддоо тариалах, ялангуяа энэ усалгаатай тариалан эрхлэх бололцоо нөхцөл бий. Гэхдээ энэ дээр одоо шийдмээр, зохицуулмаар асуудлууд байгаа. Энэ жилийн хувьд бол ер нь энэ цаг агаарын байдлаас шалтгаалаад одоо ногоон тэжээлийн үйлдвэрлэл бол нэлээдгүй одоо бас нэмэгдэж байгаа. Бороо оройтож орсон. Ургац оройтсон. Болц гүйцээгүй зэрэг шалтгаанаар ногоон тэжээл нэлээд бэлдсэн. Ер нь хамгийн багаар бодоход 50, 60 мянган тонн одоо ийм ногоон тэжээлийн нөөц бий болж байна. Энийг харин аймаг, сумдын нөөцөд авах асуудлыг бид нар ярьж байгаа. 
 
Зүгээр улсын нөөцөд одоо энийг авах асуудал хараахан шийдэгдээгүй байна. Ногоон тэжээлийн стандарт батлагдсан байгаа. Цаашдаа энэ орон нутагт усалгаатай тариалан эрхлэх, олон наст ургамал, тэжээл тарих энэ ажлыг бид нар бүхий л талаар дэмжинэ гэсэн ийм бодлоготой байна. Энэ газар тариалангийн үйлдвэрлэлийн сэлгээнд одоо ногоон тэжээл тариалах асуудлыг оруулах энэ асуудлыг энэ жилээс бид нар эрчимтэй ярьж шийдэх нь зүйтэй гэж үзэж байгаа. Ингэснээр бид уринш, үр тариа, тэгээд ногоон тэжээл гэсэн сэлгээтэй болох, хөрсний үржил шимийг сайжруулах тал дээр ч бас ач холбогдолтой байгаа. 
 
Энэ чиглэлээр хөнгөлөлттэй зээл олгох боломж одоогоор яаманд байдаггүй. Яагаад вэ гэвэл төсөв хөрөнгө дээр хөрөнгө мөнгө тусгагддаггүй. Ийм үйлдвэрлэл эрхэлж байгаа аж ахуйн нэгжүүд бол харин одоо юу гэдэг юм банкны зээлээр одоо энэ үйл ажиллагаагаа эрхлэх ийм л арга зам байгаа гэдгийг бас энд хэлэх нь зүйтэй байх. 
 
Зүгээр энэ жилийн хувьд ногоон тэжээлийн нөөц бий болж байгаа онцлогийг харгалзан үзээд тариалан эрхэлж байгаа аж ахуйн нэгжүүд энэ ногоон тэжээлээ ашиглаад мал бордох ажлыг зохион байгуулж. Ингэснээрээ эргээд махны хангамжид сайнаар нөлөөлөх. Тэр борлуулалтаасаа тариалан эрхлэлтийг дэмжих санд төлөх өр авлагаа барагдуулах бололцоог бид бас олгож байгаа. Энэ чиглэлээр тариалан эрхлэх аж ахуйн нэгжүүд маань санаачилга гаргаж тэжээлээ түшиглээд энэ ажлыг зохион байгуулах эхлэл энэ жилээс нэлээд эрчимжих ийм бас чиг хандлага байна. Ингэвэл цаашдаа тариалангийн бүс нутагт одоо энэ мах, сүүний чиглэлийн эрчимжсэн аж ахуй хөгжүүлэх чиглэлд энэ бол одоо томоохон түлхэц болно гэж үзэж байгаа. Баярлалаа. Нэмэх зүйл бий юу. Ажлын хэсэг. 
 
Л.Энх-Амгалан: Ажлын хэсэг нэмэх үү? Г.Мөнхцэцэг гишүүн. 
 
Г.Мөнхцэцэг: Өнөөдөр монгол хүний хоол, хүнсний аюулгүй байдал алдагдсан. Мөн хоолноосоо авдаг энэ илчлэг байдал бас алдагдаж байгаа энэ цаг үед энэ таримал ургамлын үр сортын тухай хуулийн шинэчилсэн найруулга орж ирж байгаа нь бол бас цаг үеэ олсон энэ зөв зүйтэй гэж бас зарчмынх нь хувьд дэмжиж байгаа юм. 
 
Тэгээд энэ хуулийн маань өөрийнх нь үндсэн агуулга нь үнэхээр Монгол Улсад яг одоо тариалангийн чиглэлээр аж ахуй эрхэлж байгаа аж ахуйн нэгжүүдэд мэргэжлийн боловсон хүчний байдал алдагдсан байж байна. Мөн таримал үр үйлдвэрлэлийн технологи нь бүхэлдээ алдагдсан байж байна. Үр, сортын энэ сорилтын зөвлөлийн үйл ажиллагаа бас доголдолд хүрсэн гээд олон энэ салбарын менежментийн алдагдлууд байгааг одоо бас нөхөж байгаагаараа энэ хуулийнх нь агуулга тохирч байгаа юм гэж ингэж үзэж байгаа юм. 
 
Тэгэхээр ер нь Монгол Улс атар газар эзэмшээд 60 жил болж байна. Энэ хугацаанд одоо ерөөсөө үндэсний хэмжээний сортоор зохиогчийн эрх аваагүй байдал байдаг юм билээ. Тэгэхээр би одоо ажлын хэсгийнхнээс бас нэг хоёр зүйлийн асуулт байна. 
 
Ер нь одоо үндэсний хэмжээний зохиогчийн эрхийг, сортын зохиогчийн эрхийг авахад ямар нөхцөл байдлууд одоо ингээд учир дутагдалтай байгаад энэ зохиогчийн эрхээ авч чадаагүй ийм байдал үүсчихсэн юм бэ? Ийм бололцоо нөхцөл нь өнөөдөр манай улсад хэр байгаа юм бэ гэж асуумаар байна. 
 
Хоёрт нь, Монгол Улсад энэ 28 орчим үр, сортоор тариалалт эрхэлж байгаа гэж байгаа. Энэ үр сортууд ихэвчлэн хаанаас авч ингэж нутагшуулсан ийм байдалтай явж байгаа юм бэ? Энэ зөрчигдөж байгаа юм одоо хөрсөн дээрээ буудаггүй зөрчигдөж байгаа зүйлүүд хэр байдаг юм бэ? Тэгэхээр үндсэндээ энэ хуулийн маань агуулга бол үндэсний сортыг бий болгох, зохиогчийн эрхийг, нөхцөлийг бий болгох гэсэн ийм л зарчмын хувьд маш том агуулга агуулагдаж байгаа гэж ингэж үзэж байгаа. Тэгэхээр энэ дээр манай ажлын хэсгийнхэн ямар хариулт өгөх вэ? Ер нь сортоо шинэчилье гэж байгаа юм байна. Сортдоо зохиогчийн эрх авъя гэж байгаа юм байна. Авч хэрэглэж байгаа энэ сортууд маань гаднаас хаанаас хаанаас авч хэрэгжүүлж байгаа, хөрсөнд суулгаж байгаа ийм сортууд байгаа вэ гэдэг энэ талаар ажлын хэсгийнхнээс асуулт асуух байна. 
 
Л.Энх-Амгалан: Г.Мөнхцэцэг гишүүний дараа шууд санал хураалт болно. Гишүүд ээ. Чуулганы танхимд орж ирээрэй. Үг байгаа. Тэгээд санал хураалт. 
 
Ажлын хэсэг үү? Ч.Улаан сайд аа. Ажлын хэсэг. Хэддүгээр микрофон. 81 дүгээр микрофон. 
 
Ц.Болорчулуун: Хүнс, хөдөө аж ахуй, хөнгөн үйлдвэрийн яамны Газар тариалангийн хөгжлийн бодлого, зохицуулалтын газрын дарга Ц.Болорчулуун. Г.Мөнхцэцэг гишүүний асуултад хариулъя. 
 
Ер нь одоо бид Олон улсын сортын холбооны гишүүн орон байх ёстой. Тэгээд гишүүн орондоо элсэхийн тулд сортын хэд хэдэн шаардлагыг тавьдаг. Тухайлах юм бол сорт шинээр бүтээгдсэн байх ёстой. Бусад сортуудаас ялгаатай гээд ингээд хэд хэдэн шаардлага байгаа. Энийг хангаж байж. Тэгээд энэ хууль батлагдсанаар бид нар энэ патентыг олгох бололцоо үүснэ гэж харж байгаа. 
 
Одоо энэ бол яг Патентын тухай хуулиараа зохиогчийн эрх авах, энэ хуульд хамаарахгүй байгаа учраас энэ хууль батлагдсанаар энэ зохицуулалт хийгдээд явна гэж. 
 
Дараагийн асуулт нь бол өнөөдөр үр тариан дээр гэх юм бол манай Дарханы Ургамал, газар тариалангийн хүрээлэн бас хэд хэдэн буудайн болон тэжээлийн таримлын сортуудыг шинээр гаргаж бүтээсэн. Тухайлах юм бол Дархан омгийн Дархан-144, 131 гээд одоо 5-аас 6 сортууд байна. Монгол оронд нутагшуулсан эдгээр сортууд байгаа. Бусдыг нь бас зэргэлдээ хөрш орон буюу Оросын Холбооны Улсаас бас хэд хэдэн сортуудыг Монгол оронд оруулж ирж нутагшуулж, ирээдүйтэй сортоор баталж Хүнс, хөдөө аж ахуй, хөнгөн үйлдвэрийн яаман дээр байдаг сорт сорилтын зөвлөлөөр энийг баталгаажуулж одоо ингээд өнөөдөртөө эдгээр үрээр тариалалтаа хийж явж байгаа. Баярлалаа. 
 
Л.Энх-Амгалан: Г.Мөнхцэцэг гишүүн тодруулах уу, үгүй юу? Х.Болорчулуун гишүүн байхгүй байна. Гишүүд асуулт асууж, хариулт дууслаа. Үг хэлэх гишүүд байна уу? Үг хэлэх гишүүд байвал нэрсээ. М.Билэгт гишүүнээр тасаллаа. Ж.Энхбаяр гишүүн. 
 
Ж.Энхбаяр: Хуулийг дэмжиж байгаа. Бид энэ таримал ургамлын шинэ сортыг бүтээх, Монгол Улсад нутагшуулах энэ үрийг аж ахуй, тариалалтыг эрхлэх зайлшгүй шаардлага тулгарч байгаа. 
 
Монгол Улс маань цаг уурын тийм таатай бус орчинд оршдог. Далайн түвшнөөс өндөрт өргөгдсөн. Зуны дулааны агууламж багатай. Өдөр шөнийн градусын зөрүү өндөр. Юм тарималжуулаад ургуулах газар нутгийн нөөц бас хязгаартай. Нутаг дэвсгэрийн маань дөнгөж 0.7 орчим хувьд л бид нар юм тарьж ургуулж, ургац хурааж болж байгаа. Гэтэл уламжлалт мал аж ахуй дээр маань энэ байгаль, цаг уурын өөрчлөлт, дэлхийн дулааралтай холбоотойгоор том сорилтууд ирж байгаа. Бид зайлшгүй энэ байгалийн сорилтыг давахын тулд шинэ төрлийн ургамлыг нутагшуулах, тэжээлийн шинэ баазыг бий болгох, олон төрлийн ургамлыг тарималжуулах ийм зайлшгүй шаардлага Монгол Улсад бий болж байгаа. Энэ цаг үед энэ хуулийн төсөл орж ирж байна. 
 
Үнэхээр энэ таримал ургамлын үр, сортын асуудлыг цэгцэлсний гол ач холбогдол бол Монгол Улсын Үндэсний аюулгүй байдлын үзэл баримтлалд туссан хүнсний аюулгүй байдал буюу хүний эрүүл мэндийн асуудалтай шууд нягт холбогддог ийм зүйл байгаа юм. Энийг бий болгох энэ системийг бэхжүүлэхийн тулд энэ таримал ургамлын цаашид сорт сорилтын ийм аж ахуйнуудыг сэргээн хөгжүүлэх. Ялангуяа газар тариалангийн бүс нутагт энэ бодлогыг тууштай авч хэрэгжүүлэх ийм зайлшгүй шаардлага байгаа юм. 
 
Энд хуулийн төслийг дэмжиж санал өгөхийг хүсэж байна. 
 
Л.Энх-Амгалан: Б.Батзориг гишүүн. 
 
Б.Батзориг: Гишүүдийнхээ өглөөний мэндийг хүргэе. Монгол Улс 1 сая 50 мянган га тариалангийн талбайтай. Түүнийх нь жилдээ 500 мянган га тариалалт хийж энэ 3 сая иргэнээ төмс, хүнсний ногоо, үр тариагаар хангаж байгаа юм. Тэгээд энэ бас чамлахаар үзүүлэлт байгаа юм. 
 
Өнөөдөр бид га-гаас жилд үр тариа гэхэд 10-аас 15 центнер авч байгаа. Энэ бол хангалтгүй үзүүлэлт. Бид үр сортынхоо шинэчлэлийг хийгээд, усалгаагаа нэмэгдүүлэх юм бол га-гаас 30-аас 40 центнер авах ийм боломж байгаа юм. Тэгэхдээ сайн үрээр сайн тариалалт, сайн ургац авна. Тийм учраас үрийн нөөцийг сайжруулах, үрийн удмын санг шинэчлэх ийм шаардлага байгаа юм. Тийм учраас энэ хуулийн төслийг дэмжиж байгаа юм. Гишүүдэд бас дэмжиж өгөхийг хүсэж байна. 
 
Монгол Улс тусгаар улс юм бол энэ 3 сая иргэнээ төмс, хүнсний ногоо, гурил тэжээлээр хангах үүрэгтэй. Энэ үүргийг биелүүлэхийн тулд бас одоо яам энэ хуулийг санаачилж Засгийн газар оруулж ирж байгаа. Тэгээд сайн ч хууль болсон. Сайн ч найруулсан. Тэгээд энэ хуулийн төслийг дэмжиж байна. Баярлалаа. 
 
Л.Энх-Амгалан: Дэмжиж үг хэллээ. М.Билэгт гишүүн. 
 
М.Билэгт: Бид сүүлийн 20 гаруй жилд ер нь зүгээр импортлогч орон болсон. Зүгээр энэ хууль ямар ч гэсэн орж ирж байгаа нь сайн байна. Өөрөөр хэлбэл тэгэхдээ энэ хуулиа бид хамгаалахын тулд гаднаас импортоор орж ирж байгаа тэр хүнсний бүтээгдэхүүн, тэр ногоо, тэр тэжээл. Эд нарыг өөрөөр хэлбэл импортын татвараар. Энэ чинь бол татвараас өөр шүү дээ. Импортын татвараар хамгаалж өгөх ёстой. Бусад бүх орнууд дотоодын үйлдвэрлэгчдээ хөл дээр нь босгож ажилтай, орлоготой болгох нөхцөлийг нь бүрдүүлэхийн тулд импортын татвараар л бүх юмыг зохицуулдаг. 
 
Тэгэхээр манайх энийгээ хийж өгөхгүй байгаа юм. Ингээд нэг юм хөөрхий дотоодын үйлдвэрлэгчид маань жаахан юм хийгээд хүнс, ногоо үйлдвэрлээд ингээд юм хийгээд эхэлдэг, эсвэл оёдол юм хийгээд эхэлдэг. Бүх боломж нь байна. Угаасаа чаддаг ажил нь. Гэтэл Эрээн дээрээс хамгийн хямдханаар одоо тэгээд бүтээгдэхүүн ороод ирдэг л дээ. Ингээд л нөгөө дотоодын үйлдвэрлэгчдийг чинь буцаагаад ингээд дампууралд оруулчихдаг байхгүй юу. 
 
Хорин хэдэн жил бид нарын явсны алдаа ерөөсөө л энэ. Тэгээд одоо импортын татварыг, энийг нь зохицуулж өгөөч ээ. Бусад орнууд угаасаа ийм байдаг юм байна гээд ингээд хэлэхээр гадаадын юмыг авах нь аваг. Тэгэхдээ тэр нь өндөр үнэтэй байна. Дотоодын үйлдвэрлэгчдээ дэмжинэ гэдэг чинь эцсийн эцэст иргэдээ ажилтай, орлоготой болгох гол юм хувийн хэвшлээ дэмжих гэдэг бол. Яагаад гэвэл Монгол Улс хүн ам цөөтэй, өргөн дэлгэр газар нутагтай. Угаасаа дотооддоо энэ өргөн дэлгэр газар нутагтай энэ сайхан эрүүл агаарт, эрүүл газартаа хүнсээ тариалаад. Тэгээд дээр нь манай мал аж ахуйн салбар байж байна. Угаасаа энэ бэлчээрийн мал аж ахуй, манай малын малчдын хотонд үйлдвэрлэгдэж байгаа бараа, бүтээгдэхүүн бол Монгол Улсын хүн амын гуравны нэгийг эндээс амь амьжиргааг нь залгуулж байгаа шүү. Гуравны нэгийг нь. 3 сая хүн амын. 
 
Тэгэхээр энийгээ бодлогоор дэмжиж өгөхгүй. Одоог хүртэл импортын татварыг зохицуулж өгөөгүй л байгаа. Тийм учраас энийг цаашдаа бүр одоо ондоо багтаж арга хэмжээ авч өгөөч ээ. Иргэдээ ажилтай болгох юмыг нь хийж өгөөч ээ. Өнөөдөр оёмол бүтээгдэхүүний 95 хувь гаднаас импортоор орж ирж байна. Гэхдээ энэ чинь бид нарын хийж чаддаг л байсан юм шүү дээ. Манай мөрийн хөтөлбөрт байж байгаа. Импортлогч орноос экспортлогч орон болно гэж. 
 
Ерөнхий сайд У.Хүрэлсүх маань хэлсэн байгаа. Бид далайд гарцгүй гэлээ гэсэн бид нар хүн далай гарцтай орон. Тийм учраас энэ өргөн дэлгэр газар нутагт энэ сайхан эрүүл агаар, газрын хөрстэй орон учраас экологийн цэвэр бүтээгдэхүүн, хүнсний бүтээгдэхүүнийг хоёр талдаа Орос руу, Хятад руу бид экспортолдог болгоё гэж. Үнэхээр Хятад руу, Орос руу манай малчны хотонд үйлдвэрлэгдэж байгаа бараа, бүтээгдэхүүнийг энэ экспортлох юмыг төр бодлогоор зохицуулалтаа төрийнх байгууллагатай хийгээд өгөх юм бол тэнд өндөр эрэлт хэрэгцээтэй байдаг юм гэдгийг угаасаа мэддэг шүү дээ. Тийм учраас энийг Ч.Улаан сайд аа, та бол Сангийн сайдыг олон жил хийсэн хүн. Тийм учраас таныг Хүнс, хөдөө аж ахуй, хөнгөн үйлдвэрийн сайд болоход дотоодын үйлдвэрлэгчдээ дэмжих бодлогыг татварын бодлогоор. Тэр нь юу вэ гэхээр зэрэг импортын татварын бодлогоор хамгаалаад ингээд цаашдаа нэг иргэдээ ажилтай, орлоготой болгох зохицуулалтыг таныг хийгээд өгөх ийм хэмжээний хүн гэдэг талаас нь би бүр үнэхээр бас таныг одоо Хүнс, хөнгөн үйлдвэрийн сайд болоход энэ талаас нь бодож би үгээ хэлж, бас дэмжиж байсан. 
 
Тийм учраас одоо манай Л.Түдэв гуай гэхэд чинь анх удаа 1993 онд Ерөнхийлөгч болох мөрийн хөтөлбөртөө өрх бүр үйлдвэрлэгч, иргэн бүр үйлдвэрлэгч болъё. Өрх бүр үйлдвэр, иргэн бүр үйлдвэрлэгч болъё гэсэн мөрийн хөтөлбөрийг дэвшүүлээд ингээд л өрсөлдөж байсан байдаг юм. Хэрэв тэр замаар явсан бол бид өнөөдөр өмнө нь байсан бүх үйлдвэр юмнуудаа сэргээгээд тэгээд өнөөдөр орчин үеийнх нь технологид оруулаад бүх юм одоо дотооддоо үйлдвэрлэдэг энэ импортлогч орон биш байх нөхцөл бүрдэх байсан гэдгийг одоо энд бас дахин хэлмээр байна. 
 
Л.Энх-Амгалан: Одоо санал хураалт болох нь гишүүд ээ. Санал хураачих уу? Үүдэнд байгаа гишүүд чуулганы танхимд орж ирье. Санал хураалт болох гэж байна. Санал хураах гэж байна. 
 
Гишүүд үг хэлж дууслаа. Таримал ургамлын үр, сортын тухай хуулийн шинэчилсэн найруулгын төсөл болон хамт өргөн мэдүүлсэн Таримал ургамлын үр, сортын тухай хуулийг хүчингүй болсонд тооцох тухай, Тариалангийн тухай хуульд нэмэлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт оруулах тухай, Таримал ургамлын үр, сортын тухай хуулийг дагаж мөрдөх журмын тухай хуулийн төслүүдийг хэлэлцэх нь зүйтэй гэсэн саналын томьёоллоор санал хураалт хийе. Санал хураалт. Гишүүд ээ. 
 
48 гишүүн оролцож, 30 гишүүн дэмжиж, 62.5 хувиар энэ санал, хуулиуд дэмжигдэж байна. 
 
Хуулийн төслүүдийг хэлэлцэх нь зүйтэй гэж гишүүдийн олонх үзсэн тул төслийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ. 
 
Дараагийн асуудал. Дөрөв. Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийн хэлэлцэх эсэхийг хэлэлцэнэ. 
 
Хууль санаачлагчийн илтгэл. С.Бямбацогт гишүүн. Хууль санаачлагчийн илтгэлийг Улсын Их Хурлын гишүүн С.Бямбацогт танилцуулна. 
 
С.Бямбацогт: Улсын Их Хурлын дарга, эрхэм гишүүд ээ, 
 
Улсын Их Хурлын гишүүн Х.Болорчулуун, Н.Амарзаяа, Т.Аюурсайхан, О.Баасанхүү, Б.Батзориг, О.Батнасан, Б.Баттөмөр, Ж.Бат-Эрдэнэ, С.Бямбацогт, Ц.Даваасүрэн, Д.Дамба-Очир, Л.Мөнхбаатар, Г.Мөнхцэцэг, Я.Санжмятав, Я.Содбаатар, О.Содбилэг, Г.Солтан, Д.Сумъяабазар, Г.Тэмүүлэн, А.Ундраа, С.Чинзориг, Л.Элдэв-Очир, Л.Энх-Амгалан, Л.Энхболд, Д.Эрдэнэбат нарын гишүүд бид Монгол Улсын Их Хурлын тухай хууль болон одоо бусад хуульд заасны дагуу Эрүүгийн хуульд өөрчлөлт оруулах тухай болон Зөрчлийн тухай хуульд нэмэлт, өөрчлөлт оруулах тухай хуулийн төслийг санаачилж байна. 
 
Мал сүрэг нь Монгол Улсын үндэсний өвөрмөц нөхөн сэргээгдэх баялаг, эдийн засгийн тулгууруудын нэг бөгөөд хүн амын дийлэнх хувийг бүрдүүлж байгаа малчин өрхийн амьжиргааны гол эх үүсвэр болох тул Монгол Улсын Үндсэн хуульд мал сүрэг төрийн хамгаалалтад байна гэж заасан. 
 
Мал сүргийг гэмт халдлагаас хамгаалж, мал хулгайлах гэмт хэргийн эсрэг тууштай тэмцэх, гэмт хэргийн шалтгаан нөхцөлийг судалж, урьдчилан сэргийлэх нь Эрүүгийн хуулийн гол зорилт бөгөөд уг хуульд мал хулгайлах гэмт хэргийг хулгайлах гэмт хэргээс ялган ойлгож 17.12 дугаар зүйлээр тусгайлан зохицуулж байна. 
 
Дээрх 17.12 дугаар зүйлийн 1 дэх хэсэгт бусдын малыг хулгайлсан бол 240 цагаас 720 цаг хүртэлх хугацаагаар нийтэд тустай ажил хийлгэх, эсхүл 6 сараас 5 жил хүртэлх хугацаагаар зорчих эрхийг хязгаарлах, эсхүл 6 сараас 5 жил хүртэлх хугацаагаар хорих ял шийтгэнэ. 
 
17.12 дугаар зүйлийн тайлбарт энэ зүйлд заасан олон тооны мал гэж 24 бог, 8 бодоос дээш малыг ойлгоно. Богийг бодод шилжүүлэхдээ 1 бодыг 3 богоор тооцно гэж тус тус заасан. Ингэснээр олон тооны мал тооцох хэмжээний мал хулгайлаагүй тохиолдолд хохирогчид учирсан эдийн засгийн бодит хохирлыг үл тооцон хөнгөн хэлбэрийг хариуцлага хүлээлгэх боломжтой байгаа тул дээрх тооны үзүүлэлтийг зохистой хэмжээнд хүртэл бууруулан тогтоох. Улмаар мал хулгайлагчид хүлээлгэх ял шийтгэлийн бодлогыг чангатгах шаардлагатай байна. 
 
Түүнчлэн 17.12 дугаар зүйлд заасан мал хулгайлах гэмт хэрэгт хүндрүүлэх нөхцөл байдлыг харгалзан ял шийтгэл оногдуулах асуудал тодорхой хуульчлагдаагүй тул малчин өрхийн болон мал бүхий иргэдэд учирч буй хохирол, хор уршгийг тооцох аргачлал, гэмт этгээдэд оногдуулах ял шийтгэлийг оновчтой тогтоох зорилгоор хуульд өөрчлөлт оруулах нь зүйтэй гэж үзлээ. 
 
Хуулийн төслийг дагалдуулан Зөрчлийн тухай хуульд гарал үүслийн гэрчилгээгүй мал, махыг худалдан авагчид дамжуулан худалдсан этгээдэд хариуцлага тооцох зэрэг асуудлыг одоо нэмж оруулна. Ийм хуулийн төслийг Улсын Их Хурлын нэр бүхий гишүүд санаачиллаа. Тэгээд хэлэлцэх эсэхийг шийдвэрлэж өгнө үү гэж Их Хурлын гишүүд Та бүгдээс хүсэж байна. 
 
Л.Энх-Амгалан: С.Бямбацогт гишүүнд баярлалаа. 
 
Улсын Их Хурлын чуулгантай бас танилцаж байгаа ахмадууд орж ирсэн байна. Улсын Их Хурлын гишүүн Ж.Эрдэнэбатын урилгаар Сэлэнгэ аймгийн Ерөө сумын ахмадуудын төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. 
 
Та бүгдэд Улсын Их Хурлын гишүүдийнхээ нэрийн өмнөөс эрүүл энх, сайн сайхан бүхнийг хүсэн ерөөе. 
 
Төслийн талаарх Хууль зүйн байнгын хорооны санал, дүгнэлтийг Улсын Их Хурлын гишүүн, Хууль зүйн байнгын хороон дарга Х.Нямбаатар танилцуулна. 
 
Х.Нямбаатар: Улсын Их Хурлын дарга, эрхэм гишүүд ээ, 
 
Монгол Улсын Их Хурлын гишүүн Х.Болорчулуун нарын 24 гишүүнээс 2019 оны 10 дугаар сарын 11-ний өдөр Улсын Их Хуралд өргөн мэдүүлсэн Эрүүгийн хуульд өөрчлөлт оруулах тухай болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийг хэлэлцэх эсэх асуудлыг Хууль зүйн байнгын хороо 2019 оны 10 дугаар сарын 22-ны өдрийн хуралдаанаараа хэлэлцлээ. 
 
Хууль санаачлагч нь Эрүүгийн хуулийн 17.12 дугаар зүйлд “олон тооны мал” гэж хорин дөрвөн бог, найман бодоос дээш малыг ойлгоно. Богийг бодод шилжүүлэхдээ нэг бодыг гурван богоор тооцно гэж заасан нь хохирогчид учирсан эдийн засгийн бодит хохирлыг үл тооцон хөнгөн хэлбэрийн хариуцлага хүлээлгэх боломжтой байгаа тул дээрх тоон үзүүлэлтийг зохистой хэмжээнд хүртэл бууруулан тогтоож, малын хулгайн гэмт хэрэгт хүлээлгэх ял, шийтгэлийн бодлогыг чангатгах нь энэ төрлийн гэмт хэрэгтэй тэмцэх оновчтой зохицуулалт болно гэж үзэж хуулийн төслийг боловсруулсан байна. 
 
Эрүүгийн хуульд өөрчлөлт оруулах тухай болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийг Байнгын хорооны хуралдаанд оролцсон гишүүдийн олонх дэмжиж, Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзсэн болно. 
 
Улсын Их Хурлын эрхэм гишүүд ээ, 
 
Эрүүгийн хуульд өөрчлөлт оруулах тухай болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийг хэлэлцэх эсэх талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Л.Энх-Амгалан: Ц.Нямдорж сайд аа, нөгөө малын хулгайн тухай, хариуцлагын тухай хууль яриад байна шүү дээ. Та суудалдаа суух уу. Увсынхан малын хулгай их сайн мэдэх байх. 
 
Гишүүд хууль санаачлагчийн илтгэл болон Байнгын хорооны санал, дүгнэлттэй холбоотой асуулт асууж, үг хэлэх гишүүд байвал нэрсийг нь авъя. М.Билэгт гишүүнээр тасаллаа. О.Баасанхүү гишүүн. 
 
О.Баасанхүү: Баярлалаа. Энэ хуулийг ер нь одоо дэмжих ёстой. Монголчууд өнөөдөр бид нар бас бусад орноос ялгадаг нэг онцлог байна л даа. Одоо жишээлбэл энэ Азийн орон, тэр дундаа Өмнөд Солонгос жишээлбэл будааны үнэ дээш нь доош нь болгох, гаднаас будаа оруулж ирэх гэнгүүт нь тариачид нь хадуур бариад босдог л доо. Түүн шиг өнөөдөр мал, тэр дундаа өнөөдөр малчин энэ хоёрыг өнөөдөр бид нар онцгойлон анхаарах ёстой. Монгол Улсын өнөөдөр байх ёстой, орших уу, эс оршихуй гэдгийг тодорхойлж байгаа нэг чухал зүйл. 
 
Би хуулийнхнаас асууж байсан. Малын энэ хуулийг яагаад Эрүүгийн хуулиас хасаад зөрчил болгосон юм. Яагаад ийм байгаа юм гэхээр нөхдүүд үнийн дүнгээр яриад байгаа юм л даа. Нэг малыг ойролцоогоор тэд гэж үзээд л 6 бод бол эд гэж үзээд гээд. Гэтэл өнөөдөр юу вэ гэх юм бол малчин хүн өнөөдөр малыг маллахдаа тэгж зарах гэж байгаа юм, идэх гэж байгаа юм гэдэггүй. Өсгөх гэж байгаа юм, олшруулах гэж байгаа юм гэж явдаг. Малын буян мэрэгдэнэ, байгалийн буян барагдана гэж. Энэ утгаараа өнөөдөр юу вэ гэх юм бол энэ хуулийн санкц бол үнэхээр утгагүй болсон. 
 
Тэгэхээр би Хууль зүйн сайдаас асуумаар байна. Ингээд бөөс түүж байгаа юм шиг болохгүй байгаа заалт болгоныг бариад яваад байх уу? Хэзээ хууль бүхлээрээ шинэчилж орж ирэх вэ? Энэ Эрүүгийн хууль чинь бүр болохоо байчхаад байгаа шүү дээ. Би өмнө нь хэлж байсан. 14 настай хүүхдийг биеэ үнэлж болно гэсэн байдалтай одоо биеэ үнэлэх обьект болгочихсон. Тэрний насыг нь жаахан өндөрсгө гэсэн. Та надад миний санаачилсан хууль дээр санал өгөхдөө том хуулиа оруулж ирнэ гэсэн ийм санал ирж байсан. 
 
Одоо ингээд л мөнгө угаалт гээд ярьдаг. 2011 онд та Хууль зүйн сайд байсан. Саарал жагсаалтад оруулсан. Арай гэж таныг нэг мулталж зайлуулж амарсныхаа ачаар бид 2013 онд саарал жагсаалтаас гарсан. Одоо 2016 онд та Хууль зүйн сайд болоод 3 жил мөнгө угаалттай огт тэмцсэнгүй. Тэмцээгүйн гайгаар өнөөдөр дахиад саарал жагсаалтад орсон. Одоо энэ мөнгө угаалтын асуудлаарх энэ хуулиа оруулж ирэхгүй юм уу? Саарал жагсаалтын хуулийг ингээд харахаар 6 нь танай яамны ажил. 1 нь Санхүүгийн зохицуулах хорооны ажил байна лээ шүү дээ. Тэр 6 ажлаа хийхгүй юм уу? Одоо ингээд л Их Хурлын гишүүд нь бөөс түүж байгаа юм шиг. 
 
Одоо араас нь дахиад хөөн хэлэлцэхийн хууль гээд л бас нэг юм орж ирнэ. Араас нь одоо ингээд л дахиад нөгөө нэг хүн гүтгэх, доромжлох гээд л орж ирнэ. Яам бол цогцоор нь ингээд бүх хуулиар нь хэзээ оруулж ирэх юм бэ? Тэгэх юм бол өнөөдөр юу вэ гэх юм бол энэ ялын бодлого, санкц, дээрээс нь гэмт хэргийн талаар бүхэлд нь яримаар байдаг. 
 
Одоо бид нар өнөөдөр ингээд нэг хуулийг мал хулгай гэдгийг нь өнөөдөр яриад. Хэлэлцэнэ гэнэ. Дэмжинэ гэнэ. Дараа нь дахиад явна гэнэ. Тэгэхээр энэ хууль чинь өөрөө 100 гаруй заалттай. Заалт болгон нь нэг хөдлөхөд бүхлээрээ өөр болоод явчихдаг. 
 
Тэгэхээр ийм нөхцөл байдаг. Эсвэл та ажлаа өгчихөөч дээ. Энэ залуучууддаа. Танайд гайгүй хуульчид байна лээ шүү дээ. Х.Нямбаатар гээд л байж л байна. Л.Мөнхбаатар гээд л байж л байна. Тэдэндээ өг л дөө. Тэгээд эд нараа бас нэг араас нь заагаад, зөвлөөд явж болдоггүй юм уу? 
 
Би үнэхээр одоо таныг гайхаж байна. Монгол Улсад гай болж ингэж.../минут дуусав/
 
Л.Энх-Амгалан: Хэлэлцэж байгаа асуудалтайгаа холбо л доо. Малын хулгайн асуудлыг хариуцлагажуулах асуудал яриад байна шүү дээ. Байнгын хороон дарга. Хууль санаачлагч, Байнгын хороон дарга хоёроос асууна шүү дээ. Х.Нямбаатар дарга. Байнгын хороон дарга. Эхлээд Байнгын хороон даргаас нь тайлбар авчихъя. 
 
Х.Нямбаатар: Яах вэ энэ О.Баасанхүү гишүүний хэлж байгаа асуудал бол юу л даа. Ер нь энэ Эрүүгийн хуульд сүүлийн үед гишүүд хууль санаачлаад их олон ийм нэмэлт, өөрчлөлтүүд орж байна. Цаашид ч орох хандлагатай байна гэдэг ийм агуулгаар ярьж байгаа. 
 
Зүгээр бид нар 2015 онд батлагдсан Эрүүгийн хуулийн маань өөрийнх нь үзэл баримтлал, концепц, 2002 оны Эрүүгийн хуулийн ял шийтгэлийн бодлогыг зөөлрүүлье. Заавал хүнийг хорьдог барьдаг энэ явдлыг өөрчилье. Хорихоос өөр төрлийн ял оногдуулдаг болъё. Гэмт хэргийн улмаас учирсан хохирлыг илүүтэй их барагдуулдаг болъё. Нийгэмд тустай хөдөлмөр эрхлүүлдэг болъё гэдэг ийм агуулгаар тухайн үеийн үзэл баримтлалыг уншихад 2015 онд ингэж батлагдсан байна лээ. 
 
Гэвч Эрүүгийн хууль ингээд нийгмийн амьдралд хэрэгжих явцад тодорхой зүйл, заалтууд маань амьдралд тохирохгүй байгаа. Тухайлах юм бол гэмт хэргийг ердөө хоёрхон ангилсан. Тэгэхээр нөгөө тодорхой төрлийн гэмт хэргүүдэд ял шийтгэл оногдуулахын тулд ялын интервал нь 2-оос 8 хүртэл жилийн ийм интервалтай ял оногдуулах ийм бас сөрөг талууд ажиглагдаад байгаа. Тийм учраас одоо гишүүд. Жишээлбэл, О.Батнасан гишүүн хүүхдийн эсрэг гэмт хэргийн бүлэгт тодорхой өөрчлөлтүүдийг оруулсан. Одоо ингээд Х.Болорчулуун нарын 24 гишүүн малын хулгайн гэмт хэрэгтэй холбогдсон тусгай ангийн тодорхой зүйл, заалтуудаа өөрчилж байна. 
 
Тэгээд бид нар бас Байнгын хороон дээр энэ асуудлыг ярьсан, О.Баасанхүү гишүүн ээ. Гаднын улс орнуудад яг ийм жишиг байдаг юм байна. Жишээлбэл, Франц Улс 29 жил эрүүгийн хуульдаа нэмэлт, өөрчлөлтүүдийг оруулах замаар эрүүгийн хуулийнхаа реформыг хийсэн улс орнууд байна. Манай урд хөрш бас 30-аад жил эрүүгийн хуульдаа тодорхой зүйл, заалтуудаар нэмэлт, өөрчлөлт оруулж явсан. 
 
Таны хэлж байгаа санааг бол энэ өнөөдрийн Эрүүгийн хуулийн чинь үзэл баримтлал, концепц болохгүй байгаа учраас концепцийн түвшинд нь өөрчилбөл яасан юм бэ гэдэг санал хэлж байгаа. Тэрийг бас Хууль зүйн яам эргэж харж гишүүдэд эргэж нэг хариу өгөх байх. 
 
Одоогийн энэ гишүүдийн оруулж ирж байгаа малын хулгайн гэмт хэрэгтэй тэмцэх энэ чиглэлээр оруулж ирж байгаа өөрчлөлт бол ерөөсөө л ялын бодлогод өөрчлөлт оруулж байгаа. Хүндрүүлэх бүрэлдэхүүн гэдгийг урьд нь олон тооны мал гэдгийг 24 бог, 8 бодоос дээш гэж байсан бол одоо шууд 5 бог, 1 бодоос дээш гэдгийг л хүндрүүлэх бүрэлдэхүүн болгоод явчхаж байгаа. 
 
Тэгээд дээр нь энэ мал, махны арилжаа хийж байгаа хүмүүсийг гарал үүслийн гэрчилгээгүй мал, мах зарсан бол Зөрчлийн тухай хуулиар арга хэмжээ авъя. Оногдуулж байгаа ял шийтгэлийн бодлогыг чангатгая гэсэн ийм агуулгатай өөрчлөлт орж ирж байгаа. Яг ийм 3 төсөл орж ирж байгаа. 
 
З.Нарантуяа гишүүний бас өргөн барьж байгаа төсөл, Засгийн газраас оруулж ирж байгаа төсөл. Агуулгын хувьд гурвуулаа ижил байгаа. Тэгээд түрүүн Их Хурлын дарга хэлсэн. Өнөөдөр хэлэлцэх эсэх асуудлыг шийдчихээд энэний дараа дэгийн тухай хуульд заасны дагуу нэгтгэж хэлэлцүүлж явъя. Таныг бас би ажлын хэсэгт бас хуульч гишүүний хувьд орж ажиллаасай гэж бодож байна. 
 
Л.Энх-Амгалан: Улсын Их Хурлын гишүүн О.Баасанхүүгийн урилгаар Дотоод хэргийн их сургуулийн Хилийн албаны эчнээгийн дамжааны оюутан сурагчид Улсын Их Хурлын үйл ажиллагаа, Төрийн ордонтой танилцаж байгаа юм байна. 
 
Та бүхэнд сурлага, хөдөлмөрийн өндөр амжилт хүсэн ерөөе. Улсын Их Хурлын гишүүдийн нэрийн өмнөөс. 
 
Ц.Нямдорж сайд. 
 
Ц.Нямдорж: Би асуултад нь хариулъя. О.Баасанхүү. Би мафитай тэмцэж байгаа нь үнэн. Яргачидтай тэмцэж байгаа нь үнэн. Энэ хоёртой тэмцэж байгаа учраас чи үхэн хатан намайг буулгах гэж бас ярьж байгаа нь үнэн. Чи намайг бууж өгөхийг үзэхгүй ээ. 
 
Би бууж өгөх юм бол энэ төр бууж өгсөн болно. Энэ ард түмэн бууж өгсөн болно. Энийг эцэслэн ойлго. Чи намайг буулгаж чадахгүй ээ. Ойлгож байна уу. 
 
2000 онд би эрүүгийнхэнтэй яг үүн шиг тэмцэж байсан юм. Одоо чиний бүрэлдэхүүнд нь ордог мафи яргачидтай би тэмцэж байгаа. Хэзээ ч чи намайг бууж өгөхийг харахгүй ээ. 
 
Тэгээд гол асуултад чинь хариулъя. Эрүүгийн хуулийг 2002 онд миний бичиж батлуулсан арван хэдэн хуулийг танай Монгол Ардын Хувьсгалт Нам, Ардчилсан Нам хоёр эрх барьж байхдаа Ц.Нямдорж хар хууль гэж өөрчилсөөр байгаад, хөнгөрүүлнэ гэсээр байгаад энэ хуулийг 2015 онд та нар баталсан шүү дээ. Тэр хууль чинь л мөрдөгдөж байгаа шүү дээ. 
 
Чи тэр үед Монгол Ардын Хувьсгалт Намын бүлгийн дарга 3 хоног хийж байснаа мартсан уу. Ийм л хууль шүү дээ. Одоо та нарын баталсан хуулийн чинь ид шид нь гарч байгаа юм. Өөр энд юу ч байхгүй. Энэ хуулийн чинь сэмэлж засах бололцоо бараг байхгүй. Чи тэрийг ойлгохгүй. 
 
Эрүүгийн хуулийг нэг хөндөхөөр бүх утас нь хөвөрдөг юм. Арга ядаад шинэчилсэн найруулгын төсөл яаман дээр боловсруулж байгаа. Өөрчлөлтийн төслийг оруулаад ирчихсэн. Энэ Байнгын хороо нь хэлэлцэж байгаа. Байнгын хороон дээр чинь тэр малын хулгайтай холбогдсон хэсэг байгаа. 
 
Чи Эрүүгийн хууль ерөөсөө ойлгодоггүй юм билээ. 27 жил өмгөөлөгч хийсэн гээд л их том том юм яриад байдаг. Бага насны хүүхдийг хүчиндсэн бол шууд хүндрүүлэх бүрэлдэхүүнтэйгээр шийтгэхээр одоогийн хуульд чинь заачихсан юм билээ. Үг дуугүй хүндрүүлэх, бүр хамгийн хүндрүүлэх бүрэлдэхүүнтэйгээр шийтгэхээр заачихсан юм билээ. Чи тэрийг ойлголгүй хоёр жил надаас юм асуусан. Ийм зүйл хэлье. 
 
Би тэгээд дахиад чамд хэлье. Чи хэзээ ч намайг буухыг харахгүй ээ. Саарал жагсаалт надаас болоогүй. Яг та нарын эрх барьж байх үед өршөөлийн хуулийг та нар 2015 оны наадмаар Улаан-Үдэд танай намын дарга, Ардчилсан намынхан уулзалт хийгээд Ил тодын хууль, Өршөөлийн хууль гэсэн хоёр хууль батлуулсан. Батлуулсан. Энэ хуулиас чинь болж 2013-2016 оны санхүүгийн байдалд шалгалт хийгээд энэ 40 заалттай зөвлөмжийг өгсөн юм. Тэрний чинь дийлэнхийг нь хэрэгжүүлээд явж байтал сая ийм асуудал үүссэн. Та нарын хийсэн ажил. Энийгээ одоо ойлго. 
 
Би тэгээд эцэслэн чамд хэлье. Чи намайг бууж өгөхийг хэзээ ч үзэхгүй. Би чам шиг юм байтугай чамаас бусдаас нь бууж өгч үзээгүй юм за. 
 
Л.Энх-Амгалан: О.Баасанхүү гишүүн. 
 
О.Баасанхүү: Айсан хүнд аргал хөдөлж, ичсэн хүнд хүн ална гэгчээр үхэх нь. Тэр бол өөрийн чинь асуудал л даа. 
 
Би ганцхан зүйл асууя. 14 настай охин балчир хүүхэд үү? Бага насны хүүхэд үү? Энэ дээр чинь 14 настай хүүхдийг биеэ үнэлсэн бол зөрчил гээд явчхаад байгаа. 14-өөс доошоо хүүхэдтэй бэлгийн харьцаанд орох юм бол хүчин болчхоод байгаа юм. 
 
Энэ насыг 15 болгочихоочээ гээд би тань дээр хуулийн төсөл барихад та яагаад бага насны хүүхэд биш гэж үзээд хариу өгсөн бэ? Энэ дээр нэг тодорхой хариу өгөөч. 
 
Тэгээд тэр мафитайгаа тэмцэх юмаа мафиараа, өөрөө мафийн хүн байж мафитайгаа өөрөө тэмц. Надад та нарын хийсэн тэр үйл лайгаа битгий миний хар толгой дээр үүрүүлээд бай. Жинхэнэ гэмт хэрэгтэн бол та шүү дээ. Жинхэнэ гэмт хэрэгтэн. 20 жил гэмт хэрэгтнүүдийн дунд амьдарч яваа хүн. 20 жил гэмт хэрэгтнүүдтэй хамт яваа хүн. 20 жил гэмт хэрэг.../минут дуусав/
 
Л.Энх-Амгалан: Энэ чинь малын хулгайтай тэмцэх асуудал яриад байгаа шүү дээ. Хуулиа хэлэлцье л дээ. Хэлэлцэх асуудал. Би дэг сахиулах үүрэгтэй шүү дээ. Тийм. Х.Нямбаатар гишүүн. Ц.Нямдорж сайд. 
 
Ц.Нямдорж: Тэр өөрийн чинь санаачилсан хуульд яг номоор нь хариу өгсөн шүү дээ. Өөрөө буруугаа ойлгосон учраас чи өргөн мэдүүлээгүй шүү дээ. Ичээд. Одоо юу ярих гээд байгаа юм надтай. 
 
Дахиад хэлье. Энэ бол чиний баталсан хууль. Чи эрх барьж байхдаа баталсан хууль шүү. Та нар бүгдийг нь самарсан шүү дээ. Шүүхийн хуулиудыг бүгдийг нь самарсан. Хамтарч эрх барьж байхдаа. 4 хууль болгож салгасан. Өмгөөлөхийн хуулийг байхгүй болгосон. Хуульчдыг бүгдийг нь захирах гэж Хуульчийн эрх зүйн байдлын тухай хууль гэж гаргаад бүгдийг нь самарсан. Эрүүгийн хуулийг самарсан. 
 
Тэгээд Ц.Нямдоржийн хар хууль гэсээр байгаад бүгдийг нь ялыг нь хөнгөрүүлж хаяад, хөөн хэлэлцэх хугацаагүй болгож хаяад хэргийг нь ангилдаггүй болгож хаячхаад өнөөдрийн байдлыг үүсгэсэн. Энэ бол чиний үйлдсэн гэмт хэрэг. Чиний бүрэлдэхүүнд нь байсан Монгол Ардын Хувьсгалт Нам, Ардчилсан намтай нийлж байж үйлдсэн гэмт хэргийн үр дүн ингэж гарч байгаа юм. Та нар.../минут дуусав/
 
Л.Энх-Амгалан: Хэлэлцэх асуудалтайгаа холбогдож асуулт асууж, үг хэлмээр байна. Гишүүд. Ж.Энхбаяр гишүүн. 
 
Ж.Энхбаяр: Хуулийн төслийг дэмжиж байна. Энэ судалгааны материалыг харлаа. Сүүлийн жилүүдэд малын хулгайн гэмт хэрэг өмнөх оныхоос хоёр дахин нэмэгдсэн ийм статистик гараад байгаа юм. Энэ дээр юу харагдаж байна вэ гэвэл ялын бодлого оновчтой биш байгаагаас энэ гэмт хэрэгтний ял завших, гэмт хэргийг давтан үйлдэх, зохион байгуулалттай бүлэглэх, улам нэмэгдэх ийм орчин нөхцөл үүсчхээд байна гэж. 
 
Тэгэхээр мэдээж нүүдлийн уламжлалт мал аж ахуй. Бид энийгээ хамгаалж зөвхөн малын хулгайн гэмт хэрэг гэж бүр онцгойлон малыг одоо тусгайд нь авч үзэж нэг ийм Эрүүгийн хуульд нэр томьёо оруулсан. Тэрнээс машины хулгайн эсрэг гэмт хэрэг, орон сууц, байрны хулгайн эсрэг гэмт хэрэг. Тусдаа тийм хууль гардаггүй. Энэ Монгол Улсын нүүдлийн мал аж ахуй, уламжлалт онцлогтой холбоотойгоор ингэж хуульд зааж өгсөн байдаг. 
 
Тэгэхээр хууль санаачлагч, Байнгын хороон дарга, гишүүдэд анхааруулахад нөгөө талаас Монголын төр мал хамгаалж байна. Мөн малаар гэмт хэрэг үйлдэж байгаа асуудлыг яах вэ гэдэг асуудал. Би энийг Монгол Улсын газар тариалангийн бүс нутагт тохиолдож байгаа үйл явдлыг хэлэх гэж байгаа юм. Санаатайгаар төрийн нөгөө бодлогоор хамгаалалт хийсэн хашааг эвдээд албаар малыг газар тариалангийн улаан буудайн тариалсан талбай, жимс, жимсгэнэ, хүнсний ногоо руу оруулж идүүлдэг. Санаатайгаар малыг ашиглаж гэмт хэрэг. Бусдын эд хөрөнгөнд хохирол учруулдаг асуудлыг мөн нөгөө талд нь энэ асуудлыг заавал тусгаж өгөөрэй. Энэ дээр энэ хуулийн санаачлагч нар Байнгын хороон дээр яригдсан зүйл байна уу? 
 
Энийг тариаланчдынхаа өмнөөс нэлээн шаардаж шахаж ажиллах болно гэдгээ хэлмээр байна. Нэг талдаа бид малаа хамгаалъя. Малчдаа хамгаалж байна. Нөгөө талаас. Ахиад хэлэхэд малыг ашиглаж бусдын эд хөрөнгө. Энэ маань эргээд өөрөө улс орны эдийн засагт маш хортой. Нөгөө хүнсний хангамжид маш хортойгоор нөлөөлж байгааг бид харж байгаа шүү дээ. Нөгөө бид нарын яриад байгаа эмзэг болсон хөрсийг сүйтгэж байгаа асуудал энэтэй бас холбоотой явж байгаа. Тэгэхээр энэ зүйл дээр бас энэ ялын бодлогод бас оруулж өгөх ёстой шүү гэж хэлэхийг хүсэж байна. Тийм зүйл байна уу? Хариулаарай. 
 
Л.Энх-Амгалан: Хэн хариулах вэ? Х.Нямбаатар гишүүн. Байнгын хороон дарга. Х.Нямбаатар гишүүн ээ. Түр байж байгаарай. Зочид орж ирсэн байна. Зочдыг танилцуулъя. 
 
Улсын Их Хурлын гишүүн Б.Бат-Эрдэнийн урилгаар Мянган малчин чуулганд оролцож байгаа Хэнтий аймгийн малчдын төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. 
 
Та бүхэнд Улсын Их Хурлын гишүүдийнхээ нэрийн өмнөөс эрүүл энх, сайн сайхан бүхнийг хүсэн ерөөе. 
 
Х.Нямбаатар гишүүн. 
 
Х.Нямбаатар: Баярлалаа. Ж.Энхбаяр гишүүний хэлж байгаа яг зөв. Бид нар бас Монгол Улсын Үндсэн хуульд мал сүрэг төрийн хамгаалалтад байх гэдэг энэ зарчмын үүднээс 2002 оны Эрүүгийн хуульд бусдын эд хөрөнгийг хулгайлах гэдэг. Зөвхөн эд хөрөнгө гэдэг агуулгаар хулгайн гэмт хэргийг томьёолж ирсэн. Сүүлд 2003, 2004 онд Эрүүгийн хуулийн тусгай ангийн 1231 гэдгээр “мал хулгайлах гэмт хэрэг” гэдгийг тусад нь зүйлчилж томьёолоод одоо арван хэдэн жил болж байна. 
 
Тэгээд сая 2015 онд батлагдсан Эрүүгийн хуулийн тусгай ангийн 17.2-т мал хулгайлах гэмт хэргийн ердийн болон хүндрүүлэх бүрэлдэхүүнийг томьёолоод энэ 2017 оны 7 дугаар сарын 01-нээс өнөөдрийг хүртэлх хугацаанд үйлчлээд, үйлчлэх явцад малчид, иргэдээс олон тооны гомдол, саналууд ирж төрөөс энэ төрлийн гэмт хэргүүдтэй тэмцэх ялын бодлогоо чангатгаач ээ гэдэг ийм маш олон санал, санаачилгууд ирсэн. Хууль зүйн яаманд ирсэн. Иргэд, сонгогчидтой тойргоороо гишүүд уулзах явцад энэ саналууд ирж тэгээд өнөөдрийн нэмэлт, өөрчлөлт орж байгаа. 
 
Тэгэхээр ер нь аливаа улсын эрүүгийн бодлого гэдэг бол өөрөө зөөлөрч чангарч байдаг. Тэр эрх зүйн эсрэг үйлдлийнх нь үр дагавар нийгэмд хэрхэн нөлөөлж байгаатай уялдаж явдаг ийм криминологийн том ойлголт байдаг. 
 
Та бол сая энэ зүйл дээр маш их тийм бас шинэлэг зүйл хэллээ. Өөрөөр хэлэх юм бол тариалангийн бүс нутгуудад орон нутгийн иргэд зориуд мал тариалангийн талбай руу оруулах замаар тэжээлийн ургамлыг устгаж сүйтгэх. Энэ бол Зөрчлийн тухай хууль дээр тусгайлан зөрчил гээд томьёолсон ийм зүйл байгаа. Энийг цаашид эрүүгийн гэмт хэрэг болгох эсэх асуудлаар бас энийг судалж Байнгын хороон дээр бид нар тусгайлан судалж танд хариу хүргүүлье. 
 
Гэмт хэрэг гэж бас та шууд хэлж болохгүй байх. Яагаад гэвэл онолын хувьд Эрүүгийн хуулийн тусгай ангид заасан тодорхой төрлийн гэм буруутай үйлдэл, эс үйлдэхүйг л гэмт хэрэг үздэг. Яг одоогийн байдлаар Эрүүгийн хуулийн тусгай ангид тариалангийн талбай руу мал оруулж сүйтгүүлэх ийм санаатай үйлдлийг гэмт хэрэг гэж тооцоогүй байгаа. Зөрчлийн тухай хуульд байгаа. Цаашид бас энийг эргэж хараад танд хариу хүргүүлье. 
 
Л.Энх-Амгалан: Хууль санаачлагч Улсын Их Хурлын С.Бямбацогт нэмж хариулъя. 
 
С.Бямбацогт: Тийм. Энэ мал хулгайлах гэмт хэрэг маань зүйл анги, зүйлчлэл нь хэрхэн яаж өөрчлөгдөх талаар бас тодорхой ойлголтыг өгөх нь зөв байх. 
 
Тэгэхээр бид нар 2015 онд баталсан Эрүүгийн хууль. Дахиж бас шинэчлэн найруулаад нэмэлт, өөрчлөлт оруулаад 2017 онд баталсан хуульд мал хулгайлах гэмт хэргийг 17.12-оор зүйлчилсэн. 2 зүйлтэй. Бусдын малыг хулгайлсан бол үндсэндээ 1 сар баривчлахаас авахуулаад 6 сараас 5 жил хүртэл хугацаагаар зорчих эрхийг хязгаарлах, эсхүл 6 сараас 5 жил хүртэл хугацаагаар хорих ял шийтгэнэ гэсэн ийм зүйл ангитай байсан юм. 
 
Энэ маань одоо хэтэрхий зөөлөн байна. Үндсэндээ мал хулгай хийчхээд 1 сар баривчлагдаад гараад ирдэг. Үүнээсээ болоод малын хулгайн гэмт хэрэг их нэмэгдэж байна, өсөж байна гэдэг асуудал яригдсан. Үүнтэй холбоотойгоор нэгдүгээрт нь бид нар эндээс 30 хоног баривчилдаг. Энийг нь аваад хаячихъя. Ингээд цаана нь 6 сараас 5 жил хүртэл хугацаагаар хорих ял шийтгэнэ гэдэг зүйл анги, заалт нь үлдэх юм. Энүүгээрээ нэгдүгээрт нь чангарч байгаа. 
 
Хоёрдугаарт нь, бусдын олон тооны малыг хулгайлсан бол 2 жилээс 8 хүртэлх жилийн хугацаагаар хорих ял шийтгэнэ гэсэн ерөнхий зүйл ангитай байсан. Энийг одоо бас нэлээн нарийвчилж өгөөд энэ гэмт хэргийг олон тооны мал хулгайлж. Нэгдүгээрт нь. 
 
Хоёрдугаарт нь, бусадтай бүлэглэж үйлдэх юм бол. Дараад нь, галт зэвсэг, тусгайлан бэлтгэсэн тоног хэрэгсэл, зэвсгийн чанартай зүйл хэрэглэж машин механизм ашиглах юм бол. Дараад нь, Малын генетик нөөцийн тухай хуулийн 4.1.7, 4.1.9-д заасан малыг хулгайлж үйлдсэн бол 3-аас 8 жил хүртэлх хугацаагаар хорих ял шийтгэнэ гэж. Чангалж байгаа юм. 
 
Өөрөөр хэлэх юм бол олон тооны мал хулгайлах, бусадтай бүлэглэх, зэвсэг, техник хэрэгсэл ашиглах. Дээрээс нь үржлийн сайн үүлдрийн мал хулгай хийсэн тохиолдолд хатуу шийтгэлтэй болгож чангалж өгч байгаа. 
 
Мөн одоо 2015 оны Эрүүгийн хуульд олон тооны мал гэдэг дээр 24 бог, 8 бодоос дээш гээд. Үндсэндээ 24 хүрэхгүй бол олон тооны гэж үзэхгүй. 8 бод биш 7 бод байх юм бол олон тооны гэж үзэхгүй байсан бол одоо 5 бог, 1 бодоос дээш мал хулгай хийх юм бол олон тооны мал гэж үзнэ гэж оруулж байгаа. Богийг бодод шилжүүлэхдээ 1 бодыг 3 богоор тооцно гэж. Ингэж өгснөөрөө үндсэндээ малын хулгайн гэмт хэрэг бас нэлээд хариуцлагыг нь чангатгаад. Үүгээрээ малын хулгайн гэмт хэргийг таслан зогсоох, бууруулах, энэ төрлийн гэмт хэрэгтэй тэмцэхэд тодорхой ахиц дэвшил гарна гэж хууль санаачлагчид үзсэн байгаа. Энийг олон нийтэд хүргэж хэлэх нь зөв байх гэж бодож байна. 
 
Л.Энх-Амгалан: Л.Мөнхбаатар гишүүн. 
 
Л.Мөнхбаатар: Их Хурлын гишүүн Х.Болорчулуунтай хамтраад энэ Эрүүгийн хуульд нэмэлт, өөрчлөлт оруулах, Зөрчлийн тухай хуульд өөрчлөлт оруулах энэ хуулийн төслийг хамтран санаачилж өргөн барьсан л даа. 
 
Мөн З.Нарантуяа нарын гишүүд бас одоо яг ийм зорилготой хуулийн төслийг өргөн барьчхаад байгаа. Гэхдээ энэ бол уг нь зорилгын хувьд ижил боловч зохицуулалтын хувьд нэлээн өөр байгаа юм. Нэлээд өөр. 4 чиглэлээр бас өөр байгаад байгаа юм. Би энийг бас мэдээлэл өгөхийн үүднээс хэлэх нь зүйтэй байх гэж бодож байгаа юм. 
 
Ер нь статистик мэдээгээр мал хулгайлах гэмт хэрэг жилээс жилд өсөж байгаа. Ийм ч учраас энэ гэмт хэрэг өсөөд байгаа энэ асуудал нь өөрөө ядуурал, ажилгүйдэл гээд нийгэм, эдийн засгийн нөхцөл байдлуудаас хамаарахаас гадна бас энэ мал хулгайлах гэмт хэрэгт оногдуулж байгаа энэ ялын бодлого. Энэ нь бас үр нөлөө багатай байгаагаас энэ гэмт хэргээс урьдчилан сэргийлэх энэ үүргээ сайн биелүүлж чадахгүй байна гэж үзэж л энэ хуулийн төслийг боловсруулсан хэрэг л дээ. Ийм учраас энэ мал хулгайлах гэмт хэрэгт оногдуулж байгаа ялыг чангатгах, хуулийн хийдлийг арилгах ийм зорилгоор л Эрүүгийн хуульд нэмэлт, өөрчлөлт оруулах ийм төслийг боловсруулж өргөн бариад одоо хэлэлцэж байгаа юм. 
 
Энэ З.Нарантуяа гишүүний өргөн барьсан төсөлтэй бас хэд хэдэн чиглэлээр зохицуулалтууд нь өөр байгаад байгаа юм. Энийг бас хэлчихье гэж бодож байна. Хоёр төслийг харьцуулаад үзлээ. 
 
Ер нь 17.1 буюу одоо энэ мал хулгайлах гэмт хэрэгтэй тэмцэх асуудлыг зохицуулсан ийм зохицуулалт дээр 17.1 дээр нь хоёр төслийн хувьд санкцийн хувьд адил. Гэхдээ энд нэг өөр зүйл байгаа юм. Энэ нь болохоороо нийтэд тустай ажил хийлгэх ийм ял шийтгэл байдаг. Энэ бол одоо 240-өөс 720 цаг гэсэн үг. Тэр нь 10 хоногоос 30 хоног гэсэн үг. 
 
Тэгэхээр бусдын малыг хулгайлсан этгээдийг энэ ялаар шийтгэхээр ерөөсөө л сумын төвд юм уу, аймгийн төвдөө нийгэмд тустай ажил гээд нэг захиргааны хажуу талын хог шүүрдэж байгаад буцаад оччихоод байгаа талаар ард иргэд маань, малчид маань нэлээн дургүйцээд байгаа юм. Шүүмжлээд байгаа юм. Ийм учраас энэ ялыг бол байлгах, одоо энэ ял шийтгэлийн төрлөөс нь хасаж байгаа. Энэ бол одоо бас энэ санкцийг нь нэлээн чангаруулсан ийм заалт гэж үзэж байгаа юм. 
 
Хоёр дахь нь, одоогийн хууль дээр байгаа ял шийтгэлийг бас 17.2-ыг нь бас тодорхой хэмжээнд бас чангатгая. Ингэхдээ тухайн хуулийн диспозиц буюу одоо хүндрүүлэх нөхцөл байдлын бүрэлдэхүүнүүдийг нь бас нэлээн дэлгэрэнгүй болгож өгсөн. Энэ дээр бусадтай бүлэглэсэн, олон тооны мал хулгайлсан, зэвсэг хэрэгсэл, зэвсгийн чанартай зүйл, машин механизм ашигласан. Малын генетик нөөцийн тухай хууль буюу одоо цөм сүргийн мал, гойд ашиг шимтэй мал гээд өндөр үнэтэй энэ малуудыг хулгайлсан бол хүндрүүлэх бүрэлдэхүүнтэй байхаар ингээд 3-аас 8 жил хорих ял шийтгэхээр ингээд зохицуулалт хийсэн байгаа. 
 
Гурав дахь нь, бидний төсөл бол энэ хохирогчдыг малын тоогоор тооцох нь зүйтэй гэж үзэж байгаа. З.Нарантуяа гишүүнийх бол Эрүүгийн хуультай уялдуулаад нэгжээр тооцох нь зүйтэй гээд оруулаад ирсэн байна лээ. Энд хуучин олон тооны мал гээд 24 бог, 8 бодоос дээш гэдгийг нь бол одоо 1 бод, 5 богоос дээш гээд ингээд нэлээн чангаруулж оруулж ирсэн. Нэгжээр тооцоход бас нэлээн хүндрэлүүд үүснэ. Ийм учраас одоо ашиглаад ирсэн одоогийн үйлчилж байгаа хуульдаа бас энэ бодынхоо тоогоор явж байгаа энэ асуудлыг практикт хэрэглэхэд ямар нэгэн хүндрэл гарахгүй байгаа учраас энийг нь хэвээр нь үлдээх нь зүйтэй юм гэсэн ийм өөрчлөлт байгаа юм гэдгийг бас хэлье гэж бодож байна. 
 
Мөн энэ Зөрчлийн тухай хуульд нэмэлт, өөрчлөлт оруулах төслийг оруулж ирсэн. Бидний Зөрчлийн тухай хуульд оруулж байгаа нэмэлт, өөрчлөлтөд их тодорхой зүйл байгаа юм. Энэ Зөрчлийн тухай хуульд байдаг энэ мал, махны үйлдвэрлэл, худалдаа, үйлчилгээ эрхлэх журам зөрчиж мал, мах бэлтгэлийн зориулалтаар гарал үүслийн гэрчилгээгүй мал тууварласан, эсхүл мал, мах тээвэрлэсэн гэдэг зөрчил дээр нь нэмээд гарал үүслийн гэрчилгээгүй мал худалдаалсан бол гэдэг энэ шинэ нөхцөлийг оруулж өгч байгаа юм. Шинэ зохицуулалт нэмж байгаа юм. 
 
Тэгэхээр энэ бол одоо энэ хулгайлсан мал, махыг мах бэлтгэлийн зориулалтаар зарахад зөрчлийн хариуцлага хүлээлгэх ийм эрх зүйн үндсийг нь тавьж өгч байна гэсэн үг байгаа юм. Ингээд ийм өөрчлөлтүүд байна. 
 
З.Нарантуяа гишүүнийх.../минут дуусав/
 
Г.Занданшатар: Нэмэлт 1 минут. Эхлээд зочин танилцуулъя. Улсын Их Хурлын гишүүн Ё.Баатарбилэгийн урилгаар Архангай аймгийн боловсролын салбарын ажилтан, албан хаагчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. 
 
Та бүхэнд ажлын амжилт хүсэн ерөөе. Улсын Их Хурлын гишүүдийн нэрийн өмнөөс. 
 
Л.Мөнхбаатар гишүүн нэмэлт 1 минут гэсэн. 
 
Л.Мөнхбаатар: Зөрчлийн хуульд оруулж байгаа өөрчлөлт бол ийм өөрчлөлт байгаа. Энэ бол их чухал өөрчлөлт гэж үзэж байгаа. 
 
З.Нарантуяа нарын гишүүдийн санаачилсан нөгөө төсөл дээр болохоор энэ мал хулгайлах гэмт хэргийг Зөрчлийн хууль руу бас оруулчхаад байгаа юм. Энэ бол бидний хувьд мал хулгайлах хэрэг гэдэг маань өөрөө цэвэр эрүүгийн хэрэг. Гэмт хэрэг гэж тооцогдох ёстой гэж үзэж энэ хуульд өөрчлөлт оруулж байгаа. Гэхдээ энэ хоёр төсөл маань зорилгын хувьд ижил. Зохицуулалтын хувьд ийм 4 зүйлээр өөр зохицуулалт байгаа гэдгийг гишүүд маань ойлгож уг асуудалд хандаарай гэдгийг хэлье. 
 
Г.Занданшатар: Л.Мөнхбаатар гишүүн үг хэлчихлээ. Тийм ээ. Одоо А.Сүхбат гишүүн. 
 
А.Сүхбат: Баярлалаа. Тэгэхээр өнөөдөр Эрүүгийн хуульд өөрчлөлт оруулах тухай болон хамт өргөн мэдүүлсэн Зөрчлийн хуульд нэмэлт оруулах тухай хуулийн төслийг хэлэлцэж байна. 
 
Энэ малын хулгайтай тэмцэх энэ асуудал, малын хулгайн асуудал бол өнөөдөр Монгол Улсад маш их газар авсан, малчид, ард иргэдийг айлган цочроосон, хохироосон ийм асуудал болоод байгаа. Энэ бол арай дэндүү. Монгол Улсын Үндсэн хуулийн 5.5-д “мал сүрэг улсыг баялаг бөгөөд төрийн хамгаалалтад байна” гэсэн Үндсэн хуульдаа заалттай. Энэ хууль зөрчигдөж байгаа. 
 
Тэгэхээр манай ард иргэд, малчин ард иргэд нэг зүйлийг ярьдаг. Энэ өнчин ишиг хулгайлсан ч гэсэн энэ чинь хүний өмч шүү дээ гэж. Ер нь өнчин ишиг хулгайлсан ч гэсэн эрүүгийн хэрэг үүсэж байгаа гэдгийг ард иргэддээ бас хандаад хэлчихье. 
 
Энэ 8 богийг бодод шилжүүлээд гээд. Энэ тоо бол эрүүгийн хэрэг хүндрэх ийм нөхцөл байдлыг л яриад байгаа юм шүү гэдгийг бас нэг сануулчихъя. 
 
Гишүүд ярьж байна. Байнгын хороо ярьж байна. Гарал үүслийн бичиггүй малыг авахгүй байх гэж. Энэ талаар одоо манай Хүнс, хөдөө аж ахуйн яам, бусад мэргэжлийн байгууллагууд онцгой анхаарах хэрэгтэй. Малыг ээмэгжүүлэх, малын гарал үүслийг тодорхой болгох. Одоо малчин хүн тамгатай, тэмдэгтэй байх гэх мэтчилэн. Энэ ажлуудыг хийж байж энэ малын хулгайтай сайн тэмцэнэ гэж үзэж байгаа. 
 
Нөгөө талаар энэ буянт мал сүрэг рүүгээ монгол хүн байж арай дэндүү хэрцгий хүйтэн сувдаг сэтгэлээр хандаж байгаа нь үнэн. Малыг одоо бэлчээртээ явж байхад нь буудаж унагаагаад ерөөсөө 3, 5-хан минутын дотор гэдсийг нь гаргаж хаяад л хоёр хэсэг болгоод л машиндаа ачаад зугтаачихаж байгаа. Тэгээд малчид араас нь хөөцөлдөөд одоо тийм дугаартай машин тэгж гарсан, тэдний хүүхэд ингэсэн байна, тэр хулгайч хулгайлсан байж болзошгүй, ер нь тийм байна гээд цагдаа сэргийлэхэд аваачаад өгдөг. Гэтэл тэр нөхөр нь хэргээ хүлээсэн мөртлөө торгуулаад өнгөрчихдөг. Тэгээд цагдаад аваачиж өгөөд тэр хүн хариуцлага хүлээгээд эрүүгийн хэрэг үүсгээд одоо ял шийтгэл авдаггүй юм байна. Ингээд торгуулаад гарчихдаг юм байна гэсэн ийм ойлголтууд малчдын дунд их газар авсан. Гарч байгаа. 
 
Зарим малчид энэ төрийн цагдаа, малын хулгайчтайгаа нийлээд энэ хэргийг үйлдээд байна шүү гэсэн гомдол бид бүхэнд ирж байгаа. Тэгэхээр энийг бас нэг тийш нь болгож тодорхой мэдээллүүдийг өгч байхгүй бол төрийн цагдаа маань одоо энэ хардлага сэрдлэгэд өртөж эхэллээ. 
 
Нөгөө талаар энэ малын хулгайчууд өсвөр насны хүүхдүүдийг энэ бусармаг үйл ажиллагаандаа татан оруулж байгаа. Малын хулгайчууд одоо залуужиж байна гэсэн үг. Бэлчиж яваа хонин сүрэг дундуур мотоциклтой давхиж орчхоод хонь дүүрээд зугтаачихдаг. Энэ бол хүүхдүүдийн хийж байгаа ажил. Тэгэхээр энэ малын хулгай чинь залуужиж байна гэсэн үг шүү дээ. Ийм муухай. 
 
Аймаг болгонд малын хулгайтай тэмцэх цагдаагийн тасаг байгаа. Энэ тасгаа тэр машин унааны хувьд нь, тэр зайлшгүй шаардлагатай станц, холбоо, бусад хэрэгслүүдээр зайлшгүй хангаж өгч ингэж дэмжих шаардлагатай байна. Аймаг, сумдыг бүгдийг камержуулах энэ ажлыг урагшлуулах хэрэгтэй байна. Сумынхаа ойрхон 20, 30 километрт байгаа малчдадаа сумын төв рүү орж ирж байгаа энэ машинуудыг бүгдийг нь хяналтдаа авна гэдэг бол бас нэг ажлын үр дүн гарах ийм нөхцөл бүрдэнэ гэж үзэж байгаа. Энэ хуулийн төслийг дэмжиж байгаа. Би саналаа хэлчихлээ. 
 
Г.Занданшатар: А.Сүхбат гишүүн бас үг хэллээ. М.Билэгт гишүүн. 
 
М.Билэгт: Энэ бол чухал асуудал. Монголын үндэсний нөхөн сэргээгддэг баялаг. Монгол Улс энэ бэлчээрийн мал аж ахуй, уламжлалт энэ аж ахуй дээрээ оршин тогтнох энэ өвөрмөц онцлог дээрээ түшиглэж эдийн засгаа ч боловсруулах ийм л учиртай. Мал сүрэг бол Монголын үндэсний өвөрмөц нөхөн сэргээгддэг баялаг. Монголын соёл уламжлалыг хадгалан авч яваа дэлхийн үнэт өв сан, тогтвортой хөгжлийн үндэс. Мөн эдийн засгийн тулгуурын нэг бөгөөд хүн амын амьжиргааны гол эх үүсвэр, хүнсний аюулгүй байдлын баталгаа, малчин өрхийн эдийн засгийн үндэс юм. 
 
Ерөөсөө Монгол Улсын төрийн гол зорилго бол иргэдээ ажилтай, орлоготой, түвшин тайван амьдруулах. Өнөөдөр бидний онцлог бол энэ малчид маань энэ өргөн дэлгэр газар нутагт эзэн нь болоод, харуул нь болоод Монгол Улсынхаа 3 сая иргэнийг хүнсээр нь хангаад, гол хүнсээр нь хангаад ингээд ажиллаж амьдарч байгаа ийм л иргэд маань тэнд байгаа. Гэтэл бид энд төр онцгой анхаарах ёстой байхгүй юу. Энэ бол үндэсний хэмжээний үйл хэрэг байх ёстой. Яагаад гэвэл жишээ нь хулгайн гэмт хэргийн тухай ярьж байхад зурагт ч юм уу, бусад юмыг хулгайлах. Тэр бол юу гэдэг юм одоо нэг л хүний хэрэгцээ. Харин мал сүрэг бол өсөж үрждэг баялаг. Жишээ нь, өнөөдөр 10 байсан хонь ирээдүйд мянга, хоёр мянга болж үрждэг. 
 
Тэгэхээр Монголчууд мал сүргээ бид дээдлэн ирсний илэрхийлэл чинь гол нь эндээ байгаа юм. Тийм учраас одоо энэ Байнгын хорооноос асууя л даа. Ер нь өмнөхөөс яаж дээрдүүлсэн бэ гэж. Өмнөхөөсөө яаж дээрдүүлсэн бэ гэж асуумаар байна. Статистик тооноос харж байхад 2019 оны эхний 3 сарын байдлаар малын хулгайн гэмт хэрэг өмнөхөөсөө 80 хувиар нэмэгдсэн байдаг байхгүй юу. 80 хувиар. Тэгэхээр зэрэг энэ дээр бид онцгой анхаарах ёстой. Хөдөө иргэд маань түвшин тайван ажлаа хийж амьдрах энэ нөхцөлийг л энэ Монгол Улсын төр бий болгож өгөх ёстой. Малыг нь хээр хөдөө нөгөөдөхийг нь бөөнөөр нядлаад л ачаад явчхаж байна. Ийм л болсон. Бүр одоо нэг хоёроор нь биш бүр ингээд адуугаа сууриар нь, хонио хэдэн хориор нь ингэж алддаг л болсон байхгүй юу. 
 
Тэгэхээр хөдөө орон нутагт иргэд маань, малчид маань түвшин тайван амьдрах нөхцөлийг өнөөдөр Монгол Улсын төр бүрдүүлж өгөх ёстой хамгийн гол юм бол энэ шүү. Тэгэхээр өмнөхөөсөө яаж дээрдүүлж байгаа вэ гэдгийг хариулж өгөөч ээ гэх гэж байна. 
 
Г.Занданшатар: Байнгын хороо, Х.Нямбаатар гишүүн асуултад хариулъя. Дараа нь хууль санаачлагч. Энэ чинь Байнгын хорооны санал, дүгнэлт, хууль санаачлагч хоёулангаас нь асуудаг юм. Байнгын хорооноос асуусан. 
 
Х.Нямбаатар: Би М.Билэгт гишүүний асуултад хариулъя. Мал хулгайлах гэмт хэрэг маань Эрүүгийн хуулийн тусгай ангид зааснаар ердийн, хүндрүүлэх, онц хүндрүүлэх гэсэн ийм гурван бүрэлдэхүүнтэй байгаа. 
 
Ердийн бүрэлдэхүүн гэдэг бол түрүүн А.Сүхбат аваргын хэлж байгаагаар бусдын өнчин ишиг хулгайлсан ч ерөөсөө л мал хулгайлах гэмт хэргээр ял шийтгэлээ авна л гэсэн үг. Олон тооны мал хулгайлбал илүү хүндрүүлж ял шийтгэл авна. Одоогийн Эрүүгийн хуулийн хүчин төгөлдөр үйлчилж байгаа Эрүүгийн хуулиар 2-оос 8 хүртэл жилийн хорих ялтай байсан бол Х.Болорчулуун гишүүн нарын санаачилсан нэр бүхий 24 гишүүний өргөн барьсан төслөөр хорих ялын дээд хэмжээг 3 жилээс 8 жил хүртэл болгож хорих ялын доод хэмжээг нэмэгдүүлж байгаа. 
 
Олон тооны мал гэдэг дээр их олон шүүмжлэлүүд энэ олон нийтийн сүлжээгээр явсан л даа. Өөрөөр хэлбэл ерөөсөө 24 бог хулгайлж байж, 4 бод хулгайлж байж энэ чинь малын хулгай дээр ял шийтгэл авах юм байна. Үгүй бол одоо Зөрчлийн хуулиар ял шийтгэл авахгүй юм байна гэдэг ийм буруу ташаа ойлголт явсан. 
 
Тэгэхээр би ташаа ойлголтыг засаж, энэ бас манай хууль санаачилж байгаа хүмүүс маань оруулж иржээ. Бүр тодотгож өгчээ. Өнчин ишиг хулгайлсан ч байсан хорих ялтай. Хорих ял нь болохоор 6 сараас 5 жил хүртэл хугацаагаар хорих ялтай. Харин олон тооны малыг хулгайлбал 2 жилээс 8 жил хүртэл хорих ял авдаг байсан бол 3 жилээс 8 жил болгож байгаа. 
 
Олон тооны мал гэдгийг урьд нь юу гэж тодорхойлж байсан бэ гэвэл 24 бог, 8 бодоос дээшихийг олон тооны мал гэж ойлгож байсан бол одоо энэ төслөөр, өргөн барьсан төслөөр 5 бог, 1 бодоос дээшихийг л олон тооны мал гэж үзнэ. Өөрөөр хэлбэл 1 адуу хулгайлсан тохиолдолд нөгөө олон тооны малдаа л орно гэсэн үг. Нэг үхэр хулгайлсан тохиолдолд олон тооны малдаа орно гэсэн үг. Энэ бол бас ял шийтгэлийн бодлогын хувьд ихэд чангарч байгаа зүйл. 
 
Ер нь нэг зүйлийг нэмж хэлэхэд энэ тодорхой төрлийн гэмт хэрэгтэй тэмцэхдээ шууд автоматаар ял шийтгэлийн бодлогыг нэмэгдүүлэхээсээ илүүтэй криминологийн судалгаанд суурилж цаашид энэ Эрүүгийн хуулийн тусгай ангийн тодорхой төрлийн гэмт хэргийн ял шийтгэлийн бодлогыг чангатгах, суллах асуудлыг оруулж ирж байх нь цаашид зүйтэй байх. Энэ нь өөрөө бас хууль зүйн шинжлэх ухааны маш том ийм хавсарга шинжлэх ухаан нь тодорхой төрлийн ял шийтгэлийг чангатгах уу, суллах уу гэдэг дээр ийм шинжлэх ухааны үндэстэй хариулт өгдөг ийм салбар байдаг. Яах вэ энэ удаа бол гарцаа байхгүй олон түмнээс ийм санал санаачилгууд гарч орж ирсэн учраас энийг дэмжиж байгаа гэдгээ бас хэлье. 
 
Г.Занданшатар: М.Билэгт гишүүн нэмэлт 1 минут тодруулна. 
 
М.Билэгт: Тэгэхээр урьд нь Эрүүгийн хуулийн 17.12-ын тайлбарт 8-аас дээш бод буюу 24 тооноос дээш бог хулгайлсан бол хүндрүүлэх нөхцөл үүснэ гэж байсан юм. 
 
Тэгэхээр одоо харин 1 бод буюу 5 бог болбол ингээд энэ хүндрүүлэх рүү нь орж байгаа юм байна гэж бодож байна. Энэ зөв өө. Яагаад гэвэл хүн алт мөнгөө авдартаа хийгээд цоожилчихно. Харин бэлчээрийн малыг маш сайн хуулиар хамгаалах ёстой. Энэ бол малын хулгайн гэмт хэрэг өөрөөр хэлбэл цаг хугацаатай уралдаад маш их өөрчлөгдөж байгаа. Тэгэхээр малын хулгайлалтын үйлдэл нарийсахын хэрээр төрийн хамгаалалтын механизм ингээд боловсронгуй болохгүй бол болохгүй байна гэдгийг дахин хэлье. 
 
Г.Занданшатар: Х.Болорчулуун гишүүн. Хууль санаачлагч асуултад хариулна. 
 
Х.Болорчулуун: Баярлалаа. Энэ малын хулгайтай тэмцэх тухай Эрүүгийн хуульд өөрчлөлт оруулж байгаа манай 20-иод гишүүн бид хамтарч өргөн барьж байгаа. Үнэхээр тойрог, аймаг, суманд ажиллах болгонд малчдын чихнээс хонх уядаг бол энэ малын хулгай гаарлаа гэдэг үгийг бүх гишүүд хэлсэн. 
 
Тэгээд энэ хуучнаасаа нэлээн өөр болж байгаа. Хуучин бол олон тооны мал гэдгийг 8 бод, 24 богоос дээш гэж байсан бол одоо бол 1 бод, 5 богоос дээш буюу үндсэндээ 2 бод, 6 бог гэж одоо хуульд өөрчлөлт оруулсан. Энэ М.Билэгт гишүүн урьдахаасаа яаж өөрчлөгдсөн бэ, сайжирсан бэ гэвэл өмнө нь бол Зөрчлийн хуулиар дандаа зүйлчилж хулгайчдыг өөгшүүлсэн. Яллаж. Ихэвчлэн. Энэ бол нөгөө торгох, баривчлах, нийтийн тустай хөдөлмөр гэх мэтээр хулгайч нарыг өөгшүүлсэн нь малын хулгайг гааруулах нөхцөл болсон. Тийм учраас өнөөдөр малын хулгай бол өнгөрсөн жилийнхээс гэхэд 80 хувиар нэмэгдлээ гэсэн статистик тооцоо гарсан байна. 
 
Ерөнхийдөө шинэ хуулиар, Эрүүгийн хуульд өөрчлөлт оруулж байгаа энэ малын хулгайтай тэмцэх хуулиар зөрчил рүү оруулахгүй эрүү рүү нь оруулж байгаа. Хулгай бол хулгай. Яахаараа хүний эд хөрөнгө, мөнгө төгрөгийг 300 мянган төгрөгөөс дээш хулгайлсан бол хулгайч болоод Эрүүгийн хуулиар шийтгүүлж байдаг. 300 мянга битгий хэл хэдэн саяар үнэлэгдэх амьд эрдэнэ болсон мал сүргийг нь хулгайлахаар одоо зөрчлийн хууль руу явдаг юм. Энэ бол хуулийн бас гажуудал байсан. Мал хулгайлах асуудал бол зөвхөн тэр нэг зам тээврийн журам зөрчсөн, болохгүй газар тамхи татсан ч юм уу, одоо хориглосон газар тамхи татсан ч юм уу тийм зөрчилтэй адилтгаж Зөрчлийн хуулиар оруулах нь зохисгүй юм гэж хууль санаачлагчид үзсэн юм. 
 
Ерөнхийдөө эрүүгийн хуулийн нөхцөл байдлыг чангаруулж байна гэсэн үг. Гэхдээ хуулиар шийтгээд бүх хулгайч нарыг дандаа үргэлж шоронд явуулна, шорон дүүргэнэ гэсэн асуудал биш ээ. Нэг талдаа энэ бас зорчих эрхийг хязгаарлах гэж орсон байгаа. Сонголттойгоор. Эрүүгийн хуульдаа. Энэ нь бол 2020 оны 01 сарын 01-нээс зорчих эрхийг хязгаарлах хууль үйлчилнэ. Хулгайчийг бол энэ бол манай өргөн уудам нутаг дэвсгэртэй улсад ялангуяа хулгайч нарт энэ зорчих эрхийг хязгаарласан энэ хууль шийтгэл бол их тохиромжтой гэж бодож байна. 
 
Г.Занданшатар: Одоо санал хураалт явуулна. Гадаа байгаа гишүүд хэлэлцүүлгийн цаг дуусаж байгаа учраас. Одоо үг хэлнэ. Тэрний дараа санал хураалт явуулах учраас гадаа байгаа гишүүд орж ирээрэй. 
 
Зочид танилцуулъя. Улсын Их Хурлын Самандын Жавхлангийн урилгаар Баянзүрх дүүргийн 8 дугаар хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. 
 
Та бүхэнд С.Жавхлан гишүүнийхээ нэрийн өмнөөс эрүүл энх, сайн сайхныг хүсэн ерөөе. 
 
Гишүүд асуулт асууж, хариулт авч дууслаа. Одоо үг хэлэх гишүүн байна уу? Алга байна. Дэмжсэн дэмжээгүй. Д.Хаянхярваа гишүүнээр тасаллаа. Хууль санаачлагч Б.Бат-Эрдэнэ гишүүн сая бас малчдын зөвлөгөөнд орж байгаад орж ирж байгаа. Бас үг хэлнэ. Манай гол хууль санаачлагчдын нэг Б.Бат-Эрдэнэ гишүүн бас үг хэлнэ. Нэмж оруулъя. 
 
Ингээд Д.Хаянхярваа гишүүн. Энэ хооронд гишүүд ээ оруулж ир. 
 
Д.Хаянхярваа: Эрүүгийн хуульд нэмэлт, өөрчлөлт оруулж байгаа энэ хуулийн төслийг 100 хувь дэмжиж байна. Үнэхээр бид нар бол энэ малын хулгайтай холбогдох асуудлыг Эрүүгийн хуулиас гаргаж Зөрчлийн хуулиар арга хэмжээ авагддаг болсон нь малын хулгайг улам даамжруулах, малчдад учрах хохирлыг нэмэгдүүлэх ийм үндсэн нөхцөл болсон гэж ингэж үзэж байгаа. Тийм учраас энэ хуулийн төслийг дэмжиж байна гэдгээ дахиж хэлье. 
 
Энэтэй холбогдуулаад би ганц хоёр зүйл бас энэ хуультай уялдаатай гэх юм уу, ганц хоёр зүйлийг хэлмээр байна. Хэдийгээр бид нар одоо ингээд малыг хамгаалж малын хулгайтай тэмцэх, малчдын эд хөрөнгийг хамгаалах чиглэлээр ажиллаж байгаа. Тэгвэл бид нар одоо харин эргээд малынхаа ашиг шим, малыг бүрэн дүүрэн ашиглах энэ асуудал дээр төрийн бодлого өгүүлэгдэж байгаа гэдгийг би бас нэг дурдаад хэлчихье гэж бодож байна. Ялангуяа одоо бид нар өнөөдрийн нөхцөлд малаас гарч байгаа мах, арьс шир, ноос, ноолуур, өлөн гэдэс, тэр гүзээ, дотор ходоод гээд. Ингээд ерөөсөө л шийр, толгой. Энэ бүх зүйлүүдийг бүрэн дүүрэн ашиглаж чадаж байгаа юу, үгүй юу гэдэг дээр бас их анхаарах ёстой. 
 
Өнөөдөр яг ингээд Эмээлтэд яваад очоод үзэхэд бас их сонирхолтой юмнууд харагдаж байгаа шүү. Үнэхээр энэ дээр бас нэг төр бодлогоо гаргаж энэ малынхаа ашиг шимийг, малаас гарч байгаа бүх бүтээгдэхүүнийг яаж зөв ашиглаж болох вэ, яах вэ гэдэг юм нь дээр нэг анхаарлаа хандуулчихад илүүдэхгүй байх гэж ийм санааг би зүгээр нэг хэлье гэж бодсон юм. Өөр юм алга. 
 
Г.Занданшатар: Б.Бат-Эрдэнэ гишүүн үг хэлнэ. Хууль санаачлагч Б.Бат-Эрдэнэ гишүүн. 
 
Б.Бат-Эрдэнэ: Баярлалаа. Засгийн газраас, бас Х.Болорчулуун гишүүн, З.Нарантуяа гишүүн ингээд хуулийн төслүүдийг өргөн барьж байгаа. Одоо хэлэлцэх эсэхийг нь шийдээд нэгтгээд энэ хуулийн төслийг хэлэлцэж тэгээд тодорхой шийдвэр гаргах байх гэж ингэж бодож байгаа. 
 
Ийм хуулийн өөрчлөлт хийхгүй бол яг бодит амьдрал дээр үнэхээр хүнд ийм нөхцөл байдалтай байна. Энэ хуульд бас одоо хийдэл гарсан байна. Тийм учраас энэ хийдлийг арилгах ёстой. Ялангуяа одоо энэ учруулсан хохиролд нь тохирсон нэлээн чанга ийм ялын бодлого явуулахгүй бол энэ болохгүй нөхцөл байдалтай байна. Хөдөөгийн ард иргэдийн амьжиргааны эх үүсвэрээс нь энэ мал хулгайлдаг энэ гэмт этгээдүүд үндсэнд салгаж байна. Тийм учраас энэ хуулийн төсөл цаашид хэлэлцүүлгийн явцад яг амьжиргааных нь түвшинг салгаж байгаа энэ үйлдэлд нь ямар тодорхой арга хэмжээ авах юм бэ. Тэрийгээ тодорхой болгох шаардлагатай гэсэн ийм санал байгаа. 
 
Ер нь бодит байдал дээр энэ малчин түмэн чинь Монголд одоо яг бодитой баялгийг бүтээж байгаа улсууд чинь эд нар байна шүү. Бид 2012-2016 онд улс орныхоо эдийн засгийг элгээр нь хэвтүүлсэн байх тэр цаг үед хэн бодит баялгийг бүтээж байв. Энэ малчин түмэн бодит баялгийг бүтээж, малчин түмэн чинь үндсэндээ одоо амьжиргаа залгуулж байлаа гэж хэлэхэд хилсдэхгүй байх гэж бодож байгаа юм. 
 
Энэ улсын эдийн засаг байхгүй болсон энэ 4 жилийн хугацаанд чинь хөдөө орон нутаг руу барилгын компаниуд аймаг болгон дээр орон сууцны барилга барилаа шүү дээ. Тэр малчдын орлого дээр л одоо бүтээж байгаа баялаг орлого дээр нь тулгуурлаж л тэнд барилга барьж байгаа юм. Тэрийг нь яах вэ улс төрийн зорилгоор бид одоо ийм бүтээн байгуулалтын ажил хийж байгаа гээд ингээд яриад байгаа юм. Яг бодит байдлыг үзэх юм бол малчдын орлого дээр тулгуурлаад л хувийн аж ахуйн нэгж, байгууллагууд хөдөө орон нутагт барилга орон сууцыг барьж байсан ийм 4 жилийг үзсэн шүү. 
 
Одоо аймгийн төв болоод төв суурин газруудад. Одоо манай Бор-Өндөрт, энэ зүүн талын Багануурт, тэгээд аймгийн төвд, цаашлах юм бол Улаанбаатарт хэн байр орон сууц авч байна. Малчид л авч байгаа байхгүй юу. Бодит нөхцөл байдал чинь ийм байна шүү дээ. Хүүхдээ хот хүрээ бараадуулж байна. Сургууль, соёл бараадуулж байна. Улаанбаатар хотод одоо Приус машин хэн авч өгч байна. Одоо малчид бүтээсэн баялгаараа л авч өгч байна шүү дээ. 
 
Тийм учраас энэ хөдөө аж ахуй руугаа хандсан, ялангуяа энэ мал аж ахуй, малчид руу хандсан бодлого бол төрийн бодлого их чухал байгаа юм. Ер нь Их Хурал, Засгийн газар бол ялангуяа энэ сүүлийн 3 жилийн хугацаанд нэлээн дорвитой сайхан бодлогуудыг авч хэрэгжүүллээ. Мал сүргийг гэмт халдлагаас хамгаалах Монголын нийгэмлэгийн зохион байгуулж байгаа, энэ Төрийн ордонд зохион байгуулж байгаа Малчдын зөвлөгөөн дээр сая Их Хурлын дарга үг хэллээ. Маш тодорхой авч хэрэгжүүлж байгаа Улсын Их Хурал, Засгийн газраас авч хэрэгжүүлж үр дүнд хүрч байгаа. 
 
Г.Занданшатар: Баярлалаа. Одоо санал хураалт явуулна. Гишүүд байраа эзлээрэй. 
 
Зочин танилцуулъя. Улсын Их Хурлын гишүүн Г.Мөнхцэцэгийн урилгаар Мянган малчны чуулганд оролцож байгаа Говьсүмбэр аймгийн малчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. 
 
Та бүхэндээ эрүүл энх, сайн сайхныг хүсэж, зөвлөгөөнд нь амжилт хүсье. 
 
Одоо гишүүд үг хэлж дууслаа. Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн саналын томьёоллоор санал хураалт явуулна. Санал хураалт. 
 
62.5 хувийн саналаар малын хулгайн асуудлаар Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд дэмжигдсэн тул, хэлэлцэх нь зүйтэй гэж гишүүдийн олонх үзсэн тул төслүүдийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Хууль зүйн байнгын хороонд шилжүүлж байна. 
 
Дараагийн асуудалд орно. Тав. Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцэх эсэх хэлэлцэнэ. 
 
Хууль санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулна. Ц.Нямдорж сайдыг индэрт урьж байна. 
 
Ц.Нямдорж: Улсын Их Хурлын дарга, эрхэм гишүүд ээ, 
 
Монгол Улс Хүний эрхийн Үндэсний Комисстой болоод 19 жил болж байна. Энэ хугацаанд бас нийгэм, эдийн засгийн байдал, хүний эрхийн нөхцөл байдал нэлээн өөр болсон. Энэ хугацаанд комисс үүргээ бас хуулийн хүрээнд биелүүлэх ажиллагаанууд хийсэн. 
 
Шинэ нөхцөл байдалтай уялдуулаад энэ Комиссын хуулийг шинэчлэх ийм шаардлага гарсан. Засгийн газрын мөрийн хөтөлбөрт ч шинэчилнэ гэсэн ийм зорилт дэвшүүлэгдсэн. Энэ хүрээнд хуулийн төслийг шинээр боловсруулж Их Хуралд өргөн мэдүүлж хэлэлцүүлж байна. 
 
Нэгдүгээрт, нэр томьёоны тодорхойлолтыг дэлгэрүүлж тодорхойлсон. Шинэ төслийн тухайд би ярьж байна. 
 
Хоёрдугаарт, хүний эрхийн үндэсний тогтолцооны бүрдэл, байгууллагуудын үйл ажиллагааг уялдуулах ийм зорилго барьсан. 
 
Гуравдугаарт, төсөв, ажиллах нөхцөлтэй холбоотой асуудлуудыг тодорхой болгосон. 
 
Дөрөвдүгээрт, Комиссоос Монгол Улсын хүний эрхийн нөхцөл байдлын талаарх илтгэлийг боловсруулах, тайлагнах, хэрэгжүүлэх үйл явцыг тодорхой болгосон. 
 
Тавдугаарт, хамтын зарчмаар шийдвэр гаргах, шийдвэр хэрхэн гаргах талаар дэлгэрэнгүй тусгаж өгсөн. 
 
Зургадугаарт, Комиссын гаргасан гомдол хянан шийдвэрлэх ажиллагааны явцад гишүүнийг төлөөлөн ажиллах, албаны мэргэжилтний мэдээлэл цуглуулах үйл ажиллагаатай холбогдсон зохицуулалтыг хийсэн. 
 
Наймдугаарт, Комиссоос гаргасан зөвлөмжийг биелүүлэхгүй удаашруулдаг, эс тоодог байдлыг гаргахгүй байх ийм зорилтыг дэвшүүлсэн. 
 
Есдүгээрт, эрүү шүүлтийн үндэсний механизмыг бий болгохыг зорьж Комиссын гишүүдээс энэ асуудлыг нэг гишүүнд хариуцуулах. Тэр гишүүн нь ямар эрхтэй байх талаар төсөлд тусгасан. 
 
Эцэст нь хэлэх юм бол Хүний эрхийн Үндэсний Комиссын гишүүдийг ил тодоор сонгон шалгаруулж томилдог болгох ийм зохицуулалтыг тусгасан болохыг Та бүхэнд танилцуулж байна. 
 
Хуулийн төслийг боловсруулах ажлын хэсэгт Хүний эрхийн Үндэсний Комисс, прокурор, их сургууль, Хууль сахиулахын их сургууль, Хуульчдын холбоо, Нээлттэй нийгэм форум, бусад байгууллагуудын оролцоог хангасан. 2018 оны 10 дугаар сарын сүүлчээр Гадаад харилцааны яаман дээр бас энэ асуудлаар мэдээлэл хийж холбогдох саналуудыг авсан гэдгийг танилцуулж байна. 
 
Энэ асуудлыг хэлэлцэж хуулийн төслийг дараачийн хэлэлцүүлэгт оруулж өгөхийг эрхэм гишүүдээс хүсэж байна. 
 
Г.Занданшатар: Баярлалаа. Одоо төслийн талаар Хууль зүйн байнгын хорооны санал, дүгнэлтийг Улсын Их Хурлын гишүүн Н.Оюундарь танилцуулна. 
 
Н.Оюундарь: Улсын Их Хурлын дарга, эрхэм гишүүд ээ, 
 
Монгол Улсын Засгийн газраас 2019 оны 10 дугаар сарын 08-ны өдөр Улсын Их Хуралд өргөн мэдүүлсэн Монгол Улсын Хүний эрхийн Үндэсний комиссын тухай хуулийн шинэчилсэн найруулгын төсөл бол хамт өргөн мэдүүлсэн хуулийн төслүүдийг хэлэлцэх эсэх асуудлыг Хууль зүйн байнгын хороо 2019 оны 10 дугаар сарын 22-ны өдрийн хуралдаанаараа хэлэлцлээ. 
 
Хууль санаачлагч хариуцлагын тогтолцоог тодорхой болгох, Комиссын гишүүнд нэр дэвшүүлэх, сонгон шалгаруулах ажиллагааг олон нийтийн оролцоотой ил тод, нээлттэй зохион байгуулах, эрүү шүүлтээс ангид байх үндэсний механизмыг тодорхойлж эрүү шүүлтээс урьдчилан сэргийлэх үйл ажиллагааг хариуцсан гишүүний орон тоог бий болгож, Комиссын гишүүнийг 4 болгох, Комиссын гишүүний гаргасан шаардлага, зөвлөмжийн хэрэгжилтийг хангуулах, биелүүлээгүй албан тушаалтанд хариуцлага тооцох зохицуулалтыг боловсронгуй болгосноор Монгол Улсын Үндсэн хууль болон олон улсын гэрээнд заасан хүний эрх, эрх чөлөөний тухай заалтын хэрэгжилт бүрэн хангагдана гэж үзсэн. 
 
Ийм байдлаар хуулийн төслийг боловсруулсан байгаа. Байнгын хорооны хуралдаанд хуулийн төслийг хэлэлцэх явцад Улсын Их Хурлын гишүүн Л.Болд хууль батлагдсанаар эрүүдэн шүүх болон бусад хэлбэрээр хэрцгий, хүнлэг бусаар хүний нэр төрийг доромжлон харьцаж шийтгэх явдлаас урьдчилан сэргийлэх, эрх чөлөөгөө хасуулсан хүмүүсийн эрхийг хамгаалж чадах эсэх, Улсын Их Хурлын гишүүн Н.Оюундарь эрүүдэн шүүлт, хүний эрхийн талаарх гаргасан олон улсын байгууллагын тусгай илтгэгчийн зөвлөмжийг хэрэгжүүлэх болон хүний эрхийн хамгаалагчийн эрх зүйн байдлын тухай бие даасан хуультай болох, Улсын Их Хурлын гишүүн Л.Оюун-Эрдэнэ хуулийн төслөөр хүний эрхийг хамгаалах үйл ажиллагааг бүхэлд нь шинэчилж чадсан эсэх, хууль эрх зүйн тогтолцооны гажуудал байгаа эсэх, хэлэлцүүлгийн явцад хүний эрх, эрх чөлөөний хэм хэмжээг өргөн утга агуулгаар нь харах, Улсын Их Хурлын гишүүн Х.Нямбаатар хүний эрхийн асуудалд дүн шинжилгээ хийж хуулийн төсөл амьдралд хэрэгжихгүй тунхагийн шинжтэй заалт байгааг анхаарч ажиллах талаар асуулт асууж, санал хэлсэн болно. 
 
Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төслийн үзэл баримтлал болон хамт өргөн мэдүүлсэн хуулийн төслүүдийг Байнгын хорооны хуралдаанд оролцсон гишүүдийн олонх нь дэмжиж Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзсэн болно. 
 
Улсын Их Хурлын эрхэм гишүүд ээ, 
 
Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хууль хүчингүй болсонд тооцох тухай, Төрийн албаны тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай, Захиргааны ерөнхий хуульд нэмэлт оруулах тухай хуулийн төсөл болон тогтоол хүчингүй болсонд тооцох тухай тогтоолын төслийг хэлэлцэх эсэх талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 
Анхаарал хандуулсанд баярлалаа. 
 
Г.Занданшатар: Баярлалаа. Одоо хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байна уу? 
 
Б.Бат-Эрдэнэ гишүүнээр тасаллаа. Ажлын хэсгийн гишүүдийг танилцуулъя. 
 
Ж.Бямбадорж Хүний эрхийн Үндэсний Комиссын дарга, Г.Билгүүн Хууль зүй, дотоод хэргийн яамны Төрийн нарийн бичгийн дарга, П.Сайнзориг Хууль зүй, дотоод хэргийн яамны Хууль зүйн бодлогын газрын дарга, Ч.Алтангэрэл Хүний эрхийн Үндэсний Комиссын Ажлын албаны дарга, Б.Анхбаяр Хууль зүй, дотоод хэргийн яамны Хууль зүйн бодлогын газрын мэргэжилтэн, Д.Сандаг Шүүхийн шийдвэр гүйцэтгэх ерөнхий газрын Хүний эрх, хууль зүйн асуудал хариуцсан ахлах мэргэжилтэн. 
 
Зочид танилцуулъя. Улсын Их Хурлын гишүүн Н.Учралын урилгаар Сонгинохайрхан дүүргийн иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. 
 
Та бүхэнд Улсын Их Хурлын гишүүдийн нэрийн өмнөөс эрүүл энх, сайн сайхныг хүсэн ерөөе. 
 
Л.Болд гишүүн асуулт асууна. 
 
Л.Болд: Миний хувьд энэ асуудлыг арай жаахан урагшаа татах гэсэн гол шалтгаан бол үнэхээр үдээс өмнөх хуралдаанаар энэ асуудалд нэлээн анхаарал хандаж хэлэлцэх нь зүйтэй гэж бодсон юм. Одоо ингээд яах вэ цайны цагаар ярих нь байна. Тэгэхдээ асуудал нь чухал учраас ард иргэд ч гэсэн энэ асуудалд нэлээд нухацтай хандаж санал бодлоо хэлж энэ хуулийг зөв гаргах тал дээр ажиллах байх гэж бодож байна. 
 
Тэгээд ажлын хэсгээс хууль санаачлагчаас дараах зүйлүүдийг тодруулмаар байгаа юм. Байнгын хороон дээр бид гол асуудал ярьсан юм. Байнгын хорооны дүгнэлтэд ч гэсэн байгаа. Үнэхээр одоо энэ хууль энэ шинэ хэлбэрээр одоо энэ өөрчлөгдөн найруулсан хэлбэрээр гарахад үнэхээр одоо энэ хүний эрхийн зөрчлүүд хэр хэмжээнд буурах вэ? Үнэхээр өнгөрсөн хугацаанд маш тодорхой болсон Монгол Улсад 1930-аад оноос хойш гараагүй эрүүдэн шүүхийн ийм асуудал тодорхой болсон. Ийм асуудлыг цааш нь бүрэн хаах ийм механизм болж чадах уу? Энэ тал дээр нэг тодорхой бодитой хариултыг ард түмэн хүсэж байгаа. 
 
Үнэхээр өнөөдөр Монгол Улсын гэм зэмгүй иргэдийг хэнийг нь ч гэсэн олон зуун хоногоор тэгж тамлаж, дарамталж, бие махбодод нь гэмтэл учруулж, ар гэрийг нь сүйтгэж, сүйрүүлж, бизнесийг нь нурааж, булааж авч, үнэхээр аймшигтай ийм нөхцөлүүд бүрдэж байна. Энэ бүхний цаана хэчнээн мянган хүний эрхийн асуудлууд байгаа шүү дээ. Одоо бид Хууль зүйн байнгын хороон дээр хүний эрхийн асуудлаар бас хэлэлцүүлэг, нээлттэй хэлэлцүүлгүүд хийх гэж байгаа. 
 
Тэгэхээр энэ бүгдийг өнөөдөр. Энд хэн ч өртөг бололцоотой. Энд нам хамаагүй. Энэ ерөөсөө Монгол Улсын эрх чөлөөтэй иргэн бүр хөндөгдөх бололцоотой. Эрх нь. 
 
Хоёрт нь, Хүний эрхийн комиссоос асуумаар байгаа юм. Одоо болохоор за тэр эрүүдэн шүүсэн асуудал байсан байгаагүй гэдэг асуудал яриад байгаа байхгүй юу. Тэр эрүүдэн шүүсэн асуудал нь мөн, биш гээд. Тухайн үед тэр видео гарах хүртлээ одоо маш олон бичгүүд, өргөдлүүдийг нь өнгөрсөн гурав, дөрвөн жил бидэнд ирсэн. Тэр бүгдийг холбогдох байгууллагуудад нь өгч байсан. Аюулгүй зөвлөлийн бүх гишүүдэд байнгын өргөдлүүд ирж байсан. Гэмт хэрэгтнүүд өөрсдийгөө хаацайлж байна гээд тэгээд үл тоогоод байгаад байсан. Тэр бүх өргөдлүүд 100 хувь тэр бичлэгүүдэд нотлогдож байгаа байхгүй юу. 
 
Тэгээд тэрийг Хүний эрхийн комисст өгөөд Хүний эрхийн комиссын бүх гишүүд гарын үсэг зураад энэ бол үнэхээр эрүүдэн шүүх мөн байна гээд. Өнгөрсөн долоо хоногт Олон Улсын Парламентын Холбооны Удирдах зөвлөлийн тогтоол гараад Монгол Улс иргэнээ эрүүдэн шүүсэн байна. Нэгэнт иргэнээ эрүүдэн шүүсэн. Энэ нь тогтоогдсон учраас энд өөр ямар нэгэн шүүхийн шийдвэр, элдэв нөхцөл болзолгүйгээр энэ хүмүүсээ яаралтай сулла гэсэн ийм дүгнэлтийг гаргасан байхгүй юу. Ийм тогтоолыг гаргасан. Одоо Монгол Улс энэ байгууллагын гишүүн, дэлхийн хамтын нийгэмлэгийн гишүүн орны хувьд энэ бүх конвенцуудад нэгдсэн орны хувьд одоо өөрийнхөө арга хэмжээг авах зайлшгүй шаардлагатай. 
 
Одоо энэ дүгнэлт дээр Хүний эрхийн комисс хэвээрээ байгаа юм уу? Эрүүдэн шүүсэн нь мөн үү, биш үү? Одоо тэр хуралд орсон хүмүүс очоод энэ чинь эрүүдэн шүүсэн асуудал байгаагүй юм аа. Энэ чинь албан тушаалаа хэтрүүлсэн байж магадгүй. Ийм л асуудал байгаа байх. Тэгээд өшөө бүр дээр нь юу гэж хэлсэн гэхээр энэ Түр хорооны гишүүд гэж үл бүтэх хүмүүс байгаа. Энэ хүмүүст хүртэл одоо бид нар энэ С.Зоригийн хэргийг илрүүлэхэд саад учруулж байгаа гэж эрүүгийн хэрэг нээж байгаа. Нууц задруулсан гэж эрүүгийн хэрэг нээж байгаа. Одоо энэ хүмүүсийг чинь бид одоо бараг шоронд хийх гэж байгаа. Бараг та нар холбогдож болно шүү гэж Олон Улсын Парламентын Холбоог айлгах гэж байна лээ шүү дээ. Сүрдүүлэх маягийн үг хэлж байна лээ шүү. Хаанаас ямар эрх мэдэлтэй тэр төлөөллүүд яваад байгааг би ерөөсөө ойлгохгүй байгаа. 
 
Би бол Түр хорооныхоо шийдвэрийг танилцуулахаар Түр хорооны даалгавраар явсан. Н.Оюундарь гишүүн Хүний эрхийн дэд хорооны даргын хувьд явсан. Н.Учрал гишүүн Их Хурлын олонхийн бүлгийн даргын хувьд явсан. 
 
Г.Занданшатар: Л.Болд гишүүн нэмэлт 1 минут. 
 
Л.Болд: Тэнд чинь одоо нэг төлөөлөл нь мэдэгдэхгүй нэг намын нэг суудалтай төлөөлөл оччихоод яг энд хэрэлддэг шиг ээ Олон Улсын Парламентын Холбооны өмнө очиж хэрэлдээд. 30 минут Монгол Улсад өгсөн чинь цаг 30 минутын манай энэ дотоодын хэрүүл очиж тэнд. Нөгөөдүүл чинь бүр гайхаад. Энэ Монгол Улсад ерөөсөө одоо юу болоод байгаа юм бэ. Тийм ээ. Ирчхээд Олон Улсын Парламентын Холбоог загнаад байх юм. Төлөөлөгчдөө загнаад байх юм. Их Хурлаа, улсаа нөхцөл байдалд оруулаад байх юм. 
 
Маш хүнд байдалд орсон шүү дээ. Цаг 30 минут тэнд хэрэлдсэн. Дэлхий нийтийн өмнө. Ийм л нөхцөлийг. Одоо шагналаар яах вэ. Нэг суудалтай, нэг намын төлөөл. О.Баасанхүүг олон улсын чуулганд нэг удаа явуулж болно. Бүрэн эрхийн хугацаанд. Чуулган болгонд явуулдаг байхгүй юу. Очоод дандаа ганцхан юм хийдэг. Ерөөсөө тэр хуралд сууж элдэв юманд оролцохгүй. Ганцхан тэр эрүүдэн шүүгчдээ хамгаалах тийм л арга хэмжээ авдаг. 
 
Ингээд ийм эрхийг одоо хэн өгөөд байдаг юм бэ? Би бол энийг гайхаад байгаа юм. Хүний эрхийн хороо хариулмаар байна. Үнэхээр энэ эрүүдэн шүүлт мөн юм уу, биш юм уу. Одоо бид бүр дэлхий нийтэд ойлгомжгүй болчихлоо шүү дээ. Энийг л нэг хариулж өгөөч. 
 
Г.Занданшатар: Хэн хариулах билээ? Ц.Нямдорж сайд асуултад хариулна. 
 
Ц.Нямдорж: Энэ хууль батлагдаад ямар ч байсан ажиллах нөхцөл нь хууль зүйн хувьд нэг алхмаар урагшаа явах байх. 
 
Тодорхой яригдаад байгаа асуудлын тухайд Л.Болд гишүүний тавиад байгаа асуудлын тухайд энэ нэг нэр бүхий хоёр иргэн хилс хэрэгт шийтгүүлээд 4 жил 2 сар шоронд хатаж байна. Энэ бол дэндүү ойлгомжтой асуудал. Би энэ асуудлаар ярьж эхлээд 3 жил 2 сар болж байна. 3 жил 2 сар болж байна. Эрүүдэн шүүсэн гэдэг нь нэгэнт илэрхий болоод олон нийт, Их Хурлын гишүүд нүдтэй, чихтэй хүн болгон үзсэн сонссон асуудал яригдаад жилийн нүүр үзэж байна. Одоог хүртэл энэ хүмүүс ял эдэлж байна. 
 
Асуудал хуульдаа биш ээ. Ийм юм гаргахгүй байх бүх нөхцөл нь байсан. Энийг чинь шалгадаг газар нь ийм юм хийж болдог юм гэхэд очоод газар дээр нь шалгах прокурор нь байсан. Прокурор нь алдааг нь олж чаддаггүй юм гэхэд шүүхээр шийдвэрлэх үед алдааг засах бололцоо шүүх нь байсан. Бүгд нэгэн удирдлагаар санаа зорилготойгоор ийм үйлдэл хийсэн. Хийсэн. Энд ямар ч эргэлзээ байхгүй. 
 
Зарим нь бараг тэр бичлэгийг эвлүүлэг гэж ярилцлага өгсөн байна лээ. Тагнуулын байгууллага эвлүүлэг хийсэн юм бол одоо хариуцлага хүлээх ёстой шүү дээ. Хуулиар бол энэ хүмүүсийн хэргийг эсэргүүцэл бичээд Дээд шүүхийн бүрэлдэхүүнээр хянуулах бүх бололцоо нь байгаа. Прокурорт ч тийм эрх байгаа, Дээд шүүхийн Ерөнхий шүүгчид ч тийм эрх нь байгаа. Би энэ хоёр хүнтэй хоёулантай нь ярьсан. Та нарт хуулийн эрх байгаа шүү дээ. Заавал энэ эрүүдэн шүүсэн хэргийг шийдвэрлэсний дараа асуудал ярина гээд өнөөдрийг хүртэл энэ ажлыг хийхгүй байгаа юм. Асуудал энд л байгаа. 
 
Би Олон Улсын Парламентын Холбооны тэр ирүүлсэн бичигтэй танилцсан. Тэр дээр нэг ноцтой үг бол эрүүдэн шүүсэн гэдэг нь нэгэнт илэрхий байсаар байхад Монголын хууль хүчний байгууллага өнөөдөр хүртэл энэ нэр бүхий иргэдийг хорьж байгаад туйлын ихээр гайхаж байна гэсэн үг байна лээ. 
 
Одоо явж явж ер нь энэ асуудлыг үнэнийг ярьсан хүмүүсийг хэрэгтэн болгох, унагах, айлган сүрдүүлэх юмыг л цаашдаа хийх гэж оролдох юм шиг байна. Оролдож ч байна. Оролдсоор ирсэн. Ийм л зүйл хэлье. 
 
Тэгээд Ж.Бямбадорж дарга нэмж хариулна биз дээ. 
 
Г.Занданшатар: 82 дугаар микрофон. Ж.Бямбадорж дарга. Хүний эрхийн Үндэсний Комиссын дарга. Ж.Бямбадорж асуултад нэмж хариулна. 
 
Ж.Бямбадорж: Улсын Их Хурлын дарга, эрхэм гишүүдийн энэ өдрийн амгаланг эрье. 
 
Л.Болд гишүүний асуултад хариулъя. Эрүү шүүлт цаашдаа гайгүй болох болов уу гэж. Гайгүй болох байх гэж бодож байна. Яагаад вэ гэхээр 2014 онд манайх энэ эрүү шүүлт гэдгийг бол товчилсон үг. Энэний нэмэлт протоколд нэгдэн орсон. Одоог хүртэл үндэсний механизмаа байгуулаагүй. Олон жил ярьж байгаад Хүний эрхийн Үндэсний Комиссын дэргэд байгуулъя гэж тохирсон. Энэ бол Хүний эрхийн Үндэсний Комиссоос хараат бус. Бусад газраас хараат бус байх ёстой. Ганцхан Хүний эрхийн Үндэсний Комиссын дарга төсвийг нь батлуулдаг ийм л байх юм. Тэгээд бусад юмнууд нь тусдаа байх юм байна лээ. 
 
Энэ дээр нэгэнт хууль санаачлагч ингэж шийдээд, бид бол нэг их эсэргүүцэхгүй байгаа гэж. Эрүү шүүлт. Бид тэр бичлэгийг үзээд эрүү шүүлт мөн гэдгийг олон юмаар нотолж олон улсын гэрээ, дотоодын хууль тогтоомж, бүгдийг нь гарын үсэг зурсан. Энэ хариуцлагаа хүлээнэ. 
 
Дээр нь нэмээд нэг зүйлийг хэлье. Энэ Олон улсын парламентын холбооны төлөөлөгч надтай ирж уулзсан. Материалуудаа үзүүлсэн. Протокол дотор байна лээ шүү. Хүний эрхийн Үндэсний Комисс энэ жилүүдэд хүний эрх зөрчиж байна, эрүү шүүлт тулгаж байна гэдэг асуудлыг удаа дараалан мэдээлж байсан байна гэж энэ протокол дотор байгаа. Зүгээр тогтоолд нь орсныг бүү мэд. Бид бас үүргээ зохих ёсоор биелүүлж байсан. Харамсалтай нь нууцын зэрэглэлтэй гээд ингээд яасан шүү дээ. 
 
Би нэг зүйлийг хэлээд байгаа шүү дээ. 2012 онд намайг очиж үзэхэд тэр доод тал чинь склад байсан байхгүй юу. Гэтэл тэрийг тохижуулаад тийм юм хийчихсэн байсан гэдгийг би одоо тэр үеийн хурал дээр хэлж байсан шүү. 
 
Ер нь эрүү шүүлт гэдэг ойлголт бол их өргөн л дөө. Эрүү шүүлт гэхээр тамлан зовоодгоос өгсүүлээд олон юм бий. Үнэхээр одоо би энэ Цагдаагийн ерөнхий газрын Тусгай субьектын хэрэг мөрддөг газрын дарга н.Эрдэнэбаяр байна. Бид хоёр одоо ингээд л. Ерөөсөө одоо энэ хаана байна вэ гэхээр зэрэг хэрэг бүртгэлд дээр байна. Суманд байна. 
 
Өнөө өглөө би нэг гомдол үзлээ. Булган аймгийн тэр нөгөө Энхтолгойн сангийн аж ахуй гэж байсан чинь одоо юу билээ дээ. Тэнд байсан малчныг гэрээс нь авчраад 2 цагдаа зодоод бүр одоо авчраад тэгээд хаясан байна. Чи эсэн бусын юм битгий яриарай гээд. Энэ бол өдөр болгон гарах юм. Яадаг ч арга алга. Ийм учраас хараат бус мөрдөн байцаах албыг байгуулж өг гэж одоо энэ оны эхэнд тогтоол гарсан. Улсын Их Хурлын. Энийг л яаралтай шийдээд өгчихвөл асуудал шийдэгдэх болов уу гэж бодож байна. 
 
Одоо байна шүү дээ, бүх мөрдөн байцаалтыг тусгай өрөөнд хийдэг болсон. Одоо мөрдөн байцаагч нар, эсвэл хорих газар эрүү шүүлт тулгадаг юм үндсэндээ арилсан шүү. Бүгд камерт орсон. Одоо хаана байна вэ гэхээр ерөөсөө л анхан дээр л. Ерөөсөө л хэрэг хийсэн хүн дээр анх очиж байгаа хүмүүс л дарамталж эхэлж байна. Өөр газар байхгүй болсон шүү. Бас бид нар ололтоо ч ярих ёстой, болохгүй байгаагаа ч хэлэх ёстой. Тийм учраас тэрийг л таслан зогсооход чиглэгдсэн үйл ажиллагаа явуулаасай гэж бодож байна. Тэнд бол ер нь аймаар.../минут дуусав/
 
Г.Занданшатар: Л.Мөнхбаатар гишүүн асуулт асууна. Хуулийн төслөө л ярина шүү. Хэрэг ярихгүй шүү. 
 
Л.Мөнхбаатар: Хүний эрхийн Үндэсний Комиссын тухай хуулийн төслийн шинэчилсэн найруулгатай танилцлаа. Өнөөгийн нийгэмд одоо хамгийн тулгамдаж байгаа асуудал бол энэ хүний эрх, эрх чөлөө, Монгол Улсын Үндсэн хуульд заасан энэ суурь эрхүүд, олон улсын гэрээгээр хүлээдэг хүний эрхтэй холбоотой энэ заалтуудын хэрэгжилт бол үнэхээр хангалтгүй байгаа. 
 
Ер нь хүний эрхийн зөрчил бол одоо бүхий л салбарт ч байна. Энэ дотор бол бүр ноцтой сэтгэл хирт хийлгэсэн ийм олон зөрчлүүд гарч байгаа. Түүний нэг нь эрүүдэн бол нэг л хэсэг нь л дээ. Ингээд бүхий л салбарт байгаа ийм асуудал байгаа юм. Үүнийг одоо ер нь цаашид хэрхэн яаж шийдвэрлэх вэ гэдэг энэ гарц гаргалгааг л одоо энэ шинэчилсэн найруулгаар гаргаж оруулж ирэх ёстой гэж ойлгож байгаа. 
 
Одоогийн энэ хуулиас нь ингээд үзэхээр Улсын Их Хурлаас байгуулагддаг, комиссарууд ажилладаг. Хараат бус бие даасан гэхээр мундаг том байгууллага мэт ингээд харагдаад байдаг. Яг үнэн хэрэг дээрээ хуулиар олгогдсон эрх нь Хүний эрхийн илтгэл гаргах. Түүнийгээ Хууль зүйн байнгын хороогоор хэлэлцүүлэх, Хүний эрхийн дэд хороогоор хэлэлцүүлэх. Өргөдөл гомдлын дагуу шалгалт хийх. Түүнийхээ дагуу зөвлөмж, шаардлага гаргадаг ийм л эрхтэй байгууллага байгаад байгаа юм. 
 
Түрүүн Л.Болд гишүүн бас зүйрлэж хэлээд байх шиг байна л даа. Шүдгүй арслан гэж. Үнэн. Энэ бол одоо бас оновчтой зүйрлэл байх шиг байна. Одоогийн байдал нь энэ. Ийм байдлаараа бид хүний эрхийн тулгамдаад байгаа энэ асуудлыг нь шийдэж чадахгүй нь тодорхой байгаад байгаа юм. 
 
Тэгэхээр юу хүсээд байна вэ гэхээр энийг л бүрэн өөрчилсөн ийм хуулийн төсөл орж ирсэн байх ёстой л гэж ойлгож байгаа юм. Тэгэхээр энэ байгууллагыг үр дүнтэй ажиллуулах, Монгол Улсад энэ байгууллагын ямар хэлбэр нь тохирох юм. Ямар арга механизмууд байдаг юм. Олон улсын бусад механизмуудыг нэгтгэсэн ийм хүчирхэг байгууллага. Түүнийгээ хэрэгжүүлэх энэ механизмтай ийм л зүйлийг оруулж ирэх байх гэж харж байсан л даа. Гэхдээ энийг ингээд төслийг үзлээ. Ингээд нэг бүрчлэн үзэхээр бол яг одоогийн хуулиас концепцийн хувьд ялгарах зүйл ер нь огт алга байна. Одоогийн хуулийн заалтуудаа л бататгасан, дэлгэрүүлсэн ийм өөрчлөлтүүд харагдаж байна. 
 
Энэ дотор ингээд Хүний эрхийн комиссын төсөв, санхүүжилт, комиссын гишүүдийн баталгаа, бодлого гарах шатанд хүний эрхийн асуудлаар зөвлөх чиглэлээр зарим нэг ийм процедурын шинэ ганц нэг зүйл орсон байна. Комиссын хуралдаан, ажлын албаны зохицуулалт, чиг үүрэг жаахан дэлгэрэнгүй болсон байх шиг байна. Өөр шинэ гэж хэлэх юм бол бараг алга байна. Зөвлөмж, шаардлага гаргадаг нь бол бас хэвээрээ байж байна. Зөвлөмж, шаардлага гаргадаг дээрээ заавал биелүүлнэ гэсэн нэг өгүүлбэр нэмсэн байгаад байгаа юм. Нэг. 
 
Ер нь зөвлөмж, шаардлагын хариуг ч гэсэн тодорхой хугацаанд өгөх үүрэгтэй гэдэг нь одоогийн хуулиараа ч гэсэн байж байгаа л ийм зүйл шүү дээ. Тэгэхээр ер нь одоогийн энэ төслөөрөө комиссын үйл ажиллагаа бүрэн өөрчлөгдөнө гэдэг тийм хүлээлт, итгэл төрөхгүй байна. Энэ байгууллагын шийдвэр үр нөлөөтэй байж хүний эрх зөрчигчдийг айлгадаг, зөрчлийг таслан зогсоодог ийм механизм бий болно гэсэн ийм итгэл төрөхгүй байгаа учраас одоогийн энэ тогтолцоогоо бэхжүүлсэн ийм төсөл байгаа учраас энэ төслийг концепцийн хувьд, төслийнх нь хувьд дэмжих боломжгүй байна гэдгийг хэлье гэж бодож байгаа юм. 
 
Ер нь энэ байгууллага цаашдаа илүү хүчтэй, үр нөлөөтэй, гарсан шийдвэр нь тэр доороо шууд хэрэгждэг ийм байгууллага бий болгож, энэ механизмыг энэ хуулийн төсөлдөө суулгаж өгөх ёстой гэж би ойлгож байгаа. Ийм учраас энэ Монгол Улсад ямар хэлбэр байх юм. Энэ дээр олон зүйлүүд байж болно. Магадгүй эрүү, захиргааны процессын үйл ажиллагаанд Хүний эрхийн комисс шууд оролцдог энэ эрхийг нь хүртэл өгсөн ийм зоримог шийдлүүд хийж байж энэ цаашаа явж хэрэгждэг болно. Түүнээс биш одоогийнхоо тогтолцоог бэхжүүлсэн тогтолцоогоор явах юм бол хүний эрхийн зөрчил, түүнийг арилгах энэ арга механизм төдийлөн өөрчлөгдөхгүй нь. Тийм хүлээлт алга байна. 
 
Ийм учраас энэ концепцийн хувьд нэлээн томоохон өөрчлөлтүүдийг энэ дээр оруулах ёстой. Ингэж байж цаашаа хэлэлцэж байж энэ байгууллага үр дүнтэй болно. Мөн Монгол Улс дахь хүний эрх, эрх чөлөөний суурь зарчмуудыг хангах, хяналт тавих энэ механизм чинь илүү тодорхой болно гэдгийг хэлье. 
 
Г.Занданшатар: 82 дугаар микрофон. Ж.Бямбадорж дарга асуултад хариулна. 
 
Ж.Бямбадорж: Парисын зарчим гэж 1993 онд Парис хотноо хүний эрхийн үндэсний байгууллага, дээд комиссарын газраас зохион байгуулж энэ хүний эрхийн үндэсний байгууллагуудын стандартыг. Одоо стандарт гэе л дээ. Баталсан байдаг юм. Энэнийхээ дагуу энэ байгууллагуудыг, улс оронд байгаа байгууллагуудыг аттестатчилдаг. Монгол Улсын хүний эрхийн үндэсний байгууллага өнөөдрийг хүртэл “Эй” статустай байгаа. “Эй” статус гэдэг бол нэлээн өргөн эрх мэдэлтэй, бас үнэлэгддэг ийм байдаг. 
 
Яах вэ, ер нь 2015 онд аттестатчиллыг хоёр юмнаас болж буурах гэсэн. Нэг нь, тусгай байргүй юм байна. Нөгөөх нь энэ гишүүдийнхээ томилгоог өргөн дэлгэр, нээлттэй хийдэггүй юм байна гээд ингээд явсан. Энийг одоо би байртай байргүйн асуудлыг би ойлгуулдаг юм. Монгол Улсын эдийн засаг, одоо энэ байдлаас болоод заавал тусгайлсан байртай байх шаардлага одоохондоо байхгүй. Бид бололцоотой байгаа гэдгийг хэлээд явдаг юм. Нөгөө юм нь дээр хэлж чаддаггүй байсан. Энэ жил 11 сарын 01-ний дотор манайхыг аттестатчиллын материалаа өг гэсэн. Бид нэг жилийн хугацаагаар сунгаж байгаа юм. Яагаад вэ гэхээр хууль удахгүй өргөн барина. Гишүүдийн томилгоо нээлттэй болно гэдгийг мэдэгдсэн. Бид нарын саналыг хүлээж авсан байгаа. Дээд комиссарын газраас. 
 
Ер нь ингээд харахад тэр “Эй” статус стандартад нийцсэн. Үйл ажиллагааны алдаа дутагдал байхыг үгүйсгэхгүй. Одоогийн энэ хуулиар нэлээд олон юм сайжирна гэж ойлгож байгаа. Жишээлэхэд би ганцхан жишээ. Хамгийн сүүлийн жишээ хэлье. Ц.Чинбат гэдэг хүн Оюу Толгойн үүдэн дээр өчигдрөөс хойш өлсгөлөн зарлаж байгаа. Тэр хүнийг үнэхээр илэрхий ялгаварлан гадуурхсан учраас Хүний эрхийн Үндэсний Комиссоос Оюу Толгойн захиргаанд шаардлага хүргүүлсэн. Шаардлагыг биелүүлээгүй. Тэр хүн шүүхэд хандсан. Дээд шүүх хүртэл яваад шийдвэр нь гарсан. Одоо хүртэл хэрэгжүүлэхгүй байгаа учраас өлсгөлөн зарлаж байгаа юм билээ. Манай хүн очоод та нар уулзаарай. Тэр байдал нь ямар байна вэ гэсэн. Одоогийн энэ шаардлага, зөвлөмжийг биелүүлээгүйг нь албан тушаалд нь хариуцлага тооцдог болохоор арай гайгүй болох болов уу гэж бодож байгаа юм. 
 
Ер нь нэг зүйлийг гишүүддээ хэлье. Хүний эрхийн Үндэсний Комиссын зөвлөмж, шаардлагыг хугацаанд нь өгдөг юм. Харамсалтай нь хэлбэрийн төдий. Нэлээд хэсэг нь хэлбэрийн төдий байдаг. Одоо бол хариуцлага нэлээн хүлээгээд ирэхээр өөр болох болов уу гэж бодож байна. 
 
Ер нь Хүний эрхийн Үндэсний Комиссын тавьсан асуудалд бодитой хандах энэ шаардлагууд нь биелэгдсэн байх гэж бодож байна. Би зүгээр нэг зүйлийг их бахархаж байгаа юм. Энэ Хууль зүйн яамнаас ийм материал манай юун дээр бүрдүүлсэн байгаа юм даа. Тэгэхээр зэрэг энэ бол тал талаасаа үнэлгээ хийсэн. Олон талаас нь яасан. Би бол бараг бололцоотой болох болов уу гэж бодож байна. Зүгээр миний үед ийм битгий хэл нэг хуудас ч байдаггүй байсан. Одоо бүр ийм материалыг бүр маш их олон дүн шинжилгээ. Бодвол Улсын Их Хурлын гишүүдэд тардаг байх. Би энийг анх асуудал хэлэлцэх гэж байхад гэдгээ аваад үзсэн. Үнэхээр бахархмаар л юм билээ. Эндээс нэг харахад гишүүдэд Комиссын хууль ямар хэмжээнд болсон нь харагдах байх гэж бодож байна. 
 
Бид хамтарч боловсруулсан. Баярлалаа. 
 
Г.Занданшатар: Баярлалаа. С.Эрдэнэ гишүүн асуулт асууна. 
 
С.Эрдэнэ: Баярлалаа. Өнөөдөр энэ Хүний эрхийн Үндэсний Комиссын асуудалтай холбоотой хуулийн шинэчилсэн найруулсан төсөл орж ирж байна. 
 
Би сая Л.Мөнхбаатар гишүүний саналтай 100 хувь санал нэг байгаа юм. Ерөөсөө энэ хуулийн төслийг харахад энэ дээр зарчмын яг одоо өнөөдрийн энэ ардчилсан Үндсэн хуульд нийцсэн, хүний эрх, эрх чөлөөг хамгаалсан яг одоо тийм концепцийн шинжтэй өөрчлөлт ерөөсөө харагдахгүй байна. Нөгөө л байгаа юмаа баталгаажуулсан. Сая одоо Ж.Бямбадорж дарга яриад байгаа юм. Нөгөө л өөрийгөө өмгөөлсөн, хаацайлсан нэг иймэрхүү л юм харагдаж байна. 
 
Тэгээд би өнөөдөр Хууль зүйн яамыг магтаад сууж байх хүн биш шүү дээ та бол. Хүний эрхийн Үндэсний Комиссын дарга. Өнөөдөр Хууль зүйн яамны алдаа дутагдлыг хэлээд сууж байх ёстой байтал чинь ийм мундаг юм оруулаад ирчихсэн ямар сайхан юм, би бахархаж байна гээд сууж байгаа таныг одоо жишээ нь Монгол Улсын иргэдийн эрхийг хамгаална гэж үзэх үү? Хууль зүйн яамны талд одоо ингээд хуйвалдаад явна гэж үзэх үү? 
 
Гурван Доржийн хар хууль гээд алдартай та гурвын хууль бий шүү дээ. Эрүүгийн хууль. Тэр хууль чинь нэг юм өөрчлөгдөөд л явсан. Тэгээд одоо өнөөдөр хоёр Дорж нь энд үлдчихсэн. Хоёулаа нийлээд л хүний эрхийн эрх зүйн орчныг шинэчилж байгаа гээд ингээд бие биенийгээ магтаад суугаад байх юм. Болж байгаа юм уу энэ чинь. 
 
Би өнөөдөр Л.Мөнхбаатар гишүүнтэй 100 хувь санал нэг байна. Хүний эрхийн Үндэсний Комисс гэдэг бол араа шүдтэй байх ёстой. Энэ хуулийг гуйвуулж байгаа, энэ хүний эрхийг зөрчиж байгаа нөхдүүдэд хариуцлага тооцож чаддаг байх ёстой. Үйл ажиллагааг нь таслан зогсоож чаддаг байх ёстой. Тэгж байж Хүний эрхийн Үндэсний Комисс бодит ажил хийнэ үү гэхээс биш та нар нэг зөвлөмж хүргүүлчхээд л тэгээд одоо хараад сууж байдаг. Тэгээд ажил хийхээрээ зэрэг Парисын тэр дээд юу нь үнэлгээ өгсөн. Манайх мундаг байгаа гээд ингээд. 
 
Парисын хуулийг энд хэрэгжүүлэх гээд байгаа юм уу? Монгол Улсын хуулийг энд хүний эрхийн түвшинд хэрэгжүүлэх гээд байгаа юм уу? Энийгээ бас нэгдүгээрт бодож ярих ёстой шүү гэдгийг Ж.Бямбадорж даргад би хэлмээр байна. 
 
Өнөөдөр жишээ нь зөвхөн эрүүдэн шүүх биш одоо хүнийг хууль бусаар мөрдөх, мөшгөх, тагнах, чагнах энэ асуудал чинь хэмжээнээсээ хэтэрчхээд байна шүү дээ. Одоо Хууль зүйн сайдыг шүүмжилснийхээ төлөө Т.Энхсайхан гээд тэр эмэгтэйг өнөөдөр цагдаагийн бүх байгууллага дуудаж дарамталж байна. Одоо сүүлдээ бүр Тагнуулын Ерөнхий Газар нь дуудаж эрүү үүсгэдэг, хорьдог янз янзын юм ярьдаг болсон. Гэр орноор нь очиж эргэдэг болсон. Цонх, хаалгаар нь дарамталдаг болсон. 
 
Нөгөө шударга юм яриад байгаа Ц.Нямдорж сайдын гар хөл болсон нөхдүүд тэнд очоод тэр эмэгтэй хүнийг дарамтлаад гэр оронд нь. Мөн Монгол Улсын иргэн гэр орондоо халдашгүй тайван амгалан амьдрах ёстой. Ц.Нямдорж гэдэг хүн бол одоо тэр эмэгтэйг бол есөн шидээр нь дарамтлуулж байгаа шүү дээ. Бүх юм нь нотолгоотой байж байгаа. Ийм юм нь дээр жишээ нь өнөөдөр Хүний эрхийн Үндэсний Комисс юу хийж байгаа юм бэ? Өнөө өглөө Ж.Бямбадорж даргад тэр гомдол юмаа өгсөн гэсэн. Та нар одоо яаж шийдэх гэж байна энэ дээр. Би бол Ц.Нямдорж сайдаас юм асуумааргүй байна. Би Ж.Бямбадоржоос л асуумаар байна. Би өөрөөс чинь сонсмооргүй байна. Ний нуугүй хэлэхэд. 
 
Хариулах юм бол би дараа нь бас үг хэлнэ шүү. Тийм. Тийм учраас зүгээр өнөөдөр энд асуудал байгаа учраас. 
 
Г.Занданшатар: Хэрэг, асуудал ярихгүй. Хууль ярина. 
 
С.Эрдэнэ: Би харин хууль ярьж байна. Би Хүний эрхийн Үндэсний Комиссын үйл ажиллагааг зарчмынх нь хувьд ярьж байна шүү дээ. 
 
Тэгээд одоо энд О.Баасанхүү гээд Улсын Их Хурлын гишүүний бүрэн эрхэд халдсан юм руу дайраад л давшилцгаагаад л. О.Баасанхүү гишүүнд бүрэн эрх нь байгаа шүү дээ. Олон Улсын Парламентын Холбооны хуралд оролцсон уу, оролцохгүй байна уу. Үгээ хэлнэ үү. Үзэл бодлоо илэрхийлнэ үү. Тэр гишүүний бүрэн эрхийн асуудал шүү дээ. Яагаад тал талаас нь та нар дайрч довтлоод байгаа юм. Хэн эрх олгодог юм ч гэх шиг. Эрх олгодог юм уу. Энэ 76 гишүүн чинь бүгд адилхан тэгш эрхтэй. Хэн нь давуу эрхтэй юм, хэн нь дутуу эрхтэй юм. Ийм байдлаар өнөөдөр хүний эрх. Бүр Их Хурлын гишүүний эрхийн асуудал энд хөндөгдөж байна шүү. Юун жирийн иргэн битгий хэл. Үг хэлснийхээ төлөө О.Баасанхүү гишүүнд одоо ял зэмд унах юм байна л даа. 
 
Тэгээд би энд хэлэхэд яах вэ цаг.../минут дуусав/
 
Г.Занданшатар: Зочид танилцуулъя. Улсын Их Хурлын гишүүн С.Бямбацогтын урилгаар Ховд аймгийн Алтай, Буянт, Мөст, Үенч сумын малчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. 
 
Та бүхэнд сайн сайхныг Улсын Их Хурлын гишүүдийн нэрийн хүсэн ерөөе. 
 
Хоёр хүний асуултын дараа санал хураалт явах учраас гишүүд чуулганы танхимд 15 минутын дараа цуглана шүү. С.Эрдэнэ гишүүн нэмэлт 1 минут. Зөвхөн хуулийн төсөл хэлэлцэж байгаа шүү. 
 
С.Эрдэнэ: Өнөөдөр яг ний нуугүй хэлэхэд энэ одоо түрүүн яригдаад байгаа хүний эрхтэй холбоотой асуудлууд дээр манай Ж.Бямбадорж даргын сая хэлж байгаа асуудалд би үнэхээр харамсаж байна. 
 
Эрүүдэн шүүлт мөн байсан гэж. Шүүхийн шийдвэр гүйцэтгэлийн ерөнхий газар чинь Ц.Нямдорж гэдэг хүний шууд удирдлагад байдаг юм шүү дээ. Шоронд тэр шүүхийн шийдвэр гүйцэтгэх байгууллагын хэвийн үйл ажиллагааг хангах үүрэг нь Ц.Нямдорж гэдэг энэ хүний 22 жил толгойлсон Хууль зүйн яамны үндсэн үүрэг. Энэ дээр Хүний эрхийн Үндэсний Комисс ямар хяналт тавьсан юм? Энэ Ц.Нямдорж гэдэг хүнтэй ямар хариуцлага тооцсон юм? 
 
Тэгээд өнөөдөр хамгаалаад, өмгөөлөөд, гэгээ минь одоо жигтэйхэн сайхан хуулийн төсөл оруулаад ирлээ гээд магтаад сууж байх юм. Би үнэхээр гайхаж байна. Юун хүний эрх. Тэр бичлэг дээр чинь байж л байна лээ шүү дээ. Нэг хулгайч нь нөгөө хулгайчийнхаа өрөө рүү гүйж ороод зодож дарамтлаад л байна лээ. Тэнд тэр тагнуулын байгууллагын ажилтан ороод хүн зодоод байгаа юм байхгүй байгаа биз дээ. Тэгээд яахаараа эрүүдэн шүүлт болчихдог юм. Наадах чинь ялтан хоорондын харилцааны асуудал тэнд.../минут дуусав/
 
Г.Занданшатар: Ж.Бямбадорж дарга асуултад хариулна. 82 дугаар микрофон. 
 
Ж.Бямбадорж: Тэгэхдээ энэ хуулийг олон жил боловсруулсан. Миний урдаас хараад сууж байгаа энэ хоёр залуу. Би бас хууль боловсруулахад нэг жаахан анхны мэдэгдэхүүнтэй. Дээр нь нэмээд бас нэг 9 жил энэ газар ажиллаад бас нэлээн нэг жаахан мэдрэмж суусан. Тэгээд энэ хоёр залуутай суусан. Бас бусад улсуудтай суусан. Бид нар үнэхээр одоо бас нэг хүн чинь сэтгэл ханадаг шүү дээ. С.Эрдэнэ гишүүн ээ. Бид нар яг тийм байдлаар үгүй нэг боллоо доо тэгсэн. 
 
Би Ц.Нямдоржтой. Уучлаарай. Ц.Нямдорж сайд, Ц.Нямдорж гишүүнтэй энэ хуулиар нэг ч минут, нэг ч секунд уулзаж үзээгүй. Энд Засгийн газрын гишүүний хувьд л танилцуулж байгаа. Бид нар л юмаа яриад л ингээд л. Тэр утгаар нь хэлсэн юм шүү. 
 
Би тэр эрүү шүүлт мөн үү гэдгийг баталж чадна. Гарын үсэг зурсан. Тэр зөндөө юм бий. Тэр нөхцөл. Би хэлээд байна шүү дээ. Адгийн наад зах нь байрыг нь бэлдсэн байгаа байхгүй юу. 
 
Г.Занданшатар: С.Эрдэнэ гишүүн. Асуултад хариулуул. Ж.Бямбадорж дарга асуултад хариул. 
 
Ж.Бямбадорж: Би 2012 онд очиж шалгаж үзсэн юм аа. Тэгэхэд тэрийг нь угаасаа олон улсын нэг шаарддаг юм юу вэ гэхээр подвальд хорих газар байхыг хориглодог юм. С.Эрдэнэ гишүүн ээ. Тэгээд тэр хориглолтын дагуу тэрийг чөлөөлөөд бид дээд талын хоёр давхраар нь цагдан хорих байр хийсэн байсан. Би очиж энэ цагдан хорих байр, хорих ангиудыг бид нар гишүүд явах болгондоо үздэг байхгүй юу. Тэгээд үзээд доод тал нь ерөөсөө складад зориулалттай ямар ч юмгүй болсон байсан. Тэгтэл чинь тэр бичлэг дээр чинь бүр тэрийг чинь өрөө болгоод, засаад, тэгээд камер тавиад. Та нар боддоо. Тийм камер тавина гэдэг чинь одоо ч бас яг цагдан хорих байрууд тийм бүр бүх бичлэгийг нь хийдэг, тэр бүх яриаг нь хураадаг тийм камер гэж байхгүй шүү. Яг үнэнийг хэлэхэд. 
 
Энэ бол зохион байгуулалттай байсан гэдэг нь бол хэн ч харсан тогтоогдоно. Би тэрнийхээ төлөө хариуцлагыг хүлээнэ. Олон Улсын Парламентын Холбооныхон ирээд миний явуулж байсан бичиг, бүх юмнуудыг үзсэн. Сая шинэ мөрдөн байцаах үйл ажиллагааны явцад миний явуулж байсан бичиг бүх юмнуудыг нотлох баримтын түвшинд авч үзсэн. Би бол хуульд захирагдаж нууцын зэрэглэлтэй ярьсан учраас нууцын зэрэглэлтэй газруудад нь нууцын зэрэглэлтэй л буцааж байсан. Нэг ч юмыг нууцын зэрэглэлтэй учраас ил гаргаж байгаагүй. Энэнийхээ төлөө одоо зүгээр суусан, дуугүй байсан гээд яриад байгаа юм билээ. Нотлох баримт, бүх юмнууд байгаа шүү. Гишүүд ээ. Энийг ойлгоорой. 
 
Би таны хэлж байгаа шүүмжлэлийг хүлээж авна. Тэгэхдээ энэ хууль бол миний л хувьд бас нэг мэргэжлийн чиглэл шүү юм болохоороо зэрэг. Тэгээд энэ ажилласан энэ бүхнээ харахад бололцоотой болсон гэж үзэж байгаа. Дараачийн хэрэгжээд явахад ер нь нэлээн л бололцоотой болсондоо. 
 
Адгийн наад зах нь л одоо Байнгын хороогоор хэлэлцдэг байсан. Энэ жил Улсын Их Хурлын чуулганаар анх удаа хэлэлцлээ шүү дээ. Цаашдаа ч ийм болно. Энэ хуулиар. Зөвхөн Улсын Их Хурлын нэгдсэн чуулганаар хэлэлцэж Улсын Их Хурлын гишүүдэд тэр хүний эрхийн нөхцөл байдлыг мэдээлдэг, хүн болгонд хүргэдэг ийм л систем болж байгаа. Энд зүгээр нарийн харах юм бол юмнууд бий гишүүд ээ. Тийм. Шаардлагатай бол би гишүүдтэй уулзаж бас зарим юмнуудыг нь үзүүлж болно. 
 
Г.Занданшатар: Ж.Энхбаяр гишүүн асуулт асууна. 
 
Ж.Энхбаяр: Үндсэн хуулийнхаа 2 дугаар бүлэгт бид хүний эрх, эрх чөлөө гээд том тунхаглал хийсэн. Энийг бүх систем дагаж мөрдөх учиртай. 
 
Тэгэхээр Ж.Бямбадорж дарга аа, хүний эрх гэж юу вэ? Та нэг сайхан нийгэмд зориулаад нэг яриад өгөөч. Миний ойлголтоор одоо энэ бол хүн бүрд хамааралтай. Хүний эрх бол жам ёсны шинжтэй зүйл. Энэ эрхийг аль нэгэн төр ч юм уу, хэн нэгэн хэвлэл мэдээллийн байгууллага өөрийн үзэмжээр тэр хүний эрх, эрх чөлөөг зааж, мэдэгдэж, томьёолж өгдөггүй. Энэ жам ёсны зүйл. Ямар ч хүн ямар ч ялгаваргүйгээр эрхээ эдлэх ёстой. 
 
Тэгэхээр энэ эрхийн асуудал маань манай нийгэмд хүний эрхийн талаарх энэ мэдлэг гэдэг юм уу, нийгмийн боловсрол их жаахан дутмаг харагдах юм. Нэг энгийн жишээ хэлье л дээ. Одоо Үндсэн хуульд хүн ажил мэргэжлээ чөлөөтэй сонгох эрхтэй. Хүн чөлөөтэй сурч боловсрох эрхтэй. Хүн хөрөнгө шударгаар олж авах, эзэмших, өмчлөх эрхтэй. 
 
Бидний эрхийн ойлголт маань амьд явах эрхтэй, хөдөлмөрлөх эрхтэй, эрүүл орчинд амьдрах эрхтэй гээд нэг эрхийн мэдээлэл жаахан дутмаг яваад байх шиг байгаа юм. Тэгэхээр одоо нэг ийм зүйл одоо ингээд нийгмээр л яваад байгаа юм. 
 
Энд улс төрд байгаа хүний үр хүүхэд, садан төрөл төрийн албанд орох эрхгүй гэдэг үзэгдэл яваад байгаа. Та улс төрд байгаа тул та ямар нэгэн аж ахуйн үйл ажиллагаанд, танай аж ахуй тэнд үйл ажиллагаанд оролцох эрхгүй. Нэг ийм л зүйл рүү халтираад байна. Тэгээд энийгээ нэг хэсгийгээ бүр ялгаварлах, бүр буруутгах нэг ийм зүйл рүү л яваад байх юм. 
 
Тэгэхээр энэ хүний эрхийн зөрчил рүү орж байна уу? Зарим хэвлэл мэдээллийн байгууллага бүр хэрээс хэтрээд байгаа. Би бол Үндсэн хуульдаа ингээд заачихсан гэж ойлгоод байгаа. Тэгэхээр энэ хүн улс төрчийн хүүхэд болсноороо тэр хүн яагаад төрийн албанд ажиллах эрхгүй болж хувирч байна вэ? Энэ чинь Үндсэн хуульд хүн чөлөөтэйгөөр, ажил мэргэжлээ чөлөөтэй сонгох, ажиллах эрх байна шүү дээ. 
 
Тэгэхээр энэ хүний эрхийн асуудал дээр та нэг яриад өгөөч. Хүний эрх ер нь юу юм? Энэ Үндсэн хуульд яах гэж тусгасан юм? Яагаад ийм учир шалтгаантай байдаг юм гээд. Одоо энэ эрүүдэн шүүсэнтэй холбоотой гээд биш. Ер нь хүний эрх гэдэг ойлголт талаа та нэг энэ байгууллагаа бас нэг ойлгуулаад нэг сайхан яриадахаач. Би танд бас асуулт тавьж нэг боломж олгох гээд байгаа юм. Тэгэхгүй танай байгууллагын ойлголт жаахан дутмаг. Ерөнхийдөө л хорих төвүүдтэй холбоотой, жагсаал цуглаантай холбоотой. Нэг ийм л юм тойрч яваад байх юм. 
 
Хүний яг жам ёсны ямар ч ялгаваргүйгээр, хэнээр ч заалгүйгээр эдэлдэг тэр эрхүүдийг та нэг яриад өгөөч. Ийм эрхтэй байдаг юм. Битгий энэ рүү оролцоод байгаач гэж нэг хэлээд өгөөч. 
 
Г.Занданшатар: 82 дугаар микрофон. Ж.Бямбадорж дарга асуултад хариул. 
 
Ж.Бямбадорж: Хүний эрх гэдэг үгнээсээ бас бодмоор юм билээ. Би ч бас нэг яг эзэмшсэн мэргэжил маань хуулийн яг энэ салбар, бас эрдмийн зэрэг хамгаалсан сэдвийн маань ч нэг хэсэг нь энэ. 
 
Тэгэхээр зэрэг хүний эрх гээд ингэхээр зэрэг “эрх” гэдэг үгийг нь монгол хэл дээр нөгөө “эрх хүүхэд” гэдгээр их ойлгогддог юм шиг байгаа юм. Тодорхойлолтыг энгийн хэлбэрт шилжүүлсэн шинжлэх ухааны тодорхойлолтыг. Би энийг хэлье. 
 
Хүний эрх гэж хүн нийгэмдээ амьдрах боломж, нөхцөлийг хэлнэ гэж байгаа юм. Нийгэмдээ гэдэг үг байгаа юм. Тийм учраас хүнийг аль болохоор нийгэмдээ өндөр насны нийгэмдээ, хөгжлийн бэрхшээлтэй хүнийг нийгэмдээ байлга гэдэг гээд ингээд. 
 
Тэгээд амьдрах боломж, нөхцөл гэж байгаа юм. Тэр амьдрах боломж, нөхцөл алдагдах юм бол хүний эрхийн зөрчил болж байгаа юм. Тийм. Хүний эрхийн зөрчил болж байгаа юм. Тэгэхээр зэрэг ер нь энэ ялгаварлан гадуурхдаг ийм асуудал, хэвлэл мэдээллийн хэрэгслээр, тэр дундаа энэ социал ертөнцөөр одоо хүний эрхийг зөрчдөг явдал байна. Хүний эрх гэдэг бол төрөөс өгдөг бэлэг биш. Энэ бол хэн нэгэн хүний өгдөг бэлэг биш. Энэ цаанаас заяасан юм. Гагцхүү энийг юугаар хязгаарладаг вэ гэхээр зэрэг таны эрх нөгөө хүний эрх, эрх чөлөөгөөр л хязгаарлагдана гэдэг зарчим дэлхийд үйлчилж явдаг. Яг л тийм байдаг. Өнөөдөр тийм л байх ёстой. 
 
Заримдаа олон улсын гэрээний заалтыг ч гэсэн зөв ойлгуулах шаардлага гардаг юм шиг байна. Би өнөөдөр одоо Улсын Их Хуралд энэ асуудал ярьж байгаа учраас ганцхан асуудлыг хэлчихье. Жишээлбэл, одоо суманд энэ бэлгийн замын халдварт өвчин маш их байна. Тэмбүү өвчин. Сум, орон нутгийнхан бас эндээ үзлэг хийгээд, илрүүлээд эмчлэх оролдлого хийх гэхээр зэрэг нөгөө олон улсын гэрээ, конвенцийн дагуу хүний эрх, эрх чөлөөнд өөрийн зөвшөөрөлгүйгээр халдаж шинжилгээ өгөх ёсгүй. Тэгвэл цаана нь тэр хүний буруутай үйл ажиллагаанаас өчнөөн төчнөөн хүний эрх, эрх чөлөө зөрчигдөж байгаа учраас зарим тохиолдолд бас тэрийг албадан үзлэгт оруулахаас өөр арга байхгүй. Энэ асуудлыг бас олон улсын байгууллагад би бас шугамаараа тавья гэж боддог юм. Жишээлбэл, Монгол үндэстний аюулгүй байдлын асуудал болж байхад энэ хүний эрх, эрх чөлөөнд бас эмнэлгийн байгууллагаас халдахаас өөр арга алга гэдэг асуудал гарч ирж байгаа юм. 
 
Энэ сошиал ертөнцөөр хүний эрх, эрх чөлөөнд, ялангуяа хүүхдийн эрх, эрх чөлөөнд халддаг явдал их байна. Өнгөрсөн жил би Самарканд хотноо болсон Европын Аюулгүй Байдал, Хамтын Ажиллагааны Байгууллага, Европын Холбоо, Хүний эрхийн дээд комиссарын газар, маш олон газар оролцсон ийм хурал дээр анх энэ асуудлыг тавьсан юм. 
 
Энэ сошиал ертөнцөөр хүний эрхийг зөрчдөг, хүнийг доромжилдог, хүнийг гүтгэдэг, хүнийг нийгэмдээ амьдрах боломжгүй болгож байгаа нөхцөл их байна. Улс орон болгон энийг ярьж байна. Энэ талаар Нэгдсэн Үндэстний Байгууллага, дээд комиссарын газар, Европын Холбоо ямар арга хэмжээ авах вэ гэдэг асуулт тавьсан. Тэнд сууж байсан хүний эрхийн үндэсний байгууллага бүгд дэмжсэн. Хурал дуустал нэхсэн. Хүний эрхийн үндэсний байгууллагад. Өнөөдөр хүртэл хариу өгөөгүй. Бодвол одоо энийг судалж байдаг юм байлгүй. Үнэхээр энэнээс л болж хүн хохирч байгаа. Энэнээс болж хүн нийгэмдээ амьдрах тэр боломж нөхцөл нь алдагдаж байгаа. 
 
Зүгээр миний хувьд бол одоо дөжирч байна даа. Тэгээд энэ улс төрч, төрийн алба хашдаг хүмүүсийн гэр бүл гэж. Тэд нар ч яах вэ дүүрсэн хэрэг. Гэр бүл нь гэж нэг үйлтэй. Тэр хүүхдүүд нь гэж нэг үйлтэй. Эхнэр, нөхөр нь үйлтэй улсууд байдаг юм шиг байна даа. Ингэж л хэлье дээ. 
 
Г.Занданшатар: Ж.Энхбаяр гишүүн 1 минут тодруулъя. 
 
Ж.Энхбаяр: Би энэ Нэгдсэн Үндэстний Байгууллага баталсан, Ерөнхий ассамблейгаас баталсан хүний эрхийн түгээмэл тунхаглал. 
 
Тэгэхээр хүн бүр төрөхөөсөө л эрх чөлөөтэй. Нэр төр, эрхийнхээ хувьд адил тэгш байна гэж. Тэгэхээр энийг хэн хамгаалах вэ. Би бол танай байгууллага хамгаалах ёстой гэж би бодоод байдаг. Та гэтэл би дөжирч байна гэж та сая хэллээ. Яахаа мэдэхгүй байна гэж үг дуугарлаа. Тэгэхээр энэ өргөн барьсан хуульд энэ зохицуулалтууд орж байна уу? Бид энэ цөөхөн, гуравхан сая ард түмэн. 21 аймагт хуваагдаад, нутаг ус, ах дүүс, бие биенийгээ маш сайн мэднэ. Энэ нийгмийн хэтэрхий зөрчил, нийгмийн хуваагдал арай л хэтрээд байх шиг байгаа юм. Хүнийг яг тэр үнэт чанар луу, тэр мөн чанар луу хандсан, халдсан юмнууд хэр хэмжээнээс дэндүү алдарч байна. 
 
Тэгэхээр энэ хуульд ямар зохицуулалтууд орж ирээд байна. Юу хийх вэ? 
 
Г.Занданшатар: Ж.Бямбадорж дарга. 
 
Ж.Бямбадорж: Төрийн байгууллага, албан тушаалтнууд бүгдээрээ хүний эрхийг хамгаалагч нар. Хүний эрхийн үндэсний байгууллага бол тусгайлан эрхэлж байгаа болохоос биш бүх газар. 
 
Би одоо санаж байна даа. 2015 онд байна уу. Шүүх, цагдаа, прокурорыг хүний эрхийг хамгаалагч гэж илтгэл бичиж оруулж байсан юм. Тухайн үед их шүүмжилж байсан. Олон улсад бол энэ бас зөв шүү. Яагаад вэ гэхээр хүний эрхийг хамгаална гэж хэлчхээд хамгаалж чадахгүй. Тэр хүний эрхийг хамгаалагчийнхаа тэр хэлбэрийг сурталчилж чадахгүй байдал байсан учраас Улсын Их Хуралд өргөн барьж тэр зөвлөмжийг гаргуулж байсан. 
 
Үндэсний тогтолцоогоо энэ хууль дотор бүр зааж өгсөн байгаа. Бүх байгууллагуудыг. Тэгээд тэр дотроосоо хариуцах байгууллагуудыг нь. Дээр нь нэмээд одоо энэ Д.Цогтбаатар гишүүн байгаа. Хүний эрхийг хамгаалагчийн тухай хууль одоо орж ирэх байх аа гэж бодож байна. /минут дуусав/
 
Г.Занданшатар: Ц.Нямдорж сайд нэмж хариулъя. 
 
Ц.Нямдорж: Д.Цогтбаатар сайд нэг хуулийн төсөл хийгээд яваад байгаа юм. Тэгээд тэрийгээ энэ хууль дотор нь шингээгээд явчихъя гэж ярьсан юм л даа. 
 
Би олон нийтэд өгөгдсөн, төрд өгөгдсөн буруу мэдээллийг нь, ташаа мэдээллийн талаар залруулга хийх гэж байна. Б.Содномдаржаа, Т.Чимгээ нарыг 2015 оны 8 сарын 31-нд хорьсон юм. 2017 оны 3 сард шийтгэсэн юм. Энэ үед Ерөнхийлөгч Ц.Элбэгдорж байсан. Ерөнхий сайд нь Ч.Сайханбилэг байсан. Хуулийн сайд нь Д.Дорлигжав байсан. Тагнуулын дарга нь Б.Хурц байсан. Шийдвэр гүйцэтгэхийн дарга нь Б.Билэгт байсан. Энэ үед гарсан хэрэг явдал шүү. С.Эрдэнэ Хөдөлмөрийн яамны сайд байсан. Танай Засгийн газрын хийсэн ажил шүү. Тагнуулын дарга чинь голлож. Энийг над руу битгий чихээрэй. 
 
Би 2017 оны 11 сард 5 жилийн дараа буцаж сайд болсон юм. Энийг харин эцэслэн ойлгоорой. 
 
Т.Энхсайхан гэдэг эмэгтэй зунжингаа миний талаар элдэв худлаа мэдээлэл тарааж байгаа. Би юу ч яриагүй байгаа. Өнөөдрийг хүртэл. С.Эрдэнэ асуудал хөндөж тавьсан учраас одоо ганцхан юм хэлье. 
 
Ардчилсан намын Ерөнхий нарийн бичгийн дарга Ц.Туваан гэдэг хүн тушаал гаргаж Ц.Нямдоржтой тэмц. Тэмцэх ажлыг Т.Энхсайханд хариуцуул. Санхүүжүүл гэсэн тушаал гаргаад энэний дагуу явж байгаа хүн шүү. Өөрөөр хэлбэл С.Эрдэнээгийн тушаалаар явж байгаа хүн шүү. Тэр хүний чинь эрх зөрчигдөж байгаа гэж үзэх юм бол тэр шалгадаг газарт нь тавиарай. Цагдаагийн байгууллагыг тагнаж чагналаа гэж мэдээлэл хийгээд байхаар нь цагдаагийн байгууллага бид нар тагнаагүй. Тагнасан эсэхийг шалгаж өг гэж тагнуулын газарт хүсэлт гаргасан юм билээ. Тэгээд тэр хүсэлтийнх дагуу шалгах гэхээр нь намайг тагнуулынхан хэлмэгдүүлэх гэж байна гэж бас баахан худлаа юм ярьсан юм билээ. Энийг нэг үнэнээр нь хэлэх ёстой гэж бодож байна. 
 
Тэр их харамсалтай үг сонслоо би. Монгол Улсын хоёр гол намын нэг Ардчилсан намын дарга хүн хулгайч хулгайчаа оруулж зодуулсан гээд яриад сууж байх юм. Тэр хулгайч гэж чиний яриад байгаа хүмүүс чинь өрөө бэлтгээгүй шүү дээ. Тэр хүмүүсийг чинь чиний түрүүн ярьдаг албан тушаалтнууд авчирч хорьсон шүү дээ. Тэр хулгайч гэж чиний үзээд байгаад хүмүүс чинь шөнийн 12 цаг дээр эмэгтэй хүн дээр хаалгыг нь онгойлгож оруулсан шүү дээ. Онгойлгож өгч оруулаад буцаагаад гаргаад цоожилсон. Тэр хулгайч гэж үзээд байгаа хүмүүс чинь тэр подвальд Мөнгөнморьтоос ирж ороогүй шүү дээ. Эрдэнэтээс Төв аймагт ирж шоронд өөрсдөө орж ирж ороогүй шүү дээ. 
 
Тэгээд ийм хүмүүсийг хулгайч гэж доромжилж байгаад чинь би харамсаж байна. Ардчилсан намын үзэл баримтлал ийм байдаг юм байна гэж би ойлголоо. Хүний эрхийн талаарх ёс суртахуун нь ийм юм байдаг юм байна гэж ойлголоо шүү. С.Эрдэнэ ээ. 
 
Арай хэтэрхий тавлаж байгаа юм биш үү. Та нарын хийсэн ажил шүү. Бүр зохион байгуулалттайгаар. 
 
Г.Занданшатар: Б.Бат-Эрдэнэ гишүүн асуулт асууна. 
 
Б.Бат-Эрдэнэ: Хүний эрхийн комиссын тухай хуулийн шинэчилсэн найруулгын төсөл орж ирж яригдаж байна. Тэгэхээр яах вэ одоо энд яригдаж байгаа юм бол нэлээн хүндэрсэн үеийн. Өвчнөөр бол одоо сэхээн амьдруулах тасгийн. Тэр хэмжээний л юмнууд бид тойрч яриад байна л даа. Хүнлэг бус харьцсан. Хэрцгий. Эрүүдэн шүүсэн. Энэ асуудлыг яриад байна. 
 
Гэтэл энэ хүний эрхийг баталгаатай ханган эдлүүлэх асуудал бол их өргөн хүрээн дэх ийм ойлголт л гэж ойлгоод байгаа шүү дээ. Тийм ч учраас одоо туршлагатай Их Хурлын гишүүд та бүхэн маань одоо байж байхдаа 1992 онд энэ шинэ Үндсэн хуулийг баталсан. Энэ шинэ Үндсэн хуулийг чинь одоо 2 дугаар бүлэг бол хүний эрх, эрх чөлөө. Энд 16 дугаар зүйл бол тэр чигтээ Монгол Улсын иргэн дараах үндсэн эрх, эрх чөлөөг баталгаатай эдэлнэ гээд ингээд бүр заагаад өгчихсөн. Энд амьд явах эрхтэй. Эрүүл аюулгүй орчинд амьдрах эрхтэй. Орчны бохирдол, байгалийн тэнцэл алдагдахаас хамгаалуулах эрхтэй. 
 
Гэх мэтчилэнгээр ингээд одоо 18 эрхийг баталгаатай ханган эдэлнэ гээд ингээд заачихсан. Гэтэл 1992 оноос хойшхийг нь одоо 30-аад жилийн хугацаанд Монгол Улсын иргэд энэ Үндсэн хуулиараа олгогдсон, Үндсэн хуулиар хамгаалагдсан энэ эрхээ эдэлж чадаж байна уу, үгүй юу? Энэ дээр ямар тодорхой дүгнэлт хийв ээ Та бүхэн. 
 
Өнөөдрийн энэ оруулж ирж байгаа хуулийн үзэл баримтлал, танилцуулгаас харах юм бол нөгөө миний түрүүний хэлдэг сэхээн амьдруулахын одоо тэр өрөөнд ирсэн тэр түвшний юм л дурдагдсан болохоос биш яг хүний эрх, эрх чөлөө энэ Монгол Улсын хэмжээнд ямар түвшинд байгаа юм бэ гэдгийг харуулсан дүн шинжилгээ, тоо баримт тодорхой асуудал бол энэ дээр би олж үзсэнгүй. 
 
Тэгээд одоо энэ үндсэн үзэл баримтлалын танилцуулга, энэ үзэл баримтлалд оруулж ирснээс ингээд үзэх юм бол энэ хууль тогтоомжийн уялдаа холбоо муутай, чиг үүргээ хэрэгжүүлэхэд төсөв хүрэлцээгүй. Үүнээс шалтгаалаад хүний эрхийн зөрчлийг таслан зогсоох, иргэдийн гомдлыг бүрэн дүүрэн шийдвэрлэхэд учир дутагдалтай, хүндрэлтэй байна гэх мэтчилэнгээр ийм л одоо нэг жижүүрийн санаануудыг бичсэн байна л даа. 
 
Тэгэхээр би бол арай өөр түвшинд Хүний эрхийн комисс, тэгээд Засгийн газар хамтраад Хүний эрхийн комиссын тухай энэ хуулийг бүхэл бүтнээр нь иж бүрнээр нь шинэчилсэн найруулгаар оруулж ирж байгаа бол арай өөр түвшинд үнэлгээ, дүгнэлт өгсөн, гарц шийдлийг нь олсон, баттай энэ хүний эрхийг баталгаатай ханган эдлүүлэхтэй холбоотой асуудлыг энэ хуулийн шинэчилсэн найруулгаар цогцоор нь бид ингэж төгс шийддэг юм гэсэн ийм баталгаатай юмыг л бид хүлээж байгаа байхгүй юу. Иргэд, олон түмэн ч үүнийг л хүлээж байгаа. Гэтэл нөхцөл байдал ямар байгаа гэдгийг бид бүгдээрээ ойлгомжтой мэдэж байгаа шүү дээ. 
 
Тийм учраас яах вэ ер нь энд дурдаад хэлэхэд харин бид хоёр жилийн өмнө яг энэ ширээн дээрээс энэ микрофоны араас миний энэ хажууд сууж байгаа Д.Тэрбишдагва бид хоёр өдөр болгон энэ чуулган дээр шаардаж байж энэ Улаанбаатар хотын утаа чинь бүр аюулын хэмжээнд хүрлээ гээд тэгээд Их Хурлаас ажлын хэсэг гаргаад, Засгийн газарт зөвлөл чиглэл өгсөн тогтоол гараад, төлөвлөгөө батлагдаад энэ ажлын хүрээнд Засгийн газар зоригтой шийдвэр гаргаад өнөөдөр энэ сайжруулсан түлшний асуудлаар Улаанбаатар хотын утаа бас.../минут дуусав/
 
Г.Занданшатар: 82 дугаар микрофон. Ж.Бямбадорж дарга асуултад хариулна. Хуулийнхаа төслийн талаар л ярина шүү. Дахин сануулъя. 
 
Ж.Бямбадорж: Үндсэн хуульд заасан эрхээс гадна Монгол Улсын олон улсын гэрээ. Өөрөөр хэлбэл Монгол Улс нэгдэн орсон олон улсын гэрээний дагуу бас олон эрх байгаа. 
 
Энэ бүгдэд Хүний эрхийн Үндэсний Комиссын энэ 18 жилийн хугацаанд 18 илтгэл бичсэн байгаа. Бүх асуудал хамаарагдсан. Бүх асуудал хамаарагдсан. 
 
Яг үнэнийг хэлэхэд тухайн үед сенсаац болж байгаа асуудлыг нь илүү түлхүү байгаад бусад нь хаягддаг. Улсын Их Хурал, Байнгын хороон дээр. Хэрэв илтгэлийг бүрэн хэмжээгээр үзэх юм бол хүний эрхийн нөхцөл байдал Монголд ямар байна вэ гэдэг харагдана. Манай илтгэл англи хэл дээр бичиж Хүний эрхийн дээд комиссарын газар хүргүүлдэг юм. Хүний эрхийн үндэсний байгууллагуудын дэлхийн холбоонд хүргүүлдэг юм. Ази, Номхон далайн бүсийн хүний эрхийн үндэсний байгууллагын чуулганд хүргүүлдэг юм. Шаардлагатай бас одоо Европын Холбоо, Европын Аюулгүй Байдал, Хамтын Ажиллагааны байгууллага, бас бусад орны Элчин сайдын яамдад манай илтгэлийн бичигдэж байгаа асуудлыг хардаг юм, үздэг юм. 
 
Ганц өргөдөл, гомдол аваад суудаггүй. Бид хөдөө орон нутагт ажилладаг. Жишээлбэл, одоо заримдаа. Энэ чинь 2014 оноос эхлээд бид харин орон нутагт нэг ажилтантай болсон. Тэр маань бас орон нутагт хяналт шалгалт хийдэг, үзлэг шалгалт хийдэг ийм юм явж байгаа. 
 
Үнэхээр заримдаа дутдаг юм. 2019 оны төсвийг харин Улсын Их Хурал, энэ Улсын Их Хурал боломжтой баталж өгсөн учраас бид нар энэ жил нэлээн бололцоотой ажил хийсэн. Дан төсвөөр ажиллавал бид чадахгүй байгаа. Жилдээ 100 орчим. 100-гаас 200 орчим сая төгрөгийг олон улсын төсөл, санхүүжилтээр үйл ажиллагаагаа явуулж байгаа. Бид олон улсын байгууллагад асуудлаа тавиад тодорхой судалгаа, шинжилгээний ажлыг бас олон улсын төсөл, арга хэмжээгээр хэрэгжүүлж байгаа. Түүнээс бишээр зүгээр одоо эрүүдэн шүүхийн асуудал хариуцдаг гэдэг юм уу, эсвэл хөдөлмөрлөх эрхэлсэн, одоо хамгийн их гомдол гарч байгаа хөдөлмөрлөх эрхийн асуудлаар ингээд суугаад байдаггүй юм шүү гэдгийг гишүүд бас ойлгоосой гэж бодож байна. 
 
Тийм учраас энэ илтгэл дээр гол асуудлууд байгаа. Заримдаа илтгэл дээр гарсан асуудлаас болоод зарим тохиолдолд өөрсдөө буруутай юм шиг шүүмжлүүлдэг тохиолдол бий. Тэгэхдээ энэ дээр ганцхан одоо юу гэдэг юм комиссын гишүүд биш. Энэ чинь өчнөөн төчнөөн цаана нь ажилтнууд ажиллаж байгаа. Бас тэд нарыг зөв үнэлэх ёстой гэдгийг хэлмээр байна. 
 
Г.Занданшатар: Гишүүд асуулт асууж, хариулт авч дууслаа. Үг хэлэх гишүүн байна уу? Дэмжсэн дэмжээгүй. Хуулийн төслийг дэмжсэн, дэмжээгүй гурван гишүүн л үг хэлнэ. Л.Болд гишүүнээр тасаллаа. 15.00 цагаас чуулганаар санал хураалт үргэлжилнэ. Одоо дэмжсэн дэмжээгүй гурав хүртэлх гишүүн үг хэлээд завсарлая. О.Баасанхүү гишүүн үг хэлнэ. 
 
О.Баасанхүү: Би дэмжиж байна. Гэхдээ сайжруулах ёстой гэдгийг бас хэлмээр байна. Хүний эрхийн ер нь аливаа хууль, тэр дундаа хүний эрхийг хамгаалах хуулийг сайжруулья гээд ороод ирвэл зүгээр сууснаас ядаж бас оролдож байгаа юм даа гээд энийг дэмжээд явах ёстой гэж ойлгож байна. 
 
Зүгээр ер нь бол бид нар 2000 оноос хойш ажлаа хийсэн бол ийм хууль өргөн бариад байх шаардлагагүй байсан л даа. 1998 онд ардчиллын анхны хараацай С.Зориг агсан нас барахад Ардчилсан нам байсан. 2000 онд Ардын нам аваад л Цэндийн Нямдорж Хууль зүйн сайд болоод л 20 жил одоо энэ хэрэг илрээгүй. Нэг ганц 2012 онд эрх аваад нэг илэрлээ гэдэг нь худлаа болсон. Тэгээд одоо ингээд худлаа юм бол 4 жил болоход юм илэрдэггүй. 
 
Г.Занданшатар: Хэрэг ярихгүй. Зөвхөн хуулийн төсөл. 
 
О.Баасанхүү: Тэгээд гадаадад өнөөдөр. Би яагаад гэвэл хүний эрхийн асуудлаар гадаадад өнөөдөр ингээд Монголоо муухай харагдуулж яриад байх юм. Яагаад би энэ Олон Улсын Парламентын Холбооны хуралд явсан бэ гэхээр би чинь Ази, Номхон далайн парламентын холбооны дэд Ерөнхийлөгч ухаантай юм шүү дээ. Та нар л тоодоггүй болохоос. 
 
Тэгээд тэр албан тушаалынхаа шугамаар очоод ингээд сонсохоор Монголыг минь хорлоод өгөөч, Монголыг минь болиулаад өгөөч, Монголыг минь хаагаад өгөөч гээд олон жил парламентад суусан хүмүүс маань яриад байхаар би бухимдаад байгаа юм. 
 
Энэ Н.Оюундарь яагаад байхгүй байна. Би ойлгохгүй байна. Хүний эрхийн дэд хороон дарга энд сууж байх ёстой шүү дээ. Ийм чухал хурал хийж байхад үг хэлж байх ёстой. Н.Оюундарийг одоо дарга дуудаж энэ хурлын энэ юманд оролц гэж хэлмээр байгаа юм. Би яриагүй. Н.Оюундарь хажууд байсан. Н.Оюундарь бүгдийг нь мэдэж байгаа. Бүх юм протоколтой байгаа. Тэр дээр юу ярьсан, би юу ярьсан, бусад нь юу ярьсан, би юу хэлсэн, бусад нь юу хэлсэн бүгд байгаа. Тэрийг удахгүй бас олон нийтэд дэлгэж тавиарай. Буруу мэдээлэл өгөх вий гэж бодож байна. 
 
Хоёрдугаарт, 2007 онд эрүүдэн шүүлтийн асуудлаар Нэгдсэн Үндэстний Байгууллагын тусгай комиссар ирсэн байх аа. Ирээд асар олон юмыг өнөөдөр юу вэ гэвэл үүрэг болгосон. Тэр үед нь энэ ажил хэрвээ сайнаар хийсэн бол хэн ч эрүүдэн шүүгдэхгүй байсан байхгүй юу. Нэгдсэн Үндэстний Байгууллагаас тусгай эрхт төлөөлөгч, тусгай эрхийн комиссар ирсэн. Нэгдсэн Үндэстний Байгууллагаас. 
 
Тэгээд тэр комиссарын үүрэг даалгаврыг огт биелүүлэлгүй яваад. Харин манай сайд маань 2008 онд Их Хурал дээр гишүүн болоод, Хууль зүйн сайд болохдоо яргын сандал оруулж ирсэн. Эрүүдэн шүүлтэд дургүй хүн шүү дээ. Тэгсэн хэрнээ яргын сандал оруулж ирээд. Тэрийгээ гоё гээд цагдаагийн байгууллагаар тараахад нь орилж хашхирч хүнийг битгий. Хятадууд л тэгж хүнээ яргалдаг юм байгаа биз. Бид яргалахгүй гэж байгаад тэр сандлыг зайлуулсан шүү дээ. Хэдэн тэрбум болсон. Одоо тэр сандлын мөнгийг төлүүлэх хэрэгтэй энэ нөхрөөр. Хайран мөнгө. Тэрийг чинь мөнгөөр л авсан юм билээ. 
 
Тэгээд буруу, алдаа гэдгийг нь тогтоосон юм бол хэнээс энэ алдаа, хариуцлага гарсан бэ гэдгийг ярьдаггүй. Энэ мэтчилэн өнөөдөр юу вэ гэх юм бол энэ хүний эрхийн асуудал бол үнэхээр хэцүү байгаа шүү. Энэ дээр анхаараарай. 
 
Хоёрдугаарт нь, энэ хууль дээр энэ хэвлэл…/минут дуусав/
 
Г.Занданшатар: Б.Бат-Эрдэнэ гишүүн. 
 
Б.Бат-Эрдэнэ: Энэ хуулийн төслийг одоо тэгээд дэмжиж л таарах байх даа. Бодвол. Энэ хэлэлцүүлгийн явцад жаахан ахиц дэвшил гарах юм уу, үгүй юу. Одоо энэ танилцуулга, үзэл баримтлал, яг орж ирж байгаа энэ түвшинд жаахан сэтгэл дундуур л байна. Би ганцаараа тэгж хэлж байгаа биш. Энд үг хэлсэн гишүүд бас тийм л байр суурьтай байна шүү дээ. 
 
Тэгэхээр зөвхөн. Одоо би дахиад хэлэхэд. Өвчний байдал маш хүндэрсэн. Тэр сэхээний тасгийн түвшинд л асуудал яриад. Тэгээд тэрний өмнөх эрүүл зөв аж төрөх ёс, амьдрал, аз жаргалтай байх тэр түвшинд нь юмаа яагаад авч үзэхгүй байгаа юм бэ. Тэр талаар ерөөсөө өнөөдөр энд яригдсангүй шүү дээ. Энэ чинь цаг багтахгүй учраас би энэ Үндсэн хуулийн Монгол Улсын иргэн баталгаатай эдэлнэ гээд Үндсэн хуулиараа хуульчилсан энэ 16 дугаар зүйлтэй холбоотой юмыг бүгдийг нь уншиж би цаг багтахгүй учраас чадахгүй байна шүү дээ. 
 
Тэгэхээр яагаад одоо энэ 30-аад жил бид нар иймэрхүү байдалтай явчхав. Улам л одоо доошоо яваад байна шүү дээ. Тэгэхээр энэ дээрээ нэг үнэлэлт, дүгнэлт өгөх нь зөв байх гэж. Тэгээд дандаа энэ өндөр эрх мэдэлтэй байгаа энэ улсууд бол хамгийн чөлөөтэй эрхийг эдэлдэг. Хуулиар ч эрх нь баталгаатай. Өөрөө ч дур зоргоороо. Эрх баталгаатай. 
 
Тэгээд би их сонин. Би жишээлэх юм бол таван жилийн өмнө Баварын парламентад улс төрчид, хуульчид суудаг юм байна гэсэн. Би ийм нийтлэл бичээд, аян замын тэмдэглэл бичээд би энд тавьсан. Одоо энэ дээр жишээлэх юм бол Баварын парламентад ерөөсөө одоо энэ хөрөнгө мөнгө хөөсөн, ашиг хөөсөн ийм бизнесийн улсууд байхгүй гэж. Зөвхөн улс төрчид сууна. Иргэд сонгогчид нь болохоор хэрвээ улс төрд байсан хүмүүс гараад бизнесийн салбарт бизнесийнхэнтэй орооцолдох юм уу, бүр компани, пүүсийн зөвлөх хийх юм бол иргэд, сонгогчдын зүгээс асар их дургүйцэлтэй тулгардаг гээд байгаа байхгүй юу. 
 
Тэнд чинь бол одоо парламент хөгжчихсөн. Ардчилал одоо бүр дээд түвшиндөө хүрчихсэн. Дэлхий нийтийн өндөр хөгжилтэй ийм улс орон шүү дээ. Гэтэл энэ иргэд, олон түмнийг төлөөлсөн энэ дээшээ жаахан ахиж байгаа өндөр түвшинд ажиллаж байгаа хүн болгоны эрхийг хязгаарладаг ийм зарчим цаана нь байна гэж би үзээд байгаа хүн шүү дээ. Тэгтэл манайхан эсрэгээрээ тэрийг чөлөөтэй тавина. 
 
Бид одоо өөрийнхөө нөлөөллөөр би энэ Их Хурлын танхимд хэлээд л байгаа юм. Төрийн албыг төрлийн алба болгодог. Тэрийгээ үргэлжлүүлнэ. Энэ иргэд, олон түмнийхээ боломжийг нь авч жижиг, дунд үйлдвэрлэлээс эхлээд Чингис бонд, Самурай бонд, төр ард түмний нэр барьж авсан энэ бонд зээлийг бүгдийг нь авна. Төсөл, концессыг бүгдийг авна. Ингээд сууж байх нь би таарахгүй л гэж бодоод байгаа юм. 
 
Тэр хүмүүс тодорхой хэмжээгээр. Нэгэнт одоо энэ ажил төрөл рүү орсон бол тодорхой хэмжээнд эрхээ хязгаарлуулдаг ийм жишиг чинь дэлхий нийтэд байгаа юм биш үү. Тэгэхээр бид нар энэний эсрэг. Иргэд олон түмнийхээ эрхийг баталгаатай хангуулаад энд зарц болоод ингээд бүх юмаа хойш нь тавиад сууж байх ёстой улсууд байтал харин бүр одоо олон түмнийхээ эрх ашгийг бүр хойш нь хол хаячихаад өмнүүр нь ханхалзаад ингээд бүх юманд нь эзэрхийлээд ингээд сууж байдаг байж. Тэрийгээ зөв гээд ингээд баталгаажуулах гээд байж би таарахгүй л гэж бодоод байгаа байхгүй юу. 
 
Тэгээд энэ талаар нь нэгдсэн нэг ойлголтыг эндээс эхэлж, дээд талаас нь эхэлж тодорхой зарчмыг нь тогтоогоод тэгээд энийг доор орсон хүний эрхийн асуудал. Бид нар чинь одоо эрх, эрх чөлөө гэдэг чинь энэ 1990 онд хийсэн өөрчлөлтийн чинь гол үнэт зүйл чинь энэ биз дээ. Тэгээд 30 жил нэг юм гэлдрээд тэрүүгээрээ ямар ч ахиц дэвшил олсонгүй. Нийгмийн байдал бол баян хоосныхоо туйлд хүрчихсэн. Цөөхөн хэдэн хүмүүс хамгийн баян, хамгийн бүх эрх мэдэл дээр сууж байдаг. Ихэнх нь одоо үгээгүй ядуу эрх чөлөө, эрх нь…/минут дуусав/
 
Г.Занданшатар: С.Эрдэнэ гишүүн үг хэлнэ. 
 
С.Эрдэнэ: Баярлалаа. Би энэ хуулийн төслийг дэмжихгүй байгаа юм. Зүгээр энэ хуулийн төслийг оруулж ирж байгааг нь дэмжиж байгаа. Гэхдээ орж ирсэн төслийг бол дэмжих боломжгүй гэж ингэж харж байна. 
 
Яагаад вэ гэхээр яг тэр түрүүн Л.Мөнхбаатар гишүүний хэлсэнчлэн яг одоо хүний эрхийг хангасан хэмжээнд Хүний эрхийн Үндэсний Комисс маань өөрөө яг одоо үндсэндээ одоо бид нарын ярьдаг араа шүдтэй байх хэмжээнд ажиллаж чадах тийм хуулийн төсөл орж ирж чадсангүй. Одоо байгаа хуулийн төслөөс нэг их сайжраад байгаа зүйл харагдахгүй байна. 
 
Тийм учраас энэ хуулийнхаа төслийг эргэж татаж аваад дахиж хянаж, дахиж боловсруулаад. Би зүгээр өнөөдөр одоо Ж.Бямбадорж дарга, энэ Хүний эрхийн Үндэсний Комиссынхонд хандаж хэлэхэд энэ бол зүгээр та нарын юмыг эсэргүүцээд байгаа юм биш. Зүгээр л та нарыг эрх мэдэлтэй, ажиллах боломжтой нөхцөлөөр хангагдсан эрх зүйн орчинтой болоосой гэж хүсэж байгаа учраас би энэ үгийг хэлээд байгаа юм. 
 
Өнөөдөр ний нуугүй хэлэхэд одоо энэ хуулийн төсөл ороод батлагдах м бол та нарын эрх мэдэл ерөөсөө нэмэгдэхгүй. Нөгөө л хуучин зөвлөмж бичиж хүргүүлдэг. Нэг болсон болоогүй шаардлага хүргүүлдэг. Тэгээд нэг хаяа нэг мэдэгдэл хийдэг. Жилд нэг тайлан бичдэг. Ийм юмнаас ерөөсөө хэтрэхгүй. 
 
Үнэхээр хүний эрхийг хамгаалдаг Хүний эрхийн Үндэсний Комисс мөн л юм бол энэ комисс тодорхой хэмжээний эрх үүрэгтэй байх ёстой. Тодорхой гэм буруутай этгээдүүдэд хариуцлага тооцож чаддаг байх ёстой. Үйл ажиллагааг нь таслан зогсоож чаддаг байх ёстой. Тэгэхгүйгээр өнөөдөр хий хоосон одоо ийм Хүний эрхийн Үндэсний Комисс гээд энэ сүржин нэртэй. Тэгээд үйл ажиллагаа нь болохоор одоо яг бодит үр дүн өгдөггүй ийм байдлаар цаашдаа явмааргүй байна. 
 
Тийм учраас энэ хуулийнхаа төсөл дээр эргэж ажиллаач ээ. Энэ хуулиар олгогдсон тэр хүрээнд үнэхээрийн өнөөдөр. Би бол бүр Хууль зүйн яамны гарыг харалгүйгээр Хүний эрхийн Үндэсний Комисс өөрсдөө бие даасан асуудлуудаа оруулж ирээч ээ. Хууль зүйн яам та нарын эрхийг аль болох эрхгүй байлгахыг л бодно шүү дээ. Тийм. Өөрсдөө тэд нар чинь хүний эрхэнд халддаг улсууд юм чинь аргагүй шүү дээ. 
 
Тэгэхээр өнөөдөр Хүний эрхийн Үндэсний Комисс. Би Ж.Бямбадорж даргын тэр түрүүн хэлээд байгаа тэр, би бахархаж байна гэж яриад байгаатай чинь би санал нийлэхгүй байна. Хууль зүйн яамны оруулж ирж байгаа юм бол хэзээ ч Хүний эрхийн Үндэсний Комиссын ажиллах боломжийг хангадаг, эрх олгодог ийм төсөл оруулж ирэхгүй. Та нарыг аль болохоор хавчиж гадуурхаж, Хүний эрхийн Үндэсний Комиссыг аль болохоор нам жим, амыг нь скотчдон, үг дуугардаггүй, алхаж чаддаггүй, гар далайж чаддаггүй ийм л байгууллага байлгахын тулд та нарыг одоо тийм хэмжээнд л хуулийг чинь өгнө шүү дээ. 
 
Тэгээд би Хүний эрхийн Үндэсний Комисс маань энэ тал дээр анхаарч ажиллаач ээ гэж хэлмээр байна. 
 
Ер нь тэгээд өнөөдөр одоо жишээ нь мөрдөж мөшгөдөг асуудлууд. Түрүүн жишээлбэл Хууль зүйн сайд Ц.Нямдоржийн яриад байгаа тийм зүйл ерөөсөө болоогүй. Тэр Т.Энхсайхан гэдэг хүүхэн бол иргэнийхээ эрхийн дагуу үгээ хэлж байгаа. Үзэл бодлоо илэрхийлж байгаа иргэн шүү дээ. 
 
Тэгээд тэр үгээ хэлснийхээ төлөө, үзэл бодлоо илэрхийлснийхээ төлөө эрх мэдэлтэн, албан тушаалтнууд тэр хүнийг дарамталдаг, хавчдаг, цагдаа шүүхийн байгууллагаар айлгадаг ийм байдлаар цаашаа явах юм бол хүний эрхийн тухай яриад бид нар хэрэггүй шүү дээ ер нь бол. 
 
Хэнийг ч гэсэн шүүмжлэх эрх нь Үндсэн хуулиар олгогдсон иргэний эрх шүү дээ. Энэ эрхийг яагаад хааж боогоод байгаа юм. Би бол Хууль зүйн сайд Ц.Нямдорж гэдэг хүн бол хүний эрхийн асуудал дээр хамгийн муу ажилладаг сайд гэж би хэлмээр байгаа юм. Тийм учраас Хүний эрхийн Үндэсний Комисс маань одоо энэ тал дээр бие даасан бодлого боловсруулаач ээ. Энэ Хүний эрхийн Үндэсний Комиссын ажиллах чадварыг нэмэгдүүлсэн хуулийн төслийг боловсруулж оруулж ирээч ээ л гэж ингэж хэлэх гээд байгаа юм. 
 
Тэгээд эцэст нь хэлэхэд энэ мөрдөн мөшгөж байгаа, эрүүдэн шүүж байгаа аливаа хэлбэрийн хүний эрхийн зөрчлүүдийг Хүний эрхийн Үндэсний Комисс онцгой анхаарч ажиллах шаардлагатай шүү гэдгийг энд хэлмээр байна. Баярлалаа. 
 
Г.Занданшатар: Л.Болд гишүүн үг хэлнэ. 
 
Л.Болд: Энэ хуулийн төслийг дэмжиж үг хэлэх гэж байна. Яагаад дэмжиж байна вэ гэхээр одоо энийг буцааж цаг алдах шаардлагагүй. Одоо энийг Их Хурал аваад одоо Засгийн газраас үл шалтгаалан ажлын хэсгийг байгуулаад үнэхээр ажиллаж чадах ийм байгууллага болгосон шинэ хуулийг гаргах хэрэгтэй. 
 
Өнөөдөр одоо энэ хүмүүсийн яриад байгаа төслийн нэгжийн түвшинд байгаа энэ Хүний эрхийн комиссоо яг олон улсад байдаг хүний эрхийн төлөө тэмцдэг омбудсмений алба шиг үнэхээрийн бодитой ийм болох хэрэгтэй. Тэр шүдтэй болно гэдэг чинь тэр. Өнөөдөр нэг зөвлөмж бичдэг, гуйдаг, хүний үүд сахидаг. Энэ чинь л балраад байгаа байхгүй юу. Гэтэл үнэхээр эрүүдэн шүүлт гарлаа. Шууд тэр албан тушаалтнуудыг. Байнгын хороон дээр болохоор намайг шууд шүүх шийдвэр гаргана гэж одоо буруу гуйвуулаад байгаа юм. Үгүй. Шууд тэр хүмүүстэй хариуцлага ярих, хариуцлагад нь татах, тэр албан тушаалтай нь ярих, үнэхээр бүх талын арга хэмжээ авдаг ийм чадварыг өнөөдөр бид яриад байгаа юм. 
 
Тэгээд энэ цаг үед яг тэр Олон Улсын Парламентын Холбооны дүгнэлт энэ хуулийг гарахад маш их нөлөө үзүүлнэ. Яагаад гэхээр энэ хууль дээр ярьж байгаа ганц гялтайх юм нь хүний эрхийн дотроо нэг албатай болно гээд байгаа байхгүй юу. Нөгөө эрүүдэн шүүхийн эсрэг. Гэтэл яг өнөөдөр өмнө нь бол ийм юм ярьж болох байсан. Гэхдээ нөгөө тэр нь нотлогддоггүй. Тэнд нэг цагдаа хүн зодсон гээд л нэг тийм хүрээнд явдаг учраас энэ чинь үнэхээр болохгүй байгаа байхгүй юу. Одоо бол бид нар үнэхээр энэ чинь бодитой системчилж хийж болдог юм байна. Төрийн бүх шатны. Бүх шатны хуулийн шийдвэрийг гаргадаг, шүүхийн шийдвэрийг гаргадаг. Үнэхээр маш том тогтолцоо байгаа. Энэ өшөө олон улсын түвшинд экспертүүд нь ирээд дүгнэлтийг нь гаргаад одоо ингээд тодорхой болгосон, маш тодорхой дүгнэлт ирсэн байхгүй юу. Тэр дүгнэлт бол одоо ингээд бүхэлдээ тэр дүгнэлтийг чинь тэр тогтоолоороо баталсан тэр бүх дүгнэлт энд хамаарч байгаа. Энэ чинь бидэнд үнэхээр маш том сургамж. Энүүгээрээ ч гэсэн бид нар дүгнэнэ. 
 
Олон Улсын Парламентын Холбоо гэхээр л тэнд дуртай нь очиж суудаг юм шиг л одоо О.Баасанхүү гишүүн яриад байна л даа. Үгүй л дээ. Энэ чинь бол яг тухайн парламент, тухайн чуулгандаа 8 хүртэл гишүүн томилж суулгадаг юм. Тэр гишүүд нь дандаа юу төлөөлдөг вэ гэхээр эсвэл одоо тэр холбогдох тэр Байнгын хороо, түр хороо, намын бүлэг. Тэр парламентынхаа төлөөлөл болж очдог. Ингэж байж дэлхийн парламент бүрддэг байхгүй юу. Тэрнээс энд О.Баасанхүү гишүүн эрх мэдлээ маш сайхан эдэлж байгаа шүү дээ. Бүх асуудал дээр үг хэлж байгаа. Дураараа загнаж байгаа. Тэрийг одоо хэн ч өнөөдөр хязгаарлаагүй шүү дээ. Цаашаа ч тэг. 
 
Харин Олон Улсын Парламентын Холбоон дээр оччихоод Монгол Улсын Их Хурал албан ёсоор өөрийнхөө шийдвэрийг танилцуулж байхад та нарыг одоо бид мөрдөнө, та нарт хэрэг нээсэн, та нарыг одоо шоронд хийнэ ухааны юм яриад сууж байна гэдэг чинь Монголын парламентыг гаднын тэр олон нэр хүндтэй парламент. Дотор нь спикер нь хүртэл сууж байгаа байхгүй юу. Бүр гайхаж байгаа юм чинь. Та нар энэ албан ёсны гээд нэг хүн ярих юм. Энэ хүн нэг өөр юм ярих юм. Одоо бид юуг ойлгох вэ. Монгол Улс чинь одоо аль хууль нь үйлчилдэг юм бэ гэдэг. Ингээд энэ чинь үнэхээр Монгол Улсын хувьд олон улсын түвшинд, энэ 100 жилийн тусгаар тогтнолын өндөрлөг дээр үнэхээр инээдтэй харагдсан шүү. 
 
Гэхдээ О.Баасанхүү гишүүн очсоноор бидэнд хэрэг болсон. Яагаад гэхээр мань эр чинь одоо эд нарт хэрэгт нээсэн юм. Одоо эд нар буруу. Эд нар ёстой үл бүтэх улсууд. Тэр хүмүүс чинь одоо нэг биш бүр таван хүн алсан энэ тэр гээд л тогтоогдоогүй янз бүрийн баахан юм ярингуут нөгөөдүүл ерөөсөө шууд айгаад тогтоолдоо 4 гэж заалт нэмсэн байгаа. Та бүхэнд бүгдээрээ энэ тогтоол, дүгнэлтийг тарааж байгаа гишүүдэд. Түр хорооноос. Тэгээд та бүхэн танилцаарай. 
 
4 гэдэг заалт О.Баасанхүүгийн санаачилгаар нэмэгдсэн юм. Юу гэсэн гэхээр Түр хорооны гишүүдэд одоо энэ асуудлаар элдэв хэрэг нээх, дарамтлах. Одоо ингээд маш том гүтгэлгийн компани явж байна шүү дээ. Энд одоо энэ О.Баасанхүү оролцож байна. Ардчилсан намын дэд дарга Х.Тэмүүжин гэж сайд байсан хүн оролцож байгаа. Тэр Т.Доржханд гэж ХҮН намын дарга одоо надтай сонгуульд үзээд ялагдсан. Одоо өшөөгөө авч байгаа. Тэрний менежер нь байсан. Одоо Хан-Уул дахь ХҮН намын дарга Б.Мөнхцэлмэг гэж залуу өнөөдөр манай Ёс зүйн дэд хороог ашиглаад. Ингээд ийм том кампани ажиллаж байгаа байхгүй юу. Энийг чинь тэр 4-т хэлсэн юм. 
 
Бид ажиглаж байгаа шүү. Энэ гишүүдийг та нар өнөөдөр үүний төлөө хэлмэгдүүлэхийг зөвшөөрөхгүй шүү гэдгийг тэр 4-т хэлсэн юм. Тэгээд бүгд чинь өнөөдөр бид яг Хүний эрхийн комиссын асуудал ярьж байна л даа. Дарга аа. Тийм ээ. Тэгэхээр энэ хуульдаа энэ бүх баталгаануудаа сайн тусгаж өгөөрэй. Ингэж байж өнөөдөр энэ зөв сайн хууль гарна гэж үзмээр байна. Баярлалаа. 
 
Г.Занданшатар: Н.Оюундарь гишүүн үг хэлнэ. 
 
Н.Оюундарь: Энэ Олон Улсын Парламентын Холбоог яриад байна л даа. Тэгээд үнэхээр манай Монголын парламентыг төлөөлөөд явсан хүмүүс маань бас учир дутагдалтай байсан гэвэл үнэхээр байсан. Яагаад вэ гэхээр хоёр өөр өнцгөөс хоёр байдлаар хүмүүсийг будлианд оруулж байгаа юм шигээр ингэж гайхшрал төрүүлэх тийм Монголынхоо бас нэр хүндийг доошоо унагаасан тийм явдал бас болсны хувьд болсон. Тэр бол бас их харамсалтай байгаа юм. 
 
Зүгээр ерөнхийдөө Олон Улсын Парламентын Холбооноос ялангуяа одоо энэ…
 
Г.Занданшатар: Н.Оюундарь гишүүн ээ. Хуулийн төслийг дэмжинэ, дэмжихгүй л гэсэн үг. 
 
Н.Оюундарь: Хуулийн төслийг дэмжиж байгаа. Хуулийн төслийг дэмжиж байгаа учраас бас дүгнэлтийг, Байнгын хорооныхоо дүгнэлтийг уншсан. 
 
Тэр ч утгаараа бас энэ Олон Улсын Парламентын Холбооноос энэ хүний эрхийг хамгаалахтай холбоотой нэлээд олон заалтууд, зүйл заалттай ийм резолюц гарах гээд удирдах зөвлөлдөө хүргэгдсэн байж байгаа. Тэр удирдах зөвлөлд хүргэгдсэн албан бичгийг одоо бас гишүүдэд тарааж өгч байгаа юм байна л даа. Манай энэ Түр хорооноос. 
 
Тэгэхдээ ямар нэгэн байдлаар одоо ингээд бүх намуудад уриалаад, ямар нэгэн байдлаар одоо энэ С.Зориг агсантай холбоотой энэ хэргийг улс төрийн зорилгоор ашиглаж байгаад харамсаж байна гэдгийг бас Олон Улсын Парламентын Холбоо маань хэлсэн байж байгаа. Тэр утгаараа ерөнхийдөө энэ Олон Улсын Парламентын Холбоо бид нарын хийж байгаа бүх зүйлүүдийг бас анхааралтай ажиглаад л байж байгаа. Тийм учраас бид нар ямар нэгэн байдлаар одоо мэдээж Түр хороо ч харьцаж байгаа, Их Хурал ч харьцаж байгаа Олон Улсын Парламентын Холбоотой. 
 
Тэгэхээр энэ олон улсын байгууллагууд бид нар өөрсдийнхөө нэр хүндийг унагаасан тийм мэдэгдлүүдийг бас хиймээргүй байна гэдгийг гишүүддээ бас уриалмаар байгаад байна. 
 
Ерөнхийдөө угаасаа бас худлаа үнэн зүйлийг ямар нэгэн олон улсын байгууллагын нэрийг барьж бас яримааргүй байгаад байна. Тэртээ тэргүй угаасаа тэр зөвлөмж нь гараад ирчихнэ. Тэгээд тэр зөвлөмжөөс нь мэдээж одоо манай Монголын парламент авах зүйлүүдээ бүгдийг нь авна. Тэр дотроо ялангуяа энэ шүүхийн шийдвэрийг ил болгох тал дээр бас онцгой анхаарсан байж байгаа. Ер нь аливаа хэрэг бас энэ нээлттэй байх ёстой гэдгийгээ бас хэлж байгаа. 
 
Хуулийн төсөлтэй холбоотойгоор хэтэрхий их бас тунхгийн чанартай зүйлүүд нэлээд их байна лээ. Тэгэхээр энийг одоо ажлынхаа явцад би бас Байнгын хорооны даргад хэлсэн. Энэ хуулийн төслийг бас ажлын хэсгийг нь ахлаад явъя гэдгийгээ хэлсэн байж байгаа. Тэр утгаараа бас нэлээд олон зүйлүүдийг одоо энэ гишүүдийн яриад байж байгаа тэр араа шүдтэй болгох, дээрээс нь комисст эрх мэдлийг олгох. Үнэхээр хүний эрхийг хамгаалагч байж…/минут дуусав/
 
Г.Занданшатар: Гишүүд үг хэлж дууслаа. Чуулган үдийн завсарлага. 15.00 цагаас санал хураалтаар үргэлжилнэ. Чуулган завсарлалаа. 
 
ЗАВСАРЛАГА
 

Г.Занданшатар: Улсын Их Хурлын гишүүдийн өдрийн амгаланг айлтгая. Үдээс хойших чуулганы хуралдаан нээснийг мэдэгдье. 
 

Хүний эрхийн Үндэсний Комиссын тухай хуулийг үргэлжлүүлэн хэлэлцэнэ. Хүний эрхийн Үндэсний Комиссын тухай хуулиар асуулт тавьж, хариулт авч дууссан. Дэмжсэн, дэмжээгүй гишүүд үг хэлж дууссан. Одоо санал хураалттай. Санал хураалтын өмнө хуулийн эцсийн найруулгыг, хуулиудын эцсийн найруулгыг уншиж сонсгож байя. 
 

Улсын тэмдэгтийн хураамжийн тухай хуулийн төслийг буцаах тухай Улсын Их Хурлын тогтоолын эцсийн найруулгыг сонсгоё. 
 

2019 оны 10 дугаар сарын 18-ны өдрийн чуулганы нэгдсэн хуралдаанаар Засгийн газраас 2018 оны 12 дугаар сарын 04-ний өдөр өргөн мэдүүлсэн Улсын тэмдэгтийн хураамжийн тухай хуульд өөрчлөлт оруулах тухай хуулийн төслийн хэлэлцэх эсэх асуудлыг хэлэлцээд, хуралдаанд оролцсон гишүүдийн олонх төслийг үзэл баримтлалын хүрээнд хэлэлцэх шаардлагагүй гэж үзсэн. 
 

Монгол Улсын Их Хурлын чуулганы хуралдааны дэгийн тухай хуулийн 19.3.7-д “энэ хуулийн 19.3.5-д заасан санал хураалтад оролцсон гишүүдийн олонх төслийн үзэл баримтлалыг дэмжээгүй бол төслийг хууль санаачлагчид буцаах тухай тогтоол батлагдсанд тооцох.” гэж заасан. 
 

Иймд “Хуулийн төсөл буцаах тухай” Улсын Их Хурлын тогтоолын төслийн эцсийн найруулгыг уншиж танилцуулъя. 
 

1/ “Хуулийн төсөл буцаах тухай” Улсын Их Хурлын тогтоолын эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 
 

2/ Эрүүл мэндийн тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 
 

3/ “Хуулийн төсөл буцаах тухай” Улсын Их Хурлын тогтоолын эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 
 

Одоо санал хураалт явуулна. Гишүүд үг хэлж дууссан байгаа. Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн Төрийн албаны тухай хуульд нэмэлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай, Хууль хүчингүй болсонд тооцох тухай, Захиргааны ерөнхий хуульд нэмэлт оруулах тухай хуулийн төсөл, Тогтоол хүчингүй болсонд тооцох тухай Улсын Их Хурлын тогтоолын төслийг хэлэлцэх нь зүйтэй гэсэн саналын томьёоллоор санал хураалт явуулна. 
 

Засгийн газрын Хэрэг эрхлэх газрын урилгаар Баян-Өлгий аймгийн төвийн болон 13 сумдын удирдлагууд Улсын Их Хурлын үйл ажиллагаа, Төрийн ордонтой танилцаж байна. 
 

Г.Солтан гишүүнд баяр хүргэе. Д.Мурат гишүүн. Та бүхэнд баярлалаа. Х.Баделхан сайд байна. Х.Баделхан сайд, Г.Солтан гишүүн нар чуулганы хуралдаандаа идэвхтэй оролцож байна. Одоо та хэд маань санал хураалтдаа бусад гишүүд ээ дуудаарай. Одоо санал хураалт эхэлнэ. 
 

Ажлын хэсгийн гишүүдийг оруулъя. Хууль зүйн байнгын хороо энэ Хүний эрхийн Үндэсний Комиссын гишүүдийг бүрэн эрхийн хугацаа дууссан байгаа тул тэр асуудлыг оруулж ирэх дэг юмыг судлаад ойрын үед танилцуулж дараагийн долоо хоногт шийдэхийг төлөвлөөрэй. 
 

Гишүүд чуулганы танхимд орж ирж санал хураалтдаа оролцоно уу. 
 

Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн Төрийн албаны тухай хуульд нэмэлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай, Хууль хүчингүй болсонд тооцох тухай, Захиргааны ерөнхий хуульд нэмэлт оруулах тухай хуулийн төсөл, Тогтоол хүчингүй болсонд тооцох тухай Улсын Их Хурлын тогтоолын төслийг хэлэлцэх нь зүйтэй гэсэн саналын томьёоллоор санал хураана. 
 

Л.Энх-Амгалан сайд суудалдаа. Санал хураалт явах гэж байна. Я.Содбаатар гишүүн суудалдаа. Санал хураалт эхэлье. Санал хураалт. 
 

52.4 хувийн саналаар санал дэмжигдэж, хууль, тогтоолын төслүүдийг хэлэлцэх нь зүйтэй гэж гишүүдийн олонх үзсэн тул төслүүдийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ. 
 

Д.Тогтохсүрэн гишүүн горимын санал гаргана. Даргын дэргэдэх зөвлөлөөр хэлэлцэгдсэн асуудал хойшлогдсон. Тэр Төсвийн тухай хуулийг дагаж өргөн мэдүүлсэн хуулийн төслүүдийг хэлэлцэх асуудлаар Төсвийн байнгын хороо, намын бүлгээс гаргасан горимын саналыг Д.Тогтохсүрэн гишүүн танилцуулна. 
 

Д.Тогтохсүрэн: Тэгэхээр ийм байна. Хэлэлцэх асуудал дээр би нэг горимын санал гаргах гээд байгаа юм. 
 

Яах вэ, одоо энийг Гадаадад зорчих, цагаачлах хууль байгаа юм. Энэ хуулийн дараа Архивын хууль байна. Архивын хууль энэ хоёрын дараа би гурван асуудал хэлэлцүүлэхээр оруулах гээд байгаа юм. 
 

Энэ долоо хоногийн хэлэлцэх асуудлын төлөвлөгөөний хамгийн эхэнд байсан. Өчигдөр Төсвийн байнгын хороо хуралдаж чадаагүй учраас өнөөдөр хэлэлцэх асуудалд оруулж чадаагүй юм. Одоо оруулах ёстой гурван асуудал байгаа. 
 
Нэгдүгээрт нь, 2021-2022 оны төсвийн хүрээний мэдэгдэл. 
 
Хоёрдугаарт нь, 2020 оны улсын төсвийг дагасан 13 хууль. 
 
Гуравдугаарт нь, 2020 оны төсвийг дагасан Засгийн газрын тусгай сангийн тухай хуультай холбоотой дагаж орж байгаа 16 хууль. 
 
Ингээд энэ гурван асуудлыг би энэ Архивын. Одоо нөгөө энэ Байнгын хорооны дүгнэлт нь бэлтгэж арай ирээгүй байна гэнэ. Сая Байнгын хороо дууссан учраас. Тийм учраас энэ Хууль зүйн байнгын хорооноос орж байгаа хоёр асуудлын дараа шууд төсвийн гурван асуудлыг хэлэлцчихвэл, энэ долоо хоногтоо хэлэлцчихвэл ирэх долоо хоногоос төсвийн хоёрдугаар хэлэлцүүлэг хийх. Цаашдаа төсөв хоёр, гурав, дөрөвдүгээр хэлэлцүүлэгт бэлтгэхэд ач холбогдолтой учраас би энэ төсөв дагасан 29 хуулийн асуудлыг хэлэлцэх асуудлын дараалалд оруулаад өнөөдөртөө шийдчихье гэсэн ийм горимын саналыг гаргаж байгаа юм. Гишүүдийг бас дэмжиж өгөхийг хүсэж байна. 
 
Засгийн газраас өргөн барьсан хуулийн хугацаатай асуудал учраас. 
 
Г.Занданшатар: Д.Тогтохсүрэн гишүүний гаргасан горимын саналаар санал хураалт явуулна. 
 
Одоо Хууль зүйн чиглэлийн хоёр асуудлын дараа энэ Төсвийн тухай хууль хугацаатай асуудал учраас оруулах шаардлагатай. Бас учир шалтгаанаа сайд, Байнгын хороо тайлбарласан. 
 
Д.Тогтохсүрэн гишүүний гаргасан горимын саналыг дэмжье гэсэн саналын томьёоллоор санал хураалт явуулна. Н.Энхболд гишүүн суудалдаа суугаарай. Санал хураалт явуулъя. 
 
65.9 хувийн саналаар Д.Тогтохсүрэн гишүүний гаргасан горимын санал дэмжигдлээ. 
 
Төсвийн хууль, Төсвийн хүрээний мэдэгдэл, төслүүдтэй хамт өргөн мэдүүлсэн хуулийн төслүүдийг хэлэлцэнэ. 
 
Дараагийн асуудалд орно. Зургаа. Монгол Улсын иргэн гадаадад зорчих, цагаачлах тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийг хэлэлцэх эсэх асуудлыг хэлэлцэнэ. 
 
Хууль санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулна. Ц.Нямдорж сайдыг индэрт урьж байна. 
 
Ц.Нямдорж: Улсын Их Хурлын дарга, эрхэм гишүүд ээ,
 
1993 онд батлагдсан Монгол Улсын иргэн хувийн хэргээр гадаадад зорчих, цагаачлах хууль батлагдсан. Тэрнээс хойш 13 удаа энэ хуульд нэмэлт, өөрчлөлт орсон. Нэлээн хугацаа өнгөрчихлөө. Энэ хуулийг шинэчлэн найруулахаар Засгийн газрын мөрийн хөтөлбөрт тусгасан. Үүний дагуу хуулийн төслийг Засгийн газрын хуралдаанаар хэлэлцүүлж Их Хуралд өргөн мэдүүлсэн. 
 
Одоогийн байдлаар албан бус тоогоор 76 оронд 175 мянган иргэн цагаачлах, бас хувийн хэргээр ажил хөдөлмөр эрхлэх замаар амьдарч байна. Ийм нөхцөлд хуулийг шинэчилж гадаадад амьдарч байгаа иргэдийн эрхийг хамгаалах асуудал бас чухлаар тавигдаж байгаа гэдгийг би Та бүхэнд танилцуулах байна. 
 
Хэд хэдэн асуудал Их Хурлын анхааралд тавих ёстой гэж бодож байна. 
 
Нэгдүгээрт, энэ хуулийн нийтлэг нэр томьёог орчин үеийн нөхцөлд нийцүүлэх шаардлага байна. 
 
Хоёрдугаарт, Монгол Улсын иргэн гадаадад зорчихдоо бас тодорхой үүрэг, хариуцлагатай байх. Хуульд заасан тохиолдолд дэмжлэг тусламж төрөөс авах, төрийн үйлчилгээ авах асуудлыг зохицуулсан. 
 
Гуравдугаарт, гадаадад зорчих, цагаачлахад бүрдүүлэх бичиг баримтын асуудлыг бас цэгцэлсэн. 
 
Насанд хүрээгүй иргэд, эрх зүйн чадамжгүй иргэдийн асуудлыг тусгайлан төсөлд тусгагдсан гэдгийг Та бүхэнд танилцуулж байна. 
 
Дөрөвдүгээрт, хилийн чанадад амьдарч байгаа иргэдэд туслах сангийн асуудлыг тусад нь авч үзэж зохицуулах ийм асуудал байна. 
 
Тавдугаарт, Монгол Улсын иргэн гадаадад зорчих, цагаачлах эрхийг түдгэлзүүлэх, цуцлах ажиллагааг нарийвчлах, бас гадаадад цагаачлах эрхийг түдгэлзүүлсэн, сунгасан талаарх мэдээллийг нэгдсэн санд бүртгэх гэх мэтийн асуудлуудыг хуулийн төсөлд тусгасан болно. 
 
Эдгээр нөхцөл байдлыг харгалзан үзэж хуулийн төслийг хэлэлцэж, шинэчилсэн найруулгын баталж өгөхийг эрхэм гишүүд Та бүхнээс хүсэж байна. 
 
Баярлалаа. Та бүхэнд. 
 
Г.Занданшатар: Төслийн талаарх Хууль зүйн байнгын хорооны санал, дүгнэлтийг Улсын Их Хурлын гишүүн Бөхчулууны Пүрэвдорж танилцуулна. Б.Пүрэвдорж гишүүнийг индэрт урьж байна. 
 
Б.Пүрэвдорж: Улсын Их Хурлын дарга, эрхэм гишүүд ээ, 
 
Монгол Улсын Засгийн газраас 2019 оны 10 дугаар сарын 08-ны өдөр өргөн мэдүүлсэн Монгол Улсын иргэн гадаадад зорчих, цагаачлах тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн хэлэлцэх эсэх асуудлыг Хууль зүйн байнгын хороо 2019 оны 10 дугаар сарын 22-ны өдрийн хуралдаанаараа хэлэлцлээ. 
 
Хууль санаачлагч хилийн чанадад байгаа иргэдийн бүртгэлийн нэгдсэн системийг боловсронгуй болгох, иргэдэд туслах сан, сангаас тусламж, дэмжлэг үзүүлэх хэлбэрийг тодорхойлох, төрийн үйлчилгээ, нийгмийн хамгааллын бодлогыг Монгол Улсын иргэн бүрд жигд хүртээмжтэй хүргэх зорилгоор хуулийн төслийг боловсруулжээ. 
 
Хуулийн төслийг хэлэлцэх явцад Улсын Их Хурлын гишүүн Л.Болд гадаад зорчиж байгаа иргэд дипломат төлөөлөгчийн газраар үйлчлүүлэх, эрхээ хамгаалуулах, төрийн үйлчилгээ авах, сонгууль өгөх, хүүхдийн мөнгө авах, газар өмчлөх, хувьцаа эзэмших зэрэг асуудлуудыг хуулийн төсөлд хэрхэн зохицуулж байгаа талаар, Улсын Их Хурлын гишүүн Х.Нямбаатар хилийн чанадад байгаа иргэн нэгдсэн системд бүртгүүлээгүй тохиолдолд үүсэх үүрэг хариуцлага, иргэдэд туслах сантай холбоотой эрхээ хэрхэн эдлэх, иргэн цагаачлах, удаан хугацаагаар гадаадад оршин сууснаар эрх нь зөрчигддөг асуудлыг Гэр бүлийн тухай хуулийн шинэчилсэн найруулгын төсөлтэй уялдуулсан талаар асуулт асууж, хариулт авсан болно. 
 
Монгол Улсын иргэн гадаадад зорчих, цагаачлах тухай хуулийн шинэчилсэн найруулгын төслийн үзэл баримтлал болон хамт өргөн мэдүүлсэн хуулийн төслүүдийг Байнгын хорооны хуралдаанд оролцсон гишүүдийн олонх дэмжиж, Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ. 
 
Улсын Их Хурлын эрхэм гишүүд ээ, 
 
Монгол Улсын иргэн гадаадад зорчих, цагаачлах тухай хуулийн шинэчилсэн найруулгын төсөл болон хамт өргөн мэдүүлсэн Зөрчлийн тухай хуульд өөрчлөлт оруулах тухай, Иргэний улсын бүртгэлийн тухай хуульд өөрчлөлт оруулах тухай, Монгол Улсын иргэн гадаадад хувийн хэргээр зорчих, цагаачлах тухай хууль хүчингүй болсонд тооцох тухай хуулийн төслүүдийг хэлэлцэх эсэх талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Г.Занданшатар: Баярлалаа. Зочид танилцуулъя. Улсын Их Хурлын гишүүн, Монгол Ардын намын бүлгийн дарга Д.Тогтохсүрэнгийн урилгаар Өвөрхангай аймгийн Тарагт сумын иргэдийн Төлөөлөгчдийн Хурлын төлөөлөгчид Улсын Их Хурлын үйл ажиллагаа, Төрийн ордонтой танилцаж байна. 
 
Та бүхэнд ажил хөдөлмөрийн өндөр амжилт, эрүүл энх, сайн сайхныг Улсын Их Хурлын гишүүдийн нэрийн өмнөөс хүсэн ерөөе. 
 
Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? Л.Болд гишүүнээр тасаллаа. Л.Болд гишүүн асуулт асууна. 
 
Л.Болд: Энэ маш чухал хуулийн төсөл орж ирж байгаа юм. Тэгээд Байнгын хороон дээр энэ хуулийн төсөл дээр бас нэлээд нухацтай ярилцсан. 
 
Тэгээд тэр хэлэлцүүлгийн хувьд бас чуулган дээр ч гэсэн бас олон түмэн үзэж байгаа учраас ер нь өнөөдөр энэ хуульд ямар үзэл баримтлалаар гарах гэж байна. Энэний цаана одоо ямар өөрчлөлт шинэчлэлт бий болох гээд байна вэ? Ямар нөхцөлүүд сайжрах гээд байна вэ гэдгийг тодруулах үүднээс бас ажлын хэсэг хариулт өгөх нь зүйтэй байх. 
 
Ялангуяа өнөөдөр Монголчууд бидний хувьд энэ гадагшаагаа иргэд зорчих эрх чөлөөгөө эдэлж байгаа, гадаадад оршин суух, ажиллах, хөдөлмөрлөх эрх чөлөөгөө эдэлж байгаа, цагаачлах эрх чөлөөгөө эдэлж байгаа. Энэ бол 30 жилийн өмнө Монголчууд бидний олж авсан аугаа их эрх, эрх чөлөө л дөө. Аугаа их ололт. 1930-аад онд ийм эрх чөлөөтэй байсан бол тэр олон мянган хүн цаазлуулахгүй. Өнөөдөр дэлхий дахинд жинхэнэ Монголчуудын ийм диаспор үүсчихсэн байсан байх. Тэгвэл Монголын хувь заяа өнөөдөр их л өөрөөр эргэх байсан байх. Харамсалтай нь бидэнд тийм эрх чөлөө, боломж тэр үед байгаагүйгээс үнэхээр дандаа бүгд энд цаазлуулж, одоо нийгмийн маш том хар түүх болж үлдсэн. 
 
Одоо Монголчууд бид энэ өнгөрсөн 30-аад жилд үнэхээр бүгдээрээ л одоо энэ эрхийг хамгийн дээдээр эдэлж, үнэхээр өнөөдөр хүн амын бараг 10 хүрэх шахуу хувь нь, 10 хүн тутмын 1 нь өнөөдөр гадаадад зорчиж, гадаадад ажиллаж, амьдарч сурч байна. 
 
Бараг хүн амтайгаа тэнцэх хэмжээний, насанд хүрсэн бүх хүн амтай тэнцэх хэмжээний хүмүүс жилдээ гадаадад зорчиж байгаа. Тэгэхээр энэ бол өөрөө маш том ололт. Тэгээд энийгээ бид цаашаагаа баталгаажуулж, мэдээжийн хэрэг иргэдийнхээ энэ эрх чөлөөг эдлүүлэх энэ эрхээ эдлэхэд нь төр бүхий л нөхцөлийг хангах ёстой. Гэхдээ нөгөө талаас бид бас Байнгын хороон дээр юу анхаарч байсан бэ гэхээр өмнө нь үнэхээр Монголд эдийн засаг дампуурсан, маш хүнд нөхцөлд аргагүй эрхэнд хүмүүс гадаадтай харьцах, гадаадад зорчих нь бас ар гэрээ амьдралыг нь өөд нь татах, амьдралын зайлшгүй шаардлага бол маш их тулгамдаж байсан. 
 
Тэгвэл одоо яг энэ цаг үед, одоо энэ 30-аад жил Монголчууд бид дэлхийг нээгээд, ер нь Монгол залуучууд сурч чаддаггүй, сураагүй дээд сургууль ч гэж дэлхийд байхгүй шүү дээ. Бүхий л тэргүүлэх сургуулиуд суралцаж байгаа. Асар их оюуны потенциал бий болсон. Одоо Монголтой зүгээр ядарсан хүмүүс нь нэг туслах ажил өгөөд, нэг жаал жуул наймаа хийгээд. Иймэрхүү байдлаар гадаадад зорчих асуудал биш одоо жинхэнэ нөгөө брейн-дрейн буюу тархи нь гадагшилдаг энэ үзэгдэл өнөөдөр бодитой болсон л доо.
 
Энэний цаана эх орон иргэдээ алдахааргүй, иргэдээ энд сайхан амьдрах нөхцөл, ажил мэргэжлийн бололцоо олгох ёстой.
 
Г.Занданшатар: Л.Болд гишүүнд нэмэлт 1 минут. 
 
Л.Болд: Энэ талаар л бид яриад байсан юм л даа. Үнэхээр Монгол бол дэлхий дээр цорын ганц гайхамшигтай бололцоо олгож байгаа ард түмэн. Байгалийн сайхан. Энэ сайхан нүүдэлчдийн соёл, иргэншил, бүх зүйл.
 
Энэний зэрэгцээ одоо энэ газар үнэгүй иргэн бүртээ олгодог, хувьцаа олгодог. Хүүхдийн мөнгө. Тэгээд бусад төрийн үйлчилгээнүүд байгаа. Тэгэхээр энэ бүгдийн тоо баримтыг нэг хэлээч ээ. Өнөөдөр энийгээ хэчнээн хүн эдэлж чадаж байна. Энэ хууль гарснаараа энэ тоо хэр хэмжээнд нэмэгдэх юм. Ингэж өнөөдөр иргэдээ одоо сайн санаагаар, сайхан үйлсээр эх орондоо дуудаж, эх орондоо сайхан амьдрах, ажиллаж бүтээх энэ сайн бололцоог нь хангах ёстой. Тэртээ тэргүй тэр зорчих, гадаадад амрах, зугаалах тэр бүх нөхцөл нь нээлттэй байгаа шүү дээ. Энэ эрх чөлөөг бид 30 жилийн өмнө олоод авсан байхгүй юу. Одоо энэ Монгол Улсдаа сайхан амьдрах хэрэгтэй байна шүү дээ. Энэ тоо баримтыг хэлээдэхээч. 
 
Г.Занданшатар: Хэн хариулах вэ? 80 дугаар микрофон. Л.Мөнхтүшиг Гадаад харилцааны яамны Консулын газрын захирал. 
 
Л.Мөнхтүшиг: Л.Болд гишүүний асуултад хариулъя. Гадаад харилцааны яамны Консулын газар Л.Мөнхтүшиг байна. 
 
Хилийн чанадад өнөөдрийн байдлаар 176 орчим мянган иргэн байгаа. Тэгэхээр 2002 оноос хойш хилийн чанадад төрсөн 11 мянга 700 орчим хүүхдэд төрсний гэрчилгээ олгосон. Төрсний гэрчилгээ олгохдоо хилийн чанадад байгаа дипломат төлөөлөгчийн газрууд маань төрсний гэрчилгээ олгохын зэрэгцээ Монголд хамаатан садан, гэр бүлийнхээ хүмүүсээр дамжуулаад хүүхдийн мөнгийг нь авах итгэмжлэлийг нь бид нар нотариатын үүрэг гүйцэтгэгчдээрээ дамжуулаад ирүүлж байгаа. 
 
Тэгэхээр тоо баримтын хувьд 11 мянга 700 хүүхэд төрсөн бол, хилийн чанадад 43 дипломат төлөөлөгчийн газарт өнгөрсөн онд 23 мянга 500 иргэн итгэмжлэл ирүүлсэн. Тэгэхээр үүнээс харахад төрсөн хүүхэд болгон хүүхдийн мөнгөө авч байгаа. Авах боломжийг нь Элчин сайдын яамд нээж өгч байгаа. 
 
Газрын хувьд манай Төрийн нарийн бичгийн дарга Г.Билгүүн хариулна. 
 
Г.Занданшатар: Энэ ажлын хэсгийн гишүүдийг бас тодруулж танилцуулъя. Г.Билгүүн Хууль зүй, дотоод хэргийн яамны Төрийн нарийн бичгийн дарга, Л.Мөнхтүшиг Гадаад харилцааны яамны Консулын газрын захирал, П.Сайнзориг Хууль зүй, дотоод хэргийн яамны Хууль зүйн бодлогын газрын дарга, Д.Түвшинтөр Гадаадын иргэн харьяатын газрын дэд дарга, С.Энхцэцэг Гадаад харилцааны яамны Консулын хоёрдугаар нарийн бичгийн дарга, Т.Нарантунгалаг Хууль зүй, дотоод хэргийн яамны Хууль зүйн бодлогын газрын мэргэжилтэн, О.Сувд-Эрдэнэ Хил хамгаалах ерөнхий газрын Хилийн боомтын аюулгүй байдал, шалган нэвтрүүлэх газрын өмнөд хилийн боомт хариуцсан ахлах офицер, Д.Сандаг Шүүхийн шийдвэр гүйцэтгэх ерөнхий газрын хуулийн хэлтсийн ахлах мэргэжилтэн, Д.Мөнхтулга Цагдаагийн ерөнхий газрын Хуулийн хэлтсийн ахлах мэргэжилтэн. 
 
Бадмаанямбуугийн Бат-Эрдэнэ гишүүн асуулт асууна. Сая Л.Мөнхтүшиг хариулсан. Г.Билгүүн тодруулж хариулах уу? 81 дүгээр микрофон. Г.Билгүүн Төрийн нарийн бичгийн дарга нэмж хариулна. 
 
Г.Билгүүн: Л.Болд гишүүний асуултад хариулъя. Энэ Монгол Улсын иргэн гадаадад зорчих, цагаачлах тухай хуулийн хэлэлцэх эсэхийг Хууль зүйн байнгын хороогоор хэлэлцэх үеэр Л.Болд гишүүн хэд хэдэн тодорхой асуулт тавьсан учраас бид холбогдох яамд, агентлагуудаас мэдээлэл авсан. 
 
Ер нь Монгол Улсын хэмжээнд Монгол Улсын нийт иргэдийн 19.6 хувь нь хуулийн дагуу газар өмчлөх эрхээ авчихсан байгаа юм билээ. Яг гадаад улсад амьдарч байгаа 176 мянган иргэний хэдэн хувь нь газар өмчилж авсан бэ гэдэг тоог гаргасан байгууллага одоогоор байхгүй байна. 
 
Нийслэлд 2003 оноос газар олгож эхэлсэн. Энэнээс хойш 199 мянга 196 иргэнд газар өмчлүүлсэн байна. Гэхдээ нийслэлийн зүгээс энэ газар олголтыг цахимаар олгох энэ ажлыг эхлүүлээд явсан учраас хэрвээ гадаадад амьдарч байгаа, оршин сууж байгаа, суралцаж байгаа иргэд маань тухайн оронд суугаа Монгол Улсын дипломат төлөөлөгчийн газартаа бүртгүүлсэн тохиолдолд цахимаар хандаад газраа өмчилж авах ийм эрх нь нээгдчихсэн ийм байна лээ. 
 
Мөн энэ хувьцаатай холбоотой асуултыг бас Л.Болд гишүүн тавьсан. 2012 онд Эрдэнэс Тавантолгой хувьцаат компанийн нийт 20 хувь, 3 тэрбум ширхэг хувьцааг 2012 оны 4 сарын 11-нээс өмнө төрсөн бүх иргэний шинэчилсэн бүртгэлд хамрагдсан бүх хүнд олгосон. Үүнийхээ дагуу гадаадад байгаа, Монголд байгаа эсэхээс үл шалтгаалаад 2012 оны 4 сарын 11-нээс өмнө төрсөн бүх Монгол иргэнд энэ 1072 хувьцаа байгаа гэсэн мэдээллийг холбогдох байгууллагуудаас өгсөн. 
 
Г.Занданшатар: Хариулт ойлгомжтой, тодорхой юу? Одоо Бадмаанямбуугийн Бат-Эрдэнэ гишүүн асуултаа асууна. 
 
Б.Бат-Эрдэнэ: Товчхон юм асууя. Энэ 76 оронд 157 мянган иргэд гадаадад цагаачилж байгаа, зорчиж байгаа, тэнд ажил хөдөлмөр эрхэлж байгаа гээд ийм мэдээлэл өгөөд байна л даа. Яг энэ дотроосоо ангилсан зүйл байх уу? Одоо төчнөөн мянган иргэд нь яг гадаадын тийм тийм улс орны иргэн болсон. Тэдэн мянган иргэд нь ингэж хөдөлмөрлөж байна. Тэдэн мянган иргэд нь суралцаж байна ч гэдэг юм уу нэг тодорхой юм байх уу? Яагаад гэвэл энэ гадаадад ажиллаж амьдарч байгаа энэ иргэдийн эрхийн асуудал бол одоо ёстой нэг мөчгөрөөрөө гэдэг шиг л одоо Монголчууд бол хөөрхий 1990 онд нэг гадагшаа явах эрх нь нээгдсэн учраас ингээд одоо өнөөдрийг хүртэл 30 жил зүтгэж байна шүү дээ. 
 
Тэгээд яах вэ би хэлэхээр буруудах л байх л даа. Энэ Гадаад харилцааны яамны энэ гадаадад ажиллаж байгаа дипломат төлөөлөгчийн, консул, элдвийн газар ажиллаж байгаа хүмүүсийн үзэл хандлага их муу л даа ерөөсөө. Өөрийнхөө иргэнд, Монгол хүндээ хандах хандлага бол муу шүү. Дарга нар бол мэдэхгүй л дээ. Дарга нарыг очихоор зүгээр хөлийг нь газар хүргэхгүй л аваад явдаг учраас та нар бол одоо сайхан л гэж бодоод хүрээд ирдэг байх.  
 
Ер нь зүгээр бидний улсуудын харж ажиглаж байхад үнэндээ хэцүү шүү. Тийм учраас энэ хуульд бид өөрчлөлт оруулчихаж болно. Хууль бол одоо нэг л нөхцөл нь шүү дээ. Нөгөө талд нь энэ хүний хандлага яаж өөрчлөх юм бэ? Ялангуяа энэ төрийн тусгай чухал үүрэг хүлээгээд энэ гадаад улс орнуудад сууж байгаа энэ хүмүүстэй яаж ажиллах юм бэ. Тэр л одоо энэ гадаад харилцааны чиглэлийн юунуудаас их сонирхолтой л хамгийн чухал юм шиг надад санагддаг байхгүй юу даа. 
 
Зүгээр хуучин тогтолцооны үед энэ эх орноо төлөөлж гадаадад сууж байсан улсууд шал өөр түвшинд байсан юм л даа. Тэгээд харамсалтай нь энэ 1990 оноос хойш одоо нөгөө намын үзлээр, дандаа намын тавиулууд тавьсаар байгаа тэгээд ийм боллоо л доо. Тэгээд энийг нэг цогцоор нь авч үзэхгүй бол өөрчлөлт гарна гэхэд их бэрхтэй болов уу даа. Одоо ингээд үнэн худлыг нь мэдэхгүй. Ямар одоо энэ чинь хэвлэл мэдээллийн, сошиалын хэмжээнд л мэдээлэлтэй байх юм байна шүү дээ. Зарим нь бол одоо өрөвдмөөр ийм л юм дуулдах юм. Гадаад улс орны онгоцны буудал дээр ингээд ярьж чаддаггүй, хэлж чаддаггүй ийм эмэгтэй хүн байдаг. Тэр Монгол гэх жишээтэй ийм л юм ярьж байна шүү дээ. 
 
Тэгээд бид нарын одоо энэ дуулиан тарьсан нөгөө гадаадад бөмбөгөнд дэлбэлүүлж амиа алдсан эмэгтэйн асуудал гээд л ингээд олон юмнууд байгаа л даа. Тэгээд энэ болгонд нэг жаахан хэдүүлээ нэлээн ач холбогдол өгч ингэж л анхаарахгүй бол болохгүй юм билээ. 
 
Ер нь зүгээр энэ хуульд өөрчлөлт оруулаад 1993 онд батлагдсанаас хойш 12 удаа өөрчлөлт оруулаад 30 гаруй зүйл, заалтад л өөрчлөлт оруулсан юм байна. Одоо энэ шинэ нөхцөл байдалд дахиад өөрчлөлт оруулах шаардлагатай гэж үзэж байгаа юм байна. Ер нь зүгээр олон улсын хэмжээнд, дэлхий нийтийн чиг хандлага бас хэр өөрчлөгдөж байгаа юм. Бодвол одоо үүнтэй нийцүүлсэн нэр томьёоноос өгсүүлээд энэ өөрчлөлт хэрэгтэй л болж таарч байгаа байх л даа. Тэгээд энэ дотор одоо хамгийн аятайхан дуулдаад байгаа юм бол, уншигдаад байгаа юм бол тэр сан байгуулах юм байна. Гадаадад ажиллаж амьдарч байгаа, хөдөлмөр эрхэлж байгаа, суралцаж байгаа ийм иргэдийнхээ эрхийг хамгаалах, цагаачилсан иргэдийнхээ эрхийг хамгаалах чиглэлээр сан байгуулах гэж байгаа юм байна. 
 
Тэгээд миний хэлснээр энэ гадаадын элчин төлөөлөгчийн энэ ажиллаж байгаа хүмүүс маань Монгол хүний нэг үндсэн халуун сэтгэл гэж юм байна шүү дээ. Тэр нэг оргилоод буцлаад ирэх юм бол бие биедээ сайхан тусалмаар юм шиг санагдаад байгаа. Одоо энэ гадаадад байгаа хүмүүсээ ажилд зуучлах чиглэлийн энэ бүртгэл мэдээлэлд авч байгаа бол тийм чухал ач холбогдолтой юм гэж энд дурдаад байна л даа. Энэ мэтчилэнгээр аятайхан юмнууд бол байгаад л байх шиг байна. 
 
Г.Занданшатар: 81 дүгээр микрофон. Г.Билгүүн дарга асуултад хариулна. 
 
Г.Билгүүн: Б.Бат-Эрдэнэ гишүүний асуултад хариулъя. Энэ гадаадад байгаа 176 мянга орчим иргэд ямар зорилгоор оршин сууж байгааг нь Гадаад харилцааны яам хариулах байх. 
 
Энэ хилийн чанадад байгаа Монгол Улсын иргэдэд туслах сан гэдэг сан бол одоо байхын хувьд байгаа. 2008 оноос хойш ажиллаад явж байгаа сан. Энэ сангийн дүрмийг Засгийн газрын 2008 оны 110 дугаар тогтоолоор баталсан байдаг. Тодорхой хэмжээний мөнгө жил болгон тавигддаг. Гэсэн хэдий ч жил ирэх тусам гадаадад зорчиж байгаа Монгол иргэдийн тоо өсөж байгаа. 2018 онд гэхэд давхардсан тоогоор 2 сая 500 мянга орчим аль хэдийн даваад явсан. 
 
Энэ санд тодорхой хэмжээний мөнгө төсөв дээр тавигддаг ч гэсэн сангийн нийт хөрөнгийн 40-өөс 50 хувийг зөвхөн хилийн чанадад нас барсан Монгол иргэдийн шарил буюу чандрыг нь эх оронд нь авчрахад зарцуулж байгаа. Нийт сангийнхаа нийт хөрөнгийн 50 орчим хувийг. Үлдсэн жаахан хэдийг нь Монгол Улсаас гадаад улсад суугаа дипломат төлөөлөгчийн газруудаас гадаадад ял эдэлж байгаа иргэдийг эргэх, гэмт хэргийн улмаас хохирсон, эд хөрөнгөө хаяж гээгдүүлсний улмаас төлбөрийн чадваргүй болсон иргэдийг эх оронд нь буцаах ийм зорилгоор сангийн хөрөнгийг ашиглаж байгаа. 
 
Шинэ хуулийн төсөл дээр энэ сангаа хуульчлаад. Энэ дүрэм дээр энэ сангийн хөрөнгийг яг тийм тийм юманд ашиглана гэсэн тодорхой зохицуулалт байдаггүй байсан. Нэгт гэвэл бид энийг хуульчилж өгч байгаа. Хуулийн төслөөр яг ямар 8 тохиолдолд энэ сангийн хөрөнгийг зарцуулах юм бэ гэдгийг тодорхой зааж өгсөн. 
 
Дээрээс нь гадаадад хэрэг төвөг, янз бүрийн асуудалд ороод бичиг баримт хэрэг болоход төлбөрийн чадваргүй хүмүүс наад зах нь гэхэд тэр эрх зүйн туслалцааны хүсэлт энэ тэрээ орчуулах зардалгүй байдаг байсан. Тэрийг нэмж тусгаад ер нь бол энэ сан ямар журмаар яаж ажиллах юм, ямар ямар үйл ажиллагаанд зарцуулах юм гэдгийг нь тодорхой хуульчилж өгснөөрөө илүү өмнөх эрх зүйн зохицуулалтаасаа давуу болж байгаа юм. Л.Мөнхтүшиг захирал тэр иргэдийн тоо яаж хуваагдаж байгааг нь хариулах байх. 
 
Г.Занданшатар: Гишүүд асуулт асууж, хариулт авч дууслаа. Үг хэлэх. Одоо санал хураалт явуулна. Энэний дараа. Дэмжсэн дэмжээгүй гишүүн үг хэлж болно. Төслийг хэлэлцэх эсэхийг дэмжсэн дэмжээгүй үг хэлэх гишүүн байна уу? Алга байна. 
 
Эрхэм гишүүн Л.Болд дэмжсэн дэмжээгүй талаар тодорхой үг хэлээрэй. 
 
Л.Болд: Энэ хууль одоо хэлэлцэхийг нь дэмжих байх гэж бодож байна. Би бол дэмжиж байгаа. Яагаад гэвэл үнэхээр цагаа олсон ийм хууль. Одоо бол ард иргэд бол яг хүлээж байгаа энэ цаг үед. 
 
Сая Германд замдаа явахдаа бас Берлинд иргэд, иргэдийн нийгмийн байгууллагын төлөөлөлтэй ингээд бас хүсэлтийнх нь дагуу уулзсан. Бас нэлээн хэдэн байгууллагууд ирж иргэд санал бодлоо илэрхийлсэн. Тэгээд Улсын Их Хуралд хандаж үнэхээр яг ийм хуулийг гаргаж өгөөч, ийм хуулийг сайжруулж өгөөч гэж олон саналууд гарсан. 
 
Тэр дотроо одоо иргэд бол нэг зүйлийг л хүсээд байгаа юм. Үнэхээр гадаадад байгаа Монгол Улсын иргэд бол Монгол Улсын л иргэд, монгол хүмүүс, Монголдоо хамгаас хайртай, Монголдоо бүгд буцаж ирэх хүсэлтэй. Тэгээд тэднийг одоо тэгэхэд юу гэдэг юм гадагшаа гарсан, одоо элдвээр гадуурхах, эрхийг нь дутуу хамгаалах, ойлгохгүй байх энэ нөхцөлд их эмзэглэдэг. Тэрийгээ ч ер нь байнга илэрхийлж байгаа. 
 
Энэ тал дээр үнэхээр энэ хууль их өөрчлөлт авчраасай гэж хүсэж байна. Энэ сан нь их зөв ажиллаасай, энэ сан хангалттай хөрөнгө төвлөрүүлээсэй, эргээд яг иргэддээ хүрч ажиллаасай. Энэ гадаадад байгаа иргэдийн байгууллагуудыг бас зохион байгуулалт оруулъя гэж бид нэлээд арга хэмжээ авч байсан. Тухайн үедээ энэ салбарын ажлыг хариуцаж байхдаа одоо ч бас энэ тал дээр нэлээд яам санаачилгатай ажиллаж байгаа юм билээ. Энэ бол маш зөв. Тэнд байгаа иргэдээ зохион байгуулалт, тэднийгээ мэдээлэлтэй болгох, мэдлэгтэй болгох энэ талын асуудлыг ч гэсэн энэ хуульд тэр иргэдийн гадаадад байгаа улс улсаараа, хот хотоороо ингээд тийм байгууллага, сүлжээ, тийм тогтолцоо. Тэр бол одоо энэ хуулийг хариуцаж ажиллах ажлын хэсэгт би захимаар байгаа юм. Тэр байгууллагад бас эрх мэдлийг өгөөч ээ. Тэр байгууллагыг хөрөнгө, санхүүгийн асуудлыг шийдээч ээ. Тэнд гишүүнчлэлээр орж байгаа, тэр дэмжээд идэвхтэй орж байгаа тэр иргэдээ дэмжээч ээ. Энэ талын дэмжлэг маш чухал шүү. 
 
Дээр нь хамгийн гол зүйл үнэхээр тэр иргэд Монголдоо эргэж ирэх, Монголдоо ирэх тэр зөвхөн байгалийн сайхан гэхээсээ гадна эх орон, найз нөхөд гэхээсээ гадна үнэхээр Монголд ирэхэд өөрийн газартай, хувьцаатай, бизнестэй гээд бүх төрлийн бололцоонуудыг нь олгох тал дээр одоо анхаарч үзмээр байна. 
 
Одоо жишээ нь Германд зарим тийм сургуульд Монгол оюутнууд сургачихаад нутагт нь очиход нь зориулж хөнгөлөлттэй зээл олгодог юм шүү дээ. Тэнд үлдээхгүй. Одоо энэ чадвартай хүн нутгаа очиж хөгжүүлье гэж. Одоо бол тиймэрхүү зээл, хөтөлбөр цөөрсөн байх. Одоо бол бид бололцоотой болсон байхгүй юу. Одоо бид харин тэр залуучуудаа Монголдоо авчрах ийм нөхцөлүүд хийж байна шүү дээ. Одоо чинь Хятадын тэр компани Америктай зөрчилд оронгуут яаж байна. Хамгийн шилдэг төгсөгчдөө гадаадад алдахгүй гээд жилийн цалин нь 300-гаас 500 мянган доллар олгож байгаа юм билээ шүү дээ. Ингэж эх орныхоо оюуны потенциалыг хамгаалж байгаа байхгүй юу. Гэтэл бид зүгээр ингээд тав, арван мянган долларт хүмүүсээ алдчихаж байгаа юм. Тэгэхэд одоо хэн ч мэдэхгүй. Тэр байгаа хүмүүс нь газраа авсан юм уу, хувьцаагаа авсан юм уу. 
 
Байнгын хороон дээр асуугаад ч, энд асуугаад ч ийм асуудлаа судалж сонирхож байсан төрийн нэг ч байгууллага алга байна гэж байна гэж байна. Энийг л энэ хуулиар өөрчлөөд өг. Хариуцлагажуулаад өг. Ийм судалгаа хийхгүй байгаа хүмүүсийг ажлын хариуцлагад тооцоод өгөөч ээ. Ингэж байж өнөөдөр бид нар энэ асуудлыг өөрчилнө. Дээр нь нэг асуудал байгаа. Энэ хуульд орох ёстой. Маш бодитой зүйл. 
 
Маш олон арван мянган хүн. Та нар зүгээр зуун хэдэн мянган хүн гадаадад сайхан байгаа юм шиг яриад байна. Үгүй ээ. Харласан маш тодорхой хүмүүс байгаа. Энэ хүмүүсийн судалгаа гаргаж, энэ хүмүүсээ одоо эх орондоо ирж сайхан. Одоо тэр үед харлах нь илүү ашигтай байсан байж болно. Өнөөдөр үгүй болсон байхгүй юу. Энэ хүмүүст ойлгуул, итгүүл, нөхцөл бололцоог нь өг. Тэр улсуудтай хэлэлцээр хий. Энэ бүх асуудлуудаа тэр харласан гэж байгаа. Монгол хүн харлаж болохгүй шүү. Монгол хүн бол үнэхээр цагаан сэтгэлтэй сайхан хүмүүс. Тийм учраас Монгол хүн бүрээ өнөөдөр эзэнтэй, эх орондоо авчрах энэ бололцоог нь энэ хууль өгөх ёстой шүү. Ажлын хэсэгт би ийм л захиасуудыг гол нь хэлмээр байна. Баярлалаа. 
 
Г.Занданшатар: Гишүүд үг хэлж дууслаа. Монгол Улсын иргэн гадаадад зорчих, цагаачлах тухай хуулийн шинэчилсэн найруулгын төсөл болон хамт өргөн мэдүүлсэн Зөрчлийн тухай хуульд өөрчлөлт оруулах тухай, Иргэний улсын бүртгэлийн тухай хуульд өөрчлөлт оруулах тухай, Монгол Улсын иргэн гадаадад хувийн хэргээр зорчих, цагаачлах тухай хууль хүчингүй болсонд тооцох тухай хуулийн төслүүдийг хэлэлцэх нь зүйтэй гэсэн саналын томьёоллоор санал хураалт явуулна. Санал хураалт явууллаа. 
 
63.6 хувиар санал дэмжигдэж, хуулийн төслүүдийг хэлэлцэх нь зүйтэй гэж гишүүдийн олонх үзсэн тул төслүүдийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ. 
 
Дараагийн асуудалд орно. Долоо. Архив, албан хэрэг хөтлөлтийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг хэлэлцэнэ. 
 
Хууль санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулна. Ц.Нямдорж сайдыг индэрт урьж байна. 
 
Ц.Нямдорж: Улсын Их Хурлын дарга, эрхэм гишүүд ээ, 
 
1998 онд батлагдсан архивын хууль өнөөдрийг хүртэл мөрдөгдөж байна. Нийт 8 удаа өөрчлөлт орсон. 20-иод жил мөрдсөн гэсэн үг. Энэ хугацаанд улсын нийгэм, эдийн засгийн байдал, бусад амьдрал нэлээн өөрчлөгдсөн. Үүнийг дагаад энэ архивын салбарт ч гэсэн холбогдох өөрчлөлтүүд шинэчлэл хийгдэж байгаа. Энэ бүхнийг харгалзан үзэж Архив, албан хэрэг хөтлөлтийн хууль, энэ хуультай хамтатгаж батлах бусад хуулиудын төслийг өргөн мэдүүлснийг Та бүхэнд танилцуулна. 
 
Хуулийн шинэ төслөөр архив, албан хэрэг хөтлөлтийн асуудал эрхэлсэн төрийн захиргааны байгууллагын бүрэн эрх, удирдлага зохион байгуулалтын асуудал, үндэсний архивын сан хөмрөг, архивын баримт бичгийн зэрэглэл, үндэсний архивын тогтолцоо зэрэг асуудал, архивын баримт бичгийн анхан шатны буюу байгууллагын архивд бүрдүүлэх ажиллагаа, бусад асуудал. Архив, албан хэрэг хөтлөлтийн салбарт шинээр бий болж байгаа цахим мэдээллийн санг бүрдүүлэх асуудал, архивын хосгүй үнэт, нэн үнэт баримтыг иргэд, байгууллагаас авах асуудал, төрийн архивын сан хөмрөг бүрдүүлэх, тоо бүртгэл, хадгалалт хамгаалалт, ашиглалтын аюулгүй байдал, үндэсний сан хөмрөгийн архивын баримтын зэрэглэл зэрэг асуудлуудыг төсөлд тусгасан гэдгийг Та бүхэнд танилцуулж байна. Бас Их Хуралд танилцуулах зүйл бол энэ архивын байгууллага шинэ байранд ороод нэг их удаагүй байна. Гайгүй сайн ашигтай болчихсон. Зарим аймаг, зарим дүүргүүдэд архивын барилга байгуулах, барих ажлууд эхэлж байна. Бас нэг 20 орчим сая долларын өртөгтэй гаднын төсөл хэрэгжиж архивын баримт бичгийн хадгалалт хамгаалалтыг сайжруулах төсөл хэрэгжиж эхэлж байна. 
 
Ийм өөрчлөлтүүд энэ салбарт бий болсон гэдгийг танилцуулъя. Ингээд Та бүхэн энэ Архив, албан хэрэг хөтлөлтийн шинэчилсэн хуулийн төсөл, дагалдах хуулиудын төслийг хэлэлцэж баталж өгөхийг хүсэж байна. 
 
Энэ хуулийг шинэчлэх зорилтыг Засгийн газрын мөрийн хөтөлбөрт тусгасан гэдгийг бас танилцуулж байна. Баярлалаа. 
 
Г.Занданшатар: Төслийн талаарх Хууль зүйн байнгын хорооны санал, дүгнэлтийг Улсын Их Хурлын гишүүн Л.Мөнхбаатар танилцуулна. Л.Мөнхбаатар гишүүнийг индэрт урьж байна. 
 
Л.Мөнхбаатар: Улсын Их Хурлын дарга, эрхэм гишүүд ээ, 
 
Монгол Улсын Засгийн газраас 2019 оны 10 дугаар сарын 08-ны өдөр Улсын Их Хуралд өргөн мэдүүлсэн Архив, албан хэрэг хөтлөлтийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг Хууль зүйн байнгын хороо 2019 оны 10 дугаар сарын 22-ны өдрийн хуралдаанаараа хэлэлцлээ. 
 
Хууль санаачлагч нь Архивын болон албан хэрэг хөтлөлтийн үйл ажиллагааг харилцан уялдаатай зохицуулах зорилгоор албан хэрэг хөтлөлтийн асуудлыг хуульчилж, байгууллагын албан хэрэг хөтлөлтийн үйл ажиллагаанд мөрдөх журам, баримт бүртгэх, хянан шийдвэрлэх, бүрдүүлэх, архивт шилжүүлэх үйл ажиллагааны талаар нарийвчилсан зохицуулалтыг тусгаж, иргэдэд тулгарч байгаа хэрэгцээг үндэслэн архивын баримт бичгийг түр хадгалах үйлчилгээг бий болгон эрх зүйн үндсийг тодорхойлж, өмчийн хэлбэрээс үл хамааран байгууллага бүр архивтай байх, Үндэсний төв архив, төрөлжсөн архив, аймаг, нийслэлийн архив, тусгай архив нь төрийн архивын эрх хэмжээтэй ажиллах, төрийн болон байгууллагын архивын чиг үүрэгт архивын баримтыг цахим хэлбэрт шилжүүлэх, мэдээллийн сан бүрдүүлэх, архивын ашиглалтын үйл ажиллагаанд цахим үйлчилгээ нэвтрүүлэх зэрэг зохицуулалтыг хуулийн төсөлд тусгасан байна. 
 
Байнгын хорооны хуралдаанаар хуулийн төслийг хэлэлцэх явцад Улсын Их Хурлын гишүүн Л.Мөнхбаатар албан хэрэг хөтлөлтийн журмаар зохицуулж ирсэн асуудлыг хуульчилж, цахим албан хэрэг хөтлөлт, цахим архив бий болгох эрх зүйн үндсийг хуулийн төсөлд тодорхой тусгаж байгааг дэмжиж үг хэлсэн. 
 
Архив, албан хэрэг хөтлөлтийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг Байнгын хорооны хуралдаанд оролцсон гишүүдийн олонх дэмжиж, Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзсэн болно. 
 
Улсын Их Хурлын эрхэм гишүүд ээ, 
 
Архив, албан хэрэг хөтлөлтийн тухай хуулийн шинэчилсэн найруулгын төсөл болон хамт өргөн мэдүүлсэн Хууль хүчингүй болсонд тооцох тухай, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай, Төрийн болон албаны нууцын тухай хуульд өөрчлөлт оруулах тухай, Соёлын өвийг хамгаалах тухай хуульд нэмэлт, өөрчлөлт оруулах тухай, Компанийн тухай хуульд нэмэлт оруулах тухай, Төрийн бус байгууллагын тухай хуульд нэмэлт оруулах тухай, Ус цаг уур, орчны хяналт, шинжилгээний хуульд өөрчлөлт оруулах тухай, Тагнуулын байгууллагын тухай хуульд өөрчлөлт оруулах тухай, Аж ахуйн нэгжийн тусгай зөвшөөрлийн тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт оруулах тухай хуулийн төслүүдийг хэлэлцэх эсэх талаарх Хууль зүйн байнгын хорооны санал, дүгнэлтийг хэлэлцэж өгөхийг Та бүхнээс хүсье. 
 
Г.Занданшатар: Баярлалаа. Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байна уу? Д.Лүндээжанцан гишүүнээр тасаллаа. 
 
Ажлын хэсгийн гишүүдийн нэрсийг танилцуулъя. Г.Билгүүн Хууль зүй, дотоод хэргийн яамны Төрийн нарийн бичгийн дарга, П.Сайнзориг Хууль зүй, дотоод хэргийн яамны Хууль зүйн бодлогын газрын дарга, С.Энхбаатар Архивын ерөнхий газрын дарга, Л.Уянга Архивын ерөнхий газрын Захиргааны удирдлагын газрын дарга, Ч.Оюунчимэг Архивын ерөнхий газрын Хяналт, шинжилгээ, үнэлгээ, дотоод аудитын газрын дарга, Д.Баясгалан Хууль зүй, дотоод хэргийн яамны Хууль зүйн бодлогын газрын мэргэжилтэн. 
 
Данзангийн Лүндээжанцан гишүүн асуулт асууна. 
 
Д.Лүндээжанцан: Тэгэхээр энэ Архивын хууль бол одоо чухал л даа. Бид бол архивын талаар бас мундахгүй арга хэмжээ авсан, бэхэжсэн байгаа. Нэг хэсэг бол архив ер нь хаягдах гээд мөн ч хэцүү байдалд байсан. Ой санамж, хүмүүсийн амьдралын бүхий л түүх байдаг учраас энэ улс орны болон хувь хүний амьдралтай холбоотой бүхий асуудал архивтай холбоотой. 

Дээр нь албан хэрэг хөтлөлтийн асуудал орж ирж байгаа юм байна. Тэгэхээр ер нь манай энэ байгууллагууд, төрийн байгууллагууд тэр дотроо энэ албан хэрэг хөтлөлт ямар стандарт, дэгээр явдаг юм бэ гэдэг бол бас алаг цоог, жаахан хэцүү явж ирсэн. Одоо харин сүүлийн үед архив, албан хэрэг хөтлөлтийн шалгалтууд, юу билээ нөгөө регуляр гэдэг шүү дээ. Тогтмол явагдаад тэгээд бас нэг хэвэндээ орж эхэлж байгаа юм шиг байна. 
 
Тэр хариуцлагагүй байгууллагаас болоод хувь хүний эрх асар их хохирч байгаа. Ийм жишээ бол одоо шүүх дээр. Тэгээд гурван хүний гэрчээр баталгаажуулж Иргэний хэрэг шүүхэд хянан шийдвэрлэх хуулиар одоо тэр янз бүрийн юмыг тогтоодог хууль зүйн фактыг тогтоодог энэ ажил бол их олон жилийн турш үргэлжилсэн. Хамгийн энгийн жишээ хэлэхэд иргэний бүртгэлийн албан хэрэг хөтлөлт буруугаас болоод л сая нөгөө нэг тэтгэврийн асуудлууд яригдахад, иргэний үнэмлэх солигдоход яригдахад нэг айлын Рэнцэн гэдэг, Рэнцин гэдэг айлын 4 хүүхэд 4 өөр овогтой. Рэнцин, Ринцэн, Ринцин. Юу билээ. Ингээд 4 өөр эцэгтэй болчхоод гээд байгаа шүү дээ. 
 
Энэ бүхэн чинь юуг харуулж байна гэхээр юм гэдэг бол анхан шатны бүртгэлээсээ юм эхэлдэг юм байна гэдгийг харуулж байгаа. Энийг нь зөв болгох юм бол цаашдаа бүх юм зөв болох. Тэгээд zip code гэж их ярилаа шүү дээ. Хаягжуулалтын асуудал. Энд архивтай хамаагүй л дээ. Албан хэрэг хөтлөлттэй хамаагүй ч гэсэн. Шуудангийн асуудал юм шиг мөртлөө энэ бүхэн нь улс орны хөгжил, дэг энэнээс эхэлдэг юм байна гэдгийг харуулж байгаа юм. 
 
Миний асуултын хувьд бол байна шүү дээ ингээд байгаа юм. Энэ Үндэсний төв архив, төрөлжсөн архив, аймаг, нийслэлийн архив, тусгай архив нь төрийн архивын эрх хэмжээтэй ажиллаж гэж. Энэ чинь угаасаа төрийн архив биш үү. Би бол Үндэсний төв архив ч одоо төрийн архив, төрөлжсөн архивууд ч төрийн архив. Тийм ээ. Аймаг, нийслэлийн архив ч төрийн архив баймаар юм. Энэ Байнгын хорооны дүгнэлт дээр ингээд биччихэж. Энийг одоо яах вэ тус тусад нь томьёолж өгсөн байх л даа. 
 
Цөмөөрөө ер нь төрийн архив мөн юм байгаа биз дээ гэж ийм л асуулт асууя. 
 
Г.Занданшатар: Зочид танилцуулъя. Улсын Их Хурлын гишүүн Жадамбын Бат-Эрдэнийн урилгаар Булган аймгийн Булган сумын улсын тэргүүний 2 дугаар цэцэрлэгийн багш нар Улсын Их Хурлын үйл ажиллагаа, Төрийн ордонтой танилцаж байна. 
 
Та бүхэнд гишүүдийн нэрийн өмнөөс эрүүл энх, сайн сайхныг хүсэн ерөөе. 
 
Асуултад 81 дүгээр микрофон. Г.Билгүүн дарга хариулна. Энэний дараа санал хураалттай. Гишүүд чуулганы танхимд орж ирээрэй. 
 
Г.Билгүүн: Д.Лүндээжанцан гишүүний асуултад хариулъя. Таны хэлж байгаа яг зөв. Өнөөдрийн байдлаар Монгол Улсад 37 төрийн архив үйл ажиллагаа явуулж байгаа. Аймаг дээр байгаа төрийн архивын тасгууд, салбар төрөлжсөн архивууд, үндэсний төв архив ч гэсэн энэ Монгол Улсад өнөөдөр үйл ажиллагаа явуулж байгаа 37 төрийн архивын статустай архивын нэг мөн. 
 
Төрийн архивын онцлог нь бол бусад архивуудаасаа байнга хадгалах баримт хадгалдгаараа бусад архивуудаас онцлогтой. Одоо байгууллагын архив, бусад архивуудаас. Тэгэхээр өнөөдөр бол 37 төрийн архив Монгол Улсад үйл ажиллагаа явуулж байна. 
 
Г.Занданшатар: Ц.Нямдорж сайд асуултад хариулна. 
 
Ц.Нямдорж: Цэргийн архивууд байна, тагнуулын архив байна. Гэх мэтээр. Шүүх, прокурорынх. 
 
Би бас энэ хуулийн төсөл хэлэлцэж байгаатай холбогдуулаад гишүүдэд 1 минутын мэдээлэл өгчихье гэж бодсон юм. 
 
Энэ хууль батлагдаад 20-иод жил болж байна. Ер нь хаанаас нь ч харсан архив шиг архивтай болох юмсан гэж бодож энэ архивын газрын шинэ конторыг Буянт-Ухаа дээр барьсан. Энэ шинэ байр ашиглалтад ороод бас нэг үеийг бодвол дотоод нөхцөл байдал нь нэлээн сайжирсан. Хуучин одоо энэ ордны зүүн талын архивт чинь түмпэнтэй ус тавьчхаад л чийгшилтийг нь зохицуулдаг байлаа шүү дээ. 
 
Энэ жилээс энэ Солонгосын зээлээр энэ 19 орчим сая долларын өртөгтэй тоног төхөөрөмжийн шинэчлэл архив дээр хийгдэх юм. Энийг хийсэн тохиолдолд бас нөхцөл нь харьцангуй сайжирна гэж ойлгож байгаа. Цаашдаа энэ цахимжуулах ажил нэлээн хэдэн жил явагдаж байгаа. Нэлээн үр дүнд хүрч байгаа гэдгийг бас хэлье гэж бодсон юм. 
 
Энэ архивт хадгалагддаггүй тэр төрөлжсөн архивууд дотор иргэний бүртгэлийн, хуулийн этгээдийн бүртгэлийн архивууд гээд энэ бүртгэлтэй холбоотой архивууд байдаг. Энэний байдал нь нэлээн хүндхэн байгаа. Энэ жилийн төсөв дотор энэ бүртгэлийн байгууллагын ажлын байрны санал Та бүхэн дээр орж ирж байгаа. Энэ асуудлыг Их Хурал шийдэх юм бол ирэх жил нэлээн шавдуулж энэ асуудлыг зохион байгуулаад, энэ чиглэлийн архивын баримт бичгийн хадгалалт, хамгаалалтын асуудлыг орчин үеийн түвшинд байх ёстой нөхцөлд нь хүргэнэ гэж бодож байгаа шүү. Энийг бас би хэлчихье гэж бодсон юм. 
 
Г.Занданшатар: Гишүүд асуулт асууж, хариулт авч дууслаа. Одоо санал хураалт явуулна. Гишүүд чуулганы танхимд орж ирээрэй. Дэмжсэн дэмжээгүй үг хэлэх хүн байна уу? Алга байна. 
 
Одоо санал хураалт явуулна. Гишүүд. М.Оюунчимэг гишүүн байрандаа, Д.Хаянхярваа гишүүн байрандаа. Санал хураалт явуулна. 
 
Зочид танилцуулъя. Төр засгийн үйлчилгээ эрхлэх газрын урилгаар аймаг, нийслэлийн нийтлэг үйлчилгээний газрын үйлчилгээний нэгжийн удирдлагууд Улсын Их Хурлын үйл ажиллагаа, Төрийн ордонтой танилцаж байна. 
 
Та бүхэндээ гишүүдийн нэрийн өмнөөс эрүүл энх, сайн сайхныг хүсэн ерөөе. Баярлалаа. 
 
Санал хураалт явуулна. Ж.Ганбаатар гишүүн суудалдаа. Санал хураалт явуулах гэж байна. Санал хураалт. Хэлэлцэхийг дэмжье гэсэн томьёоллоор санал хураалт явуулна. 
 
61.7 хувийн саналаар санал хураалт дэмжигдэж гишүүдийн олонх нь хуулийн төслийг хэлэлцэх нь зүйтэй гэж үзсэн учраас Архив, албан хэрэг хөтлөлтийн тухай хуулийн шинэчилсэн найруулгын төсөл болон хамт өргөн мэдүүлсэн Хууль хүчингүй болсонд тооцох тухай, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай, Төрийн болон албаны нууцын тухай хуульд өөрчлөлт оруулах тухай, Соёлын өвийг хамгаалах тухай хуульд нэмэлт, өөрчлөлт оруулах тухай, Компанийн тухай хуульд нэмэлт оруулах тухай, Төрийн бус байгууллагын тухай хуульд нэмэлт оруулах тухай, Ус цаг уур, орчны хяналт, шинжилгээний хуульд өөрчлөлт оруулах тухай, Тагнуулын байгууллагын тухай хуульд өөрчлөлт оруулах тухай, Аж ахуйн нэгжийн тусгай зөвшөөрлийн тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт оруулах тухай хуулийн төслүүдийг хэлэлцэх нь зүйтэй гэсэн саналын томьёоллоор санал хурааж дэмжигдсэн учраас анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ. 
 
Дараагийн асуудалд орно. Горимын саналаар түрүүн нэмж оруулсан. Даргын дэргэдэх зөвлөлөөр энэ долоо хоногт хэлэлцэхээр шийдсэн асуудал байгаа. Гурван асуудал байна. 
 
Найм. Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуульд өөрчлөлт оруулах тухай хуулийн төслийг хэлэлцэнэ. 
 
Энэ гурав чинь хамтдаа явах юм уу? Тус тусдаа явах юм уу? Тусдаа явна биз дээ. 
 
Хууль санаачлагчийн илтгэлийг Сангийн сайд Чимэдийн Хүрэлбаатар танилцуулна. Ч.Хүрэлбаатар сайдыг индэрт урьж байна. 
 
Ч.Хүрэлбаатар: Улсын Их Хурлын дарга, Улсын Их Хурлын эрхэм гишүүд ээ, 
 
Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хууль, Улсын Их Хурлын 2019 оны 5 дугаар сарын 30-ны өдрийн хуралдаанаар батлагдсан. 
 
Засгийн газраас хэрэгжүүлж буй эдийн засгийг эрчимжүүлэх, бизнесийн орчныг дэмжих бодлогын үр дүн энэ оны эхний 8 сарын эдийн засаг, төсвийн гүйцэтгэл, малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуулийн нөлөөлөл, аж ахуйн нэгжүүдийн санхүүгийн болон төлбөрийн чадавх нэмэгдэж байгааг харгалзан 2020 оны төсвийн тэнцвэржүүлсэн орлого Монгол Улсын нэгдсэн төсвийн 2020 оны төсвийн хүрээний мэдэгдэлд заасан хэмжээнээс нэмэгдэхээр байна. Түүнчлэн малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуулийг хэрэгжүүлэх, орчны бохирдлыг бууруулах арга хэмжээг хэрэгжүүлэх, улсын төсвийн хөрөнгө оруулалтаар эхлүүлсэн төслүүдийг бүрэн дуусгах, 2018 оны төсөвт батлагдаж хэрэгжиж эхэлсэн боловч санхүүжилтээ бүрэн аваагүй төслүүдийн татагдсан санхүүжилтийг олгох зэрэг арга хэмжээг зайлшгүй хэрэгжүүлэх шаардлага үүссэн нь дунд хугацааны төсвийн хүрээний мэдэгдэлд заасан нэгдсэн төсвийн нийт зарлагын дээд хэмжээг өөрчлөх нөхцөл болж байна. 
 
Иймд холбогдох өөрчлөлтийг Монгол Улсын нэгдсэн төсвийн 2020 оны төсвийн хүрээний мэдэгдэлд тусгаж тэнцвэржүүлсэн орлогын хэмжээг 11 их наяд 797.8 тэрбум төгрөг буюу дотоодын нийт бүтээгдэхүүний 29.0 хувь, нийт зарлагын дээд хэмжээг 13 их наяд 872.6 тэрбум төгрөг буюу дотоодын нийт бүтээгдэхүүний 34.1 хувь, нэгдсэн төсвийн тэнцвэржүүлсэн тэнцэл 2 их наяд 74.7 тэрбум төгрөг буюу дотоодын нийт бүтээгдэхүүний 5.1 хувьтай байхаар байна. 
 
Улсын Их Хурлын дарга, Улсын Их Хурлын эрхэм гишүүд ээ, 
 
Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуульд өөрчлөлт оруулах тухай хуулийн төслийг хэлэлцэн шийдвэрлэж өгөхийг хүсье. 
 
Баярлалаа. 
 
Л.Энх-Амгалан: Төслийн талаарх Байнгын хорооны санал, дүгнэлтийг Улсын Их Хурлын гишүүн Б.Баттөмөр танилцуулна. 
 
Б.Баттөмөр: Улсын Их Хурлын дарга, эрхэм гишүүд ээ, 
 
Монгол Улсын Засгийн газраас 2019 оны 09 дүгээр сарын 26-ны өдөр Улсын Их Хуралд өргөн мэдүүлсэн Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуульд өөрчлөлт оруулах тухай хуулийн төслийн хэлэлцэх эсэх асуудлыг Төсвийн байнгын хороо 2019 оны 10 дугаар сарын 24-ний өдрийн хуралдаанаараа хэлэлцээд дараах санал, дүгнэлтийг гаргаж Та бүхэнд танилцуулж байна. 
 
Хууль санаачлагч Засгийн газраас хэрэгжүүлж буй эдийн засгийг эрчимжүүлэх, бизнесийн орчныг дэмжих бодлогын үр дүнд 2019 оны эхний хагас жилийн байдлаар эдийн засгийн өсөлт төлөвлөснөөс нэмэгдсэн, аж ахуйн нэгжүүдийн санхүүгийн болон төлбөрийн чадавх нэмэгдсэн, татвар, гаалийн шинэчлэл, газрын төлбөрийг бүрэн хураах чиглэлээр хууль, эрх зүйн орчныг сайжруулсан зэрэг нь төсвийн орлогын хэмжээг нэмэгдүүлэх боломж байгаа, мөн агаар, орчны бохирдлыг бууруулах арга хэмжээг хэрэгжүүлэх, орон нутагт үйл ажиллагаа явуулж буй төсөвт байгууллагуудын шатахуун, дулааны зардлыг үнэ тарифын өсөлттэй уялдуулан нэмэгдүүлэх, улсын төсвийн хөрөнгө оруулалтаар эхлүүлсэн төслүүдийг бүрэн дуусгах, Улсын Их Хурлаар батлагдсан зарим хуулиудыг 2020 оноос хэрэгжүүлж эхлэх нь төсвийн зарлагыг нэмэгдүүлэхээр байгаа зэргийг харгалзан нэгдсэн төсвийн 2020 оны тэнцвэржүүлсэн орлого болон нийт зарлагын хэмжээг нэмэгдүүлэхээр хуулийн төслийг боловсруулсан байна. 
 
Байнгын хорооны хуралдаанаар хуулийн төслийг хэлэлцэх үед Улсын Их Хурлын гишүүн Д.Оюунхорол, Б.Чойжилсүрэн нарын төсвийн хүрээний мэдэгдэлд төсвийн зарлагыг батлагдсан дүнгээс нэмэгдүүлж тооцсон хөрөнгөөр Хавдар судлалын үндэсний төвийн орыг 100-гаар нэмэгдүүлэхэд шаардагдах санхүүжилтийн эх үүсвэрийг шийдвэрлэж болох эсэх, Засгийн газраас өргөн мэдүүлсэн 2020 оны төсвийн төсөлд төрийн албан хаагчдын орон тоог нэмэгдүүлсэн, Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуулийг 2020 оноос хэрэгжүүлэхээр тооцсон, хүүхдийн мөнгийг бүх хүүхдэд олгох зэрэг асуудлуудыг Олон Улсын Валютын Сантай зөвшилцсөн эсэх талаар асуулт асууж, хариулт авсан бөгөөд Улсын Их Хурлын гишүүн Д.Оюунхорол нийгмийн тулгамдсан асуудлын нэг болоод байгаа Хавдар судлалын үндэсний төвийн орыг 100-гаар нэмэгдүүлэхтэй холбоотой зардлыг 2020 оны төсөвт нэмж тусгах асуудлыг төсвийн ажлын хэсэг шийдвэрлэх нь зүйтэй гэсэн саналуудыг гаргасан болно. 
 
Хуулийн төслийн үзэл баримтлалын хэлэлцэх эсэх асуудлыг Байнгын хорооны хуралдаанд оролцсон гишүүдийн олонх дэмжиж, төслийг чуулганы нэгдсэн хуралдаанд оруулж хэлэлцүүлэх нь зүйтэй гэж үзлээ. 
 
Улсын Их Хурлын эрхэм гишүүд ээ, 
 
Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуульд өөрчлөлт оруулах тухай хуулийн төслийн хэлэлцэх эсэх талаарх Төсвийн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Г.Занданшатар: Баярлалаа. Зочид танилцуулъя. Улсын Их Хурлын гишүүн Лувсаннамсрайн Оюун-Эрдэнэ, Бадмаанямбуугийн Бат-Эрдэнэ нарын урилгаар Хэнтий аймгийн Биндэр сумын иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. 
 
Биндэрчүүддээ Улсын Их Хурлын гишүүдийн өмнөөс эрүүл энх, сайн сайхныг хүсэн ерөөе. Та бүхэнд баярлалаа. 
 
Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? Ж.Ганбаатар гишүүнээр тасаллаа. С.Эрдэнэ гишүүнээр тасаллаа.
 
 Ажлын хэсгийн гишүүдийг танилцуулъя. Ч.Хүрэлбаатар Сангийн сайд, С.Наранцогт Сангийн яамны Төрийн нарийн бичгийн дарга, Ж.Ганбат Сангийн яамны Төсвийн бодлого, төлөвлөлтийн газрын дарга, Ц.Зоригтбат Сангийн яамны Санхүүгийн бодлогын газрын дарга, Г.Түвдэндорж Сангийн яамны Төсвийн хөрөнгө оруулалтын газрын дарга, И.Батхүү Сангийн яамны Хөгжлийн санхүүжилтийн газрын дарга, З.Энхболд Сангийн яамны Хууль эрх зүйн газрын дарга, Г.Золбоо Сангийн яамны Төсвийн бодлого, төлөвлөлтийн газрын Нэгдсэн төсвийн төлөвлөлтийн хэлтсийн дарга, М.Санжаадорж Сангийн яамны Төсвийн бодлого, төлөвлөлтийн газрын Зарлагын хэлтсийн дарга, Б.Тэлмүүн Сангийн яамны Төсвийн бодлого, төлөвлөлтийн газрын Орлогын хэлтсийн дарга, З.Анар Сангийн яамны Хөрөнгийн удирдлагын хэлтсийн дарга. 
 
Эрхэм гишүүн Цэдэнгийн Гарамжав асуулт асууна. 
 
Ц.Гарамжав: Сангийн сайдаас нэг хүсэлт байгаа. Энэ Монгол Улсын нэгдсэн төсвийн хүрээний мэдэгдэл, төсвийн төсөөллийн тухай хууль хэлэлцэхдээ өнөөдөр хэлэлцэгдсэн Зарим иргэдийн тэтгэвэр, тэтгэмжийг нэмэгдүүлэх тухай хуулийн төслийг хамтатган хэлэлцүүлж өгөхийг хүсэж байна. Одоо танаас хүсэж байгаа. Энэ дээр хамтарч хэлэлцэхгүй юу. Төсөв дээр нь. Дараагийн асуудал дээр хэлэлцэх юм. За ойлголоо. За за. Тэгвэл энийг асуух гэсэн юм. 
 
Г.Занданшатар: Энэ асуудал дараагийн асуудалтай холбоотой асуудал байна. Тэр дээр хариул. Тэрийг тэгээд ч асуултаар биш. Угаасаа Төсвийн байнгын хороон дээр шилжинэ. 
 
Дуламсүрэнгийн Оюунхорол гишүүн асуулт асууна. 
 
Д.Оюунхорол: 2020 оны төсвийн хүрээний мэдэгдлийг өөрчлөлт оруулах асуудлаар хэлэлцэх гэж байна. Энэтэй холбоотойгоор төсвийн хүрээний мэдэгдэлд орлогыг 675.2 тэрбум төгрөгөөр, зарлагыг 675.2 тэрбум төгрөгөөр нэмэгдүүлэхээр ийм өөрчлөлт орох гэж байна гэж ойлгож харж байгаа. 
 
Мэдээж орлого нэмэгдсэн юм чинь зарлага дээр өөрчлөлт хийх нь гарцаа байхгүй. Хэрвээ зарлага дээр өөрчлөлт хийж байгаа бол нийгмийн өмнө тулгамдсан Хавдар судлалын үндэсний төвийн санхүүжилтийн 19.8 тэрбум төгрөгийн асуудлыг шийдвэрлэж оруулж өгөөч ээ гэсэн ийм хүсэлтийг Ч.Хүрэлбаатар сайдад тавьсан. Ч.Хүрэлбаатар сайд уг асуудал бол бас яг улсын төсөв өргөн баригдах үед орж ирээгүй байсан учраас энийг одоо оруулахад хүндрэлтэй байна гэсэн ийм хариулт өгөөд байгаа. 
 
Би Ч.Хүрэлбаатар сайдыг энэ асуудал дээр ямар ч нэг тийм шалтгаан тоочихгүйгээр, тэгээд ер нь бид нар бүтэн жил Хавдар судлалын үндэсний төвийн ор хоногийг нэмэгдүүлье, ачааллыг бууруулъя, хавдартай байгаа энэ олон мянган иргэддээ тусалъя, дэмжье гэсэн ийм асуудлуудыг ярьсан. 
 
Тийм учраас нэгэнт одоо төсвийн зарлагыг 675.2 тэрбум төгрөгөөр нэмэгдүүлэх ийм эх үүсвэр яригдаж байгаа учраас төсвийн хүрээний мэдэгдэл бол өнөөдөр энэ асуудлыг ярихад бас нэг зарлага дээр өөрчлөлт оруулах асуудлыг шийдвэрлэх, өөрөөр хэлбэл 2020 оны төсвийн суурийг та өөрчлөх гэж байгаа учраас энэ асуудлыг шийдэхэд ажлын хэсэг дээр болон Сангийн яаман дээр нэг тодорхой саналыг гаргаж оруулж ирээч ээ. 
 
Монгол Улсын Засгийн газрын хуралдаанаар гурван удаа Хавдрын эмнэлгийн хүчин чадлыг нэмэгдүүлэх, эсвэл Хавдрын эмнэлэгт барилга худалдаж авах асуудлуудаар ярилцсан юм билээ. Би Засгийн газрын хуралдааны материалуудыг сая татаж аваад тантай Төсвийн байнгын хороон дээр уулзсаны дараа ер нь судалж үзлээ. 
 
Тэгэхээр ер нь бол энэ гурван удаагийн Засгийн газрын хурлаар орсон юм байна. Тийм учраас Сангийн сайд аа, энэ асуудал бол манай Сангийн яамны, Эрүүл мэндийн яамны анхаарлын төвд байсан нэгдүгээр зэргийн асуудал мөн. Тийм учраас та өнөөдөр Хавдар судлалын эмнэлгийн ор хоногийг 675.2 тэрбумаар төсөв өөрчлөгдөж байгаа, зарлага нэмэгдэж байгаа энэ үед шийдвэрлэж өгөөч ээ гэсэн ийм хүсэлтийг тавьж байна. 
 
Өнөөдөр Хавдар судлалын үндэсний төвийн энэ 19.8 тэрбум төгрөгийн 5.9 тэрбум нь бол нийт хөрөнгийн зардал дээр. Энэ зардалд юу орж байгаа вэ гэхээр эрчимт эмчилгээ, сэргээх хэсэг, оношилгоо шинжилгээ, амбулаторийн үзлэг, мэс заслын тасаг, угаалга, ариутгал халдваргүйжүүлэлтийн хэсэг, хэвтэн эмчлүүлэх хэсэг, тавилга эд хогшил гээд энэ 5.9 тэрбум нь бол ийм мөнгөн дээр сууж байна. 13.8 тэрбум төгрөг нь 100 ор нэмэгдэж байгаатай холбоотойгоор орон тоо, цалин хөлс, эмч, сувилагч нарын цалин, нийгмийн даатгал болон ашиг орлогын татвар ингээд бүх төрлийн өөрөөр хэлбэл нормын хувцас, зөөлөн эдлэл, шуудан холбоо, интернэт, хог хаягдал гээд. Одоо энэ бүх ариутгалын зардлууд чинь ороод 13.8 болж байгаа юм байна.
 
Тийм учраас энэ зардлыг зөвөөр ойлгоод энэ асуудлын 19.8 тэрбум төгрөгийг 2020 оны төсөвт суулгаж өгөх асуудлыг шийдвэрлээч ээ. Ямар ч тайлбаргүйгээр энэ асуудлыг хүлээж авах тийм боломж бололцоо байна. Улсын Их Хурлын ажлын хэсэг, манай Улсын Их Хурлын 75 гишүүн далан тавуулаа энэ асуудлыг санал нэгтэйгээр шийдвэрлэж чадна гэж бодож байна. Энэ бол өнөөдөр хавдрын асуудал бол Монголын ард түмний өмнө тулгамдсан асуудал. Үндэстний хэмжээний ганц том клиникийн төв эмнэлэг. Мөнгөтэй төгрөгтэй хэсэг маань гадаадад яваад эмчлүүлж байна. Хавдрын эмчилгээг. Мөнгө төгрөггүй байгаа, орлого багатай байгаа, ядарсан зүдэрсэн ард түмэн чинь бол Хавдар судлалын үндэсний төвд хөдөө аймаг, орон нутаг…/минут дуусав/
 
Г.Занданшатар: 15 минутын дараа санал хураалт явуулахад гишүүд чуулганы танхимд ирж цуглана шүү. Асуулт хариултын цаг 15 минутын дараа дуусна. 
 
Зочид танилцуулъя. Улсын Их Хурлын гишүүн Лхагвын Элдэв-Очир, Магваны Билэгт, Гомбожавын Занданшатар нарын урилгаар Баянхонгор аймгийн малчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. 
 
Баянхонгор аймгийнхаа малчдад Улсын Их Хурлын гишүүдийн нэрийн өмнөөс эрүүл энх, аз жаргал, сайн сайхныг хүсэн ерөөе. 
 
Д.Оюунхорол гишүүнд нэмэлт 1 минут өгье. 
 
Д.Оюунхорол: Би хариултаа авчихаад тэгээд юу яачихъя. Дарга аа. 
 
Г.Занданшатар: Төсөв дээр л уг нь ярих сэдэв л дээ. Тэгэхдээ яах вэ энийг. Ч.Хүрэлбаатар сайд асуултад хариулъя. 
 
Ч.Хүрэлбаатар: Эдийн засгийн өсөлт, бас энэ эхний 8 сарын төсвийн орлогын биелэлт. Дээр нь нөгөө малчин болон хувиараа хөдөлмөр эрхлэгчдийн тэтгэврийн шимтгэлийг нөхөн төлүүлэх тухай хуулийн хэрэгжилтийн хугацааг наашаа татсантай холбогдуулаад. Орчны бохирдлыг бууруулах арга хэмжээг хэрэгжүүлэхтэй холбоотой энэ төсвийн хүрээний мэдэгдлийн тоонуудыг өөрчилж оруулж ирж байгаа. Яагаад гэвэл төсвийн орлогыг бид нар одоогийнхоосоо анх өргөн мэдүүлж байснаасаа арай нэмэгдэнэ гэж тооцож оруулж ирсэн байгаа гэдгийг би нэгдүгээрт хэлье. 
 
Хоёрдугаарт нь, хавдрын эмнэлгийн асуудал байгаа. Би удаа дараа хэлж байгаа. Засгийн газар энэ 2020 оны төсвийг боловсруулаад өргөн мэдүүлэх хугацаанд энэ 19.8 тэрбум төгрөгийн тухай асуудал бол огт яригдаагүй. Бичиг цаас ирээгүй. Боловсруулж байхад бидэнд нэг ширхэг ч хуудас материал байхгүй байгаа. Дээр нь 19.8 тэрбум төгрөгийн задаргаа нь өнөөдөр хүртэл бидэнд байхгүй л байгаа. 
 
М.Билэгт гишүүний эмнэлгийн тухай асуудал бол Засгийн газрын хуралдаан дээр яригдсан. Худалдаж авах тухай асуудал яригдсан. Гэхдээ энэ нь бол өөрөө ашиг сонирхлын зөрчилдөөн үүсгэнэ гэдэг ийм асуудал яригдсан учраас энэ дээр Засгийн газар шийдэх ямар нэгэн тийм боломжгүй байсан. Тэр бол үнэн. 
 
Одоо энэ эмнэлгийг түрээслэх тухай асуудал орж ирж байгаа. Тэгэхээр энэ хавдар гэдэг бол нэлээд хүнд өвчин л дөө. Хүмүүс намайг энэ хавдрыг ойлгохгүй гээд яриад байх шиг байгаа юм. Яг тэр хавдрын эмнэлэг дээр миний ээж, аав хоёр хоёулаа хагалгаа хийлгэж, тэнд эмчлүүлж байсан хүмүүс. Тэгээд мэдэхийн дээдээр би энэ зовлонг мэднэ. Тийм учраас зүгээр нэг барилга барьчхаад, эсвэл нэг барилга түрээсэлчхээр асуудал шийдэгдчихдэг юм шиг ингэж асуудалд хөнгөн гоомой хандмааргүй байна. Энэ салбарын тогтолцоог нь нэгдүгээрт нэлээн сайн авч үзэж ярих ёстой. Ямар арга хэмжээг яаж шийдэх вэ гэдгээ бид нар нэлээд сайн бодож хийх ёстой. 
 
Тийм учраас би энэ төсвийг боловсруулахад Сангийн яам энэ нэг өдөр боловсруулдаггүй шүү дээ. Жилийн турш хийдэг. Энэ хугацаанд асуудал ярихгүй байж байгаад гэв гэнэт тулгаад асуудлыг оруулж ирж байгаа учраас би энэ асуудалд хандаж байгаа хандлагыг нь би шүүмжлээд байгаа юм. Нэгдүгээрт. 
 
Хоёрдугаарт, өнгөрсөн 2019 оны төсвийг өргөн мэдүүлэхдээ бид нар энэ эмнэлгүүдэд санхүүгийн эрх мэдэл, чөлөө өгөх тухай асуудлыг оруулж ирж тавигдсан. Дэмжээгүй. Одоо яаж байна вэ гэвэл гараа нэг хуруундаа байрны засвар хийж байгаад гэмтээх юм бол яг хажуу талд нь эмнэлэг байхад тийшээ ороод үйлчлүүлж чадахгүй зайлшгүй гэмтэлд очиж үйлчлүүлдэг ийм л хууль эрх зүйн орчин манайд байна шүү дээ. Тэгээд тэр гараа боолттой. Хоёр цаг замын түгжээн дотор явж очиж эмчилгээ хийлгүүлдэг ийм тогтолцоо манайд бий болсон. Тэгээд энийгээ иргэдэд ээлтэй энгийн болгож хуульчилмаар байна. 
 
Хоёрдугаарт, хавдар туссан хүмүүс хөдөө орон нутгаас яах гэж заавал ирж Улаанбаатар хотод өдөржин шөнөжин очерлож тэр Улаанбаатар хотод амьдарч тэр эмчилгээг хийлгэх ёстой юм бэ. Зарим хагалгааны дараах эмчилгээнүүдийг орон нутагт нь аймгийн нэгдсэн эмнэлгүүд дээр нь хийлгэчих бас боломж байгаа шүү дээ. Эндээ бас анхаарал тавиад энэ асуудлыг би нэг цогцоор нь харж үзэж энэ асуудалд хандаач ээ л гэж хэлж байгаа юм. 
 
Г.Занданшатар: Д.Оюунхорол гишүүн 1 минут нэмж тодруулъя. 
 
Д.Оюунхорол: Ч.Хүрэлбаатар сайд аа. Би 2020 оны төсвийн хүрээний мэдэгдлийг таныг 675.2 тэрбум төгрөгөөр орлого нь нэмэгдсэн. Зарлагаа 675.2 тэрбум төгрөгөөр нэмэгдүүлэхээр орж ирсэн. Энэ их мөнгөний цаана энэ Монголын нийгмийн өмнө тулгамдсан асуудлыг шийдвэрлэхэд 19.8 тэрбум төгрөгийг нь зарцуулж өгөөч ээ гэж Улсын Их Хурлын бүх гишүүдийн нэрийн өмнөөс гуйж байгаа юм. Та энийг өнөөдөр ямар нэгэн ийм буруу шалтгаан, тооцоо тайлбар хийгээд. Ер нь сонсож байгаагүй, мэдээгүй байсан хүн юм шиг ийм юм ярьж улс төр хийхээ зогсоо. Боль та. 
 
Та өнөөдөр энэ Монголын ард түмний эрүүл, аюулгүй орчинд амьдрах, амьд явах баталгааг нь хангаж өгөх төрийн үүргийг, нийгмийн салбарын энэ санхүүжилтийн асуудлыг шийдэж өгөх үүрэгтэй. Татвар төлөгчдийн хөрөнгө энд зориулагдах ёстой. 
 
Г.Занданшатар: Үг хэлчихлээ дээ. Лувсанцэрэнгийн Энх-Амгалан гишүүн асуулт асууя. 
 
Л.Энх-Амгалан: 2020 оны мэдэгдэл, 2021 оны төсвийн төсөөлөл мэдэгдэл яриад байгаа шүү дээ. Тэгээд ер нь эдийн засгийн өсөлтөө тэгээд 6 хувиар ингээд 3 жил дараалаад тавьсан байгаа. 
 
Яах вэ, төсвийн алдагдал буурч байгаа. Энэ дээр олзуурхаж байна. 5.1 хувь байж байгаад 2021 онд 2.5. Ингээд 2022 онд 1.4. 
 
Тэгээр ер нь энэ 2020 он, 2021 онд бас нэлээн том эрсдэлүүд ирж байна. Бид нар одоо гашуун үнэнтэй нүүр учрах ёстой. Саарал жагсаалтад орлоо. Тэгээд 2020-2024 онд өрийн маш том төлөлтүүд явагдана. 
 
Төрийн болоод хувийн хэвшлийн нийт 14.3 тэрбум долларын эргэн төлөлтүүд хийгдэнэ. Тийм ээ. Саарал жагсаалтад орсон бас эрсдэлүүд бий. Одоо энэ 2020 оны төсөв дээр Үндэсний аудитын газрын хийсэн дүгнэлт байгаа. Энэ дүгнэлт дээр хэрэв Монгол Улс саарал жагсаалтад орсон тохиолдолд Монгол Улсын төсвийн орлого буурах, зээлийн хүүгийн зардал өсөж дунд, урт хугацаанд төсөвт сөрөг нөлөөлөл бий болгох эрсдэл үүсэж болзошгүй гэсэн ийм дүгнэлт энэ Үндэсний аудитын газар хийсэн байгаа. 
 
Ийм бодитой эрсдэлүүд байна. Тэгэхээр энэ эрсдэлүүдийг одоо энэ 2020 оны төсвийн хүрээний мэдэгдэл, 2021-2022 оны төсвийн төсөөлөл дээр ер нь тооцсон уу? 
 
Ер нь бид нарын нэг ийм нөгөө урд хормойгоо авч хойд хормойгоо нөхнө гэдэг шиг энэ төсвийн хүрээний мэдэгдлийг дандаа гүйцэтгэлээр нь явдаг байхгүй юу. Тэгээд л дандаа нэг хавар оруулж ирээд л тэгээд нэг ийм болчихлоо. Эдийн засгийн өсөлт ийм болчихлоо. Төсвийн алдагдал нь ийм болчихлоо гээд дандаа араас нь баталдаг. Ерөөсөө яг ингээд энэ төлөвлөснөөрөө ингээд явж байсан юм байхгүй. Уг нь бол одоо 2040 он хүртэлх, 2030 он хүртэлх нөгөө тогтвортой хөгжлийн бодлогынхоо зорилттой бас бид нар энэ тоонуудыг би уялдуулах ёстой гэж ойлгоод байгаа. 
 
Тэгэхээр энэ эрсдэлүүдийг ер нь тооцсон юм байна уу? Одоо ингээд бодитой эрсдэл бид нарт ороод ирлээ шүү дээ. Энэ эрсдэлүүд. Төсвийн хүрээний мэдэгдэл, төсвийн хүрээний төсөөлөл дээр. Өрийн асуудал байгаа. Том өрийн эргэн төлөлтийн асуудлууд байж байгаа. 
 
Гуравдугаарт нь, энэ Олон Улсын Валютын Сантай одоо ингээд бид нар 2016 оноос үндсэндээ 3 жил хөтөлбөрт явлаа. Үр дүнгүүд гарсан. Төсвийн сахилга бат сайжирсан. Одоо ер нь цаашаа бид нар ер нь хэдэн жил энэ Олон Улсын Валютын Сантай хөтөлбөрт явах ийм төсөөллүүд байна. Одоо эд нар чинь жил бүхэн нэг ийм үнэлгээ хийгээд зөвлөмжүүд өгөөд байгаа шүү дээ. Тэгэхээр энэ өгч байгаа зөвлөмжүүдийг бид нар ер нь ойрын хугацаанд ямар ямар зөвлөмжүүд. Сая тэр Вашингтон Ди Си-д том хурлууд болсон гэсэн. Ер нь Монголын Валютын сангийн хийж байгаа төсөөллүүд. 2020 он, 2021 он, 2022 оны төсөөллүүд энэ нэгдсэн төсөвтэй ер нь яаж уялдсан юмнууд байна. Энийг ер нь тэр зөвлөмжүүдийг нь авсан, тусгасан. 2020, 2021 онд үүсэж болох энэ эрсдэлүүдийг тооцсон ийм зүйлүүд ер нь байна уу? 
 
Эцэст нь одоо энэ Валютын сангаас, Дэлхийн банк, ер нь цаашдаа энэ улс орнуудын төсвүүдийг төсөөлөхдөө одоо энэ хүртээмжтэй төсөв гэж нэг юм яриад байна шүү дээ. Хүртээмжтэй өсөлт. Иргэдийн нөгөө нэг эдийн засгийн өсөлт ард иргэдэд шууд одоо юугаа өгөхгүй байна. Бодит нөлөөгөө өгөхгүй байна. Эдийн засаг өсөөд байдаг. Ард иргэдийнх нь ахуй амьдрал яг бодитойгоор дээшилдэггүй. Хүртээмжтэй өсөлт, хүртээмжтэй төсөв гэдэг нэг ийм шинэ зарчим руу явж эхэлж байгаа байхгүй юу. 
 
Тэгэхээр бид нар чинь 2020 он, 2021 он, 2022 оныхоо эдийн засгийг бид нар төсөөлж байна шүү дээ. Яг ийм байх юм байна гэж. Тэгэхээр яг энэ зарчмууд хэр зэрэг тусгагдсан юм? 
 
Г.Занданшатар: Хариултын өмнө энэ зочид танилцуулъя. Улсын Их Хурлын гишүүн Содномзундуйн Эрдэнийн урилгаар Улаанбаатар хотын Баянгол дүүргийн 22 дугаар хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. 
 
Баянголчууддаа эрүүл энх, сайн сайхныг гишүүдийн нэрийн өмнөөс хүсэн ерөөе. 
 
Ч.Хүрэлбаатар сайд асуултад хариулна. 
 
Ч.Хүрэлбаатар: Л.Энх-Амгалан гишүүний асуултад хариулъя. 
 
Ерөнхийдөө төсвийг хийхдээ бид нар дотоод эрсдэл, гадаад эрсдэл гэж хоёр ялгаж авч үзэж байгаа. Гадаад эрсдэл гэдэг дээрээ бол Америк, Хятадын хоорондын худалдааны маргаан. Нөгөө хэлэлцээргүй БРЕКСИТ /"British" and "exit"/зэрэг ийм дөрвөн эрсдэлийг тооцож үзсэн. 
 
Дотооддоо бид нар мөн ялгаагүй дөрвөн эрсдэлийг тооцож үзсэн. Эхнийх нь бол саарал жагсаалт. Хоёрдугаарт нь, түрүүн өөрийн чинь асуултад бас гарч байгаа тэр Олон Улсын Валютын Сангаас тавигдаж байгаа, яригдаж байгаа нэг асуудал болохоор нөгөө банкуудын хөрөнгөө нэмэгдүүлэх шаардлага байгаа юм. Энэ нь үндсэндээ ил тодын хууль ашиглаад шаардлагад нийцэхгүй гэдэг нь ойлгомжтой болсон шүү дээ. 
 
Тэгээд дахиад банкууд өөрийн хөрөнгөө нэмэгдүүлэх ийм асуудал тавигдсан байгаа. Хэрэв энэ нь цаг хугацаандаа хийгдэхгүй, эсвэл цаг хугацаа авч удаан хийвэл энэ нь эргээд эдийн засагтаа сөрөг нөлөө үзүүлэх юм. Энэ бол эрсдэл байгаа. 
 
Тэгэхээр бид нар энэ эдийн засгийг тооцох, төсвийг тооцохдоо саарал жагсаалтад орж магадгүй гэсэн энэ төсөөллөөр бид нар хийсэн байж байгаа. Тэгэхээр эрсдэлээ тооцсон гэсэн үг. 
 
Банкнаас орж ирэх банктай холбоотой тэр дахин хөрөнгөжүүлэхтэй холбоотой асуудал бол манай эдийн засагт мөн ялгаа байхгүй эрсдэлийг үүсгэнэ. Энэ бол асуудал болгох магадлал бий. Гэхдээ бид нар аль болохоор энийг янз бүрийн асуудалгүйгээр шийдээд явах учиртай гэж бодож байгаа. 
 
Саарал жагсаалтын хувьд бид нар сөрөг үр дүнг аль болохоор богинохон байлгах ийм эрмэлзэл байна. 2013 онд нэг орсон. Одоо дахиад 2019 онд орж байгаа. Тэгээд энэний завсар болсон үйл явдал нь юу вэ гэхээр Ил тодын хууль. Тэгэхээр бид нарын хувьд энэ эрсдэл бол энэ төсөв дээр ирэх эрсдэлийг нь нэлээн сайн тооцсон ийм байгаа гэдгийг би нэгдүгээрт хэлмээр байна. 
 
Хоёрдугаарт нь, хүртээмжтэй төсөв. Яг л энэ дээр бол Сангийн яам. Та бүгд анзаарсан бол энэ төсөв боловсруулахдаа гурван үндсэн зарчим ярьж байгаа. Нэгдүгээрт нь, үр ашигтай төсөв. Хоёрдугаарт нь, ил тод, цахим төсөв байна гэж байгаа. 
 
Үр ашигтай гэдгийг би жишээлбэл нэг жишээ хэлье л дээ. Тариалан, газар тариалан бол Монгол Улсад үнэхээр хэрэгтэй гэвэл хэрэгтэй. Ач холбогдол нь хэрэгтэй юу. Хэрэгтэй. Тэгээд энэ дээр нь улсын төсвөөс нэлээд ихээхэн хэмжээний 200 гаруй тэрбум төгрөг, 230-аад тэрбум төгрөг өгч явсан. Гэтэл энэ том шаардлагын цаана Тариалан эрхлэлтийг дэмжих сантай холбоотой асар их хэмжээний зөрчлүүд гарч эхэлсэн байсан. Ер нь тэр байгуулагдсан цагаасаа хойш. Үүнийг бид нар шалгаж илрүүлээд гаргасан байж байгаа. 
 
Тэгэхээр хэдийгээр зорилго нь том боловч бид нар буруу механизмаар хийхээр энэ нь эргээд үр дүнд хүрэхгүй байна гэж байгаа. Өөрөөр хэлбэл тэр Тариалан эрхлэлтийг дэмжих сан дээр 230-аад тэрбум төгрөг хийгээд одоо зөрчил, алдаа нь 50 хувьтай бол үндсэндээ бид нар эдийн засгийн өсөлтөөс орж ирж байгаа төсвийн орлого нэмэгдэж байгаагаасаа үр дүн нь 50 хувьтай л болчхоод байгаа байхгүй юу. Бид нарын хувьд зүгээр 100 биш юм аа гэхэд ядахдаа 90 хувийн үр ашигтайгаар явуулъя л гэдэг ийм л хүсэлт эрмэлзэлтэй. 
 
Тэгэхээр Засгийн газраас та бүгд анзаарч байгаа байх. Үр ашигтай, өндөр үр дүн гарах хөтөлбөрүүддээ бид нар мөнгө нэмж өгөөд байгаа юм. Нэмээд. Үр дүн багатай, үр дүн тодорхой бус байгаа тохиолдол дээр бид нар тэр үр дүнгээ сайжруултал тэр хөрөнгө мөнгийг нь хэвэнд байлгах ийм л зарчмаар явж ирж байгаа. Үнэхээр хүртээмжтэй төсвийг хийхийн тулд бид нар энэ ил тод байх ёстой. Анхнаасаа барьсан зарчмаа дуустал явуулах хэрэгтэй. Үр ашгийг нэмэгдүүлэх чиглэлээр л энэ төсөв хийгдсэн байгаа юм. Үүнтэй холбоотойгоор бас энэ төсвийн энэ…/минут дуусав/
 
Г.Занданшатар: Л.Энх-Амгалан гишүүн 1 минут тодруулна. 
 
Л.Энх-Амгалан: 2020-2024 онд төр, хувийн хэвшлийн нийт өр 13.3 тэрбум доллартой тэнцэх энэ өрийн эргэн төлөлтүүд хийгдэнэ. Ингээд үндсэндээ энэ Олон Улсын Валютын Сангаас ирүүлж байгаа энэ юун дээр та нар энэ валютынхаа нөөцийг нэм. Одоогийн байдлаар бол үндсэндээ энэ манай валютын нөөц бол аюулгүй байдлын үзэл баримтлалд зааснаар 27.5 хувь, Олон Улсын Валютын Сангийн аргачлалын үзүүлэлтээс 1.3-аас 2 дахин бага байна гэсэн байгаа байхгүй юу. Энийг анхааруулсан. 
 
Тэгээд валютын нөөц бүрдүүлэх ажил энэ экспортыг нэмэгдүүлэх, гадаадын хөрөнгө оруулалтуудыг оруулах, нэмэгдүүлэх, энэ хөрөнгө оруулалтынхаа орчинг сайжруулах энэ асуудал чинь Засгийн газрын ажил шүү дээ. Монголбанкны биш. Засгийн газрын ажил. 
 
Тэгэхээр яг энэ асуудал дээр одоо 2020, 2021, 2022 оны төсвийн хүрээний төсөөлөл дээр энэ асуудлууд ер нь яаж тусгагдсан юм бэ? 
 
Г.Занданшатар: Ч.Хүрэлбаатар сайд асуултад хариулна. 
 
Ч.Хүрэлбаатар: Мэдээж энэ валютын нөөц бол хоёр гурван төрлөөр нэмэгдэнэ. Нэгдүгээрт нь, хамгийн гол нэмэгдэх үндэслэл бол энэ экспорт нэмэгдэх. Энэ одоо яг байгаа түвшиндөө бид нар үнээ тооцож оруулж ирсэн байж байгаа. 
 
Хоёр дахь экспортыг том нэмэгдүүлэх зүйл бол бид нар аялал жуулчлал гэж үзэж байгаа. Аялал жуулчлалыг бид нар одоо харагддаггүй үл үзэгдэх экспорт гэж нэрлэдэг. Ийм учраас энэ иргэний агаарын тээврийн либералчлалыг нэлээд хүчтэй хийж, аялал жуулчлалын зонуудыг, тусгай зонуудыг гаргаж, бүсүүдийг гаргаж тийшээгээ чиглэсэн зорилтот аялал жуулчлалыг хөгжүүлж явах ёстой. Ингэж байж бид нар энэ экспортын орлогоо нэмэгдүүлэх ийм л боломж бидэнд байгаа. 
 
Хоёрдугаарт нь, шинэ шинэ салбаруудыг бас нэмж гаргах ёстой. Тэгэхээр энэ хөдөө аж ахуйн гаралтай түүхий эдийг боловсруулдаг, экспортод гаргадаг энэ чиглэлийг бас нэлээд хөгжүүлэхээр одоо Засгийн газар ажиллаж байгаа. 
 
Г.Занданшатар: Нэмэлт 1 минут Ч.Хүрэлбаатар сайдад өгье. Валютын сан, өр. 
 
Ч.Хүрэлбаатар: Бид нар саяхан Улсын Их Хурлаар дунд хугацааны өрийн стратегийн бодлогын баримт бичгийг оруулж батлуулсан. Засгийн газрын өмнө тулгамдаж байгаа асуудал бол 2.9 тэрбум доллар байгаа. 2021, 2022, 2023, 2024 онд төлөгдөх энэ өрийн асуудлууд байгаа. 
 
Тэгэхээр бид нарын Сангийн яамны хувьд бол энэ өрийг эдийн засагт болон төсөвт, ханшид нөлөө үзүүлэхгүйгээр шийдэх ийм арга хувилбараа оруулж ирээд батлуулсан. Нэлээд хэд хэдэн гэрээ хэлцлүүдийг хийгээд явж байгаа. Бидний хувьд бол энэ 2.9 тэрбум америк долларыг нэг их зовлонгүй зохицуулчих боломжтой. 
 
Г.Занданшатар: Жамбалын Ганбаатар гишүүн асуулт асууна. 
 
Ж.Ганбаатар: Баярлалаа. Татварын багц хуулиуд 2020 оноос бүрэн хэрэгжиж эхэлнэ гэж бүгдээрээ мэдэж байгаа. 
 
Тэгэхээр ингээд хоёр өнцөгтэй зүйл байна л даа. Татварын багцуудыг хэлэлцэж байхад төсвийн орлого тодорхой хэмжээгээр буурна гэж. Ялангуяа жижиг, дунд үйлдвэрлэлтэй холбоотой тэр нэг 10 хувьтай холбоотой зүйлийг 1 хувь болгосноос шалтгаалаад одоо орлого бууна гээд. Тийм ээ. Өнөөдөр бол одоо орлого тодорхой хэмжээгээр өссөн. Одоо би энэ 2020 оны юуг харж байхад орлогын татвар 49 хувиар, нийгмийн даатгалын шимтгэл 41 хувиар. Аж ахуйн нэгжүүд чинь гүрийтэл хөдөлмөрлөж байгаа биз дээ. 
 
Сая бол одоо үр ашигтай төсөв гээд одоо Ч.Хүрэлбаатар сайд хэлж байна л даа. Би бол одоо энэ хөрөнгө оруулалтын зардлыг хараад үр ашигтай гэдгийг бол ерөөсөө олж харахгүй байгаа. Юуг үр ашигтай гэж хэлээд байгааг би мэдэхгүй байна. 
 
Тэр Увс, Ховд, Хэнтийд тавигдсан хөрөнгө оруулалтуудын зардлуудаас юу нь буцаж нөхөгдөөд, юу нь одоо гоё үр ашигтай болчихно гэдэг дээр би бол одоо үнэхээр ойлгохгүй байна. Олон сонгогдсон улс төрчид гоё ойлгох байх л даа. Би бол огт ойлгохгүй байна. Тийм. 
 
Ямар хөрөнгө оруулалтыг нь аягүй гоё үр ашигтай гэдгийг би хэлж мэдэхгүй байна. Би одоо юу гэж хардаг вэ гэхээр орлогыг үнэхээр бага тооцож байна. Орлого бол хангалттай өсөх боломжтой. Орлого бол одоо Сангийн яам, татварын газрууд хангалттай сайн ажиллавал орлого хангалттай. Мөн урсгал зардлыг хангалттай танах бүрэн боломжтой. 
 
Энэ төсөв гэдэг энэ том номын та бүхэн хамгийн ард талын хуудсуудыг нь хараад уншаарай. Тэр жижигхэн жижигхэн биччихсэн байгаа хуудсуудыг нь. Тэрний тэнд урсгал зардал дээр холбоотой бараг 700, 800-гаад тэрбум төгрөгийг зүгээр ингээд багцлаад багцлаад биччихсэн байгаа. Гишүүд ээ. Би бас одоо хэрэгцээтэй зүйл, шифи өгөөд байгаа шүү. Тэр дээр одоо ингээд бүр урсгал зардлыг хэдэн зуун тэрбумаар нь ингээд ингээд биччихсэн. 
 
Тэгээд дотоодын нийт бүтээгдэхүүний 2 хувиас хэтрүүлэхгүй байх хуультай биз дээ. Тэгээд 5.1 хувь. Ямар хуулийг нь биелүүлдэг юм, ямар хуулийг нь биелүүлдэггүй юм. Хууль биелүүлэхгүй тохиолдолд ер нь одоо яг ингэж хэн арга хэмжээнд хэн хариуцлага хүлээж байх ёстой юм. Дотоодын нийт бүтээгдэхүүний 2 хувиас хэтрэхгүй байх хуультай байгаа биз дээ. Хуультай хуультай л гээд одоо бүх ийм одоо энэ шалгалт хийж байгаа байгууллагууд чинь бичих юм байна шүү дээ. Би бол шинэ гишүүн л дээ. Тэгэхээр ямар хуулиа биелүүлдэг юм, ямар хуулиа биелүүлдэггүй юм. 
 
Тэгээд бизнес эрхлэгч нар чинь. Одоо та тэр индэр дээрээс хараад уншлаа шүү дээ. Аж ахуйн нэгжийн орлогын албан татвар, гаалийн албан татвар, хүний амын орлогын албан татвар бүгд бараг 30, 40 хувиар нэмэгдэнэ. Ийм төсөөлөлтэй байна. Тэгээд буцаагаад энэ хүмүүсийг дэмжих ямар бодлого барьж байгаа юм бэ? Таны одоо өнөөдрийн өргөн барьсан төсөв дээр чинь тэр жижиг, дундын зээл гэж нэг төгрөг ч байхгүй. Өмнө нь гарсан алдаа руугаа бүгдийг нь чихээд л. Бүгд тэр алдаатайгаа байх ёстой юм уу. Одоо бүгд муу хүмүүс үү. Бүгдээрээ муу хүмүүс. Яагаад ирээдүйг харж ажиллаж болохгүй байна. 
 
Дараа дараагийн асуудлууд дээр нь дараа дараагийн зүйлүүдийг нь ярина. Тэгэхдээ ер нь 900-гаад сая төгрөгөөр орлого өсөж байгаа. Одоо энэ оны орлогыг би ярьж байгаа. Бараг тэрбумаар өсөж байгаа. Энэ хэний гавьяа вэ? Хэний гавьяа вэ? Буцаагаад энэ хүмүүсийнхээ бааз суурийг нэмэгдүүлэх…/минут дуусав/
 
Г.Занданшатар: Нүүрсний үнэ өссөн. Ч.Хүрэлбаатар сайд асуултад хариулна. 
 
Ч.Хүрэлбаатар: Би төгсгөлийнхөөс нь эхэлчихье. Энэ хэний гавьяа вэ гээд. Тэгэхээр би энэ дээр яг энэ байр суурийг би дахиад илэрхийлмээр байна. 
 
Үнэхээр энэ Их Хурал бол Монгол Улсын эдийн засгийг хямралаас гаргасан үүрэг бол энэ Их Хуралд оногдоно гэж би хэлсэн. Өөрсдийнхөө хийсэн ажлыг бас үгүйсгээд баймааргүй байна. Бид нар эндээ бодлогоо зөв бариад, макро эдийн засгийн тэнцлүүдээ зөв хангаж явсан учраас энэ хувийн хэвшлийнхэн бас итгэж үйл ажиллагаагаа өргөжүүлж явж ирсэн. Төсвийн орлого бол бүх сум, аймаг, эдийн засгийн салбар болгоноор нэмэгдэж байгаа. Энийг үгүйсгэхийн арга байхгүй. 
 
Би тэгэхээр энийгээ дахиад хэлмээр байна. Хэдүүлээ хийсэн юмаа өөрсдөө үгүйсгээд яах юм бэ. Хэдийгээр парламент байна. Маргалддаг, санал зөрөлддөг, хатуу ширүүн үг бие биедээ хэлдэг ч гэсэн эцэстээ энэ дээрээс зөв л шийдвэр гаргадаг. Энэ маань өөрөө ардчилал. Тэгэхээр энэ гавьяа бол эндээ оногдоно гэдгийг би нэгдүгээрт хэлье. 
 
Хоёрдугаарт, хууль зөрчөөд 2 хувь байсныг ингээд 5.1-ээр оруулчхаад гээд байгаа. Энэ Төсвийн тогтвортой байдлын тухай хуулийн би заалтыг нь уншаад өгчихмөөр байна. 19.9. Энэ хуулийн 6.1.2-т заасан нэгдсэн төсвийн тэнцвэржүүлсэн тэнцлийн алдагдлыг тухайн жилийн оны үнээр тооцсон дотоодын нийт бүтээгдэхүүнд эзлэх хувь хэмжээг 2017 онд 10.4 хувь, 2018 онд 9.5 хувь, 2019 онд 6.9 хувь, 2020 онд 5.1 хувь, 2021 онд 3.6 хувь, 2022 онд 2.8 хувиас тус тус хэтрүүлэхгүй. Харин 2023 оноос тэнцэл нь дотоодын нийт бүтээгдэхүүний 2 хувиас илүүгүй алдагдалтай, эсвэл ашигтай байна гээд ингээд хуулийн заалттай. Яг энэ хуулийнхаа заалттай нь нийцүүлээд оруулж ирсэн гэдгийг би хэлмээр байна. 
 
Үр ашигтай төсөв гэдгээ би юу гэж хэлээд байгаа юм бэ гэхээр татвар төлөгчдийн мөнгийг нь зарцуулж байгаа мөнгө л үр ашигтай байгаасай гэж байгаа юм. Тухайлбал, Тариалан эрхлэлтийг дэмжих сан. Энэ сангийн хөрөнгө мөнгө 100 хувь үр дүнтэй байгаасай. Манай хувийн хэвшлийнхэн ийм л зүйлийг нэхэж байгаа шүү дээ. Нэг хэдэн төгрөг тавьдаг. Тэрийг нь нэг компани өөрийн болон охин компаниудын нийлбэр дүнгээр бараг 20-иод компаниар тэр 230 тэрбум төгрөгийн хагасыг нь аваад явчихдаг байж болохгүй шүү дээ. Энэ мөнгө чинь ард иргэдэд очих ёстой. Тэр агуулгаар нь л үр ашигтай гэж яриад байгаа юм. 
 
Тэгэхээр улсын төсвөөс зарцуулагдаж байгаа мөнгө болгон үр ашигтай, үр дүнтэй зүйлд зарцуулагдаасай л гэж бид нар энийг хичээж чармайж. Яг ингэж энэ асуудлыг чинь яг яаж хэрэгжүүлэх юм, ямар үр дүн гарах юм, хэдэн хүн энэ дээрээс үр нөлөөг нь хүртэх юм бэ гэдэг асуултыг бид нар яах аргагүй асуугаад байгаа юм. Тэгээд тэрнээсээ болоод заримдаа одоо маргалдах ийм зүйлүүд гардаг. Гэхдээ бид нар энэ чөлөөтэй ярилцаж байж шийдлээ зөв олно шүү дээ. Бүгд 100 хувь тийм тийм гээд байвал энэ дээрээс алдаатай тал нь харагдахгүй. Тийм учраас би энэ дээр сайн хэлэлцэгдээд явах ёстой болов уу гэж би бодож байна. 
 
Хөрөнгө оруулалттай холбоотой зүйлүүдийг би дахиад хэлье. Нөгөө хөрөнгө оруулалтыг нь тавихдаа урд өмнө нь эхэлсэн байсан ажлуудыг дуусгая л гэж байгаа юм. Өөрөөр хэлбэл ингээд он дамжуулаад дараа дараа нь гээд дамжуулаад явуулаад байдаггүй бүрэн эрхийнхээ хугацаанд ажлаа эхлүүлж дуусга. Тэгээд сонгуулийн хугацаандаа ор гэдэг ийм зарчмаар хандахаар үлдэгдэл мөнгүүдийг нь тавихаар янз янзаар гарч ирж байгаа. 
 
Дээр нь аялал жуулчлалтай холбоотой түрүүн Л.Энх-Амгалан гишүүн хэлж байгаа. Тэгээд зарим бүс нутаг дээр хийгдэж байгаа хөрөнгө оруулалт, тийшээ явсан зам дээр ялгаатай зүйл…/минут дуусав/
 
Г.Занданшатар: Ж.Ганбаатар гишүүн 1 минут тодруулна. 
 
Ж.Ганбаатар: 1 минутын дотор хурдан хэлье. Тэгэхдээ би асуулт асуухгүй. 
 
Ер нь үр ашигтай төсөв гэдгийн хувьд Ч.Хүрэлбаатар сайдын ойлголт бол өөр л юм байна л даа. Тэс өөр юм байна. Үр ашиг гэж юуг хэлж байгаа вэ гэвэл өнөөдөр 100 төгрөг оруулаад дараа жил 200, 300 төгрөг болохыг л үр ашигтай гэж ойлгоно шүү дээ. 
 
100 төгрөг оруулаад 120, 130 төгрөг болгохыг ойлгоно. Таны өнөөдөр Сангийн сайд байсан хугацаанд нийгмийн бодлого маш сайн явсан. Үнэн. Улсын сан хөмрөг арвижсан. Үнэн. Хөрөнгө оруулалтын ажлууд яваагүй. Улс орны ирээдүй рүү хандсан бодлоготой хөрөнгө оруулалт яваагүй. Энэ чинь үнэн. Би шүүмжлэл яриагүй байна. 
 
Г.Занданшатар: Энэ чинь асуултын цаг шүү. 
 
Ж.Ганбаатар: Би үгээ хэлж байна. 
 
Г.Занданшатар: Тэгвэл үг байхгүй. Содномзундуйн Эрдэнэ гишүүн асуулт асууна. 
 
С.Эрдэнэ: Баярлалаа. Өнөөдөр энэ Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуульд өөрчлөлт оруулах тухай хуулийн төслийг хэлэлцэж эхэлж байна. 
 
Тэгээд энэ орж ирсэн нэгдсэн төсвийн хуваарилалт, зарцуулалтын байдал, тэгээд энэ сүүлд дахиад орлого нэмэгдүүлэх, тэгээд зарлагыг өсгөх гээд энэ олон асуудлууд яригдаж байгаа. Тэгээд бодвол энэ төслийг хэлэлцэх явцад өшөө нарийвчилж нарийн задалж ярих асуудлууд гарах байх. Би бол зүгээр хэд хэдэн зүйл дээр, хоёр гурван зүйл дээр шүүмжлэлтэй хандаж байгаа асуудлуудаа тодруулъя гэж бодож байгаа юм. 
 
Нэгдүгээрт, түрүүн Д.Оюунхорол гишүүний хэлсэн тэр хавдрын эмнэлгийн орны хүчин чадлыг нэмэгдүүлэх, тэр төсөв хөрөнгийн асуудлыг энэ асар их хэмжээгээр нэмэгдэж байгаа энэ төсвийн нэмэгдлийнхээ хүрээнд багтаагаад шийдэж болохгүй юм уу? Энэ чинь одоо зүгээр нэг өөрөө бол түрүүн тэр аав, ээж чинь хэвтэж эмчлүүлж байсан, зовлонг ойлгоно л гээд байх юм. Яг хавдар тусаад хэвтэж эмчлүүлж байгаа тэр өвчтөнүүдээс гадна үндсэндээ бол өнөөдөр энэ хавдрын өвчлөлөөр өвдөж байгаа иргэдийн маань ар гэр, ер нь тэгээд эдийн засгийн боломж бололцоо бүх юм дагаад сүйрдэг шүү дээ ер нь бол. 
 
Энэ дээр өнөөдөр ганц энэ эрүүл мэндийн нөхцөл байдлыг нь хангаж байгаа ганц эмнэлгийнхээ хүчин чадлыг нэмэгдүүлэхэд таван цаас битгий харамлаач ээ. Тэгээд нэг баахан нөхцөл болзлууд яриад ингээд тайлбар хэлээд суугаад баймааргүй байна. Энийгээ одоо шийдэх талаар яв л даа. Их Хурлын гишүүд чинь энэ тал дээр дэмжье, болгоё гээд санал хэлээд байна шүү дээ. Энийг хүлээгээд аваад шийдчихэж болдоггүй юм уу? 
 
Ер нь бололцоотой мөнгөтэй хэсэг нь бол өвдөж хавдахаараа гадагшаа дотогшоо яваад эмчлүүлчихдэг шүү дээ ер нь ний нуугүй үнэнийг нь хэлэхэд. Тэгээд яг энд нөгөө л одоо үндэсний ганц эмнэлэг дээр чинь нөгөө ядарсан зовсон, ашиг орлого багатай тэр иргэд маань энд очиж эмчлүүлдэг. Тэр иргэдийнхээ энэ эмчилгээ, оношлогоо хийлгэх, энэ нөхцөл байдлыг нь сайжруулах тал дээр юунд нь гар татаад байдаг юм бэ? Тэгээд энийгээ одоо шийдээд өгөөч ээ гэсэн ийм саналыг нэгдүгээрт хэлмээр байна. 
 
Хоёрдугаарт, нэгдсэн төсвийн хүрээний мэдэгдэл, энэ нэгдсэн төсөвтэй холбоотой асуудлууд дээр яах вэ явцын дунд би өшөө нарийвчилж асууя гэж бодож байгаа. 
 
Ер нь зүгээр шулуухан хэлэхэд ер нь орон нутгийн шинж чанартай, орон нутгийн төлөөлөлтэй холбоотойгоор төсвийн хуваарилалтыг хийсэн байна гэж ингэж харж байгаа. Би бол жишээ нь одоо өнөөдөр Засгийн газрын тэргүүн, Засгийн газрын Хэрэг эрхлэх газрын дарга нарын аймаг орон нутагт болохоор илүү өндөр дүнтэй хөрөнгө оруулалтыг тавьсан байх жишээтэй. Жишээ нь, таны Ч.Хүрэлбаатар сайдын өөрийнх нь аймгийн хөрөнгө оруулалтын хэмжээ бас харьцангуй өндөр байх жишээтэй. 
 
Ер нь тэгээд нэг ийм улс төржсөн ийм төсөв ороод ирэв үү гэж ингэж харж байгаа. Тэгэхээр ийм сонгууль руу чиглэсэн, сонгуульд зориулсан, улс төржсөн ийм төсвийг өнөөдөр оруулж ирж хэлэлцүүлж байгаа учир шалтгаан чинь юу юм бэ? Энийгээ одоо задалж тайлбарлаж өгөөч ээ. 
 
Ер нь бол цаашдаа бол бид нар бас энэ дээр Монгол Улсын төсөв гэдэг бол аль нэг нам, улс төрийн хүчний өмч дангаараа мэддэг асуудал биш шүү дээ. Энэ чинь Монгол Улсын нийт иргэд, нийт улс даяараа ирэх оныхоо төсвийг яаж батлах вэ гэдгээсээ тухайн жилийн амьдрал, эдийн засгийн нөхцөл байдлууд шалтгаалдаг. Тэгэхээр энэ байдал дээрээ яаж ингэж хуваарилалтуудыг хийж авч орсон юм? Энэ тал дээрээ би Ч.Хүрэлбаатар сайдаас зүгээр ерөнхий тайлбар сонсмоор байна. Нарийвчлаад хэрэггүй байх. 
 
Г.Занданшатар: Төсөв бол дараа хэлэлцэнэ. Зочид танилцуулъя. Улсын Их Хурлын гишүүн Нямаагийн Энхболдын урилгаар Төв аймгийн Заамар сумын ахмадуудын төлөөлөл Улсын Их Хурлын үйл ажиллагаа, Төрийн ордонтой танилцаж байна. 
 
Та бүхэндээ эрүүл энх, сайхныг Улсын Их Хурлын гишүүдийн өмнөөс хүсэн ерөөе. 
 
Одоо санал хураалт явуулна. Энэ асуулт хариултын цаг дуусаж байна. Гишүүд чуулганы танхимд цуглаарай. Одоо Ч.Хүрэлбаатар сайд асуултад хариулна. 
 
Ч.Хүрэлбаатар: Би С.Эрдэнэ гишүүний асуултад хариулъя. 
 
Тэр эмнэлгийн хувьд шийдлээ гаргаад явж бололгүй яах вэ. Уг нь шийдэл гаргаад л явах ёстой асуудлаа ярьж байгаад. Миний зүгээр хэлсэн юм бол тэр 10 сарын 01-нд улсын төсвийг өргөн мэдүүлэхэд энэ асуудлууд огт яригдаагүй нэг хуудас цаас ч байхгүй ингээд тэр эмнэлгийг одоо түрээсэлж авах юм. Ашиг сонирхлын зөрчил одоо энд алга гээд тийм зүйл нь байхгүй байсан шүү гэдгийг л хэлээд байгаа юм. 
 
Тэгээд эмнэлгийг түрээсэлье гэж байгаа. Тэгээд гишүүд мэдээж энэ чинь нөгөө хэмжээ нь хязгаартай. Тэгээд бүгдээрээ гишүүд ярьж байгаад одоо хүн болгон энэ дээрээ сэтгэл гаргаад оруулцгаая. Тойрог тойргоосоо тодорхой мөнгө хасаад хэдүүлээ. Тэгээд тэрүүгээрээ энэ эмнэлэг рүү оруулаад явъя. Энэ саналыг бол би дэмжиж байна. С.Эрдэнэ гишүүний гаргаж байгаа өөрөө өөрсдөөсөө зардлаа хасаад ийшээгээ оруулъя гэдэг саналыг гаргаж байгаа юм байна. Дэмжиж байна. Яг асуудалд ингэж л хандах ёстой. Хэдүүлээ. Нэгдүгээрт нь. 
 
Хоёрдугаарт нь, Увс гээд яриад байх юм. 2012-2016 онд та бүгд за Ч.Хүрэлбаатарын тойрог дээр битгий тавь гэж байгаад л мөнгө хасдаг л байсан шүү дээ. Би бүгдийг нь жигд харьцаж авч явж, үзэж байгаа шүү. Яривал би бас өөр юм ярьж чадна. Зүгээр микрофоны хажуугаар юм яриад байгаа учраас би хэлж байна. Ч.Хүрэлбаатарын сонгогдсон тойрог дээр битгий юм тавь. Тэрийг нь хас гээд хэлж байгаад хасдаг байсан шүү дээ. 
 
Энэ дээр ийм юм байгаа. Хөрөнгө оруулалтын төсвийг ямар үндэслэлийг баримталж хийсэн юм бэ гэхээр нэгдүгээрт нь бид нар урд өмнө нь эхлүүлчихсэн байсан бүх хөрөнгө оруулалтыг дуусгая гэж авсан юм. Тэгэхээр яаж байна вэ гэвэл бүх орон нутагт эхэлсэн байсан обьектуудыг дуусгана гэхээр бүгдээрээ яг жигд аймгууд дээр нэгдүгээрт байхгүй байгаа юм. 
 
Хоёрдугаарт нь, нөгөө Н.Алтанхуяг Ерөнхий сайд болохдоо Увс аймагт баахан обьект царцаасан, аймгуудад царцаасан. Энэ царцаасан юмнуудыг нь үргэлжлүүлж байгаа юм бас. Дуусгах ёстой бид нар. Тэнд улсын хөрөнгө өч төчнөөнөөр нь бетон болоод явчих шаардлагагүй гэж үзэж байгаа. Тэрүүгээр нь бид нар тавьж байгаа. 
 
Дээр нь 2018 онд ажил нь хийгдээд явж байгаад дуусаагүй учраас мөнгө нь татагдсан ийм обьектууд байж байгаа. Тэрийг бид нар буцаагаад төсөвт оруулаад ирж байгаа. Тэр чинь нөгөө хоорондоо ялгавартай байгаа зүйлд нь бас нөлөөлж байгаа. 
 
Гурав дахь нэг нөлөөлж байгаа зүйл юу гэхээрээ Засгийн газраас тодорхой бодлого гаргаад явж байгаа. Тухайлбал, энэ аялал жуулчлалыг бид нар нэлээд анхаарч хөгжүүлэх учиртай. Аялал жуулчлалын салбар дээр ажлын байр хамгийн их бий болдог. Аялал жуулчлалын салбарыг дагаж валют орж ирдэг. Ингэж байж Монгол Улс бас энэ аялал жуулчлалаар бусад орны сонирхлыг татах ийм боломжтой байна гэж үзэж бид нар аялал жуулчлалтай холбоотой хөрөнгө оруулалтуудыг тавьсан. Энэ нь Хөвсгөл, Хэнтий аймгууд дээр анхаарал тавьж явж байгаа. Тэгээд тэр дээр тавигдсан зам. Мөн одоо тэнд хийгдэх ажилтай холбоотой ийм зүйлийн хөрөнгө оруулалтууд байгаа учраас тэр Хэнтий гээд яригдаад байгаа юм. Би энийг одоо Хэнтий аймгаас сонгогдсон гишүүд маань харин дуугарч өгөхгүй юм. Дуугарах байх гэж бодож байгаа. 
 
Тэгээд яг энэ бодлогоо бариад явдаг. Бид нар хүн болгон ярихаараа Чингис гээд ярьдаг. Тэгсэн мөртлөө яг бодитой юм хийх болоод эхлэхээр энэ их байна. Энийг хасах хэрэгтэй гээд нэг иймэрхүү асуудлууд ийм сэтгэлгээндээ бид нар өөрчлөлт хиймээр байна. Тэгээд бүгдээрээ асуудлаа шийдье. Асуудлууд байгаад тэрийгээ гаргаж ирээд шийдлээ зөв тодорхойлоод л явъя гэдэг санал хэлмээр байна. 
 
Г.Занданшатар: Гишүүд асуулт асууж, хариулт авч дууслаа. Санал хураалт явуулна. Тэрний өмнө дэмжсэн дэмжээгүй үг хэлэх гишүүн байна уу? Дэмжсэн дэмжээгүй үг хэлэх. Д.Оюунхорол гишүүн, Д.Хаянхярваа гишүүнээр тасаллаа. Б.Пүрэвдорж гишүүнээр тасаллаа. Дуламсүрэнгийн Оюунхорол гишүүн үг хэлнэ. Дэмжсэн дэмжээгүйгээ тодорхой хэлээд. 
 
Д.Оюунхорол: Би зарчмын хувьд дэмжинэ. Төсвийн хүрээний мэдэгдлийг өөрчлөлт оруулах гэж орж ирж байгаа энэ тоонуудыг дэмжинэ. 
 
Ч.Хүрэлбаатар сайдыг би тайлбар хийж байгаа. Тэгээд энэ төсөвт хандаж байгаа хандлагаа өөрчлөөч ээ гэдэг санал тавимаар байна. Хандлагаа өөрчлөөч ээ. Төсөв шударга байх ёстой. Төсөв нийгмийн өмнө тулгамдсан тодорхой асуудлуудыг та шийдвэрлэх ёстой. Тэр тусмаа эрүүл мэндийн салбар бол бидний онцгой анхаарах ёстой асуудал. Танай яам 8 сард өгсөн саналаа олж үз. Одоо танай Төрийн нарийн бичгийн дарга, энэ ажлын албаныхан чинь бүгд мэдэж байгаа. Эрүүл мэндийн яамнаас очсон төсөв, Хавдар судлалын үндэсний төвийн зардлыг 19.8-аар нэмэгдүүлэх үндэслэлүүд, тайлбар шалтгаанууд чинь бүгд танай яаман дээр байгаа. Бид нар ингээд хоёр яамны хооронд өртөө газар явдаг тухай яриагүй. Бид өнөөдөр цахимжсан, мэдээлэлжсэн энэ зуунд амьдарч байж энэ хоёр яамны хоорондох хоёр алга дарам хуудас цаасаа авсан өгсөн, өгөөгүй аваагүй гэж ярих ийм шившигтэй юм яриад сууж байх бол буруу. 
 
Та Засгийн газрын хурлаар гурван удаа Хавдар судлалын үндэсний төвийн асуудлыг хэлэлцсэн асуудлынхаа процедурыг сая ярьж байна заримыг нь. Шийдээгүй юм гэдгээ. Бид нар өнөөдөр М.Билэгт гэдэг гишүүний эмнэлгийн тухай асуудлыг яриагүй. Яриагүй. Худалдаж ав гэж танд санал хэлээгүй байна. Бид нар Хавдар судлалын үндэсний төвийн орыг 100-гаар нэмэгдүүлэх, эмч нарын, сувилагч нарын үйл ажиллагааны зардлын 13.8 тэрбум төгрөг, техник, тоног төхөөрөмжийн лабораторийн зардалд нь 5.9 тэрбум төгрөгийг нэмэгдүүлээч ээ гэдэг асуудал л зөвхөн ярьж байна. 
 
Тэгэхээр хольж хутгаад асуудлыг ингээд өөр тийш нь гуйвуулж битгий ярь. Асуудлаа барьж аваад шийдвэрлэ. Энэ бол Засгийн газрын Сангийн сайдын үүрэг байх ёстой. Яагаад гэвэл өнөөдөр эдийн засгийн өсөлт бас нэг тодорхой хэмжээгээр өссөн. Сайн үр дүнтэй гарсан. Ийм олон сайн тоо мэдээллүүд байхад бид нар иргэн болгоны амьдралд үүд хаалгаар нь эдийн засгийн өсөлтөө оруулж чадаагүй байгаа. Ч.Хүрэлбаатар сайд аа. Ядаж эрүүл мэнд, боловсролын салбараараа дамжуулж ард түмний өмнө тулгамдаж байгаа асуудлыг бид чанартай үйлчилгээг үзүүлэх ёстой. Энэ үүргээ л биелүүлээд өгөөч гэж бид нар шаардаж байгаа юм. Энэ бол манай Нийгмийн бодлогын байнгын хороон дээр яригдаж байгаа үндсэн асуудал. 
 
Тийм учраас энийг ямар ч улс төргүйгээр, ямар ч хувийн сонирхол шингээж та бодохгүйгээр нэгэнт одоо бид нар 675.2 тэрбум төгрөгөөр зардлаа нэмж байгаа юм бол энэ дотроо оруулаач ээ гэдэг дээр өөр тайлбар хийлгүйгээр энэ асуудлыг таныг шийдэж оруулж өгөөч ээ гэдэг ийм саналыг тавьж байгаа юм. 
 
Тийм учраас та өнөөдөр энэ олон мянган, өдөрт 12, 13-аар нас барж байгаа өвчтөнүүдийг бодоод…/минут дуусав/
 
Г.Занданшатар: Төсвийн хүрээний мэдэгдэл шүү дээ. Төсөв дээр. Д.Хаянхярваа гишүүн үг хэлнэ. 
 
Д.Хаянхярваа: Төсвийн хүрээний мэдэгдэл дээр тодорхой өөрчлөлт орж байгаа юм байна. Төсвийн хүрээний мэдэгдэл өмнө гаргаж байсан мэдэгдэл л дээ. Яах вэ энийг дэмжинэ. 
 
Мэдээж бид нар бас энэ төсөв хэлэлцэж байгаа явцад, төсвийн хүрээний мэдэгдлээ хэлэлцэж байгаа явцад гишүүдийн гаргаад байгаа саналууд дээр бас жаахан анхаарч үзэх ёстой гэж би ингэж бодож байна. Яагаад гэвэл бид нарт төсөвт нэлээдгүй эрсдэл бас урьд өмнө нь байна. Түрүүн ярьсан хүмүүс хэлсэн. 2020 оноос эхлээд бид нарын гадаад төлбөр тооцооны асуудлууд, тэгээд одоо энэ саарал жагсаалт. Тэгээд цаашдаа ашигт малтмалын үнэ ямар байх вэ. Бид нарын одоо гадаад худалдаа яаж эргэх вэ. Ашигт малтмалын хувьд Монголын төрөөс баримталж байгаа бодлого хайгуул, лиценз гээд энэ олон юм нь дээр Монгол Улсаас баримталж байгаа бодлого өнөөдөр ямар байгаа вэ гээд. 
 
Бид нар анхаарал татсан олон асуудлыг энд бас дурдаж болно. Анхаарал татсан олон асуудлыг. Бид одоо өнөөдөр түрүүн хэлсэн. Засгийн газрын түвшинд ч бай, хаана ч бай бид нар аль болохоор экспортоо нэмэгдүүлэх, эдийн засгийн чадавхаа сайжруулах. Энэ чиглэл рүү хандсан бодлого явуулах ёстой гэдэгтэй бол би санал нэг байгаа юм. Санал нэг байгаа юм. Тэгэхийн тулд бид нар ерөөсөө одоо энэ жилийн төсөв, төлөвлөгөө энэ юм нь дээрээ ажлын хэсгүүдийг би сайн ажиллах болов уу даа. 
 
Төсвийн хүрээний мэдэгдэл дээр нэмэгдсэн тэр 600 дотор хязгаарлагдаж зардалтай холбогдсон асуудлыг би яригдахгүй байх гэж бодож байгаа. Тэр дотор зардал магадгүй 600-гаар зардал нэмэгдэх биш бүр 600-гаар буурах, орлого нэмэгдүүлэх, алдагдлаа багасгах гээд олон асуудлыг энэ дээр би хөндөж ярьж болох байх гэж бодож байгаа. 
 
Тэгэхдээ мэдээж энэ асуудлыг бүгдийг нь хөндөж ярихдаа бид одоо үндсэн зарчмаа нөгөө жалга довныхоо юмыг ярьж байгаад том үндсэн зарчмаа эвдэж болохгүй гэдэгтэй манай гишүүд санал нэг байгаа байх гэдэгт би ингэж л бодож байна. 
 
Өнөөдөр бид аялал жуулчлал, одоо бусад юмыг яриад аймаг, орон нутгийн төсвийг нэг гаргаж байгаа алдаагаа нөгөө юмаар хаах чиглэл рүү яриад байгаа нь буруу. Буруу. Өөрөөр хэлэх юм бол аялал жуулчлалын тухай асуудал ярихад Хэнтийн төсөв их байна гээд ярихад л аялал жуулчлал гэдэг юм руу чихээд байгаа юм. Аялал жуулчлалын чиглэлээр яригдсан юмнуудын тухай буюу ямар нэгэн байдлаар тусгайлсан зардлыг илүү байна гэж ерөөсөө яриагүй. Бусад аймгуудтай харьцуулахад харьцангуй өндөр байна л гэдэг асуудал ярьсан. 
 
Тийм учраас энэ дотроос бас юуг нь хасаж болох вэ, юуг нь тавьж болох вэ, юуг нь үлдээж болох вэ гээд. Энэ олон юм нь дээр эрүүл саруул ухаанаар хандах ёстой. Түүнээс биш зүгээр ерөөсөө энэ одоо ингээд л нэгэнт тавьсан. Одоо дүүрсэн. Ингээд аялал жуулчлал гэдэг нэг том тогоо руу чихээд дуусна гэж ингэсэн ойлголтоор хандаж болохгүй шүү. 
 
Би Сангийн яамныхныг энэ дээр эрүүл саруул ухаанаар харах байх гэж найдаж байгаа. Ер нь төсвийн хүрээний мэдэгдэл дээрээ ч тэр, төсөв дээрээ ч тэр. 
 
Ер нь төсвийг эрүүл зөв болгоход гишүүдийн оролцоо хамгийн чухал гэдгийг л хэлмээр байна. Мэдээж одоо өнөөдөр ингээд 65, 76 жижиг тойрог. 76 хүн 76 юм ярихад хэлээд ийм юм хийнэ гэхэд Сангийн яаман дээр би бас нэг ерөнхийд нь зах зухыг нь гадарлана л даа. Би чадахгүй. Энийг чинь ингэж чадахгүй гэж хэлэхэд бас бэрхтэй байдаг. Тэр зовлонг ойлгоно.
 
Тийм учраас энэ төсвөө эрүүл саруул болгох, ирээдүйгээ харсан бас жаахан том хандлагаар хандъя гэвэл гишүүдийн өөрсдөө бас энд байгаа боломжоо яаж зөв ашиглаж болох вэ гэдэг дээр анхаарлаа хандуулаасай билээ гэж бодож байна. Ингээд тал талаасаа Сангийн яам ч тэр, ажлын хэсэг ч тэр, Улсын Их Хурлын гишүүд тэр хамтарч ажиллаж байгаад энэ төсвийн хүрээний мэдэгдэл, энэ жил, ирэх жилийн батлах төсвөө нэг жаахан аятайхан шиг түвшинд байлгаад цааш цаашдаа дарамт болохооргүй түвшин рүү бид нар баталчихвал хаа хаанаа хэрэгтэй болов уу гэж бодож байна. Ингээд дэмжиж байна. 
 
Г.Занданшатар: Содномзундуйн Эрдэнэ гишүүн үг хэлнэ. 
 
С.Эрдэнэ: Баярлалаа. Өнөөдөр энэ төсвийн хүрээний мэдэгдэл, ер нь нэгдсэн төсвийн төсөл орж ирж байгаа нөхцөл байдлыг харахад үндсэндээ энэ төсөв бол улс төржсөн, сонгуульд чиглэсэн. 
 
Г.Занданшатар: Төсөв биш. Төсвийн хүрээний мэдэгдэл хэлэлцэж байгаа шүү. 
 
С.Эрдэнэ: Төсвийн хүрээний мэдэгдэлтэйгээ холбож ярьж байна шүү дээ. Ийм асуудал байгаа. Тэгээд юу хэлүүлэхгүй юм аа. Тийм ээ. Юм хэлэхээр зэрэг. 
 
Тэгэхээр төсвийн хүрээний мэдэгдлийн хүрээнд өнөөдөр бид нар энэ гаргаж байгаа, нэмэгдүүлж байгаа орлого, зарлага, энэ зүйл дээрээ бас өшөө нарийвчилж ярих шаардлагууд бол зайлшгүй гарна. 
 
Тэгээд аливаа асуудал ярихаар зэрэг одоо манай Сангийн сайд маань асуудлыг дандаа хэт улс төржүүлсэн байдлаар ярьдгаа болимоор байна. Өнөөдөр өөрийн чинь тэр өмнөх жилүүдэд Улсын Их Хуралд байхад өөрийн чинь тойрог, өөрийн чинь тэр аймгууд руу тавьсан төсвийг лав хасаж тавиадах гэж хэлж байсныг санахгүй байна. Одоо ийм байдлаар. Тэгээд тэр нь одоо нөгөө өс хонзон авч байгаа юм шиг. Өнөөдөр өөрөө эрх мэдэлтэй байгаа дээрээ тэрийгээ хэрэгжүүлэх гээд байгаа ч юм шиг ийм байдлаар юм ярьдгаа болио. Өнөөдөр энд голд сууж байгаа Сангийн яамны газар, хэлтсийн дарга нар тэр тухайн үед бүгдээрээ л байсан улсууд зарим нь харагдаж байна. 
 
Тэгээд үнэхээр тэр үед тийм юм болж байсан юм уу, үгүй юм уу. Тийм ээ. Энэ асуудлаа бас одоо ялгаж салгаж ярих шаардлага гарна. Ер нь аливаа юмыг нэг тийм улс төржүүлсэн, хувийн өнцгөөс асуудлыг харсан байдлаар битгий хандаач ээ л гэж ингэж хэлэх гээд байгаа юм. 
 
Төсвийн хүрээний мэдэгдэл дотор бас нэг зүйл дээр би түрүүн хэлсэн. Энэ хавдрын эмнэлгийн асуудал бол зүгээр нэг тоглоом биш шүү. Энийг бас аль аль талдаа бодох ёстой. Өнөөдөр хавдрын өвчлөл Монголд үнэхээр маш хурдтай өсөж байгаа. Хавдрын энэ оношилгоо, эмчилгээний асуудал маш хурцаар тавигдаж байгаа. Энэ нийгмийн бодлогын маш чухал асуудал шүү гэдгийг бас энд нэгдүгээрт хэлмээр байна. 
 
Хоёрдугаарт, энэ түрүү түрүүчийн жилүүдийн хөрөнгө оруулалтын гүйцэтгэл маш муу гарсан. Тэгээд өнөөдөр энэ төсвийн алдагдлаа багасгах чиглэлээр ерөөсөө энэ төсөв чинь ямар ч бодлого байхгүй юм шиг, байгаа олж байгаагийнхаа хэрээр аль болохоор яаж зарах вэ, яавал улс төрд зарцуулах вэ гэсэн ийм өнгө аястай ийм төсөв болж орж ирсэн байна шүү гэдгийг зориуд анхааруулж хэлмээр байгаа юм. 
 
Тэгээд өнөөдөр энэ төсөв чинь үндсэндээ хэдэн их наядын алдагдалтай батлагдах гэж байгаа билээ. Яагаад ийм өндөр алдагдалтай энэ төсвийг оруулж ирсэн юм. Төсвийн хүрээнийхээ мэдэгдлийг яаж боловсруулж оруулж ирж байгаа юм гээд бид бас энэ дээр ярих цаг гарах байх. Гэхдээ дахиад хэлэхэд энэ асуудал дээр өнөөдөр аль аль талаасаа бас жаахан анхаарал хандуулж, улс төржилгүйгээр асуудлыг жинхэнэ бодит байдлаар нь харж авч үзэх нь зүйтэй байх шүү гэж ингэж хэлмээр байгаа юм. 
 
Тэгээд төсвийн хуваарилалтын жигд бус байдал дээр бид хатуу анхаарах ёстой. Ямар нэгэн байдлаар одоо юу гэдэг юм түрүүн хэлсэн. Аялал жуулчлал ч гэдэг юм уу, эсвэл онцгой нэг нөхцөл байдал үүссэн гэдэг шалтгаанаар төсвийг тэгш бус хуваарилаад. Тэрнийхээ тайлбарыг дандаа ард нь янз бүрийн коммент зүүсэн байдлаар тайлбарлах гэж оролддог энэ байдлаа одоо болиоч ээ. 
 
Төсөв өөрөө шударга байх ёстой. Ил тод байх ёстой. Төсөв өөрөө хуваарилалт нь бас судалгаа, эдийн засгийн тооцоо, үр дүн дээр суурилсан байх ёстой гэдгийг энд зориуд хэлмээр байна. Ингээд Сангийн яамныханд энэ төсвийн хүрээний мэдэгдэл, үүнээс гараад дараа нь төсвийн хэлэлцүүлэг дээр энэ асуудлууддаа жаахан анхааралтай, санаачилгатай хандаач ээ гэж ингэж хэлэхийг хүсэж байна. Баярлалаа. 
 
Г.Занданшатар: Бөхчулууны Пүрэвдорж гишүүн. Нэрээ татсан уу? Баярлалаа. 
 
Гишүүд үг хэлж дууслаа. Одоо санал хураалт явуулна. Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналын томьёоллоор санал хураалт явуулна. Санал хураалт явуулъя. Санал хураалт. 
 
62.5 хувийн саналаар гишүүдийн олонх нь хуулийн төслийг хэлэлцэх нь зүйтэй гэж үзсэн тул үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Төсвийн байнгын хороонд шилжүүллээ. 
 
Дараагийн асуудалд орно. Ес. Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай хуулийн төслүүдтэй хамт өргөн мэдүүлсэн хуулийн төслүүдийг хэлэлцэх эсэх асуудлыг хэлэлцэнэ. 
 
Хууль санаачлагчийн илтгэлийг Сангийн сайд Ч.Хүрэлбаатар танилцуулна. Индэрт урьж байна. 
 
Ч.Хүрэлбаатар: Улсын Их Хурлын дарга, Улсын Их Хурлын эрхэм гишүүд ээ, 
 
Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай хуулийн төслүүдтэй хамт өргөн мэдүүлсэн дараах хуулийн төслүүдийг хэлэлцүүлж байна. Үүнд, 
 
Нэг. Газрын төлбөрийн асуудлаарх холбогдох хуулийн төсөл. 
 
Монгол Улсын Засгийн газраас газрын бүртгэлийг цахимжуулж, ил тод болгох, төлбөр ногдуулах, төлөх харилцааг боловсронгуй болгож хялбарчлах, хураалтыг сайжруулах, сум, дүүрэг бие даан газрын асуудлаа шийдвэрлэх, төлбөр хураах идэвх санаачилгыг нэмэгдүүлэх зорилгоор Газрын тухай хууль, газрын төлбөрийн тухай хууль, Төсвийн тухай хууль, Тусгай хамгаалалттай газар нутгийн тухай хуульд холбогдох нэмэлт, өөрчлөлт оруулах болон Газрын төлбөрийн тухай хуульд өөрчлөлт оруулах тухай хуулийг хүчингүй болсонд тооцох тухай хуулийн төслүүдийг боловсрууллаа. 
 
Хоёр. Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төсөл. 
 
Ирээдүйн өв сан корпораци бие даасан үйл ажиллагаагаа эхлүүлж, хөрөнгийн удирдлагыг хэрэгжүүлэх чадавх, бүтцийг бий болгох хүртэлх сангийн хөрөнгийн удирдлагыг хэрэгжүүлэх, түүнтэй холбогдон гарах зардлыг зохистой түвшинд байлгаж хөрөнгийн удирдлагыг оновчтой хэлбэрээр шийдвэрлэх практик шаардлага үүсээд байна. 
 
Иймд Ирээдүйн өв сан корпораци тогтвортой бие даан үйл ажиллагаа явуулах бүтэц, чадамжтай болох хүртэлх хугацаанд сангийн хөрөнгийн удирдлагыг санхүү, төсвийн асуудал эрхэлсэн төрийн захиргааны төв байгууллага, олон улсын банк, санхүүгийн байгууллагуудтай хамтран хэрэгжүүлэх шилжилтийн үеийн зохицуулалтын шинжтэй холбогдох өөрчлөлтийг Ирээдүйн өв сангийн тухай хуулийг дагаж мөрдөх журмын тухай хуульд оруулахаар тусгалаа. 
 
Гурав. Жолоочийн даатгалын тухай хуулийн зарим хэсэг, заалт хүчингүй болсонд тооцох тухай хуулийн төсөл. 
 
Улсын Их Хурлаас 2017 онд Зөрчлийн тухай хуулийг батлахдаа жолоочийн даатгалын тухай хуулийн 28 дугаар зүйлийг хүчингүй болгосон. Гэвч Жолоочийн даатгалын тухай хуулийн 22.1.2-т энэ хуулийн 28.1-д заасан орлогын 50 хувь гэсэн заалтыг үлдээсэн байх тул түүнийг хүчингүй болгох. Мөн хуулийн 22.1.4-т авто тээврийн болон өөрөө явагч хэрэгслийн албан татварын 10 хувийг жолоочийн даатгалын санд төвлөрүүлэхээр заасныг мөн хүчингүйд тооцохоор хуулийн төсөлд тусгалаа. 
 
Дөрөв. Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуулийг болон Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг Монгол Улсын Их Хурал 2017 оны 02 дугаар сарын 02-ны өдөр тус тус баталсан боловч эдийн засаг, төсвийн боломжтой уялдуулан хоёр удаа хэрэгжилтийг хойшлуулсан билээ. 
 
Эдгээр хуулийн хэрэгжилтийг 2020 оны 01 дүгээр сарын 01-ний өдөр эхлэхээр тооцлоо. Ингэснээр 1995 оноос хойш төлж чадаагүй байсан тэтгэврийн даатгалын шимтгэлээ нэг удаа нөхөн төлж 2020 оноос тэтгэвэр авах боломжийг малчид, хувиараа хөдөлмөр эрхлэгчдэд нэгэн зэрэг олгох юм. Харин Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг эхчүүд, эмэгтэйчүүдийн нийгмийн хамгаалал, орлогын баталгаат байдлыг сайжруулах, хүн амын өсөлтийг дэмжих шийдвэр гаргасныг ирэх оноос эхлэн хэрэгжүүлнэ. 
 
Тав. Хөнгөлөлттэй нөхцөлөөр эрт тэтгэвэр тогтоолгосон зарим эхчүүд, эмэгтэйчүүдийн тэтгэврийн хэмжээг нэмэгдүүлнэ. 
 
Улсын Бага Хурлаас 1990 оны 11 дүгээр сард Бүгд Найрамдах Монгол Ард Улсын тэтгэврийн хуулийг шинэчлэн баталсан бөгөөд энэхүү шинэчлэлийн нэг өөрчлөлт нь олон хүүхэд төрүүлсэн эхчүүд болон улсад олон жил ажилласан хүмүүсийг онцгойлон үзэж хөнгөлөлттэй нөхцөлөөр эрт тэтгэвэр тогтоолгох эрхийг хуульчилсан явдал байв. Гэвч хөнгөлөлттэй нөхцөлөөр залуу насандаа тэтгэвэр тогтоолгосон, олон хүүхэд төрүүлсэн эхчүүдийн ажилласан жил цөөн, тэтгэвэр тогтоолгосон цалингийн хэмжээ бага байгааг харгалзан тэтгэврийн хэмжээг нь нэг удаа тусгайлан нэмэгдүүлэх арга хэмжээ авна. 
 
Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай хуулийн төслүүдтэй хамт өргөн мэдүүлсэн дээрх хуулийн төслүүдийг хэлэлцэн шийдвэрлэж өгөхийг хүсье. 
 
Г.Занданшатар: Төслийн талаарх Төсвийн байнгын хорооны санал, дүгнэлтийг Улсын Их Хурлын гишүүн Б.Баттөмөр танилцуулна. Б.Баттөмөр гишүүнийг индэрт урьж байна. 
 
Б.Баттөмөр: Улсын Их Хурлын дарга, эрхэм гишүүд ээ, 
 
Монгол Улсын Засгийн газраас 2019 оны 09 дүгээр сарын 26-ны өдөр Улсын Их Хуралд өргөн мэдүүлсэн Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай хуулийн төслийн хамт өргөн мэдүүлсэн хуулийн төслүүдийн хэлэлцэх эсэх асуудлыг Төсвийн байнгын хороо 2019 оны 10 дугаар сарын 24-ний өдрийн хуралдаанаараа хэлэлцээд дараах санал, дүгнэлтийг гаргаж Та бүхэнд танилцуулж байна.
 
Хууль санаачлагч газрын болон татварын асуудал эрхэлсэн төрийн байгууллагын эрх, үүргийг тодорхой болгон, газрын бүртгэл, төлбөр ногдуулалт, төлөлтийн талаарх цахим мэдээллийн сан үүсгэх, газрын төлбөрийн орлогын 40 хувийг сум, дүүргийн төсөвт хуваарилах, Ирээдүйн өв сан корпорацийг бие даан тогтвортой үйл ажиллагаа явуулах бүтэц, чадамжтай болох хүртэлх хугацаанд сангийн хөрөнгийн удирдлагыг олон улсын банк, санхүүгийн байгууллагуудтай санхүү, төсвийн асуудал эрхэлсэн төрийн захиргааны төв байгууллага хамтран хэрэгжүүлэх, жолоочийн даатгалын сангийн эх үүсвэрт авто тээврийн болон өөрөө явагч хэрэгслийн албан татварыг төвлөрүүлэхгүй байх зохицуулалтыг тусгасан байна.

 
Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх цалингийн доод хязгаарыг 2020 онд мөрдөж байгаа хөдөлмөрийн хөлсний хэмжээгээр тооцон хуулийн үйлчлэх хугацааг нэг жилээр тогтоох, мөн малчнаар ажиллаж байх хугацаандаа нийгмийн даатгалын шимтгэл төлсөн 1 жилийг 1.6 жилээр тооцохыг хүчингүй болгох, сайн дураар даатгуулсан эхийн хүүхдээ асрах хугацааны тэтгэвэр, тэтгэмжийн төлбөл зохих шимтгэлийн 50 хувийг тэтгэмжийн даатгалын сангаас, 50 хувийг эх өөрөө хариуцан төлөх, хөнгөлөлттэй нөхцөлөөр эрт тэтгэвэр тогтоолгосон зарим эхчүүд, эмэгтэйчүүдийн сарын тэтгэврийн хэмжээг 50.0 мянган төгрөгөөр нэмэгдүүлэхээр тооцож хуулийн төслүүдийг боловсруулсан байна.
 
Байнгын хорооны хуралдаанаар хуулийн төслийг хэлэлцэх үед Улсын Их Хурлын гишүүн Б.Чойжилсүрэн Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хууль 2020 оноос нэг жил үйлчлэхэд тэтгэврийн даатгалын санд төвлөрүүлэх орлогын дүн болон цаашид тус сангаас гарах зардлын талаар асуулт асууж, хариулт авсан бөгөөд Улсын Их Хурлын гишүүн Д.Оюунхорол чуулганаар хэлэлцэх эсэх нь шийдвэрлэгдсэн Зарим иргэдийн тэтгэврийн хэмжээг нэмэгдүүлэх тухай хуулийн төслийг 2020 оны төсөв дагаж өргөн мэдүүлсэн Хөнгөлөлттэй нөхцөлөөр эрт тэтгэвэр тогтоолгосон зарим эхчүүд, эмэгтэйчүүдийн тэтгэврийн хэмжээг нэмэгдүүлэх хуулийн төсөлтэй нэгтгэж хэлэлцэх нь зүйтэй, Улсын Их Хурлын гишүүн Н.Амарзаяа ашигт малтмалын хайгуулын болон ашиглалтын тусгай зөвшөөрлийн орлогоос сум, дүүргийн төсөвт хуваарилах хуулийн зохицуулалтыг төсөв дагасан хуулиудад тусгах нь зүйтэй гэсэн саналуудыг гаргасан болно.
 
Хуулийн төслүүдийн үзэл баримтлалын хэлэлцэх эсэх асуудлыг Байнгын хорооны хуралдаанд оролцсон гишүүдийн олонх дэмжиж, төслийг чуулганы нэгдсэн хуралдаанд оруулж хэлэлцүүлэх нь зүйтэй гэж үзлээ.
 
Улсын Их Хурлын эрхэм гишүүд ээ,
 
Газрын төлбөрийн тухай хуульд нэмэлт, өөрчлөлт оруулах тухай, Газрын төлбөрийн тухай хуульд өөрчлөлт оруулах тухай хууль хүчингүй болсонд тооцох тухай, Газрын тухай хуульд нэмэлт, өөрчлөлт оруулах тухай, Тусгай хамгаалалттай газар нутгийн тухай хуульд өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай, Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай, Жолоочийн даатгалын тухай хуулийн зарим хэсэг, заалт хүчингүй болсонд тооцох тухай, Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд нэмэлт, өөрчлөлт оруулах тухай, Ажилласан жил, тэтгэврийн даатгалын шимтгэлийг нөхөн төлүүлэх тухай хууль хүчингүй болсонд тооцох тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуульд нэмэлт, өөрчлөлт оруулах тухай, Хөнгөлөлттэй нөхцөлөөр эрт тэтгэвэр тогтоолгосон зарим эхчүүд, эмэгтэйчүүдийн тэтгэврийн хэмжээг нэмэгдүүлэх тухай хуулийн төслүүдийн хэлэлцэх эсэх талаарх Төсвийн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.  
 
Анхаарал тавьсанд баярлалаа.
 
Г.Занданшатар: Ажлын хэсгийн гишүүд түрүүчийнхтэй нэр ус адилхан. Овог, албан тушаал адилхан учраас дахин танилцуулаад яах вэ. 
 
Танилцуулга болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байна уу? Г.Тэмүүлэн гишүүнээр тасаллаа. Ц.Гарамжав гишүүнээр тасаллаа. Л.Энх-Амгалан гишүүн асуулт асууна. 
 
Л.Энх-Амгалан: Хоёр зүйл тодруулъя. Нэгд нь, Ирээдүйн өв сангийн тухай хуульд өөрчлөлт оруулаад Ирээдүйн өв сан гээд ийм корпораци байгуулна гэж оруулж ирж байгаа л даа. Тийм ээ. 
 
Одоо энэ сангийн үлдэгдэл Ирээдүйн өв санд 313 тэрбум төгрөгийн хуримтлал үүссэн байна гэж хэлж байгаа. Гэтэл одоо Хүний хөгжлийн сан чинь маш их тийм алдагдалтай өр үүсчихсэн сан байгаад байгаа шүү дээ. Бараг үндсэндээ 1 их наядын өр байгаа байх. Тийм үү. 
 
Г.Занданшатар: Төлчихсөн. 
 
Л.Энх-Амгалан: Тэгэхээр энэ асуудлуудыг ер нь яаж шийдвэрлэж байгаа юм бэ гэж. 
 
Одоо тэгээд цаашдаа энэ Ирээдүйн өв санд хуримтлуулагдаж байгаа энэ 313 тэрбум төгрөг. Цаашаа мэдээж нэмэгдэх байх. Тэгэхээр энэний менежментийн асуудлыг олон улсын яг ийм хөрөнгө оруулалтын сангийн засаглалын хэлбэрт оруулах гэж байгааг. Энийг дэмжиж байгаа. 
 
Гэхдээ бид нарт бас дотоодод яг энэ сангийн эх үүсвэрийг ашиглаж болох маш их том хэрэгцээ байгаа байхгүй юу. Одоо жишээ нь ипотекийн зээл. Жил бүхэн бид нар 60 хүрэхгүй тэрбум төгрөгөөр л ипотекийн зээлийн эх үүсвэрийг шийдээд байгаа. Гэтэл нөгөө талдаа ингээд ийм сангийн огт ашиглалтгүй гэж хэлж болохоор 300, 400 тэрбум төгрөгийн боломж байгаад байдаг. Энэ ипотекийн зээлийн эргэн төлөлт, орон сууцны зээлийн эргэн төлөлт бол маш их өндөр, эргэн төлөлт сайтай. Жил бүхэн 240-өөс 260 тэрбум төгрөг тэр Монголбанкны юугаар чинь төлөгдөөд байдаг тийм сайн зээл юм билээ шүү дээ. 
 
Одоо ерөөсөө бид нар энэ утаатай урт удаан хугацаанд утаанаасаа салах арга бол ард иргэдээ орон сууцжуулах л асуудал байхгүй юу. Тэгэхээр дунд орлоготой иргэдэд зориулсан хямд төсөр орон сууцнуудыг санхүүжүүлэх, энэ ипотекийн зээлийн эх үүсвэрийн нэг найдвартай эх үүсвэр бол би энэ Ирээдүйн өв сан дээр хуримтлагдаж байгаа энэ мөнгө байж болох болов уу гэж би бодоод байгаа юм. 
 
Тэгэхээр энэ чиглэлээр ер нь та нарын одоо хийж байгаа тооцоо судалгаа, зөв шийдлүүд, олон улсын байгууллагуудтай ярилцаж байгаа зүйлүүд нэгдүгээрт байна уу гэж. 
 
Хоёрдугаарт нь, энэ нөхөн төлөх. Нөгөө Малчид, хувиараа хөдөлмөр эрхлэгчдийн тэтгэврийн шимтгэлийг нөхөн төлөх тухай энэ хууль бол одоо энэ 2020 оны 01 сарын 01-нээс хэрэгжих ёстой. Бид нар хойшлуулсан. Энэ хууль маань 2017 онд батлагдаж гарсан хууль. Одоо та нарын оруулж ирж байгаа энүүгээр бол үндсэндээ хөдөлмөрийн хөлсний доод хэмжээ гэхээр одоо 2020 онд чинь 420 мянган төгрөг болж байна уу? Тийм ээ. 420 мянган төгрөг. Энүүгээр тооцохоор хэрэв 10 жилээ нөхөж авах гэж байгаа даатгуулагч малчин бол 5 сая төгрөг төлөх болж байгаа байхгүй юу. 5 сая төгрөг төлөх болж байгаа. Энэ бол арай жаахан өндөр юм биш үү. 5 сая төгрөг төлж байж одоо нийгмийн даатгалынхаа тасарсан 10 жилийг нөхөж авах. Гэтэл хууль нь батлагдахад 2017 онд хууль батлагдсан. Тэр үед хөдөлмөрийн хөлсний доод хэмжээ 270 мянга байсан байх. Би андуураагүй бол. 240 мянган төгрөг байсан байх. 240 мянган төгрөгөөр нь төлүүлэх ийм боломж бол бид нарт байгаа шүү дээ. 
 
Мэдээж одоо юу гэдэг юм Нийгмийн даатгалын сан дээр тодорхой ачааллууд ирнэ. Энийг ойлгож байна. Гэхдээ 2020 оны хөдөлмөрийн хөлсний доод хэмжээ 420 мянган төгрөгөөр бодож энэ 10 жилийг нөхөж авахад 5 сая төгрөг төлж байж 10 жилээ нөхөж авна гэдэг бол яг өнөөдрийн байгаа энэ малчдын орлогын чадвар, хувиараа хөдөлмөр эрхэлж байгаа хүмүүсийн орлогын чадвар бол ямархуу байгаа гэдгийг бид нар бүгдээрээ мэдэж байгаа шүү дээ. Зээл л авна гэсэн үг шүү дээ. 5 сая төгрөгийн зээл авч байж л энэ 10 жилээ нөхөн тооцуулах ийм асуудал болчхоод байгаа байхгүй юу. 
 
Тэгэхээр энийг арай нэг жаахан уян хатан хэлбэрээр шийдэх ийм бололцоо байхгүй юм уу? Бид нар 2020 оны хөдөлмөрийн хөлсний доод хэмжээ гэдэг бол арай өндөр босго байгаа байхгүй юу. Энэ хоёр дээр би нэг тодруулга авмаар байна. 
 
Г.Занданшатар: Ч.Хүрэлбаатар сайд асуултад хариулна. 
 
Ч.Хүрэлбаатар: Ирээдүйн өв сан дээр бол одоо яг 363 тэрбум төгрөг хуримтлагдчихсан байж байгаа. Яг өнөөдрийн байдлаар. Өмнө нь нөгөө Хүний хөгжил сангийн 1.2 их наяд төгрөгийн өр байсан юм. 1.2 их наяд төгрөгийн өр. 
 
Энийг бид нар бүгдийг нь буцааж төлөөд энэ 2019 оноос хойш анх удаагаа хуримтлал бий болж эхэлсэн. Төсөв өргөж байхад 313 тэрбум төгрөг байсан. Одоо яг өнөөдрийн байдлаар 363 тэрбум төгрөг энэ санд хуримтлагдчихаад байж байгаа. 
 
Энэ мөнгийг дотооддоо оруулах нь хуулиараа хориотой юм. Яагаад вэ гэхээр нөгөө баялгийн хараал гээд байдаг шүү дээ. Түүнээс зайлсхийхийн тулд энэ мөнгийг зөвхөн гадаадад хамгийн эрсдэлгүй урт хугацааны үнэт цаасан дээр хөрөнгө оруулах ийм хууль эрх зүйн орчинтой юм. Тэгээд 2030 он хүртэл эндээс нэг ч төгрөгийг авч зарцуулах боломжгүй. Энэ нь ч зөв. Би бол Монгол Улсыг 10 тэрбум долларын ирээдүйн өв сантай, нөөцтэй болдог. Тэр нь бүх ард түмнийхээ ирээдүйн хэрэгцээнд нь зарцуулагдаад явдаг, улс орныхоо хөгжилдөө хувь нэмрээ оруулаад явах нь зөв гэж үзэж байгаа юм. 
 
Тийм учраас энийг 2030 он хүртэл хэн ч гар хүрэхгүйгээр энийгээ явуулмаар байгаа юм. Одоо болохоор бид нарын оруулж ирж байгаа зүйл нь юу вэ гэхээрээ 2030 оноос зарцуулагдах. Энэ дээр одоо корпораци байгуулна гээд хуульдаа оруулсан байхгүй юу. Энэ нь яг олон улсын сонгодог загвар мөн үү гэвэл мөн. Гэтэл корпораци гэхээр чинь тэнд чинь ингээд удирдах зөвлөл, ажилтан судалгаа хийгээд нөгөө Ирээдүйн өв сангийнхаа мөнгийг нь идээд эхэлчихэж магадгүй гэж болгоомжлоод бид нар мөнгөө тэнд хуримтлуулъя. Гаднаас тэр урт хугацаатай үнэт цаас худалдаж авах ажиллагааг амархан хийчхэж болно. Корпорацитай корпорацигүй олон улсын банк, санхүүгийн байгууллагатай хамтраад хийчих боломжтой. 
 
Тухайлбал, Дэлхийн банкны хажууд яг ийм санг удирддаг ийм байгууллага байгаа. Тэрэнтэй бага хэмжээгээр яриад тэд нараараа бас шилжүүлээд тэр дээрээ дамжуулаад аваад байх бүрэн боломжтой. 
 
Тэгэхээр корпораци гээд нэг том бүтэц бий болгоод хэрэггүй гэсэн агуулгаараа энийгээ болиод. Мөнгө нь угаасаа ороод ирнэ. Гадаадад байршуулах замаар явъя гэсэн. Мөнгөө хэмнэсэн ийм л зүйл. Тэгээд энэ хугацаандаа тэнд ажиллах хүмүүсээ сургачихъя гэдэг ийм зүйл явж байгаа. 
 
Дараагийн нэг асуудал нь энэ Малчин, хувиараа хөдөлмөр эрхлэгчдийн тэтгэврийн шимтгэлийг нөхөн төлүүлэх тухай хууль. 5 сая төгрөг төлөөд жилд 3 сая төгрөг авах юм. Тэгэхээр 10 жилээр тооцохоор 30 сая төгрөг авах байхгүй юу тэр хүн. 5 сая төгрөг төлөөд 30 сая төгрөг. 3.4 гэвэл 34 сая төгрөг авна. 
 
Тэгэхээр бид нар яг энэ дээрээ яг ний нуугүй хэлэхэд энэ Засгийн газрын бодож байгаагаар оруулаад дэмжээд өгөөч ээ гэж хэлж байгаа юм. Яагаад вэ гэхээр нэг удаа төлөхдөө хөдөлмөрийн хөлсний хэмжээгээр нэг л удаа төлнө. Авах нь байнгын жил болгон авч явах байхгүй юу. 
 
Тэгээд бид нарын тооцоогоор жил болгон энэ дээрээс бидэнд төсөв дээр нэмж ирж байгаа, Нийгмийн даатгалын сан дээр нэмж ирж байгаа дарамт нь 120 тэрбум төгрөг. Ойролцоогоор. 120 тэрбум төгрөгийн нэмэлт ачаалал авч байгаа байхгүй юу. Тийм учраас бид нар энэ мөнгийг буулгах боломж бол үнэхээр алга гэдгийг би хэлмээр байна. Хэдүүлээ шийдвэр гаргахдаа эдийн засгийн бас үндэслэл тооцоог харж байж гаргамаар л байгаа юм. 
 
Г.Занданшатар: 3.2 сая юм байна шүү. 267 мянган төгрөг чинь 3.2 сая юм байна. 
 
Бадмаанямбуугийн Бат-Эрдэнэ гишүүн асуулт асууя. 
 
Б.Бат-Эрдэнэ: Баярлалаа. Засгийн газрын нөгөө хэл амтай тусгай сангуудын хөрөнгийн зарцуулалт, үйл ажиллагааг олон нийтэд ил тод болгох талаар энэ хууль орж ирж байна гэж. Тэр нь дараагийнх уу? 
 
Энэ газрын төлбөртэй холбоотой. Сая яригдсан. Тийм ээ. Газрын төлбөртэй холбоотой асуудал яригдаж байгаа. Би юу асуух гээд байна вэ гэхээр зэрэг ер нь орон нутагт жаахан эрх мэдлийг олгох, нэмэгдүүлэх чиглэлээр санхүүжилтийг эх үүсвэрийг нь нэмэх ийм боломжтой өөрчлөлт орж чадаж байгаа юу, үгүй юу гэж. 
 
Г.Занданшатар: Тийм. 40 хувийг нь үлдээж байгаа. 
 
Б.Бат-Эрдэнэ: Одоо жишээлэх юм бол ашигт малтмалын А лицензтэй 4 компани одоо манай Хэнтий аймгийн Батширээт, Гутайн даваанд үйл ажиллагаа явуулж байгаа л даа. Тэгээд би очоод холбогдох хүмүүсийг нь байлгаж байгаад асуусан чинь ерөөсөө тэр Батширээт суманд жилдээ 4 лиценз эзэмшдэг нөхөр 4-хөн сая төгрөг төлдөг байгаа байхгүй юу. Тэгтэл Батширээтийн хөдөлмөрчид, малчид ерөөсөө сард 300 сая төгрөгийн бэлэн мөнгөний эргэлтийг суман дээрээ хийж байгаа. Яагаад гэвэл өдөрт 20 мянган литр сүү сааж 500 төгрөгөөр тэнд энэ Сүү компанийн юуг аваачаад нөгөө сүү хүлээж авах цэгийг байгуулсан юм л даа. Би бүр энэ Сүү-гийнхнийг гуйсаар байгаад. 
 
Энэ чинь аварга ах минь одоо тэр хаа байсан 480 километрт энэ сүү хүлээж авдаг цэг байгуулна гэж юу яриад байгаа юм бэ гээд. Анх тэгж байсан юм. Тэгээд ямар ч байсан гэсэн байгуулсан. Одоо 4 компани аваад байгаа л даа. Тэгэхээр энэ дээр ямар эргэлт гарах юм бэ гэж. 
 
Хоёрдугаарт нэг асуух гээд байгаа юм бол энэ Засгийн газрын Сангийн сайдыг их цоллоод байх шиг байх юм л даа. Энэ нэг төсөвтэй холбоотойгоор. Тэгээд энэ төсөв чинь одоо Хэнтий аймагт хуваарилагдсан 170 хэдэн тэрбум ч гэлээ. Тэр төсвийн чинь 130 тэрбум төгрөг нь би энэ ажлын албаныхан надад тоог нь гаргаад ирсэн. 130 тэрбум төгрөг чинь замын хөрөнгө л байгаа байхгүй юу. 
 
Өндөрхаан гэж байсан. Одоо Чингис хот гээд өөрчилсөн. Өндөрхаанаас Дадал хүртэлх хатуу хучилттай замаар холбоно. Энэ аялал жуулчлалын бүсэд ийм хөрөнгө оруулалт хийнэ гээд. Бид нар чинь 2010 билүү, 2011 оны үед Улсын Их Хурлаар шинэ бүтээн байгуулалт гэж тогтоол, хөтөлбөр баталсан шүү дээ. Тэгээд энэ хүрээнд тусгагдсан ийм бодлого, зорилт өнөөдөр хэрэгжээд л явж байгаа ийм зүйл. 
 
Нөгөөдөх нь бол тэр манай баруун талын наад талын тойрогт Бор-Өндөрөөс Даланжаргалан хүртэлх хатуу хучилттай замын 45 километр замын ийм ажил байгаа юм. Энэ бол өмнөх 2012-2016 онд хоёр удаа нээлтийг нь хийгээд тууз хайчлаад тэнд ажлыг нь эхлүүлж чадаагүй ийм ажил шүү дээ. Харин одоо энд намын мөрийн хөтөлбөрт ороод Засгийн газрын мөрийн хөтөлбөр болоод. Тэгээд энийг хэрэгжүүлэх ажлыг өмнөх жил эхлүүлээд одоо энэ нэг 44 тэрбум төгрөгийг нь тавиад ингээд явж байгаа ийм л ажил шүү дээ. 
 
Одоо бид нар энэ Аж үйлдвэрийн парк байгуулах тухай, Үйлдвэр, технологийн парк байгуулах тухай хууль яригдаад явж байгаа. Энэ холбогдох яамнаас тэр нэгэнт бэлэн байж байгаа, дэд бүтэц нь бэлэн байж байгаа мэргэжлийн боловсон хүчнийх нь нөөц нь байгаа тэр Бор-Өндөрийг түшиглүүлээд үйлдвэр, технологийн парк байгуулна гээд ингээд энэ чинь засгийн, төрийн бодлого болсон явж байгаа ийм зүйл шүү дээ. 
 
Тэгэхээр ийм зүйлүүдийг ялгаж заагтайгаар ойлголт өгөхгүй бол энэ чинь буруу тал руугаа асуудал яригдаад яваад байх юм. Бид энэ Мянганы замын томоохон бүтээн байгуулалтын хөтөлбөрийн хүрээнд чинь босоо хэвтээ тэнхлэгийн хангалттай хөрөнгө оруулалттай замууд хийгдэж байна шүү дээ. Одоо баруун аймгуудад босоо тэнхлэгийн замууд баригдаж байна. Аймаг хооронд нь хатуу хучилттай замаар холбож байна. Энэ бүгдийг бид нар бүгдээрээ л дэмжиж байгаа шүү дээ. Энэ бол зам хөгжлийг авчирна, хурдасгана. Дээрээс нь зам бол яг бодит байдал дээр энэ чинь хүний насыг уртасгаж байна шүү дээ. Маш цаг хугацаа хэмнэж байна. Хөрөнгө, эрүүл мэнд, амь насных нь баталгаа тэнд болно. Бүтээмж яаж нэмэгдэх вэ. 
 
Г.Занданшатар: Ч.Хүрэлбаатар сайд асуултад хариулна. 
 
Ч.Хүрэлбаатар: Б.Бат-Эрдэнэ гишүүнд үнэхээр баярлалаа. Та ямар их удаан чимээгүй байв. 


Нийтдээ 6 зам дээр л 130 тэрбум төгрөг явж л байгаа шүү дээ. Бүгдээрээ аялал жуулчлал. Өмнө нь тэр шийдвэр нь гарчихсан төслүүдийг дуусгана гэдэг ийм хүрээн дотроо. Баярлалаа. Та жаахан эрт дуугарсан бол. 
 
Газрыг тэр эдийн засгийн эргэлтэд оруулах, мөн тэр газрын төлбөрийг гүйцэд авах чиглэлээр энэ хуульд өөрчлөлт оруулж ирж байгаа. Хэд хэдэн өөрчлөлт оруулж ирж байгаа. Газрын бүртгэлийг бүгдийг нь цахим болгож тэр цахимаар бүх асуудал шийдэгддэг болгоё. Газрын мөнгийг тухайн сум, орон нутагт нь үлдээх чиглэлээр энэ дээр санаачилга оруулж ирж өгч байгаа. Булган аймгийн улсын тэргүүний сумын Засаг дарга ирж уулзаж манай яамныхантай уулзаж яаж идэвх санаачилга гаргаж сумаа хөгжүүлж болох вэ гэдэг ийм яриа өрнүүлж байхдаа газрын төлбөрийг бид нар суман дээрээ төвлөрүүлдэг байх, бид нар газрынхаа төлбөрийн хойноос явдаг. Түүнээс олсон орлогоо зөв зүйтэй, үр дүнтэй ашиглаж чаддаг талаараа ярьж байсан. Эмэгтэй Засаг дарга бий. 
 
Тэгээд үүнийг нь нэлээд олон сумын Засаг дарга нартай уулзах үеэрээ ярихад бүгдээрээ дэмжиж байсан. Ийм учраас бид нар энэ газрын төлбөрийн 40 хувийг нь тухайн суманд нь үлдээгээд ингэж явах, холбогдох өөрчлөлтийг нь оруулж ирж байгаа. 
 
Хоёрдугаарт нь, газрын төлбөрийг хийхдээ гэрээ нэхдэг. Тэр гэрээн дээрээ үндэслэж байж төлбөрөө авдаг ийм систем байсан. Энэ нь юу гэсэн үг вэ гэхээрээ гэрээ хийлгэнэ гэж одоо аж ахуйн нэгж ч байдаг юм уу, иргэн ч юм уу тэр гэрээгээ шинэчилнэ гээд төрийн байгууллагуудаар гүйдэг, хаалгыг татдаг. Нөгөөх нь чи хэн олгосон юм, хэзээ олгосон юм, яаж байгаад олгочихсон юм гээд түмэн асуудал яагаад цуцалдаг. Хүмүүст асуудал үүсдэг ийм л юмнууд байгаад байдаг байсан. Тэгвэл одоо шийдвэр гарсан л бол тэр хүн, тухайн хүн хугацаа болгондоо төлбөрөө төлөөд явчихаж байгаа. Энэ нь өөрөө эргээд иргэд, аж ахуйн нэгжүүдэд амар. Төрийн янз бүрийн шахалт дарамтгүй болгож өгч байгаа ийм л хууль. Мэдээллийн нэг үндсэн системтэй. Тэгээд иргэд, аж ахуйн нэгжүүдийн хувьд хялбар болгож өгч байгаа. Ойлгомжтой ийм л хуулийн зохицуулалтууд юм. Тэгэхээр Б.Бат-Эрдэнэ гишүүний хялбар болгож байгаа юу, орон нутагт эрх мэдэл өгч байгаа юу гэдэг асуудал бол 100 хувь энэ чиглэлээр хийгдэж байгаа гэдгийг хэлье. 
 
Г.Занданшатар: Ганзоригийн Тэмүүлэн гишүүн асуулт асууна. 
 
Г.Тэмүүлэн: Баярлалаа. Тэгэхээр Монгол Улсын 2020 оны төсвийн тухай хуулийн хүрээнд энэ Нийгмийн даатгалын сантай холбогдуулан орж байгаа өөрчлөлтүүдийн хүрээнд хэд хэдэн тодруулах асуудлууд байна. 
 
Нэгдүгээрт, энэ тэтгэврийг нэмэгдүүлж байгаатай холбогдуулж бид нар жил болгон ер нь зүгээр амьжиргааны түвшинтэй нь уялдуулж 8-аас 10 хувиар нэмэгдүүлэх асуудлыг оруулж ирдэг. 
 
Би нийт массаар нь тэтгэврийг ингэж нэмэгдүүлж байхаар тэтгэврийнхээ доод хэмжээг нэмэгдүүлэх энэ шаардлага бид нарт байна гэж хараад байгаа. Тэгэхээр нэмэгдүүлж байгаа дүндээ дүйцүүлээд тэтгэврийн тэр доод хэмжээг нэмэхээр өөрчилбөл зөрүү нь хэр гарах бол? Төсөвлөсөн мөнгөн сан хүрэх үү? Энэ дээр та бүхэн ер нь тооцоолол хийж үзсэн үү? 
 
Ер нь нийгмийн бодлого гэдэг бол бодлого хэрэгтэй. Тухайн амьжиргаа доогуур, цалин тэтгэвэр муу хүмүүстээ чиглэх нь зүйтэй гэж хараад байгаа. Тэгэхээр өнөөдөр тэтгэврийн ялгаа зөрүү их байгаад байна. Жигд биш байна. Сая төгрөгийн тэтгэвэр авдаг, хоёр сая төгрөгийн өндөр тэтгэвэр авдаг ч гэдэг юм уу ийм хүмүүс байдаг гэсэн мэдээлэл байгаад байгаа. Гэтэл эсрэгээрээ тэтгэврийн доод хэмжээ бол 320 мянга ч гэдэг юм уу. Энийг бид нар 400 мянга, 450 мянга руу дөхүүлж энэ ялгаа зөрүүг нь ойртуулах, энэ жигд болгох хэмжээнд бодлого нийгмийн бодлого чиглэх ёстой байх. Энэ дээр Сангийн яамны зүгээс та бүхэн бас тайлбар хийгээд ямар байр суурьтай байгаад байгаа юм бол. 
 
Хоёр дахь нь. Малчдын нийгмийн даатгалын шимтгэл төлсөн нэг жилийг 1.6 жилээр ахиулан тооцож байгаа. Энэ хууль 2017 оны 2 сард батлагдсан. Гэтэл одоо хоёр удаа хууль хойшлуулсан асуудлыг дахиад гурав дахиа орж ирж байх шиг байна. Тэгэхээр энэ гурван жилийн хугацаанд одоо юу гэдэг юм төсөв мөнгө, санхүүгийн боломж бололцооноос болоод ингэж байна уу? Эсвэл Сангийн яамны байр суурь өөрчлөгдөөд өмнөх тооцоо судалгаа нь алдаатай байсан уу? Бид нар хууль баталдаг. Хүмүүсийг горьдоодог. Шилний цаанаас чихэр долоолгож байгаа юм шиг ийм нөхцөл байдал байгаад байдаг. Жишээ нь, хувь гишүүнийхээ хувьд би хоёр жил энэ асуудлыг танилцуулаад яриад явсан. Одоо хууль хэрэгжихгүй боллоо гэхээр тайлбарлахад их хүнд л болоод байгаа. 
 
Уг нь энэ хуулийн зохицуулалт ач холбогдол их өндөр байгаа гэж хараад байгаа. Малчид хөнгөлөлттэй нөхцөлөөр тэтгэвэрт гарахад би зүгээр буруутгах зүйл байхгүй байх. 1.6 жилээр ахиулан тооцоход буруу зүйл байхгүй байх. Энэ бол нэг талаасаа малчдаа амьжиргаа доогуур, иргэдээ эргээд энэ мал аж ахуйгаа дэмжсэн бодлого би явж байна гэж хараад байгаа. 
 
Гуравдугаар асуудал нь. Энэ дээр бас тайлбар хэлж өгөөч гэж хэлэх гээд байна. Саяын тэр 10 жил байвал 5 сая ч гэдэг юм уу. Ер нь бид нар өмнө нь энэ хуулийг баталж байхад тухайн жилийнхээр нь тооцож үзэж байхад энэ 5 сая биш 2.7 саяыг нийгмийн даатгалын шимтгэлийг малчид нөхөж төлөөд ингээд тэтгэвэртээ гараад явах боломж бүрдэнэ гэж тооцоолж байсан санагдаад байгаа юм. Гэтэл одоо 5 сая гэвэл 2 жилийнхээ тэтгэврийг төлөөд ч одоо юу гэдэг юм тэтгэвэртээ гарах боломж бүрдэхгүй байх нөхцөл гарах гээд байгаа юм. 
 
Тэгэхээр би энийг тухайн жилийнх нь тэтгэврийн доод хэмжээгээр дүйцүүлээд тооцож болдоггүй юм уу? Он оныхоор нь тооцуулаад үзвэл яадаг юм бэ? 2000 оны тэтгэврийн доод хэмжээний босгыг 1995 онд үйлчлүүлэхээр болбол зарчим нь би буруу болж байна гэж хараад байгаа. Тэгэхээр он оных нь итгэлцүүрээр, он оных нь тэтгэврийн доод хэмжээгээр тооцож үзэхэд зөрүү нь хэд болох вэ? 2020 оныхоор тооцсоноор мэдээж зөрүү нэлээн гарах ёстой гэж хараад байгаа. 
 
Ер нь энэ нөхөн төлүүлж байгаа дүн өндөр байна. Ахмадуудад хүндээр тусахаар байна. Энэ хуулийн үйлчлэлийн хамрах хүрээ, зорилгод чиглэж байгаа чиглэл нь амьжиргааны түвшин доогуур малчид эргээд хувиараа хөдөлмөр эрхлэгчид энэ ахмадууддаа чиглэж байгаа асуудал байгаад байгаа. Тэгэхээр өнөөдөр малчид болоод энэ хувиараа бизнес эрхлэгчид, энэ ахмадууд маань зээлээс зээлийн хооронд явж байгаа амьжиргаа доогуур хүмүүс байгаад байгаа. Би 3 саяас дээш гарах бол илүү хүндрэлтэй асуудал. Энийг он оныхоор нь тооцоод судалгааг нь гаргаад ингээд өөрчлөх талаас нь бодож үзвэл яасан юм бэ гэсэн саналтай байгаад байгаа. Энэ дээр та…/минут дуусав/
 
Г.Занданшатар: С.Чинзориг сайд асуултад хариулна. 
 
С.Чинзориг: Г.Тэмүүлэн гишүүний асуултад хариулъя. Засгийн газраас бас ч гэж энэ төсөв санхүүгийн гарч байгаа жаахан боломжийг иргэдийнхээ бодит орлогыг нэмэгдүүлэхэд чиглүүлье гэсэн ийм бодлого явуулж байгаа. 
 
Ерөөсөө тэтгэвэр, цалингаа нэмэхгүй байсныг бодвол нэг үе сүүлийн 3 жил инфляцийн түвшинтэй уялдуулаад бага багаар ч гэсэн бас нэмж иргэдийг худалдан авах орлогыг өсгөж байгаа ийм бодлого явуулж байгаа. 
 
Нийт тэтгэвэр авч байгаа иргэдийн маань 60 орчим хувь нь хамгийн бага тэтгэвэр 320 мянган төгрөгийн тэтгэвэр авч байгаа нь үнэн. Гэхдээ энэ бага тэтгэврийг автоматаар 400 мянга ч юм уу, 500 мянган төгрөгт хүргэж болохгүй байна. Гэхдээ нийт тэтгэвэр авч байгаа иргэдийнхээ олонх нь болж байгаа бага тэтгэвэр авч байгаа иргэдийн эрх ашгийг хамгаалахын тулд тэтгэвэр нэмэхдээ бид багийг нь ахиу нэмдэг. Өндөр тэтгэвэртэй иргэдийн тэтгэврийг нь арай бага нэмдэг ийм бодлого явуулж л байгаа. 
 
Тухайлбал, доод тэтгэврийг одоо энэ 500 мянган төгрөг болгоно гэх юм бол 700 тэрбум төгрөгийн шаардлагатай байна гэсэн ийм тооцоо байгаад байгаа юм. Тэгэхээр энэ бас огцом нэмэгдүүлэх бол төсөв, санхүү дээр нэлээн хүндрэл гарна. 
 
Нөгөө талаасаа тэтгэвэр авна гэдэг маань улсад ажилласан жил, авч байсан цалин, төлж байсан шимтгэлээсээ хамааралтайгаар тэтгэвэр тогтоогддог. Хэдийгээр тэтгэвэр авагчдын олонх нь бага тэтгэвэртэй байна гээд доод тэтгэврийг огцом нэмэх нь энэ нөгөө тэтгэвэр авах энэ зарчмаа алдагдуулж байгаа, хөдөлмөрийн үнэлэмжийг бас бууруулаад байгаа тийм сөрөг талтай учраас аль аль талыг нь бас бодолцож баланслуулсан шийдвэр гаргахад ийм бодлого бид барьж байгаа гэдгийг бас хэлмээр байна. 
 
Малчнаар ажилласан 1 жилийг 1.6 жилээр нэмэгдүүл гэдгийг бас бид энэ төсөв дагалдуулан барьсан хуулиудын төсөлдөө бас хүчингүй болгоё гэсэн ийм санал оруулж байгаа. Энийг бас гишүүд зөв ойлгох болов уу гэж би бодож байна. Бид 2018 оноос малчны малчдын тэтгэвэрт гарах насыг эрэгтэй 55, эмэгтэй 50 болгож 5 насаар урагшлуулсан. Тэгэхээр нэгэнт бас хэдийгээр малчид энэ байгалийн хатуу ширүүн нөхцөлд мал маллаж байгаа байгалийн хатуу ширүүн нөхцөлийг улаан нүүрээрээ даван туулж байгаа, нар салхинд хамгийн их гандаж элэгдэж яваа хүмүүс гэдгийг бид маш сайн ойлгож байгаа. Энэ үүднээсээ малчдын тэтгэвэрт гарах насыг 5 насаар урагшлуулж өгсөн. 
 
Нэгэнт тэтгэвэрт гарах насыг нь 5 насаар урагшлуулж өгсөн учраас ажилласан жилийг нь дахин 1.5-аар нэмэгдүүлж бас нэг хүнд давхар давхар боломж эдлүүлэх нь шударга ёсонд нийцэхгүй юм гэсэн ийм үндэслэлээр бид энэ заалтыг хүчингүй болгоё гэсэн зүйл оруулж ирж байгаа юм. 
 
Нийгмийн даатгалын шимтгэл нөхөн төлөх хуулийг хоёр удаа хойшлуулсан. Ирэх оноос нийгмийн даатгалын шимтгэл нөхөн төлөх хуулиа бид хэрэгжүүлж эхэлье гэж засаг дээр яриад оруулж ирж байгаа. Анх батлагдсан хууль нь бас Нийгмийн даатгалын сандаа бас нэлээн тийм алдагдалтай байх, алдагдлыг нэмэгдүүлэхээр, хохирол ихтэй байхаар батлагдсан юм. 
 
Анх батлагдсан хууль нь нийгмийн даатгалын шимтгэлээ төлж чадаагүй байгаа бол тухайн үеийнх нь хөдөлмөрийн хөлсний доод хэмжээгээр төлөөгүй яваа нийгмийн даатгалын шимтгэлийгээ нэг удаа нөхөн төлөх гээд байгаа юм. Тухайлбал, 10 жилийнхээ өмнөх нийгмийн даатгалын шимтгэлийг нөхөн төлнө гэвэл 44 мянга, 64 мянга байсан тэр үеийн хөдөлмөрийн хөлсний доод хэмжээгээр төлөх болчхоод сардаа 6 мянган төгрөг, 4 мянган төгрөг төлөөд тэгээд тэтгэвэрт гарахдаа 320 мянган төгрөгийн тэтгэвэр авах гээд. Ингээд Нийгмийн даатгалын сандаа ирэх алдагдал нь асар их өсөх гээд байгаа учраас бид энэ хуулийг оруулахдаа ирэх оны 01 сарын 01-нээс мөрдөгдөх энэ хөдөлмөрийн хөлсний доод хэмжээгээр мөрдөгдөх энэ хэмжээгээр тооцъё. 
 
Сая Ч.Хүрэлбаатар сайдын хэлдэг үнэн л дээ. Ер нь жилдээ 10 жилийн шимтгэл нөхөн төлөөд, 5 сая төгрөг төлөөд тэгээд 10 жилийн хугацаандаа буцаагаад тэтгэвэр болгоод 34 сая төгрөгийг тэтгэвэр хэлбэрээр буцаагаад авах ийм л асуудлууд юм гэж. Малчдадаа давуу байдлыг нь олгоё. Нэг удаагийн нөхөн төлөх хуулиа хэрэгжүүл гэсэн ийм л хэлбэрээр оруулж ирж байгаа юм. 
 
Нийгмийн даатгалын сангийн алдагдлыг…/минут дуусав/
 
Г.Занданшатар: Цэдэнгийн Гарамжав гишүүн асуулт асууна. 
 
Ц.Гарамжав: 2020 оны улсын төсвийг дагалдах хуулиудын тухай ярилцаж байна. 
 
Тэгэхээр ер нь 2020 онд манай Монгол Улсын төсөв дээр бас гэрэл гэгээтэй зүйлүүд бас орсон. Мөн бас нэг хийгдээгүй үлдсэн зүйлүүд, мөн илүү дутуу хийгдсэн зүйлүүд ч бас ажиглагдаж байгаа. 
 
Миний дэмжиж байгаа, талархаж байгаа зүйл бол нийгмийн даатгалын шинэ хуулиуд байгаа. Өнөөдрийн яригдсан зарим иргэдийн тэтгэвэр, тэтгэмжийг нэмэгдүүлэх тухай хуулийг хамтатган хэлэлцэх боломжийг бас төсвийн сайд харж үзэх байлгүй, авч үзэх байлгүй. 
 
Энэ нийгмийн даатгалын шинэ хуулиуд дотор эхийн ажилласан жилийг хүүхдийн тоогоор нэмэгдүүлэх тухай ийм хууль явж байна. Мөн одоо манай түрүүний зарим иргэдийн тэтгэвэр, тэтгэмжийг нэмэгдүүлэх тухай хууль явж байгаа. Малчин, хувиараа хөдөлмөр эрхлэлтийн тэтгэврийн даатгалын шимтгэлийг нөхөн төлүүлэх тухай хуулиуд орсон байгаа. Энэ бол нэлээн хүлээлттэй байсан ийм хуулиуд. 
 
Мөн бусад нийгмийн шинж чанарын бодлого дотор нааштай алхмууд энэ мэргэжлийн сургалт, үйлдвэрлэлийн төвийн сурагчдад зориулсан сар болгоны тэтгэлгийг 100 мянган төгрөгийг 200 мянга болгож нэмэгдүүлж байгаа. Энэ бол бас их дэмжлэг болно гэж бодож байна. 
 
Мөн 2012 оноос хойш нэмэгдүүлээгүй байсан цэцэрлэгийн хүүхдийн хоол, дотуур байр, мөн ерөнхий боловсролын сургуулийн үдийн цайны хөтөлбөрийн зардлыг 50 хувиар нэмэгдүүлсэн ийм сайн гэрэл гэгээтэй ийм юунууд байна. Дагалдсан хуулийн өөрчлөлт, шинэчлэлт, нэмэгдлүүд байна. 
 
Мөн одоо энэ бүтээн байгуулалтыг дэмжсэн хуулиуд дээр хөрөнгө оруулалтын зардлууд бас энэ жил нэлээн нэмэгдсэн байгаа. 1.8 их наядын хөрөнгө оруулалт энэ дэмжлэгүүд бас аж үйлдвэрийн салбар дээр байна уу? Эсвэл одоо өнгөрсөн концесс, тэдгээрийн нөхөн олговорт явагдахаар ийм хөрөнгө оруулалтууд байна уу? Ийм талын асуултууд байна. Нөгөө тал дээр энэ бусад хууль дээр энэ татварын болоод энэ НӨАТ-ын тухай хууль, Гаалийн тухай хуулиудыг Хөрөнгө оруулалтынхаа хуультай уялдуулах талаар би олон жил ярьж байгаа Ч.Хүрэлбаатар сайд аа. 
 
Тэгэхээр намайг ганц эмэгтэй яриад байна гэж бодож болохгүй. Энэ бол Монгол Улсын аж үйлдвэрийн салбарын өнөөдрийн нөхцөлд тулгамдаад байгаа чухал асуудал байгаа юм. Олон жижиг дунд аж ахуйн нэгжүүд энэ хөрөнгө оруулалтын хуулиас болж үнэхээр хүнд байдалтай байна. Өнөөдөр өнгөрсөн 4 жилд болсон долларын ханшийн уналтаас болж бүтээн байгуулалт хийсэн аж ахуйн нэгж, иргэн болгон хохирсон. Өнөөдөр хохирлоо ч яаж ч чадахгүй тэгээд л дарамт дунд явж байгаа шүү дээ. 
 
Тэгээд ийм байхад энэ Хөрөнгө оруулалтын хуулиар ядахдаа орж ирсэн тоног төхөөрөмжүүдийг нь энэ гааль, НӨАТ-ын татвараас нь чөлөөлдөг энэ хуулийг нь яагаад хэрэгжүүлэх талаар санаачилга гаргахгүй байна. Би яриад л байх юм. Тэгэхээр миний үг үг биш юм уу, эсвэл одоо ямар бодлого байдаг юм бэ? Үйлдвэрүүдээ байгуулсан аж ахуйн нэгжүүд өнөөдөр энэ татварыг хэрэгжүүлэхгүй нь. Энэ шүүхдээд шүүхдээд нэмэргүй. Манай шүүх өнөөдөр ямар байдалтай байгаа билээ.
 
 Тэгэхээр энэ дээр манай яам, улс гэж байдаг юм бол энэ улс эх орныхоо хөгжилд үнэхээр нэмэр болсон энэ аж ахуйн нэгж, энэ татвар хэрэгжих, бодлого хэрэгжихгүй байгаа, хууль хэрэгжихгүй байгаа энэ хэрчээсэнд орчихоод байгаа энэ аж ахуйн нэгжүүдийнхээ гацааг яаж гаргах юм бэ? Олон жил асууж байна. Байгаад л байх юм. Татварын хууль, Гаалийн хууль, Хөрөнгө оруулалтынхаа хуультай хэрэгжихгүй. Тэгээд энэ чинь яг л одоо энэ Төсвийн тухай хуулийг дагалдаж орж ирж байх ёстой бус уу? Тэгээд ийм байхад яаж аж үйлдвэр хөгжих юм бэ? 
 
Гэтэл өнөөдөр одоо аж үйлдвэрийн паркийн тухай хуулиар улсын төсвийн, одоо улсын хөрөнгө оруулалт байна. Нөгөө нефть боловсруулах үйлдвэрийн зүгээр л нэг тоног төхөөрөмж нь гааль, НӨАТ-аас чөлөөлөгдөж байна шүү дээ. Тоног төхөөрөмж биш барилга байгууламж нь. Тоног төхөөрөмж ч биш. Цаашдаа бодвол улсын бодлогоор баригдаж байгаа үйлдвэрүүд бүгдээрээ л бүх юм нь чөлөөлөгдөх…/минут дуусав/
 
Г.Занданшатар: Ч.Хүрэлбаатар сайд асуултад хариулна. 
 
Ч.Хүрэлбаатар: Ц.Гарамжав гишүүний асуултад хариулъя. Энэ Засгийн газраас хөнгөлөлттэй нөхцөлөөр эрт тэтгэвэр тогтоолгосон зарим эхчүүд, эмэгтэйчүүдийн тэтгэврийн хэмжээг нэмэгдүүлэхтэй холбоотойгоор холбогдох хуульд өөрчлөлт оруулсан.
 
Энэ өргөн барьсан хуулийг Засгийн газар дээрээ ярихдаа Ц.Гарамжав нарын гишүүдийн санаачилсан хууль гэдгийг нэлээн сайн ярьж байгаад бид нар энийг суулгаж оруулж ирсэн юм шүү гэдгийг би хэлмээр байна. Тэгэхээр түрүүн та асууж байсан. Урьд нь сая санаачилсан байсан. Таны, бас эмэгтэй гишүүдийн маань санаачилсан энэ хуулийг бид нар энэ хэлэлцүүлгийн явцад нь хамтатгаад явчихна гэж ойлгож байгаа гэдгийг нэгдүгээрт хэлье. 
 
Хоёрдугаар асуудал бол энэ Хөрөнгө оруулалтын хууль дээрээ тодорхой ийм татварын хөнгөлөлтүүдийг өгчхөөд тэгээд яг үндсэн нөгөө нэг татварын хуулиуд дээрээ энийг оруулаагүй учраас асуудал үүссэн. Ингээд энийг одоо бид нар шийдэх санаатай нэлээд оролдоод үзсэн. Тэгээд тухайн үедээ энэ чинь 2014 онд билүү гарсан, 2013 онд ч билүү гарсан. 2014 онд санагдаж байна. Гарсан хуулиараа дутуу бодоод, дутуу хийсэн энэ үр дагавар нь өнөөдөр ингээд үргэлжлээд яваад байгаа. 
 
Тэгээд энэ дээр яаж гаргалгаа байдаг юм. Лав л энэ НӨАТ-ын хуульд ч тэр, Гаалийн татварын хуульд ч тэр өөрчлөлт оруулаад энэ боломжгүй юм билээ. Тэгэхээр энийг ер нь яаж шийдэж болох вэ гэвэл зүгээр нэг удаагийн татварын хуулийг шийдэх ийм нэг гарц л байж магадгүй. Түүнээс биш одоо хүчин төгөлдөр байж байгаа хуулиуд дээр хийхээр буцаагаад хэрэгжээд эхэлнэ гэдэг. Гэтэл энд нь маш олон аж ахуйн нэгжүүд татваруудаа төлчихсөн байдаг. Тэгэхээр тэр асуудлууд руу эргээд орох гээд байгаа учраас энэ дээр яг ний нуугүй хэлэхэд бид нар шийдэл олж чадахгүй байгаад байгаа юм. Тэгээд нэг удаагийн хууль байдаг юм болов уу гэдэг ийм зүйлийг оруулж ирсэн байгаа. 
 
Бас хоёрдугаарт нь, концесстой холбоотой асуулт гарч ирсэн. Би энэ дээр дахиад хэлье. У.Хүрэлсүхийн Засгийн газар байгуулагдсан цагаасаа хойш нэг ч төгрөгийн концесс байгуулаагүй. Концессын гэрээ байгуулаагүй. Байгуулах ч үгүй. Бариад шилжүүлдэг. Тэгээд мөнгийг нь төсвөөс авдаг ийм концессын гэрээг хийхгүй. Энийг анх гарсан, энэ Засгийн газар бий болсон цагаасаа л хойш яригдсан. Энэ бол цаашдаа үргэлжлээд явах учиртай. Ингэж байж Монгол Улсад энэ төсвийн сахилга бат, хариуцлага дагаж орж ирж байгаа. Бий болж байгаа. 
 
Харин энэ дээр ороод ирсэн энэ концессын төлбөрүүд бол урьд өмнө нь байгуулагдсан байсан концессуудыг бид нар тэр гэрээнийх нь дагуу шийдэхээс өөр аргагүй болж байгаа. Зарим концессуудыг бид нар төлөхгүй нэг хоёр жилийн хугацаанд барьсан. Зарим улсын Элчин сайдууд орж ирж энэ дээр асуудал үүсгэж тавьсан. Ингэж л энэ төлбөрүүдийг нь тавьж байгаа. Нэгэнт Засгийн газар нь байгуулсан учраас бид нар энэ санхүүжилтийн асуудлыг нь шийдэхээс өөр аргагүй ийм байдалтай байгаа гэдгийг би хэлье. 
 
Тэгэхээр концессын төлбөрүүд бол У.Хүрэлсүхийн Засгийн газрын үед байгуулагдсан гэрээ биш. Энэ хугацаанд нэг ч төгрөгийн, нэг төгрөгийн ч концесс байгуулагдаагүй. Өмнө нь байгуулагдсан концессын төлбөрүүдийг, гэрээний төлбөрүүдийг л бид нар хийж байгаа. 
 
Анх байгуулагдахдаа 2.4, 3 гаруй их наяд төгрөгийн концессын гэрээ хүлээж аваад л. Тэгээд тэрийг нь санхүүжүүлээд л явж байгаа гэдгийг хэлмээр байна. Хүний хөгжил сангийн 1.2 их наяд төгрөгийн өр хүлээж авсан. Бас л төлөөд явж байгаа. Гадаад, дотоодын өр 7.7 их наяд төгрөгийн өр төлөөд л явж байгаа. Тэгээд та бүгд маань бас ойлгож байгаа байх. Мөнгө нь бага. Шийдэх асуудал ихтэй байгаа. 
 
Г.Занданшатар: Б.Баттөмөр гишүүн асуулт асууна. 
 
Б.Баттөмөр: 2020 оны төсвийг хөөсөрсөн байна, сонгуулийн төсөв байна гээд ингээд. Тэгээд энэ төсвийн төсөөлөл дээр тавьж байгаа, төсвийн хүрээний мэдэгдэл дээр тавьж байгаа тоог л тэгж ярьж байх шиг байна л даа. 
 
2018 он, 2019 оны төсвийг ингээд аваад үзэхээр өөдрөг тал руугаа төсөвлөж. Өнөөдөр хэрэгжилт нь ч сайн. Монгол Улсын эдийн засагт одоо бас тодорхой бодит өөрчлөлтүүд гарч байна шүү дээ. 
 
Тэгээд 2020 оны төсөв бол бас л нэг тийм өөдрөг тал руугаа. Өөдрөг тал руугаа. Бүр өөдрөг гэж бас хэлж болохгүй. Монгол Улсын хөгжлийн потенциал асар том шүү дээ. Энэний бид нар хэдэн хувийг нь ч ашиглаж чадаж байгаа юм бэ дээ. Тэгээд ийм байж ингээд тодорхой хэмжээнд боломжоо дайчлаад төсөв орж ирэхээр хөөсөрсөн барьсан гэдэг шүүмжлэл бол байж болохгүй байх гэсэн ийм зүйлийг хэлье гэж бодож байна. 
 
Нийгмийн даатгалын хууль, тэрэнтэй холбогдсон дагалдах хуулиудын тухай ярьж байгаа. Энэ үед би нийгмийн даатгалтай холбоотой хэдэн зүйл ярья гэж бодож байна л даа. Энэ хүн амын дийлэнх хэсэг нь тэтгэвэрт гарахдаа тухайн жилд ажилласан байсан жилийнхээ дундажтай хэмжээний, дундажтай ойролцоо тийм хэмжээний тэтгэвэр авч гардаг ийм улсууд бас дэлхийд байна л даа. 
 
Саяхан олон улсын байгууллагын хийсэн судалгаагаар одоо ийм байгууллага бол Нидерланд гэдэг улс нэгдүгээр байранд ороод. Бид нарын нөгөө яриад байдаг Нордик орнууд гэдэг энэ Швед, Финланд, Дани гээд орнуудад одоо ингээд цаашаа сайн ийм тэтгэврийн тогтолцоотой, өндөр тэтгэвэр авдаг. Тэтгэвэрт гарсан улсууд нь хамгийн аз жаргалтай ийм л амьдарч байна л даа. 
 
Тэгээд бид цаашдаа ер нь энэ тэтгэврийнхээ төлөө энд их олон зүйлийг хийх ийм шаардлага үүсэж байна л даа. Хүн амын дундаж наслалт ихсэхээр нөгөө тэтгэвэрт гардаг тэр насны тоогоо бас тодорхой хэмжээгээр шилжүүлж болдог ийм тогтолцоо байдаг. 
 
Манайхан яадаг вэ гэхээр тэтгэврийн сандаа мөнгөгүй мөртлөө олноор нь дөчин хэдтэй тэтгэвэрт хөөж гаргаад байдаг. Ийм буруу тогтолцоотой. Тэтгэврийнхээ сангийн өнөөдрийн менежментийг зөв хийгээд, хүн амын энэ ядуу хэсгийн амьдралыг, тэтгэврийг нэмэх чиглэлээр бид нар бодлого боловсруулж хэрэгжүүлмээр байгаа юм. Ялангуяа тэтгэврийн тэр доод хэмжээгээр тэтгэвэр авч байгаа тэр хүмүүсийн амьдралыг өөд татах чиглэлээр юу байж болох юм бэ. 
 
Өнөөдрийн байдлаар судалгаа хийсэн байгууллагуудын судалгаагаар юу гэхээр дэлхийн хүн амын 9 хувь нь тэтгэвэрт байгаа юм байна л даа. 2040 онд 20 хувь болох юм байна. 5 хүний нэг нь тэтгэвэр болох юм байна. Тэтгэврийн хүн болох юм. Монгол Улсад өнөөдөр 11 орчим хувь нь тэтгэврийн хүн байна л даа. Тэгэхээр энэтэй уялдуулж Монголын төрийн бодлого, энэ нийгмийн даатгалын бодлого цаашдаа ингээд явах ёстой байх гэж ингэж бодож байна. Ингээд хоёр асуулт байна. 
 
Нэгдүгээрт нь, энэ нийгмийн халамжийн төсвөөс санхүүжүүлэх дотаци жилээс жилд нэмэгдээд байна. Одоо 2020 онд 756.0 тэрбум төгрөг байгаа. 2021 онд 817.0, 2022 онд 882.0, 2023, 2024 онд 1 их наяд болох юм байна л даа. 
 
Тэгэхээр энэ сан маань цаашаа ер нь өөрийгөө авч явах одоо ийм ямар менежмент, юу хийж болох вэ? Бодлогын шинж чанартай ямар асуудлууд энэ дээр хэрэгжүүлж болох вэ гэсэн нэг дэх асуулт. 
 
Хоёрдугаарт нь, одоогийн тэтгэврийн тогтолцооны энэ давуу болон сул талыг харгалзаад дэлхийн шилдэг туршлагууд авч хэрэглэх, нутагшуулах. Одоо болон ирээдүйн тэтгэврийн энэ тэтгэвэр авч байгаа хүмүүсийн сайн сайхны төлөө ер нь юу хийж болох вэ? Ямар боломжууд байна. Юу харж байна. Ямар бодлого байна. 
 
Г.Занданшатар: Ч.Хүрэлбаатар сайд асуултад хариулна. 
 
Ч.Хүрэлбаатар: С.Чинзориг сайд асуултад хариулна. 
 
С.Чинзориг: Нийгмийн даатгалын сан бас алдагдалтай яваад байгаа. Энэ онд 2020 онд 605.0 тэрбум төгрөгийн дотаци улсын төсвөөс авч үйл ажиллагаа явуулж байна. 
 
2020 оноос энэ нийгмийн даатгалын шимтгэлийг нөхөн төлүүлэх хууль одоо хэрэгжиж эхлэхтэй холбоотойгоор дотаци 399.0 тэрбум төгрөг болж жаахан нэг 200 орчим тэрбум төгрөгөөр буух тийм хандлагатай байгаа. 
 
Цаашдаа бид нар нийгмийн даатгалын хууль тогтоомжуудыг шинэчлэх ийм бодлогынхоо ажлыг хийж байгаа. Дэлхийн банкны зөвлөх баг аваад ажиллаж байна. Нийгмийн даатгалын алдагдлыг бууруулах, дотоодын нийт бүтээгдэхүүнд эзлэх нийгмийн даатгалын алдагдлыг Улсын Их Хурлаас баталсан үзэл баримтлалд нийцүүлж, бас бодлогын бичиг баримт нийцүүлж бас бууруулах ийм зайлшгүй шаардлага байгаа. Энэ талаар бид бас амжвал нийгмийн даатгалын хууль тогтоомжийн шинэчлэлийн асуудлыг бас Их Хуралд өргөн барихаар ажиллаж байгаа гэдгийг бас хэлмээр байна. 
 
Нийгмийн даатгалын сангийн алдагдлыг бууруулахтай холбоотойгоор бас хэд хэдэн зүйлүүдийг хийх, сайжруулах шаардлагатай байгаа. 
 
Нэг дэх асуудал нь энэ нийгмийн даатгалын шимтгэл төлөгчдийг хамрах хүрээг нь өргөжүүлэх ийм бодлого зайлшгүй явуулах хэрэгцээ байна. Өнгөрсөн жил Улсын Их Хуралд Засгийн газраас асуудал оруулаад нийгмийн даатгалын шимтгэлийг бас жаахан нэмэгдүүлсэн. Тэтгэвэртээ гарахдаа тэтгэвэр бодуулж байгаа цалингийн дунджийг 6 жил, 7 жил болгож жаахан бас нэмэгдүүлсэн. Эд нарыг одоо нийгмийн даатгалын сангийн алдагдлыг бууруулах талаар бас авсан ийм арга хэмжээнд. Би энэ бол тийм нэг их дорвитой бодлогын хэмжээний тийм өөрчлөлт шинэчлэлт болж чадаагүй гэсэн ийм бодолтой байгаа. Цаашдаа нийгмийн даатгалын шимтгэл төлөгчдийн хамрах хүрээг, бааз суурийг нь өргөтгөх чиглэлээр бид хууль тогтоомжид өөрчлөлт оруулна. 
 
Хоёр дахь асуудал нь одоогийн байгаа энэ тогтолцоогоо бид бас нэг тийш шийдэх цаг нь болсон. Одоо бол үндсэндээ хоёр тогтолцоо зэрэгцээ хэрэгжээд явж байгаа. Аль нэгийг нь иргэн өөрөө сонгоно гэсэн ийм хууль хэрэгжээд. Нэрийн дансны хууль бас хэрэгжих, иргэн бас энэ нэрийн данснаасаа тэтгэвэр авах эрх нь үүсээд явж байгаа. Нөгөөдөх нь бол одоогийн хэрэгжиж байгаа энэ эв санааны нэгдлийн зарчим дээр тулгуурласан энэ хууль маань хэрэгжиж байгаа. 
 
Тэгэхээр цаашдаа бас энийг ч гэсэн нэг тийш нь болгоод нэрийн дансны хууль тогтоомж, хууль хэрэгжих үү, үгүй юу гэдгийг бас нэг тийш нь болгоод хуримтлалын сан руу орох ийм чиглэлийн хууль тогтоомжид өөрчлөлт хийх зайлшгүй шаардлагатай байгаа. 
 
Даатгалын зарим нэг хэлбэрийг оруулж ирэх зайлшгүй шаардлага байгаа. Ялангуяа нэмэлт даатгалын тогтолцоо. Иргэн өөрөө хүсэх юм бол нэмэлт даатгалын тогтолцоонд хамрагддаг байх. Гэр бүлийн, хүүхдийнхээ бас даатгалын шимтгэлийг төлдөг байх. Хувийн даатгалын тогтолцоог оруулах гээд ийм бас нэлээн тийм бодлогын томоохон өөрчлөлтүүд хийх цаг нь болсон. Бид энэ дээр Дэлхийн банкны зөвлөх багт үйлчилгээ аваад ажиллаж байгаа. Энэ талаар ер нь бид нар ойрмогхон Нийгмийн бодлогын байнгын хороон дээр нийгмийн хамгааллын чиглэлээр, ялангуяа нийгмийн даатгалын шинэчлэлийн асуудал дээрээ бас гишүүддээ танилцуулга хийж, санал бодлоо нэгтгэх ийм үйл ажиллагаа хийхээр төлөвлөж байгаа гэдгийг хэлэхийг хүсэж байна. 
 
Ер нь цаашдаа Монгол одоо хүн ам зүйн цонх нээгдсэн. Хамгийн боломжтой үе байгаа. Тэгэхээр 10 жилийн дараагаас бас хүн амын насжилт өндөрсөх ийм асуудлууд байгаа. Тэгэхээр энд бас бэлдэж энэ нийгмийн даатгалын шинэчлэлийг хийсэн байх ёстой гэсэн ийм шаардлага ч гэсэн бас нөгөө талаасаа байгаа гэдгийг хэлье. 
 
Г.Занданшатар: Гишүүд асуулт асууж, хариулт авч дууслаа. Одоо санал хураалт явуулна. Санал хураахын өмнө санал хураалтыг дэмжсэн дэмжээгүй гурав хүртэлх гишүүн үг хэлж болно. Үг хэлэх гишүүн байна уу? Алга байна. Санал хураалт явуулна. 
 
Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай хуулийн төслүүдтэй хамт өргөн мэдүүлсэн Газрын төлбөрийн тухай хуульд нэмэлт, өөрчлөлт оруулах тухай, Газрын төлбөрийн тухай хуульд өөрчлөлт оруулах тухай хууль хүчингүй болсонд тооцох тухай, Газрын тухай хуульд нэмэлт, өөрчлөлт оруулах тухай, Тусгай хамгаалалттай газар нутгийн тухай хуульд өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай, Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай, Жолоочийн даатгалын тухай хуулийн зарим хэсэг заалт хүчингүй болсонд тооцох тухай, Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд нэмэлт, өөрчлөлт оруулах тухай, Ажилласан жил, тэтгэврийн даатгалын шимтгэлийг нөхөн төлүүлэх тухай хууль хүчингүй болсонд тооцох тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Хөнгөлөлттэй нөхцөлөөр эрт тэтгэвэр тогтоолгосон зарим эхчүүд, эмэгтэйчүүдийн тэтгэврийн хэмжээг нэмэгдүүлэх тухай хуулийн төслүүдийг хэлэлцэх нь зүйтэй гэсэн саналын томьёоллоор санал хураалт явуулна. Гишүүд санал хураалтад бэлдээрэй. Санал хураалт явуулъя. 
 
65.1 хувийн саналаар гишүүдийн олонх нь хуулийн төслүүдийг хэлэлцэх нь зүйтэй гэж үзсэн тул төслүүдийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Төсвийн байнгын хороонд шилжүүлж байна. 
 
6 цаг өнгөрсөн байгаа учраас дараагийн асуудлыг хэлэлцэж дуустал чуулганы хуралдааныг сунгаж хуралдах саналтай байна. Гишүүдийн олонх дэмжиж байгаа учраас сунгалаа. 
 
Арав. Засгийн газрын тусгай сангийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг хэлэлцэнэ. 
 
Хууль санаачлагчийн илтгэлийг Сангийн сайд Чимэдийн Хүрэлбаатар танилцуулна. Ч.Хүрэлбаатар сайдыг индэрт урьж байна. 
 
Ч.Хүрэлбаатар: Улсын Их Хурлын дарга, Улсын Их Хурлын эрхэм гишүүд ээ, 
 
Нэгдсэн төсвийн нийт зарлагын 30 орчим хувийг эзэлж байгаа Засгийн газрын тусгай сангуудыг оновчтой зохион байгуулан санхүүжилт, зарцуулалтыг ил тод, хяналттай болгох, олон нийтийн оролцоог хангах замаар эдгээрийн эдийн засаг, нийгэмд үзүүлэх үр нөлөөг дээшлүүлэх зорилгоор Засгийн газрын тусгай сангийн тухай хуулийн шинэчилсэн найруулгын төслийг Засгийн газраас санаачлан боловсруулж Монгол Улсын 2020 оны төсвийн тухай хуулийн төсөлтэй хамт Улсын Их Хуралд өргөн мэдүүлсэн. 
 
Одоо хүчин төгөлдөр үйлчилж байгаа Засгийн газрын тусгай сангийн тухай хууль 2006 онд батлагдсан бөгөөд нийт 52 удаагийн нэмэлт, өөрчлөлт орж, хуулийн агуулга, зорилго нь алдагдаж төсвийн хөрөнгийг үр ашиггүй зарцуулах, төсвийн сахилга батыг алдагдуулах хэмжээнд хүрсэн байна. 
 
Засгийн газраас өгөгдсөн үүргийн дагуу Сангийн яамнаас нийт тусгай сангуудын санхүүгийн үйл ажиллагаанд газар дээрх хяналт, шалгалтыг гүйцэтгэж цөөнгүй зөрчил, дутагдал илрүүлсэн. Хяналт, шалгалтаар хөнгөлөлттэй зээл, дэмжлэг олгодог сангууд ирээдүйд төсөвт ирэх эрсдэлийг тооцохгүйгээр их хэмжээний чанаргүй өр, төлбөр үүсгэдэг. Үр ашиг хүртэгч иргэн, байгууллагад тавих хяналт сул. Хөрөнгө зориулалтын дагуу зарцуулагдаж байгаа эсэхэд тавих хариуцлагын механизм сул. Сангуудаас өгч байгаа дэмжлэг, урамшууллыг давхардуулан олгодог. Төсвийн шууд зарлага хэлбэрээр явж болох зарцуулалтыг тусгай сангаар дамжуулан санхүүжүүлж байгаа зэрэг зөрчил дутагдал байгааг засах шаардлагатай байна. 
 
Засгийн газрын тусгай сангуудыг оновчтой зохион байгуулж олон нийтийн оролцоотой ил тод, хяналттай ажиллуулж, эдгээр сангуудын үр ашиг, хүртээмжийг нэмэгдүүлэх үүднээс Засгийн газрын тусгай сангийн тухай хуулийн шинэчилсэн найруулгын төслийг боловсруулсан. 
 
Шинэчилсэн найруулгын төсөл батлагдсанаар Засгийн газрын тусгай сангуудын үйл ажиллагааны давхардал арилж, зарцуулалт нь оновчтой, үр ашигтай, ил тод болж хяналт, хариуцлагын тогтолцоо нь сайжирч төсвийн сахилга батыг сайжруулахад чухал нөлөө үзүүлнэ гэж тооцож байна. 
 
Хуулийн төслийг хэлэлцэн шийдвэрлэж өгөхийг хүсье. Баярлалаа. 
 
Г.Занданшатар: Төслийн талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Б.Баттөмөр танилцуулна. 
 
Б.Баттөмөр: Улсын Их Хурлын дарга, эрхэм гишүүд ээ, 
 
Монгол Улсын Засгийн газраас 2019 оны 09 дүгээр сарын 26-ны өдөр Улсын Их Хуралд өргөн мэдүүлсэн Засгийн газрын тусгай сангийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн хэлэлцэх эсэх асуудлыг Төсвийн байнгын хороо 2019 оны 10 дугаар сарын 24-ний өдрийн хуралдаанаараа хэлэлцлээ. 
 
Монгол Улсын Засгийн газраас тусгай сангуудад хийсэн шалгалт, судалгааны үр дүнд зарим тусгай сангийн чиг үүрэг давхцалтай, эх үүсвэрийг зориулалтын бусаар зарцуулсан, хяналт тавих чиг үүргээ хэрэгжүүлээгүй зэрэг зөрчил, дутагдал гарсан. 
 
Засгийн газрын тусгай сангуудын хөрөнгийн зарцуулалт, сангийн үйл ажиллагаанд тавих хяналтыг боловсронгуй болгож, олон нийтэд нээлттэй, ил тод, ашиг сонирхлын зөрчлөөс ангид байх асуудлыг зохицуулах, түүнчлэн үйл ажиллагаа явуулдаггүй бие даасан сан байх шаардлагагүй сангуудыг татан буулгах, нэгтгэн зохион байгуулахаар Засгийн газрын тусгай сангийн тухай хуулийн шинэчилсэн найруулга болон холбогдох бусад хуульд нэмэлт, өөрчлөлт оруулах тухай хуулийн төслүүдийг боловсруулсан байна. 
 
Байнгын хорооны хуралдаанаар хуулийн төслүүдийг хэлэлцэх үед Улсын Их Хурлын гишүүд асуулт асууж, хариулт авсан болно. 
 
Засгийн газрын тусгай сангийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн үзэл баримтлалыг хэлэлцэхийг Байнгын хороонд оролцсон гишүүдийн олонх нь дэмжиж нэгдсэн хуралдаанаар хэлэлцүүлэх нь зүйтэй гэж үзлээ. 
 
Улсын Их Хурлын эрхэм гишүүд ээ, 
 
Засгийн газрын тусгай сангийн тухай хуулийн шинэчилсэн найруулгын төсөл болон хамт өргөн мэдүүлсэн Засгийн газрын тусгай сангийн тухай хууль хүчингүй болсонд тооцох тухай, Ирээдүйн тэтгэврийн нөөц сангийн тухай хуулийг хүчингүй болсонд тооцох тухай, Өрийн удирдлагын тухай хуульд өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай, Үйлдвэрлэлийг дэмжих тухай хууль хүчингүй болсонд тооцох тухай, Агаарын бохирдлын төлбөрийн тухай хуульд өөрчлөлт оруулах тухай, Агаарын тухай хуулийн зүйлийг хүчингүй болсонд тооцох тухай, Зээлийн батлан даалтын сангийн тухай хуульд өөрчлөлт оруулах тухай, Тариалангийн тухай хуульд нэмэлт, өөрчлөлт оруулах тухай, Усны тухай хуульд нэмэлт, өөрчлөлт оруулах тухай, Байгаль орчныг хамгаалах тухай хуульд өөрчлөлт оруулах тухай, Ойн тухай хуульд өөрчлөлт оруулах тухай, Тамхины хяналтын тухай хуульд өөрчлөлт оруулах тухай, Аж ахуйн нэгжийн орлогын албан татварын тухай хуульд өөрчлөлт оруулах тухай, Засгийн газрын тусгай сангийн тухай хууль /Шинэчилсэн найруулга/-ийг дагаж мөрдөх журмын тухай хуулийн төслүүдийн хэлэлцэх эсэх асуудлаар Төсвийн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Г.Занданшатар: Танилцуулга болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? 
 
Б.Бат-Эрдэнэ гишүүнээр тасаллаа. Б.Пүрэвдорж гишүүнээр тасаллаа. Өглөө чуулганаас хоцорсон, тасалсан гишүүдийнх орохгүй байгаа тийм тал байна. Орохгүй бол тэгээд л яалт ч үгүй. Бадмаанямбуугийн Бат-Эрдэнэ гишүүн асуулт асууна. 
 
Б.Бат-Эрдэнэ: Би энэ хуулийн төслийг дэмжиж байгаа. Би асуух гээд байгаа юм нь бол энэ олон сангууд байгаа. Тийм ээ. Хэл ам дагуулсан. Бид нарын сайн мэдэх ЖДҮ-гээс өгсүүлээд. 
 
Тэгээд энэ сангуудын үйл ажиллагааг заримыг нь нэгтгээд, заримынх нь үйл ажиллагааг нь үргэлжлүүлээд явуулах юм гэхэд зохион байгуулалтын хувьд олон түмэнд нээлттэй байх талаас нь нэлээн журамласан болов уу гэж бодоод байгаа юм. Энэ дээр нэг ойлголт өгөхөөр тайлбар өгөх үү, үгүй юу гэж. 
 
Энэ дотор нэг сан бол нөгөө Цэвэр агаар сан гэж байсан. Бид нар тэрийг нь 2017 оны 12 сард Их Хурал дээр шаардлага тавьж байгаад тэгээд ажлын хэсэг гараад хуульд өөрчлөлт оруулаад Засгийн газар луу агаарын бохирдлыг бууруулах чиглэлээр хийх ажлын төлөвлөгөөтэй чиглэл өгсөн тогтоол гаргаад. Тэгээд энүүгээр тэр санг нэрийг нь арай өөрчлөөд байгуулсан. Тэр ер нь жаахан явж байгаа бол гэж. 
 
Тэр бол бид нарыг яг тэр ажлын хэсэг гарга гээд ингээд шаардаад ажлын хэсэг гаргаад үзсэн чинь энэ агаарын бохирдлын асуудлыг бууруулахтай холбоотой ерөөсөө ямар ч санд байхгүй. Яагаад гэвэл цэвэр агаар сангийн мөнгийг идээд тэр хариуцаж байсан улсууд шоронд явсан учраас ерөөсөө тэрний нэрийг дурсахаас ч бүр одоо жигшдэг тийм цаг үе байсан юм шиг байгаа юм. 
 
Тэгэхээр энэ бол хаа хаанаа явж байгаа бол гэсэн нэг ийм юм байгаа юм. Ер нь энэ сантай холбоотой ийм юм нь дээр энэ Их Хурлын гишүүд гэдэг бид нарын чинь хийдэг ажил бол өдөр болгон иргэд олон түмний энэ аж ахуйн нэгж, байгууллагуудын тавьсан хүсэлт саналыг энэ хариуцсан яам, тамга, албан тушаалтан хүмүүс рүү цохож суудаг тийм ажил байна шүү дээ. Та нар энийг нэг судалж үзээч ээ. Тэгээд зохих журмынх нь дагуу шийдвэрлэж үзээч гээд ингээд л цохоод байдаг. Уг нь бол тэр ажил хариуцаж байгаа улсууд хуульдаа нийцүүлээд за энэ болох юм байна. Энэ нь болохгүй юм байна гэдгээ шийдээд явдаг ийм зарчимтай л явж ирсэн гэж ойлгоод байгаа юм. 
 
Одоо энэ маань сүүлдээ хэрэгт орох маягтай ийм болоод байна шүү дээ. Тэгэхээр би ямар зүйл хэлэх гээд байна вэ гэхээр зэрэг ер нь Их Хурлын дарга энэ Их Хурлын гишүүдийг одоо энэ бичиг тоот хийдэг, цохолт хийдэг, дэмжсэн бичиг хийдэг юмыг бүр хаавал яасан юм. Одоо сая би мэдэхгүй. Энэ намын боловсон хүчинд одоо тэр нөгөө н.Энхбаатар гээд МИАТ-ийн нэг хүн яригдлаа шүү дээ. Тэрэнтэй холбоотой бичгийг хийж өгсөн гээд л баахан гөвсөн гэж ингэж яригдаад байгаа юм. Тэрийг нь би энэ амар л даа. Энэ утас, тэр сайт, юу билээ. Тэр юмнуудыг чинь үзэхгүй, энэ сошиалын юмыг чинь үзэхгүй. Коммент харахгүй болохоор би бол мэдэхгүй. Тийм л юм яригдаад байгаа юм. 
 
Одоо энэ жижиг, дунд үйлдвэрлэлтэй холбоотойгоор энэ чинь дөчин хэдэн гишүүн холбогдоод байна гэж яриад байгаа юм. Тэгтэл энэ чинь нөгөө өдөр болгон гарын үсэг зурж байдаг тэр юмаараа орчихсон хүмүүс энэ дотор байж байгаа шүү дээ. Одоо энийг нэг талд нь гаргаж ялгахгүй бол. Гол усаар нь ялгах хэрэгтэй. 
 
Одоо би энд сууж байгаа Ч.Улаан сайд байна. Энэ хүн Сангийн сайд байсан. Би 1996 оноос хойш 23 жил айл аймаг байгаа хүн шүү дээ. Би энэ Их Хуралд 2004 онд орсон. Тэрнээс өмнө одоо аж ахуй, бизнесийн ажил хийж байсан. Би тэгэхэд энэ хүнтэй хувийн аж ахуй, бизнестэй холбоотой нэг ч юм яриагүй. Одоо энэ Их Хуралд орж ирснээс хойш энэ хүнтэй хувьтай холбоотой юм нэг ч юм яриагүй. Албаныхаа чиглэлийн юмаар бол ярьж байгаа. Би эртээд тэр компани авъя гэсэн нэг компани, манай тойргийн компани надад хүсэлт ирсэн. Би тэр хүсэлт бичгийг нь өгсөн. Хоёр удаа би амаараа хэлсэн, шаардсан. Тэгээд Ч.Улаан гуай бол энэ боломжгүй. Үзсэн, судалсан. Болохгүй байна гэсэн. Болохгүй гэж байгаа юмыг чинь яах юм. Тэгээд л ном журмаараа явж байгаа эд шүү дээ. 
 
Тэгээд иймэрхүү юмнуудыг нэг цэгц журамд нь оруулж өгөхгүй бол бас болмооргүй юм шиг байгаа юм. Тэгээд энэ олон сангийн юмнууд бол ерөнхийдөө одоо би бол Засгийн газар дээр нэлээн цэгцэлсэн. Одоо энэ хэл ам татлаад байх юм бол тун гайгүй гэж ойлгогдож байгаа. Зөв үү. Ч.Хүрэлбаатар сайд аа. Баярлалаа. 
 
Г.Занданшатар: Өргөдөл, гомдлыг шийдвэрлэх тухай хуультай. Хуулиар иргэдээс ирсэн гомдол, хүсэлтийг 30 хоногийн дотор холбогдох албан тушаалтанд шилжүүлэх үүрэгтэй. Тэгвэл одоо албан үүрэгтээ хайнга хандсан байна гэж үздэг журамтай. Тийм учраас энэ бол Өргөдөл, гомдлын тухай хуулийн дагуу шийдвэрлэгдэж байгаа асуудал бол аливаа ашиг сонирхолгүй бол хууль ном журмаараа явах ийм хуультай шүү дээ. 
 
Ингээд Ч.Хүрэлбаатар сайд асуултад хариулна. 
 
Ч.Хүрэлбаатар: Энэ тусгай. Засгийн газрын тусгай сангууд дээр бол Сангийн яам Засгийн газраас өгсөн үүрэг, даалгаврын дагуу шалгалт хийсэн. Ингээд илэрсэн зөрчилд 26.4 тэрбум төгрөгийн 51 акт, 492.9 тэрбум төгрөгийн 35 албан шаардлага тогтоож, ажил сайжруулах чиглэлээр нийтдээ 408 зөвлөмж хүргүүлсэн. 
 
Тэгээд энэ шалгалтынхаа дүн дээр үндэслээд бид нар 6 санг татан буулгаж байгаа. Уучлаарай. 7 сан. Нэгдүгээрт нь, Эрсдэлийн сан. Огт ажилладаггүй. Засгийн газрын өрийн баталгааны сан, Үйлдвэрлэлийг хөгжүүлэх сан, Ирээдүйн тэтгэврийн нөөц сан, Агаарын бохирдлыг бууруулах сан, Олон улсын хамтын ажиллагааны сан, Монгол судлалыг дэмжих сан. Татан буулгаж байгаа. 
 
Үүн дотроос Агаарын бохирдлыг бууруулах санг та түрүүн хэллээ. Нэлээд хэмжээний зөрчил, хулгай үүрлэсэн. Тэгээд Байгаль орчин, аялал жуулчлалын яаман дээр агентлаг тэнд бий болгож байгаа. Агентлаг. Агентлагаа бид нар яаж хийж байгаа вэ гэхээр яг энэ чиглэлээр ярьдаг Нийслэлийн агаарыг бохирдуулах, бууруулах газар болон Цаг уур, орчны шинжилгээний газрын Орчны шинжилгээний хэлтсийг нэгтгээд нийтдээ нэг ийм агентлаг болгож байгаа. Нэгэнт яамны доор нэг агентлаг бий болсон юм бол хажуу талд нь Цэвэр агаар сан гэж явуулаад хэрэггүй. Нэг л бүтцээр явахгүй бол нэг асуудлыг шийдэх гэж арван толгой үнэндээ хэрэггүй. Нэг л толгойгоор нэг зохион байгуулалтаар хийхгүй бол энд тэнд олон дарга энд тэнд хөрөнгө мөнгө завшигдах ийм эрсдэлүүд үүсээд байсан юм. Тэгэхээр энийгээ бид нар саяын 7 сангаа татан буулгаж байгаа. 
 
Монгол судлалыг дэмжих сангаа бол бид үзэхээр тусгайлан сангүйгээр зүгээр төсвийн зардлын нэг бүрэлдэхүүн хэсэг болгоод цаашаа хэрэгжүүлээд явчих боломжтой юм байна гэж үзэж энийг хийж өгсөн байгаа. 
 
Зээл олгодог 3 сан байгаа. Жижиг, дунд үйлдвэрлэлийг хөгжүүлэх сан, Тариалан эрхлэлтийг дэмжих сан, Мал хамгаалах сан гэсэн 3 санг нэгтгээд нэг сан болгосон. Нэг яаман дотор нэг байшин дотор гурван өөр төрлийн сан байх ямар ч шаардлага байхгүй. Тэгэхээр нэг болгочихож байгаа юм. Тэгэхгүй бол Жижиг, дунд үйлдвэрлэлийн сангаас нэг аваад л, Тариалан эрхлэлтийг дэмжих гээд л ингээд татвар төлөгчдийн мөнгийг гурван зориулалтаар гаргаад байх ийм боломжтой байгаад байгаа учраас нэгтгээд нэг сан болгоод бүх үйл ажиллагааг нь энгийн, хялбар, ил тод болгохоор оруулж ирж хийж өгч байгаа. 
 
Ер нь энэ нэлээд олон зөрчлүүдээ үзэж байгаад бид нар ингэж хийх нь зөв юм байна. Ингэж байж бид нар энэ асуудлыг бид нар шийдэх боломжтой юм байна. Мэдээж энэ асуудлууд нь чухал. Үнэхээр хийх ёстой. Гэхдээ үүнийг үр дүнтэй, үр ашигтай хэлбэрээр хэрэгжүүлэх шаардлагатай гэж үзэж дээрх зохион байгуулалтыг оруулж ирж байгаа юм гэдгийг хэлье. Баярлалаа. 
 
Г.Занданшатар: Б.Пүрэвдорж гишүүн асуулт асууна. 
 
Б.Пүрэвдорж: Жижиг, дунд үйлдвэрлэлийн сан гэж. ЖДҮ сан гэж байгаа. Тэгээд ЖДҮ сангаас энэ Их Хурлын танхим дотор байгаа 49 нөхөр хамаатан садан, хамаарал бүхий нөхдүүдээрээ дамжуулж зээл авцгаасан. 
 
Тэгээд өнөөдөр энэ сангаа татан буулгаж байгаа юм байна. Хэд хэдэн сантай нэгтгээд Үндэсний үйлдвэрлэлийг дэмжих сан гэж байгуулж байгаа юм байна л даа. 
 
Тэгэхээр 2020 оны сонгуулиар энэ ЖДҮ сангийн, ЖДҮ-гийн хэрэг, ЖДҮ-чин гишүүн гэдэг зүйл энэ сонгуульд нь асар их нөлөөлнө гэж үзээд энэ сангаа татан буулгаж байгаа юм байна. Сан татан буулгаснаар хариуцлага нэхэх субьект байхгүй болно гэсэн үг. Өөрөөр хэлбэл одоо энэ ЖДҮ-гийн гэмт хэрэгт холбогдсон энэ Их Хурлын гишүүд болон бусад албан тушаалтнуудыг шалгах субьект нь байхгүй болохоор энэ гэмт хэргүүд нь хаагдаад хаагдаад явна. Угаасаа хөөн хэлэлцэх хугацаагаар энэ гэмт хэрэг бүгдээрээ хаагдах хугацаа нь дуусаж байгаа байх. 
 
Тэгэхээр энэ ЖДҮ сангаа татан буулгаад ЖДҮ-чин гишүүд гэдэг нэрээ арилгах гэж үзэж байгаа юм байна. Тэгэхдээ ард түмэн энийг мартахгүй л дээ. 
 
Тэгэхээр энэ хариуцлага нэхэх субьект байхгүй болохоор, дээрээс нь энэ сангаа татан буулгачхаар энэ хамаг бичиг баримтыг устгаж байгаад, энэ баахан Их Хурлын гишүүд зээл авсан юмнуудаа бүгдийг нь устгаад алга болгох юм биш биз дээ. Хуулийн байгууллагууд тэр хүмүүсийг шалгах тийм нэхэмжлэл гаргах субьектгүй болохоор тэгээд энэ шалгах үйл явц нь зогсох юм биш биз дээ. 
 
Тэгэхдээ нэг зүйлийг би та нарт сануулъя. Энэ ЖДҮ-гийн сангаас тэрбум тэрбумаар нь зээл авсан та бүхнийг 2020 оны сонгууль дээр бүгдээрээ ард түмэн санах болно. Санг нь устгаж болно. Гэхдээ хийсэн хэргийг чинь бид нар мартахгүй. Ард түмэн мартахгүй. 
 
Г.Занданшатар: Ч.Хүрэлбаатар сайд асуултад хариулна. 
 
Ч.Хүрэлбаатар: Ингэж мушгиж болохгүй байх. Мэдээж энэ төсөв батлагдахдаа бид нар төсвийн ерөнхийлөн захирагч нараар зарцуулагдах хөрөнгө мөнгийг нь тавьж явдаг. 
 
Тэгэхээр би түрүүн хэлсэн. 3 сангаа нэгтгээд нэг төсвийн ерөнхийлөн захирагч дотроо оруулж угаасаа байгаа нэг байшин дотор 3 сангаа нэгтгэж байгаа юм. Тэгэхээр энэ нь тэр шаардах эрх, хойноос нь хөөцөлдөх эрх нь тэр төсвийн ерөнхийлөн захирагч нартаа байдгаараа байгаад л явна. 
 
Тэгэхээр энийг бол би бол ингэж мушгиж тайлбарлах шаардлагагүй болов уу гэж би Б.Пүрэвдорж гишүүнд хэлмээр байна. Бид нар нийгмээр энэ Монгол Улсаараа бүгдээрээ л энэ асуудлыг ярилаа шүү дээ. Зарим нэг нь энэ асуудлыг дагаж улс төр хийлээ. Захиалгаар нэг нэгнийхээ нэр хүндэд халдлаа. Ер нь янз янзын юм үүнийг дагаад явлаа шүү дээ. Тийм учраас одоо энийгээ бид нар үргэлжлүүлээд хийгээд яриад байх шаардлага бол байхгүй шүү дээ. Бид нар ч гэсэн Монголын ард түмэн бол энэ 2012-2016 онд Монгол Улсын эдийн засгийг хямралд оруулсан, өрөнд оруулсныг мартахгүй байх л гэж бодож байгаа. 
 
Тэгэхээр ийм өнцгүүдээр ярихгүйгээр бид нар энэ үнэхээр нийгэмд энэ нь болохгүй байна гэж хэлээд засах гэж оруулж ирж байгаа юм шүү гэдгийг би хэлмээр байна. Буруу зүйлээ засах хэрэгтэй. Ингээд хардчих болов уу, ингээд намайг мушгих болов уу, ингээд гүтгэх болов уу, ингээд улс төр хийх болов уу гээд нялцганаад суугаад байвал энэ улс оронд ажил хийдэг хүн олдохгүй шүү дээ. Ингээд хэлчхээр намайг ингээд хэлчих болов уу гэсэн. 
 
Тэгэхээр энэ цэгцлэх ёстой асуудал байгаа бол юу ч байсан хамаагүй тэрийгээ ямар ч үг сонсож байсан хамаагүй шийдээд л, цэгцлээд ингээд явмаар байгаа юм. Мэдээж хүн болгонд таалагдахгүй. Тэгэхээр энийг тэр өнцгөөс нь хараач ээ л гэж би танаас хүсэх гэсэн юм. 
 
Г.Занданшатар: Л.Энх-Амгалан гишүүн асуулт асууна. 
 
Л.Энх-Амгалан: Засгийн газрын сангуудыг цэгцэлж байгаа, шинээр зохион байгуулж байгаа. Энэ санхүүжилт, зарцуулалтуудын ил тод, хяналттай болгох гэж байгаа. Олон нийтийн оролцоог нээлттэй болгож энэ зарчмыг нь дэмжиж байгаа юм. Зарчмыг нь дэмжиж байгаа юм. Монгол Улс чинь одоо нийт 19 сан байна шүү дээ. 20 сан. Энэ дээр 19 л гэсэн байна л даа. 
 
Тэгээд яах вэ энэ Нийгмийн даатгалын сан, Эрүүл мэндийн даатгалын сан энэ тэр бол мэдээж байна байх. Тэгээд би нэг зүйлийг ерөөсөө ойлгохгүй байна л даа. Цэгцэлж байгаа гэж хэлчхээд дахиад дээрээс нь сан нэмж байгуулаад байгааг би ерөөсөө ойлгохгүй байгаа байхгүй юу. Одоо Кино урлагийг дэмжих сан гээд дахиад 10 тэрбумын эх үүсвэртэй сан байгуулдаг нь ямар учиртай юм бэ? Энэ чинь Соёл, урлагийг дэмжих сан гэж байна шүү дээ. Дахиад дээрээс нь Кино урлагийг дэмжих сан гэж шинэ сан байгуулаад тэгээд 10 тэрбум санхүүжилтийн эх үүсвэртэй. Би энийг ерөөсөө ойлгохгүй байна. 
 
Хоёрдугаарт нь, тэр Үндэсний үйлдвэрлэлийг дэмжих сан гээд 84.9 тэрбум төгрөгийн санхүүжилттэй энэ сан. Нөгөө ЖДҮ. Энийг хэрэв зохион байгуулж байгаа, шинэчилж өөрчилж байгаа бол тэр зах зээлийнх нь механизмд шилжүүлээд энийг тэр Төрийн банк гэж байгаа шүү дээ. Энэ Төрийн банкинд шилжүүлээд, энэ Төрийн банкаа жижиг, дунд үйлдвэрийг дэмждэг банк болгоод ингээд нэг ийм банкных нь юугаар явуулахгүй юм уу? Зарчмаар явуулахгүй юм уу? 
 
Ер нь төр өөрөө ингээд нэг ийм бизнесийнхэнд зээл өгдөг нэг ийм байдлаасаа бид нар маш их том сургамж авсан шүү дээ. Одоо тэгээд энэ алдаагаа засаж байгаа бол зассан шиг зах ёстой гэж би ойлгоод байгаа байхгүй юу. Манай Засгийн газрын энэ тусгай сангуудыг чинь сайд нарын илүү хармаа гэж нэрлээд байдаг биз дээ. Сайд нарын илүү хармаа. Тэгэхээр энийгээ бид нар цэгцлэх нь зөв. Зарчим нь зөв. Цэгцэлчихээд дахиад дээрээс нь сан нэмж байгуулаад тэгээд санхүүжилт тавиад байгааг би ерөөсөө ойлгохгүй байгаа байхгүй юу. 
 

Одоо энэ Боловсролын зээлийн сан ч гэсэн ер нь банкаараа дамжаад явж болно шүү дээ. Боловсролын зээлийн нэг шинэ бүтээгдэхүүн гаргаж ирээд. Арилжааны банкууд дээр бид нар тодорхой эх үүсвэрүүдийг нь, төрийн эх үүсвэрүүдийг байршуулаад тэрийг нь тодорхой нөхцөлтэйгөөр хүү багатай л байх ёстой шүү дээ. Хүү багатай. Тэр хүү багатай эх үүсвэрүүдийг нь арилжааны банкууд дээр бид нар хийж өгөөд энэ Боловсролын зээлийн сан 76.6 тэрбум төгрөг байгаа. Дахиад дээрээс нь Үндэсний үйлдвэрлэлийг дэмжих сан гээд 85.0 тэрбум төгрөгтэй тэнцэх хэмжээний. 
 

Энэ бүх юмыг ингээд нэг янзалж болдоггүй юм уу? Ч.Хүрэлбаатар сайд аа. Зах зээлийнх нь горим руу оруулъя л даа. Тэгэхгүй бол ингээд нүүрийг нь хувиргаад ингээд оруулж ирж байгаа юм шиг ийм байдлаар ерөөсөө асуудалд хандаж болохгүй шүү дээ. Алдаагаа засъя. Засвал зассан шиг засъя. 
 

Г.Занданшатар: Ч.Хүрэлбаатар асуултад хариулна. 
 

Ч.Хүрэлбаатар: Би Л.Энх-Амгалан гишүүний зах зээлийн горимоор нь явуулъя гэдэг зарчимтай зарим дээр нь санал нэг байна. Яг юун дээр нь санал нэг байгаа вэ гэхээр Төрийн банк бол хувьчлагдах ёстой. 
 

Тэгээд Засгийн газар бол өмч хувьчлалынхаа үндсэн чиглэлийг оруулж ирсэн. Их Хурал дээр дэмжигдээгүй. Төр бизнест аль болохоор бага оролцож яваасай гэдэг бодлогоо боловсруулаад оруулж ирсэн. Энэ нь дэмжигдээгүй. Гэхдээ энэ Төрийн банк бол цаашдаа хувьчлагдах учиртай шүү. Ингэж байж энэ үр ашгууд нь гараад явах болов уу гэж бодож байна. 
 

Нийтдээ 29 сан байсан юм. 29 сан байж байгаад үүнийг бид нар 21 болгож байгаа. Тэр Үндэсний үйлдвэрлэлийг дэмжих сан гэдэг нь бол нөгөө нэг байшин дотор байсан 3 санг нэгтгээд Жижиг, дунд үйлдвэрлэлийг дэмжих сан, Тариалан эрхлэлтийг дэмжих сан, Мал хамгаалах сан гурвыг нэгтгээд ийм нэртэй болгож оруулж ирж байгаа. Тэгээд Кино урлагийг дэмжих сан байгаа юм. 
 

Кино урлагийг дэмжих санг тэр Соёл, урлагийг дэмжих сангаар явуулъя гээд үзэхээр яг одоо байгаа энэ соёл, урлагийнхаа үндсэн агуулгатайгаа нийцэж өгөхгүй байгаад байгаа юм. Кино урлагийн сан бол эргэн төлөгдөж явагдах ийм зохион байгуулалттайгаар оруулж ирж байгаа гэдгийг хэлье. 
 

Боловсролын зээлийн санг бол бид нар энэ арилжааны банкны системээр явуулах гээд нэг үзсэн. Тэгээд үзэхээр нийтдээ манай монголчууд чинь өөрсдөө аягүй их өр зээлтэй. Тэгээд банкнаас тавигдаж байгаа шаардлагыг нь хангадаг айл өрх байхгүй. Тэгээд энэ Боловсролыг дэмжих энэ хөтөлбөр нь үндсэндээ зогссон шүү дээ. Тэгэхээр энэ боловсролыг энэ арилжааны банкуудаар дамжуулаад явуулна гэдэг нь яг одоо бол их зөв зүйтэй арга биш юм байна гэж бид нар үзээд энэ сангаараа явбал илүү нийгмийнхээ өмнө тавигдаж байгаа зорилгоо биелүүлэх юм байна гэж бид нар тооцож үзсэн. Бусад зүйлтэй санал нэг байна. 
 

Г.Занданшатар: М.Оюунчимэг гишүүн асуулт асууна. Дараа нь санал хураалттай. 
 

М.Оюунчимэг: Сангийн сайдын мэдээллийг сонсоход тэр нэгдсэн төсвийн 30 орчим хувийг энэ сангуудын хөрөнгө эзэлж байна гэдэг. Энэ бол том хэмжээ л дээ. Бас аваад үзэхэд багагүй мөнгө. Их юм хийж болох бүрэн бололцоотой ийм санхүүжилт. Аль болох мэдээлэлд ойрхон. Албан тушаалаа ашигладаг хүмүүсийн гараар ороод ингээд бүтэн 20, 30 жил явж ирсэн нь үнэн л дээ. Энэ дээр тэр Боловсролын зээлийн сан, Жижиг, дунд үйлдвэрлэлийг дэмжих сан, Агаарын бохирдлыг бууруулах сан, Мал хамгаалах сан гээд энэ сангууд яг жинхэнэ зорилтот эздэдээ огт очоогүй. Энэ бол түрүүн миний хэлсэн мэдээлэлд ойрхон албан тушаалтнуудын гараар ороод ингээд дууссан л даа. 
 

Жишээлбэл, Агаарын бохирдлыг бууруулах, Цэвэр агаар сангийн мөнгө л гэхэд 537.0 тэрбум төгрөг яаж салхинд хийссэнийг Өргөдлийн байнгын хороо анх удаагаа гүйцэтгэлийн аудитаар гаргаж одоо тэр эргэж төлүүлэх үү, үгүй юу гээд л хариуцлага яригдаад ингээд явж байгаа л даа. 
 

Тэгэхээр Засгийн газрын энэ сангуудыг цэгцлэх бодлогыг оруулж ирж байгаад би дэмжиж байна. Харин энэ дээр Ч.Хүрэлбаатар сайд аа, бид нар одоо Кино урлагийг дэмжих санг бий болгож байна. Болж байна. Энэ бас соён гэгээрүүлэх талаасаа хэрэгтэй байх. Гэр хорооллын барилгажуулалтыг дэмжих сан юм уу, эсвэл банк гэж яагаад орж ирж болохгүй байна. Улаанбаатар хотын хүн амын бараг 80-аад орчим хувь нь өнөөдөр гэр хороололд амьдраад байгаад байдаг. Ипотекийн зээл юм уу, орон сууцандаа орох хүмүүсийн зах зээл нь хаана байна вэ гэхээр гэр хороололд байгаад байдаг. Гэр хорооллын иргэд өөрсдөө бас болж байгаа нь хашаандаа хаус, байшин бариад амьдарчих, аль болохоор цахилгаан халаагуур гээд технологийн дэвшлийг ашиглаад ингээд явчихъя гээд. Өөрсдөө хичээж хөөрхий амьдраад байдаг. Гэтэл энэ хүмүүст боломж муу. Ипотекийн зээлийн шалгуур нь өөрөө маш өндөр. Ямар ч зээлд эд нар хамрагдах бололцоо ингээд хаагдмал ийм байгаа тохиолдолд бид нар энэ гэр хорооллын барилгажуулалтыг дэмжих нэг санг бий болгомоор байна. 
 
Ингэж байж энэ утааны эсрэг зарцуулж байгаа тэр мөнгө агаарын бохирдол, хөрсний бохирдлын эсрэг зарцуулж байгаа мөнгө. Энэ чиглэлээр нь Ногоон сангийн шугамаар орж ирж байгаа энэ мөнгүүд. Ус хамгаалах сангийн мөнгө гэдэг юм уу. Энэ бүгдийгээ нэгтгэж байж тэр Гэр хорооллын барилгажуулалтыг дэмжих чиглэлээр гэр хорооллын иргэдийг орон сууцанд оруулах санхүүжилтийн эх үүсвэрийг арай нэг хөнгөхөн нөхцөлтэйгөөр олгох ийм бололцоог манай Засгийн газар авч үзэж нэг хувьсгал хиймээр байна. 
 
Энэ сангуудын энэ дээр жишээ нь ийм бололцоо байна уу? Та 2019 онд нөгөө татвар хэлэлцэж байхад гэр хорооллын иргэд цахилгаан халаагуур ашиглаад технологийн дэвшил ашиглаж байгаа тэр гэр хорооллын иргэдийг татварын бодлогоор юм уу, эсвэл санхүүгийн ямар нэгэн бодлогоор дэмжих бүрэн бололцоотой. Энэ их чухал. Бид нар ямар нэгэн арга бодож оруулж ирээ гэж хэлж байсан. 
 
Өнөөдөр гэр хорооллын иргэд цахилгаан халаагуур ашиглах явдал нэлээд ихсэж байна. Энэ бол сайн үзүүлэлт. Гэтэл эд нарт ямар ч дэмжлэг алга. Шөнийн цахилгааны тарифт хамрагдлаа гэхэд өндөр тусаад яваад байдаг. Гэтэл шинээр байранд орж байх 6 сая төгрөгийг нь буцаан олголт жишээ нь орж байхад гэр хорооллын иргэдэд тэр шинэ технологи ашиглаж байгаа, хашаандаа хаус барьж байгаа, газраа чөлөөлж өгч байгаа хүмүүст тийм нэг дэмжлэг үзүүлэх санхүүгийн механизм маш их хэрэгтэй байна. Энэ дээр ямар бодлого Засгийн газар барьж байна. Энэ орж ирж байгаа нэмэлт, өөрчлөлтөөр энийг тусгах бололцоо байна уу гэдэгт нэг хариулт авахыг хүсэж байна. 
 
Г.Занданшатар: Ч.Хүрэлбаатар сайд асуултад хариулна. 
 
Ч.Хүрэлбаатар: М.Оюунчимэг гишүүний хэлж байгаа энэ асуудал бол их чухал асуудал. Халаалт халаах замаар Улаанбаатар хотын утааг бууруулахад бас хувь нэмрээ оруулах чиглэлээр байгаа. 
 
Зүгээр бид нарын хувьд бол энэ төрлийн бүтээгдэхүүн нь хилээр орж ирэхэд нэмэгдсэн өртгийн албан татвар болон гаалийн татвараас чөлөөлөөд өгсөн юм. Хилээр орж ирэхэд нь. Энийгээ бид нар өөрийн чинь хэлж байсны дагуу одоо хөнгөлөлт чөлөөлөлтийг өгч байгаа. 
 
Зүгээр бусад зүйлийг та бүгд хэлэлцүүлгийн явцад энэ байгаль орчин, уур амьсгалын сан дээр байгаа зүйл дээр хуулийг нь үзэж байгаад тусгай сан дээр та бүгд саналаа гаргаад ирж болох байх гэж бодож байна. 
 
Г.Занданшатар: Гишүүд асуулт асууж, үг хэлж дууслаа. Одоо санал хураалт явуулна. 
 
Байнгын хорооны саналаар Төсвийн тухай хууль болон Нийгмийн даатгалын сангийн 2020 оны тухай хуулийг хамт өргөн мэдүүлсэн хуулийн төслүүдийг хэлэлцэх эсэхийг дэмжье гэсэн саналын томьёоллоор санал хураалт явуулна. Саналыг дэмжсэн дэмжээгүй гурав хүртэлх гишүүн үг хэлж болно. Үг хэлэх гишүүн байна уу? Алга байна. Ингээд санал хураалт явуулахад бэлэн боллоо. 
 
Засгийн газрын тусгай сангийн тухай хуулийн шинэчилсэн найруулгын төсөл болон хамт өргөн мэдүүлсэн Засгийн газрын тусгай сангийн тухай хууль хүчингүй болсонд тооцох тухай, Ирээдүйн тэтгэврийн нөөц сангийн тухай хуулийг хүчингүй болсонд тооцох тухай, Өрийн удирдлагын тухай хуульд өөрчлөлт оруулах тухай, Төсвийн тухай хуульд өөрчлөлт оруулах тухай, Үйлдвэрлэлийг дэмжих тухай хууль хүчингүй болсонд тооцох тухай, Агаарын бохирдлын төлбөрийн тухай хуульд өөрчлөлт оруулах тухай, Агаарын тухай хуулийн зүйлийг хүчингүй болсонд тооцох тухай, Зээлийн батлан даалтын сангийн тухай хуульд өөрчлөлт оруулах тухай, Тариалангийн тухай хуульд нэмэлт, өөрчлөлт оруулах тухай, Усны тухай хуульд нэмэлт, өөрчлөлт оруулах тухай, Байгаль орчныг хамгаалах тухай хуульд өөрчлөлт оруулах тухай, Ойн тухай хуульд өөрчлөлт оруулах тухай, Тамхины хяналтын тухай хуульд өөрчлөлт оруулах тухай, Аж ахуйн нэгжийн орлогын албан татварын тухай хуульд өөрчлөлт оруулах тухай, Засгийн газрын тусгай сангийн тухай хууль /Шинэчилсэн найруулга/-ийг дагаж мөрдөх журмын тухай хуулийн төслүүдийг хэлэлцэх нь зүйтэй гэсэн саналын томьёоллоор санал хураалт явуулна. Санал хураалт явуулъя. Хэлэлцэх нь зүйтэй гэсэн саналын томьёоллоор санал хураалт явуулна. 
 
63.6 хувийн саналаар гишүүдийн олонх нь хуулийн төслүүдийг хэлэлцэх нь зүйтэй гэж үзсэн тул төслүүдийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Төсвийн байнгын хороонд шилжүүллээ. 
 
Улсын Их Хурлын чуулганы өнөөдрийн нэгдсэн хуралдаан үүгээр өндөрлөж байна. Маргааш 10.00 цагаас чуулганы нэгдсэн хуралдаантай. Өнөөдрийн нэгдсэн хуралдаанаар хэлэлцэх асуудал дууссан тул хуралдаан өндөрлөснийг мэдэгдье. 

